
САРСУХАН

АДАБИЁТИ ТОЉИК ВА МАРЊАЛАЊОИ 
ИНКИШОФИ ОН

Дарсе, ки шумо, шогирдони гиромї, ба омўхтани он оѓоз на-
мудед, «Адабиёти тољик» ном дорад. Ин мафњум ба он маънї аст, 
ки адабиёте, ки дар љараёни ин дарс бароятон сабаќ дода меша-
вад, аз они тољикон буда, аз тарафи онњо офарида шудааст.

Адабиёти тољик аз љумлаи ќадимтарин адабиёти мардумони 
рўйи дунё ба шумор меравад ва таърихи беш аз сењазорсола до-
рад. Рубоии зерини шоири муосири тољик Лоиќ Шералї ишора 
ба њамин ќадимї будани адабиёти тољик аст:

Эй Шарќ, ту ибтидои лавњу ќаламї, 
Дарвозаи офтоби зарриналамї.
Албурз, туї обидаи Фирдавсї,
Ё минбари шеъру шоирони Аљамї.

Вале аз сабаби он ки дар эљоди ин адабиёт ѓайр аз тољикони 
Варозрўд, ки онро арабњо "Мовароуннањр" низ гуфтаанд, 
ќавмњои дигари эронї дар Хуросон ва Порс сањм гирифта бу-
данд, устод Сад риддин Айнї ва тартибдињандагону муњаррирони 
«Намунањои адабиёти тољик» (1940) барои барќарор намудани 
адолати таърихї ва таъкиди муштарак будани он барои ќавмњои 
эронї ба кор бурдани истилоњи «адабиёти форс-тољик»-ро 
пешнињод карданд ва ин истилоњ пас аз ин дар адабиётшиносии 
тољик, шарќшиносии шўравї ва баъзе аз кишварњои ѓарбї ва 
шарќї маъмул гашт.

Истилоњи «адабиёти форс-тољик» дар солњои 20 ва 30 асри 
ХХ пайдо шуда, ангезаи сиёсї дошт. Он ваќт таъйиноти њудуди 
миллї дар Осиёи Миёна шурўъ гардида буд. Дар арафа ва 
љараёни ин маъракаи сарнавиштсоз дар минтаќа гурўњњои сиёсї 
ва шахсиятњое пайдо шуда буданд, ки мављудияти ќавми тољик ва 
њуќуќи онро ба адабиёти беш аз њазорсолааш инкор мекарданд. 
Устод С.Айнї бо таълифи китоби «Намунаи адабиёти тољик» 
(1926) ва дар он њадафмандона гирдоварї намудани мероси ади-
бони тољики мовароуннањрї – аз Абўабдуллоњи Рўдакї то Пай-
рав Сулаймонї ба исбот расонид, ки дар ин сарзамин аз ќадим 
«як ќавми муаззам (бузург) бо номи "тољик" ё ки «тозик» зиндагї 

дош та, яке аз офаринандагони адабиёте мебошад, ки онро «ада-
биёти форсї» меноманд. 

 Аз ибтидои пайдоиш то ба имрўз адабиёти тољик марњалањои 
гуногунро сипарї намудааст: адабиёти Давраи ќадим, Асрњои 
миёна, Давраи нав ва Замони муосир. Њар яке аз ин марњалањо 
дар навбати худ ба чанд марњалањои хурдтаре таќсим мешаванд. 
Барои мисол, адабиёти тољик дар Асрњои миёна аз адабиёти ара-
бизабон (а. VII1 ва IX); адабиёти порсии дарї дар асрњои IX-X ва 
нимаи аввали асри XI; дар нимаи дувуми асри XI-XII; дар асрњои 
XIII-XIV; дар асри XV; дар охирњои Асрњои миёна (а. XVI- XIX) 
иборат мебошад. 

Даврањои инкишофи адабиёт њамчун як шохаи људогонаи 
њунарњои зебо аз якдигар аз нигоњи чигунагии муњтавои ѓоявї ва 
шакли бозтоби њунарии он: мавзўъ, мазмун, дарунмоя, воситањои 
тасвир, воситањои баён, тарзи офариниши тавсирњои бадеї ва 
шахсиятњои адабї, сабк ва усули офариниш фарќ мекунанд. Њамаи 
дигаргунињо дар муњтавои ѓоявї ва шакли бозтоби њунарї дар 
адабиёт аз дигаргунї дар диди эстетикии (биниши њунарии) ади-
бони давраи муайян, яъне аз дигаргунї дар тарз ва тариќи дарки 
бадеии инсон, љомеа ва табиат, воќеиятњои айнї ва зењнї сарчаш-
ма мегирад. Чунончи, барои адабиёти Давраи ќадим тафаккури 
асотирї, афсонавї, ривоятї ва омехта (синкретї) ва барои ада-
биёти Асрњои миёна андешаи ормонгароёна ва ќолибгароёна хос 
мебошад. Агар адибони Давраи ќадим зиндагиро дар тасвирњои 
асотирї, афсонавї ва ривоятии омехта бо тасаввуроти динї боз-
тоб дињанд, шоирону нависандагони Асрњои миёна онро дар 
ќолабњои муайян ва такрорї бо обу рангњои ормонї тасвир ме-
намоянд.

Нуктаи дигар дар заминаи дарси “Адабиёти тољик” ин аст, ки 
азбаски он, ба истиснои Давраи ќадим ва марњалаи оѓози ташак-
кули он дар Асрњои миёна, дигар дар њамаи даврањои баъдї ба за-
бони форсии нав – порсии дарї навишта шудааст, онро маъмулан 
бо номњои “адабиёти форсї” ё “адабиёти форсии дарї” ё “адаби-
ёти форсии тољикї” ё “адабиёти тољикї” зикр менамоянд. Њамаи 
ин истилоњњо дар замони мо њаќќи истифода доранд. Аммо мо 
бештар аз истилоњи “адабиёти форсии тољикї”, ки ваќтњои охир 
дар мавриди ин адабиёт, махсусан дар нисбати Асрњои миёнаи 
он, ба кор бурда мешавад, истифода хоњем кард.

АДАБИЁТИ ДАВРАИ ЌАДИМ 

Адабиёти тољик дар Давраи ќадим (нимаи а.III то мелод – 
а.VII мелодї) дар шакли адабиёти дањонї ва адабиёти китобї дар 
забонњои пањлавї, портї, порсик, сакої, бохтарї, суѓдї, хоразмї 
ва ѓ. мављуд буд. Ба ин сарчашмањои баъдї ва мероси хаттие, ки 
аз он замон боќї мондаанд, гувоњї медињанд. Агарчи ќисми ак-
сари он мерос дорои муњтавои динї, илмї, ахлоќї ва сиёсї ме-
бошанд, дар байни онњо танњо пора ва ќисмњои људогонае низ 
ба назар мерасанд, ки дар худ нишонањои адабиёти бадеиро до-
ранд. Дар ќолаби асарњои динї, фалсафї, илмї, сиёсї ва ахлоќии 
манзум ва мансур ва дар шакли устураву достонњои устуравї љо 
доштани порањои адабї дар адабиёти он давр табиї буда, аз як 
хусусияти зотии адабиёти Давраи ќадим – синкретизм (омезиши 
амал, оњанг ва сухан) шањодат медињад. Дар он давра тасаввуроти 
динї, илмї, фалсафї, ахлоќї ва устуравї аз њам људо набуданд 
ва унсурњои тафаккури бадеиро дар худ доштанд. “Авесто”, ки 
китоби муќаддаси оини зардуштї мебошад, унсурњои ибтидоии 
навъњои адабии баъдинаро дар бар дорад. 

Номгўйи асарњои адабии дастраси адабиёти ќадими тољик 
аз инњо иборат мебошад: катибаи Шопури аввал дар Њољиобод, 
шеърњои Монї, ќитъае дар ситоиши нимахудои замон Зурвон дар 
“Бундањишни кабир”, ќитъаи дигаре дар “Бундањишн” дар панљ 
мисраъ, “Дарахти Асуриг”, “Ёдгори Зарирон”, “Љомосбномак”, 
як манзумаи пањлавї дар андарз, “Андарзи Бењдоди Фаррухи 
Пирўз”, “Суруди оташкадаи Каркўй”, офарини мубадонмубад 
дар “Наврўзнома”-и Хайём, манзумаи дигаре ба пањлавї дар 
дувоздањ байт, ќиссаи Рустам, њикояти Бўзина ва Рўбоњ, Моњии 
кар ба забони суѓдї ва ѓ.

Имрўз кам касоне пайдо мешаванд, ки ба вуљуд доштани шеър 
ба пањлавї шак оранд. Аммо то њол дар таъйини табиати ин шеър 
ва алалхусус поэтикаи он миёни донишмандон бањси пуршиддате 
давом дорад. Сабаби ин иборат аз он аст, ки аввалан, асосњои на-
зарии шеър дар он давра барои мо ба дурустї маълум нест. Со-
ниян, дар бораи савтиёти (овонависии) аслии матнњои пањлавї, 
ба истиснои ашъори Монї, ќазоват кардан сахт душвор аст, зеро 
дар матнњои пањлавї аз навиштани овозњои садонок сарфи назар 
мекарданд. 

Тањќиќи њамаљонибаи њамаи ёдгорињои манзуми Давраи 
ќадим нишон дод, ки вазни асосии шеъри пањлавї бар такяи 

калима (аксент) ва шиддати савт (интенсив) ќарор гирифта-
аст. Воќеан танњо дар њамин сурат сабаби гуногунададии њиљои 
мисраъњои сурудњои «Яшт» ва «Готњо», хусусан ёдгорињои ман-
зуми пањлавиро, ки аз мисраъњои 5,6,7,8,9,10,11,12,13,14,15,16 
ва нуздањњиљої иборат мебошанд, ба навъе маънидод кардан 
мумкин аст. Зеро дар вазне, ки ба такяи калима ва шиддати савт 
ќарор ёфтааст, аз љумла шумораи њиљоњо ба эътибор гирифта на-
мешавад. Чунонки дар ин ду пора: 

Дарум1 андарзе аз даноѓон2 - 9
Аз гуфтаи пешиниѓон3 - 8
Угимањ би визорум4 - 7
Пад растињ гењон5 - 5
Агар ин аз ман пазиред - 8
Бавед6 суди ду гењон - 7

Ва:

Дарахте руст ест7/ тар8 о шањр Асурик - 11
Бунаш хушк ест, / сараш ест тарр9 - 8
Варгаш над монид10, / бараш монид ангур -11

Аз донишмандони асрњои миёна танњо Насираддини Тўсї бе-
восита аз шеър дар давраи ќадим сухан оѓоз намуда, вазни сурудњои 
ќадимии мардуми эронинажод – хусравонї ва лосгўињоро, бар 
хилофи вазни арўз, ки онро «њаќиќї» мегўянд, вазни «маљозї» 
меномад. Ва он, бино ба гуфтаи ў, вазнест, ки зоњиран ба вазни 
арўз монанд буда, дар асл вазни хитобат - «иќоъ» (ритм)-ро ба 
хотир меорад.

Дар бораи ќофия дар шеъри пањлавї Насираддини Тўсї чу-
нин аќидаеро пеш рондааст, ки мувофиќи он дар шеъри мазкур 

1   Дарум – дорам.
2   Даноѓон – доноён.
3   Пешиниѓон – пешиниён. 
4   Угимањ би визорум – ба шумо мегузорам.
5   Пад растињ гењон – ба ростї дар љањон.
6   Бавед – бувад.
7   Ест – аст.
8   Тар – дар.
9   Тарр – тар. 
10  Варгаш над монид – баргаш ба най монад.

«шарти таќфия (ќофия) дар ќадим набудааст». Мувофиќи фарму-
даи ў, дар шеъри пањлавї ќофия дар баъзе мисраъњо ва байтњо ба 
назар мерасид. 

Миёни арўз ва ќофияи маъмули шеъри арабї ва форсї дар 
Асрњои миёна ва вазну ќофияи шеъри Замони ќадим фарќи љиддие 
вуљуд дошт. 

Ќазоват дар хусуси муњтавои шеъри пањлавї низ ба сабаби 
њамон камии осори боќимонда ва нотамоми онњо осон нест. Агар-
чи бо дар назар доштани муњтавои он намунањо ва вежагињои 
сабку ќолиби баёнашон, њамчунин бино ба эътибори баъзе аз 
ишора ва маълумоти муаллифони гузашта ва номгўи сурудањои 
Борбад тахмин кардан мумкин аст, ки шеър дар он давра аз 
љињати муњтаво гуногун буда, таќрибан тамоми соњањои зиндагии 
љомеаи он давраро фаро мегирифт. Баррасии унсурњои асосии 
вазн, ќофия ва муњтавои шеъри пањлавї фикреро ба миён меорад, 
ки онњо аз бисёр љињат ба талаботи мусиќии он замон мувофиќат 
дошт. Ва ин мувофиќату мутобиќати шеър ва мусиќї дар Давраи 
ќадим шањодат бар он медињад, ки адабиёт ва њунар дар Асрњои 
миёна хосияти синкретї (омезишї) дошт.

«АВЕСТО» ВА АЊАММИЯТИ АДАБИИ ОН

«Авесто» китоби муќаддаси зардуштиён буда, дар он усули 
дин ва ањкоми оини зардуштї баён гардидааст. Замони китобати 
онро асри VI пеш аз мелод ва макони таълифашро ба эњтимоли 
зиёд Осиёи Марказї тахмин мекунанд. Пеш аз китобат «Авесто» 
ба тарзи гуфторї аз љониби мубадони зардуштї аз дањон ба дањон 
мегузашт. Бино бар маълумоти сарчашмањо дабирон бо фармони 
шоњ Виштосп (Гуштосп) «Авесто»-ро дар дувоздањ њазор пўсти 
гов бо оби зар навиштанд ва шоњ онро дар ганљхонаи сангини 
хеш нињод. Ин нусхаро Искандари Маќдунї соли 331 пеш аз ме-
лод њангоми истилои Эрон сўзонида, хокистарашро ба об андох-
тааст. Аз ин рў ба вай лаќаби “Гуљастак” (лаънатї)-ро додаанд. 

Баъд матни онро дар асри I пеш аз мелод дар замони 
њукмронии хонадони Ашкониён аз навиштањои пароканда ва 
ривоятњои дањонї аз нав гирд овардаанд. 

Тањрири нави «Авесто» дар асрњои III ва IV мелодї дар за-
мони Сосониён дар зери роњбарии њирбадонњирбад сурат гирифт. 
Дар рўзгори Шопури дувум (310 – 379) мубади аср Атурпата 

(Озарбади) Мењроспандон Мубадон китоби “Хурда - Авесто”-
ро аз саросари «Авесто» гирд овард ва ба бахшњои номафњуми 
«Авес то» гузорише навишт.

Ин китоби муќаддаси зардуштиён бори дувум њангоми ис-
тилои араб нобуд гардид. Бинобар ин њам имрўз аз наскњои 
(бахшњои) 21-гонаи «Авесто»-и куњан чоряки он боќї мондааст. 

«Авесто» ба забони хосе, ки дар илм ба унвони "забони 
авестої" машњур аст,  навишта шуда, ба забони китоби муќаддаси 
њиндуён “Ригведа” (“Веда”) ва забони санскрит ва хати он, ки ба 
хати оромї (диндабира ё диндабарї) буд, ба хати санскритии 
мурда монанд мебошад ва аз гузаштаи ягонаи ќавмњои ориёї 
гувоњї медињад. 

Рў овардан ба “Авесто”, ба тамаддуни ориёї дар Тољикистон 
дар охири солњои 50-ум ва ибтидои солњои 60-ум ва 70-уми а. ХХ 
сар шуда, то солњои 80-90-ум идома ёфта буд. Ин корро, пеш аз 
њама, фарњангиёни тољик барои расидан ба асли худ, барои пайдо 
намудани љавоб ба саволи “мо – тољикон кї њастем, аз куљо ома-
даем ва ба куљо рафтанием?”, барои худљўї, худрасї, худогоњї ва 
худшиносї карда буданд. 

Дањаи охири садаи ХХ ва солњои аввали њазорсолаи севум, 
яъне замони истиќлоли давлатии Љумњурии Тољикистонро ме-
тавон давраи бозгашти дубора ба фарњанги тоисломї, хосса та-
маддуни ориёї дар љомеаи тољик номид. Бо ташаббуси Њукумати 
Љумњурии Тољикистон ва сарпарастии бевоситаи Президент 
Эмомалї Рањмон 2700-солагии китоби “Авесто” дар њамин дав-
ра љашн гирифта шуд ва соли 2006 соли Тамаддуни ориёї эълон 
гардид. 

Рў овардан ба тамаддуни тоисломї, ба “Авесто” њаргиз 
маънои коњиш додани нуфузи дини исломро дар љомеаи тољик 
надорад, зеро Тамаддуни ориёї ва Тамаддуни исломї ду рукни 
аслии як фарњанги миллии тољикї (эронї) мебошад. Онњоро ба 
њеч ваљњ ва бањонае наметавон аз њам људо кард ва якеро миллї 
ва дигареро бегона, якеро аслї ва дигареро сунъї номид ва ба 
њам муќобил гузошт. Ин ду тамаддун ду марњалаи асосии ин-
кишофи фарњанги миллии мо ба шумор мераванд ва дар таъри-
хи тољикон њар як љойгоњи ба худ муносиберо дорад. Таърихи 
фарњанги миллии моро бе яке аз онњо тасаввур намудан муњол 
аст. 

“Авесто”-ро мо ба сифати як намунаи мероси фарњангие  
меомўзем, ки дар он ќадимтарин намунањои адабии эронї 
гирдоварї шудааст.  

«Авесто» -и кунунї аз шаш бахш иборат аст:

1. Гоњон
2. Ясна
3. Яштњо
4. Виспарад
5. Хурда - Авесто
6. Вандидод.

1. “Гоњон” ќадимтарин бахши «Авесто» мебошад. Маънии 
“гоњ” суруд буда, суханони манзуми миёни навиштањои мансур-
ро мегуфтанд. Дар забони тољикї ин калима дар таркиби номи 
бахшњои “Шашмаќом” Дугоњ, Сегоњ ва Чоргоњ боќї мондааст. 
“Гоњон”-ро ба Зардушт нисбат медињанд. Он ба шеъри њиљої мо-
нанд аст. Бандњои он аз сатрњои људогона ва њар сатр аз 11 то 19 
њиљо иборат буда, миёни миќдори муайяни њиљоњо ист (диранг, 
ваќфа) дорад (4+7, 7+5, 7+7, 7+9, 7+7+5). 

2. “Ясна” ба маънии ситоишу ниёиш ва парастишу ќурбонист 
ва дар забони форсии тољикї аз ин реша калимањои Язд, Эзад, 
Яздон ва љашн бозмондааст. 

3. “Яштњо” ба маънии ситоишу ниёиш ва парастиши эзадон 
ва бурдани ќурбонию пешкаше назди онон аст. “Яштњо” монанди 
“Гоњон” манзум мебошад. 

4. “Виспарад” (“Виспарату”) бахши кўтоње аз “Авесто” буда, 
монандии зиёде ба “Ясна” дорад ва сурудњои кўтоњеро дар ситои-
ши радону покон ва порсоён ва њама офариниши неки ањурої дар 
бар мегирад. 

5. “Хурда - Авесто” (яъне “Авестои хурд”) дар асл бахши 
људогонаи “Авесто” нест, балки маљмўи дуоњоест, ки дар намоз, 
ниёиш ва љашнњои гуногун ва њангоми судрапўшию куштибандї 
ва дар маросими заношўї ва оини ёдбуди даргузаштагон хонда 
мешавад. 

6. “Вандидод” ба маънии ќонуни дуои зидди девон буда, дар 
шакли гуфтугў – пурсишњои Зардушт ва посухњои Ањурамаздо 
иншо шудааст. 

МУЊТАВОИ “ГОЊОН”

“Гоњон” аз баёни ќонуни асосї ва гавњари аслии дини 
маздопарастї буда, дар он гўяндаи он – Зардушт њамчун шоир 
ва њаким бо жарфбинї бунёдитарин пурсишњоеро, ки дар замони 
вай дар баробари одамї истода буданд ва имрўз њам меистанд, 
ба миён мегузорад ва аз пайи љустуљўю дарёфти љавоб ба онњо 
мешавад. 

Муњтавои асосии “Гоњон”-ро баёни бовар ба Худовандии 
Ањурамаздо офаридгори ягона ва вуљуди ду “мену”-и њамзод ва 
оѓозини офариниш – “Спента Маинйу” (Менуи варљованди офа-
риниш) ва “Ангра Маинйу” (Менуи ситењандаву душман) ташкил 
медињад. 

Мувофиќи таълимоти Зардушт/Ањурамаздо рањнамуни офа-
ридагон ба растагорї ва бењрўзї буда, набарди ду менуи носоз-
гор – Спанта ва Ангра мавзўи аслии њастї ва дарунмояи офари-
ниш мебошад. Дар ин кашмакаши гарон њамаи офаридгори нек 
њавохоњу пуштибони Спентамену њастанд ва ўро дар баробари 
Анграмену то пирўзии вопасин ёрї мекунанд. 

Љањонбинии Зардушт ба носозгории менуи дугона, бар 
фаъолиятњои фурўзањои њафтгона ва се нињод “маниши (андешаи) 
нек”, “гўиши (гуфтори) нек” ва “куниши (кирдори) нек” устувор 
аст. 

“Гоњон” сарфи назар аз муњтавои диниашон дар асл маљмўи 
сурудњо дар тараннуми некї, зебої, ростї, зиндагї, хирад, дониш, 
рўшної, ободї, адолат, ватандорї ва дар мазаммати бадї, зиштї, 
дурўѓ, љањл, нодонї, торикї, ноободї, зулм ва марг мебошад. 

 
“ДАРАХТИ АСУРИГ”

“Дарахти Асуриг” достони манзум буда, аз забони портї ба 
забони форсии миёна – пањлавї тарљума шудааст. Аммо матни 
пањлавии он аз асли портиаш дур рафтааст. Мутаассифона, ин 
дур рафтан сабаби аз байн рафтани њамоњангї ва ё мавзунии 
мисраъњо гардидааст. Миќдори њиљоњо дар мисраъњои достон гу-
ногун мебошад. 

Ќисмати асосии “Дарахти Асуриг” бо мунозираи Дарахт бо 
Буз оѓоз мегардад. Дарахт бо он меболад, ки вай нисбат ба Буз 
бартарї дорад. Њамтане нест бо ў дар Хванирасзамин, аз мевааш 

шоњ мехўрад, тахтаи киштї ва фарасп – чўби шоњтири бодбон аз 
вай аст, аз ў љорўб, љувоз, дами оњангарї, мўкї, кафш ва расан 
кунанд, ки бузро пой банданд. Чўб кунанд, ки бузро гардан мо-
ланд, мех кунанд, ки бузро овезон кунанд, њезумам оташ меша-
вад, ки бузро бипазанд. Ў њамчунин мегўяд, ки тобистон бар сари 
шањрёрон сояам, шираам барзгарон ва озодмардонро ангубин 
аст, аз ман табангу (дорудон) кунанд ва аз шањр ба шањр, аз пи-
зишк ба пизишк баранд. Ошёнам мурѓонро, сояам рањгузаронро. 
Донаам биафтад ба замин, рўяд. Мардум, ки арзиши маро медо-
нанд, маро намебуранд. Кокулњоям (шохњоям) то ба рўзи љовид 
заргун аст. Мардуме, ки маю нон надоранд, аз бари (меваи) ман 
хўранд, то сер шаванд. 

Њамин ки Дарахти Асуриг суханашро ба охир мерасонад, Буз 
сар меафрозад ва посух мегўяд:

 
Чун он бигуфт / Дарахти Асуриг,
Буз посух кард / Сар фароз афшонд. 

Буз мегўяд , ки он чи ту гуфтї ва бо ман бањс кардї, бењуда 
аст ва њар кї онро шунид, аз љавоб гуфтан ба онњо нанг мекунад. 

Ту дарозї мисли девон, кокулонат низ ба девон монанд, чу-
нонки дар оѓози даврони хуррами Шед-Йам (Љамшед) буд, замо-
не, ки дурўѓдевон бандаи мардум буданд ва ту дарахти хушк будї 
ва сарат заргун. Сари ту аз ин кардањоят заррин аст. Аз ту, балан-
ди бесуд, бар намебарам. Аз посух гуфтан нангам меояд. Марду-
мони порсї дар афсонањо гуфтаанд, ки ту мисли коњ њастию бад-
хирад ва дарахти бесуд. То ту бор оварї, туро ба оини говон гушн 
меандозанд. Гумон мекунам, ту њаромзодаї.

Эй деви баланд, бишнав пайки маро, ба Додор, Худованди 
бузург, хосса дини маздиснон, ки Њурмузди накукор омўхт, љуз 
аз ман, ки Бузам, каси дигар ситудан натавонад, зеро аз шири 
ман дар парастиши Яздон, Гушурвон Эзад (худои чањорпоён) 
дар њоми неруманд истифода мекунанд. Борљомае, ки бар пушт 
дорад, камбаранде, ки ороянд ба маворид, мўзаи сахти озода-
гон, ангуштпонаи хусравон ва њаммолони шоњ, машки обдон, 
дастархони чармин (машкижа), суфраи сури бузург, пешбанди 
шањрёрон, нома, дафтару паймоннома, зињи камон, порчаи паш-
мин, пойафзори чармин, шол, тасмаи чармине, ки Рустаму Ис-

фандёр афзори худро ба зин банданд, анбон, нону пистую панир, 
њар гуна хўроки равѓанї, кофуру мушки сиёњ, хази бухорї, љомаи 
шоњвор, пўшоки канизон, куштї, ташкуки шоњвор – зерпероњани 
сафеди зардуштиён, пўшоки бузургон аз ман кунанд. Аз гунаву 
пайванди ман тан хушбўй кунанд. Шохи дањваљабї дорам, кўњ ба 
кўњ мегардам аз Њиндувон то дарёи Варкаш, бузургбум кишварњо 
мебинам, ки мардумонашон барги дарахт хўранд, аз буз шир 
дўшанд, зиндагии онњо аз ман аст. Аз ширам панир, афшураву 
мост кунанд ва дуѓамро хушк барои кохи шоњон. Маздопарастон 
дар маросимњояшон подёб – яке аз фарзњои диниашонро ба пўсти 
ман кунанд. Олоти мусиќї – чангу вину каннор, барбату танбўр 
ба ёрии ман сароянд. Дар бозор маро камтар аз дањ дирам на-
харанд, аммо хурморо ба пашизе кўдакон харанд. Дону њастаи 
(маѓзи) ту ба гандмурдон – гандидагї, мурдорї мешавад. 

 Ин аст он суду некї аз мани Буз ба пањнбум меравад. Он чи 
гуфтам ман ба ту, зарринсухан буд ва ин монанд ба он ки марво-
ридро пеши хуки гуроз афшонанд ё чанг пеши шутури маст на-
возанд. 

Ман ба кўњњо ба чаро мешавам, кўњњои хушбўй, гиёњњои та-
рак хўраму сардоб, аммо ту чун мехи љулоњакон (ресандагон) дар 
як љо кўфта шудаї. 

Бо њамин:
Буз ба пирўзї шуд / Хурмо андар сутўњ (монд). 

Бартарї ва пирўзии Буз бар Дарахти Асуриг дар он аст, ки 
аз ў нафъи бештаре ба табаќањои гуногуни мардумон, шоњон, 
пањлавонон ва ѓ. мерасад. Махсусан Буз аз ин ифтихор дорад, ки 
мањсулоташ дар маросимњои динї ва аз тарафи пайравони маздо-
ясна истифода мешавад. Буз озод аст, пой дар банд нест, ба кўњњо, 
кишварњои дигар гаштугузор мекунад. Ба ин бартарии хеш дар 
охири посухаш ишора карданаш тасодуфї набуда, бо њамин Да-
рахтро ба тамомї забонкўтоњ мекунад ба дараљае, ки њатто Да-
рахт кўшиши љавоб гуфтан, рад карданро наменамояд. Дарахтро 
дар охири достон ба душман ташбењ додааст ва гуфтааст, ки сари 
душманро мурда диданист, яъне душман бояд маѓлуб шавад. 

“Дарахти Асуриг” барои омўзиши таърихи забони форсии 
тољикї низ бисёр муњим мебошад. Аз он бармеояд, ки форсии 
тољикї идомаи забони пањлавї - форсии миёна мебошад. Дар тар-

киби он калимаву мафњумњои зиёде ба назар мерасанд, ки онњо 
дар матнњои баъдї ва забони зиндаи форсии тољикї то имрўз дар 
истеъмол мебошанд. 

“АНДАРЗИ ОЗАРБОДИ МЕЊРОСПАНДОН” 

Чунонки аз номаш бармеояд, андарзномаест, ки муаллифи он 
Озарбоди Мењроспандон мебошад. Ў аз љумлаи чењрањои шинох-
таи мазњабии давраи Сосониён буда, дар танзим ва шарњи китоби 
“Авесто” наќши бузург дошт. 

“Андарзи Озарбоди Мењроспандон” аз силсилаи андарзњое 
иборат аст, ки муаллиф онњоро барои писараш бо номи Зар-
душт навишта будааст ва дар онњо аз одоби сухан ва муошират, 
ростгуфторї, ростпиндорї, росткирдорї, некандешї, некномию 
некзистї, порсої, оини интихоби дўст ва њамроњу њамнишин ва 
њамрози нек, хирад ва манфиати омўзишу фарњанг, эњтироми па-
дару модар ва бузургону сарварону шањрёрон, додхоњї ва парњезу 
парњезкорї, бунёди хонумон, интихоби зан ва интихоби домодон, 
оини ќарз гирифтан, манфиати сањархезї ва ѓ. мулоњиза меронад. 

Дар оѓози “Андарзнома” зикре рафтааст, ки Озарбод дар 
аввал фарзанд надошт, баъд соњиби писар шуд ва ўро ба хотири 
росткирдории Зардушти Спитамон Зардушт ном нињод ва ба вай 
фарњанг омўзониданї шуд ва дар хитоб ба ў гуфт: ”Писарам, 
некандеш бош, на гуноњандеш, чи мардум то замони љовидон 
зинда набошанд ва чизи менуї бештар бояд хост”. Ва сипас сил-
силаи андарзњоро меорад, ки бештари онњо дар осори адибони 
баъдї так рор шудаанд ва то имрўз дар байни мардум машњур ме-
бошанд.

 “Андарзнома” аз як саду бисту чањор панди људогона иборат 
аст. Чунончи: 

Он чи бигзашт, фаромўш кун ва барои он чи наомадааст, ти-
мору андуњ мабар.

***
Њар чї бароят нек нест, ба дигар кас низ макун!

***
Хештан ба бандагї ба касе маспор!

***

Њар чї бишнавї, бишнав, лек њарза магў!

***
Бељо маханд!

***
Бо марди њарзагўй њамроз мабош!

***
Бо марди пурхўр њамхўриш мабош!

***
Бо марди маст њамнўш мабош!

***
Бо марди озоднажод ва корогоњу зирак ва хушхў машварат 

кун ва дўст бош!
Марди баландпояи доноро гиромї дор, аз ў сухан бипурс ва 

аз ў сухан бишнав.

***
То чанд тавонї, мардумон ба сухан маёзор!

***
Ба кину зиёни мардумон марав!

***
Ошкоргў бош! Љуз ба андеша сухан магў!

***
Зани фарзонаву шармгинро дўст бош ва ўро ба занї хоњ!

Муаллифи “Андарзнома” навиштаашро бо чунин љумла ба 
поён расонидааст, ки “Љовидонравон бод Озарбоди Мењрос-
пандон, ки ин андарз кард ва ин фармон дод. Чунин бод!” 

Номи касоне чун Озарбоди Мењроспандон, ки чунин асарњои 
намиранда офаридаанд, то љовидон хоњад монд.

“КОРНОМАИ АРДАШЕРИ БОБАКОН”

“Корномаи Ардашери Бобакон” дар асл навиштаи ањди 
сосонї буда, замони китобати онро асри VI мелодї, ба давраи 
подшоњии Хусрави Анўшервон тахмин мекунанд. Њамчунин 
тахмин меравад, ки матни кунунии “Корнома” шакли мухта-

сар ва тањрирхўрдаи нусхаи комили асри V мелодї мебошад, 
ки ба забони форсии миёна ва ба хати пањлавї нигошта шуда 
будааст.

“Корнома” яке аз сарчашмањои “Шоњнома”-и Абулќосими 
Фирдавсї ба шумор меравад. Устоди Тўсї онро аз тариќи матни 
“Худойнома” истифода бурдааст. 

Дар “Корнома” таърихи подшоњии нахустин шоњи сосонї 
Ардашери 1 (224-241), пирўзии вай бар Ардавони V (213-224 ) – 
охирин шоњи Ашкониён ва дигар шањрёрони Эроншоњ, муттањид 
сохтани кишвар ба як шоњаншоњии бузург, парвариши Ардашер, 
набардњо ва пирўзињои вай бар душманон, таваллуди Шопури 1 
(241-272), Њурмузди 1 (272-273) ва дигар лањзањои зиндагии онон 
баён гардидааст. 

“Корнома” асари таърихї аст. Вале чун моли Давраи ќадим 
хусусияти синкретї дошта, якљо бо афсонаву ривояту достонњо 
устурањои он замон мебошад, аз ин рў намунае аз тафаккури 
бадеї, адабиёти бадеии он замонњо низ ба шумор меравад. Бењуда 
нест, ки пажўњишгарон “Корнома”-ро натиљаи омезиши таъри-
хи воќеии Ардашер ва афсонањои рўзгори бостон дар мавриди 
подшоњии Куруш донистаанд. 

Ба хотири арзиши бузурги забонї доштани “Корнома” 
тарљумонњо њангоми баргардони он аз пањлавї ба забони фор-
сии тољикї кўшиш намудаанд, ки вижагињои забони форсии ми-
ёна – пањлавиро нигањ доранд. Барои мисол, дар матни он асли 
калимаву мафњумњое ба мушоњида мерасанд, ки имрўз бештар 
муродифњои арабї ва туркияшон маъмул шудаанд, монанди об-
зан ба љойи њаммом, обистан – њомила, сутургоњ – оѓил, њафтон 
– њафт сайёра, Дувоздањон – Бурљи дувоздањгона, Њурмузд – 
Муштарї, Бањром - Миррих, Аноњид – Ноњид, Зуњра, Њафтавранг 
– Дубби Акбар, Шерахтар – Асад, сутурбон – галабон, Кайвон 
– Зуњал, Тир – Уторуд, ѓунд – даста, фармонбурдор – фармонбар-
дор, сутўњида – маѓлуб, юнља – юнучќа, њампиндор – њамфикр, 
писту – талќон, андарзбад – насињатгар, пешгўёну ѓайбгўён – фол-
бинон ва ѓ. 

“Корнома” бо сабк, устурањо, гирењбандию гирењкушоињо ва 
шахсиятњояш мисли як афсонаест. 

Бобак – марзбону шањрёри Порс ва гумоштаи Ардавон шабе 
хоб мебинад, ки чї гуна хуршед аз сари Сосон – аз нажоди Дорои 

Дороён битобид ва њама љањон рўшної кард. Шаби дигар хобе 
дид, ки чї гуна Сосон ба пили оростаи сафеде нишаста ва њар кї 
дар кишваранд, пиромуни Сосон истода ва бад-ў намоз баранд 
ва ситоишу офариниш кунанд. Шаби севум низ хоб дид, ки чї 
гуна Оташи Фарнбай ва Гушнаспу Бурзинмењр ба хонаи Сосон 
њамеафрўзанд ва рўшної ба њама љањон њамедињанд. 

Бобак доноёну хобгузоронро ба пеш хост ва он хоб, ки њар се 
шаб дида буд, пеши эшон бозгуфт. 

Хобгузорон гуфтанд, ки ў ё аз фарзандонаш касе ба подшоњї 
расад, чи хуршеду пили оростаи сафед чирагию тавоноию пирўзї 
ва Оташи Фарнбай диндонишии мењмардону муѓмардон ва Ота-
ши Гушнасп артишдоранд, сипањбадон ва Оташи Бурзинмењр шу-
бонону барзигарони љањонанд. Ва њама ин подшоњї ба он мард ва 
ё фарзандони он мард расад. 

Бобак Сосонро ба пеш хосту пурсидаш , ки ту аз кадом гавњару 
нажодї. Сосон аз Бобак пуштибонию зинњор хост ва рози хеш, 
чунонки буд, гуфт. 

Бобак шод шуд ва духтари хеш ба занї додаш. Аз он дух-
тар Ардашер бизод. Бобак чун танумандию чобукии Ардашер 
бидид, донист, ки он хоб, ки дида буд, рост будааст. Ва ў Ар-
дашерро ба фарзандї пазируфт, гиромї дошту парваридаш. 
Чун Ардашер ба синни понздањсолагї расид, ба Ардавон огањї 
омад, ки Бобакро писарест ба фарњангу аспсаворї варзидаву 
шоиста. Ва ў ба Бобак нома кард, ки мо шунидем, ки Шуморо 
писарест ба фарњангу аспсаворї басе варзида. Орзуи мост, ки 
ўро ба даргоњи мо фиристї ва назди мо ояд, то бо фарзандону 
шоњзодагон бошад ва ўро ба фарњанге, ки њасташ, подош фар-
моем.

Бобак чун аз он ки Ардавон комгортар буд, дигар чора кар-
дан ва он фармон рад кардан натавонист.

Ардавон чун Ардашерро дид, шод шуд ва гиромї дошташ. 
Фармуд, ки њар рўз бо фарзандону шоњзодагони вай ба нахчиру 
чавгон шавад. Ардашер чунин кард. 

Рўзе Ардавон бо саворону Ардашер ба нахчир шуда буд. Гўре 
дар дашт бигзашт ва Ардашеру писари мењтари Ардавон аз паси 
гўр битохтанд. Ардашер даррасид ва тире ба гўр чунон зад, ки гўр 
ба љой бимурд. Ардавону саворон расиданд ва чун ин заниш (зар-
ба) бад-ин оин диданд, тааљљуб карданд. Пурсиданд, ки: “Инро 

кї кард?” Ардашер гуфт, ки: “Ман кардам”. Писари Ардавон 
гуфт, ки: “Не, ман кардам”. Ардашер хашм гирифт ва ў ба писари 
Ардавон гуфт, ки : “Њунару мардонагї ба ситамгарию бешармї 
ва дурўѓу бедодгарї ба хештан кардан натавон! Ин дашт накуст 
ва гўр бисёр, ману ту дубора озмоиш кунем ва некуию далерию 
чобукї аз худ падид оварем”.

Ардавон аз ин тааљљуб кард ва пас аз он Ардашерро нагузошт 
ба асп нишинад. Ў Ардашерро ба охури сутурон фиристод ва фар-
муд, ки : “Нигар, то шабу рўз аз наздики сутурон ба нахчиру чав-
гон ва фарњангистон нашавї!” Ардашер донист, ки Ардавон ин аз 
рашку бадкомї гўяд. 

Ардавонро канизаке буд шоиста, ки ўро аз дигар канизакон 
арљмандтару гиромитар дошт ва њар парасторї, ки Ардавонро 
буд, он канизак мекард. 

Чанд рўзе Ардашер ба сутургоњ нишаста, танбўр мезад ва су-
рудхонию хуррамї мекард, ў Ардашерро дида шефта гашт. Пас 
аз он бо Ардашер дўстї ва хушї мекард. Пайваста њар шаб чун 
Ардавони баргаштабахт мехуфт, он канизак пинњонї ба назди 
Ардашер мешуд ва то наздики бомдод бо Ардашер мебуд ва пас 
боз пеши Ардавон меомад.

Рўзе Ардавон доноёну ахтаршуморони дарборро ба пеш хон-
ду пурсид, ки чї мебинед? Онњо гуфтанд, ки солоре ё подшоње 
нав ба пайдої ояд ва басе фармонравоёнро бикушаду љањон боз 
ба шоњии ягона оварад. Њар марди бандае, ки аз имрўз то се рўз 
аз назди худованди хеш бигрезад, ба бузургию подшоњї расад ва 
бар худованди хеш комрону пирўзгар бувад. 

Канизак он сухан, ки ба Ардавон гуфтанд, шаб чун назди Ар-
дашер омад, бозгуфт. Ардашер чун он сухан бишнид, аз он љой 
андеша ба гурехтан нињод. Ў ба канизак гуфт, ки агар туро анде-
ша бо ман росту ягона аст, омода бош, биравем, то љањон биги-
рем. Шаб чун Ардавон хуфта буд, канизак аз ганљи Ардавон шам-
шери њиндию зини заррин ва камарбанде бо нишони сари меш 
ва кулоњи заррину љоми заррин бо басе гуњару дираму динор ва 
љавшану зинафзори оростаи бисёр ва басе чизњои дигар ситонду 
ба пеши Ардашер овард. 

Ардашер ду асп аз борагони Ардавонро, ки рўзе њафтод фар-
санг мерафтанд, зин кард, ба яке худ ва бар дигар канизак нишаст 
ва роњ ба Порс гирифту ба шитоб њамерафт. 

Чун рўз шуд, Ардавон канизро хост, лек канизак дар љой на-
буд. Сутурбон омад ва ба Ардавон гуфт, ки Ардашер бо ду аспи 
шумо дар љой нест. Ардавон донист, ки канизаки ў бо Ардашер 
гурехтааст. Ў ахтаршуморони солорро бихост. Онњо ба Ардавон 
гуфтанд, ки Ардашер гурехта ва ўро рўй ба сўйи Порс аст. Агар 
то се рўз гирифтан нашояд, пас аз он гирифтан натавон. 

Ардавон дарњол сипоње чањор њазор биорост ва роњ ба Порс 
пайи Ардашер гирифт. Чун ба љое омад, аз мардуми он пурсид, 
ки: “Он ду савор чї гоњ бигзаштанд?” Эшон гуфтанд, ки: “Нимрўз 
буд, чун боди бузург њамерафтанд ва њамвора бо эшон баррае 
низ мерафт”. Ардавон тааљљуб кард ва гуфт, ки: “Нигар! Савори 
дугонаро донем, аммо он барра чї шояд будан?” Ва ў аз дастур 
пурсид. Дастур гуфт, ки: “Он фарри подшоњист, ки њанўз ба ў на-
расида. Ба зуд савор шавем ва шояд пеш аз он ки он фарр бад-ў 
расад, битавонем гирифтан”. Ардавон бо саворон зуд бишитофт. 

Рўзи дигар њафтод фарсанг рафтанд ва ононро гурўњи корво-
не пеш омад. Ардавон аз эшон пурсид, ки: “Он ду савораро дар 
куљо диданд?” Эшон гуфтанд, ки: “Миёни онону шумо бисту як 
фарсанг замин аст. Моро чунин намуд, ки бо яке аз он саворон 
баррае бас бузургу чобук ба асп нишаста буд”. Ардавон аз дастур 
пурсид, ки: “Он барра бо ў ба асп чиро намояд?”. Дастур гуфт: 
“Љовидон бодо! Ба Ардашер фарри каён расид ва ба њеч чора ўро 
гирифтан натавон. Пас, хештану саворон ранљ мадињед. Чораи 
Ардашер аз дигар роњ бихоњед”. 

Он чорањои дигари Ардавон фиристодани сипоњу ѓунд (дас-
та) бо писари хеш ба Порс, ба гирифтани Ардашер буд. Вале он 
чорањо коре накарданд, мардум ба Ардашер пайвастанд ва ў дар 
корзор бо Ардавон пирўзї ёфт, духтари Ардавонро ба занї ги-
рифт, Ардавонро бикушт, бо курдон, бо бошандагони Њафтубод 
корзор кард. Духтари Ардавон ба Ардашер бо исрори барода-
ронаш зањр доданї мешавад, барор намегирад. Ардашер ўро ба 
марг фармон медињад. Аммо аз фарзанд зодани ў Ардашер хабар 
надошт. Гумон дошт модараш ва ў мурдаанд. 

Ардашер рўзе ба нахчир шуд ва асп ба сўйи гўри мода ронд, 
гўри нар ба теѓи Ардашер омад ва гўри модаро рањо карду хеш-
тан ба марг супурд. Ардашер он гўр бигзошту ба сўйи бачаи гўр 
афканд. Гўри мода чун дид, ки савор асп ба бача афганд, ома-
ду бачаро рањо кард ва хештан ба марг супорид. Ардашер чун 

ин бидид, дар љой бимонд ва дилаш сўхту асп бигардонд! Ба худ 
андешид, ки вой бар мардумон бод! Ин чањорпоёни гунг низ бо 
нодонию безабонии хеш бо њамдигар чунон мењр баста, ки љони 
худ барои зану фарзанд супоранд. Ў он фарзандро, ки он зан дар 
шикам дошт, ба ёд овард ва ба пушти асп истоду ба бонги баланд 
бигирист. Мубадонмубаду эронсипањбад ва пуштбонони солору 
мењтари дабирон ва андарзбади шоњзодагон дар дарбор ба пеши 
Ардашер омаданд ва саљда бурданду гуфтанд, ки "Љовидон бодо! 
Бад-ин њол хештан андуњгин ва ранљу ѓам ба дил кардан мафармо-
ед. Агар коре пеш омада, ки мардумон чора кардан натавонанд, 
моро огоњ кун, то љону тан ва ганљу дороию зану фарзанди хеш 
пеш дорем. Магар он газандест, ки чора кардан нашояд, хештан 
ва мо мардумони кишварро андуњгин кардан мафармоед. Арда-
шер дар посух гуфт, ки: “Маро то кунун бадбахтие пеш наомада 
буд, ба љуз имрўз, ки дар дашт аз чањорпойи гунгу ногўёву нодон, 
ки худ бад-ин њол дидам, он зану он фарзандро бегуноњ дар ши-
ками модар то кунун дар ёд буд. Аз куштани онон дар андеша 
пушаймонам, ки ба ин љон гуноњи гарон шояд буда бошад”. 

Мубадонмубад чун дид, Ардашерро аз он кор ба пушаймонї 
омад, ба рўй афтод ва гуфт, ки он зану фарзандро, ки шумо фар-
мудед, то бикушам, ман накуштам. Ў писаре зод, ки аз њар нав-
зоду фарзандони шоњон некутару шоистатар. Ардашер гуфт, ки: 
“Чї мегўйї!” Мубадонмубад гуфт, ки: “Љовидон бодо! Чунин аст, 
чунонки гуфтам”. Ардашер фармуд, то дањони мубадонмубад пур 
аз ёќути сурху марвориди шоњвору гуњар кунанд. 

БУЗУРГМЕЊРИ ЊАКИМ ВА «АНДАРЗНОМА»-И Ў

«Андарзнома»-и Бузургмењри Бухтагон – вазири шоњи 
сосонї Хусрави 1 (531-579) маъруф ба Хусрави Анўшервон беш-
тар бо номи «Ёдгори Бузургмењр» ёд мешавад. Бинобар ривояти 
«Шоњнома», Бузургмењр дар овони кўдакї аз Марв ба дарбори 
Хусрави Анўшервон оварда шудааст. Баъдан ў њамчун шахсия-
ти дар хирад болову дар дониш тавоно шуњрат ёфтааст. Кушо-
дани рамзи шатранљ ва рамзи њар яке аз донањои он ва њам их-
тирои нардро ба ў нисбат медињанд. Пасон аз ў бештар бо номи 
Бузургмењри Њаким зикр кардаанд.

«Ёдгори Бузургмењр» дар шакли пурсишу посух танзим гар-
дида, бо зикри он оѓоз мегардад, ки Бузургмењри Бухтагон – сар-

парасти њарами шањрёри неруманд Хусрав ва сарвари дарбор бо 
фармони шоњаншоњ Хусрав онро навиштааст, то китоби хубе бо-
шад барои онон, ки аз Яздон офарида шудаанд.

Муаллиф сипас аз он ёдовар мешавад, ки чун чизи гетї њама 
гузарону табоњпазир ва дар гардиш аст, чунонки на дертар дар 
замони сад сол тан ба фарљому шањрёрї ба нестї расад, дар за-
мони сесад сол хонавода ба вайронї ва ном ба фаромўшию аз ёд 
рафтан ва хонумону мењан ба вайронию нопокї ва нажоду пай-
ванд ба фурўмондагию пушаймонї, кўшиш ба бебарорї ва ранљу 
кўшиш ба тињигї ва подшоњї ба шањрёрони замон расад, чизе ки 
зинда бипояд ва вайрон нашавад, ашўї (росткирдорї) ва кори 
нек мебошад, ки њеч кас рабудан натавонад, сухане чанд барои 
шукўњи гетї дар ин ёдгор навиштам.

Бахши асосии матни «Ёдгори Бузургмењр» аз пурсишу посух 
иборат аст. Њамчун намуна чанде аз он пандњоро меорем: 

Некї чисту бадї чист?
– Некї пиндори нек, гуфтори нек, кирдори нек ва бадї пиндо-

ри бад, гуфтори бад ва кирдори бад.
Пиндори нек, гуфтори нек ва кирдори нек чист ва пиндори 

бад, гуфтори бад ва кирдори бад чист?
– Пиндори нек паймон дар андеша, гуфтори нек родї ва кир-

дори нек ростї. Пиндори бад фирефторї дар андеша, гуфтори 
бад пастї ва кирдори бад дурўѓгўї.

Паймон дар андеша чист, родї чист, ростї чист? Ва фирефторї 
дар андеша чист, пастї чист, дурўѓгўї чист?

– Паймон дар андеша ин, ки кас моли љањон гузарон бинад 
ва ком ба он чиз барад, ки тани ў ба каффораи (товони) гуноњ ва 
равонаш ба дўзах нарасад. Родї ин ки кас сарнавишти танро аз 
тан ва сарнавишти равонро аз равон људо накунад. Ростї ин, ки 
ба равони хеш рост ва бефирефтор бувад. Фирефторї дар андеша 
ин, ки кас гетиро нопойдор ва менуро љовидон донад ва маром 
бар он чиз барад, ки анљом вайронии тан ва каффораи гуноњ ва 
кайфар ба равонаш бувад. Пастї ин ки кас сарнавишти танро аз 
тан ва сарнавишти равонро аз равон људо дорад. Дурўѓгўї ин ки 
кас танро ба мароми равон ба фиреб дорад.

Соњиби «Ёдгори Бузургмењр» дар посух ба пурсиши он ки 
«Девон кистанд ва чанд тананд?» гуфтааст: «Озу ниёз, хашму 
рашк, нангу шањват, кин, танбалї ва деви ањламуѓї (бадоинї) ва 
туњмат». 



21

Њамчун намуна чанд пурсишу посухи дигаре њам аз «Ёдгори 
Бузургмењр»:

 Ба мардумон чї њунар бењтар?
– Доної ва хирад. 
Аз ин кадом бењтар?
– Он ки хештан бебимтару бегуноњтар ва беранљтар тавонад 

будан.
Барои мардумон хирад бењ ё дониш?
– Хирад барои шинохтани кор ва дониш барои писандидани 

кор.
Кадом гуњар бењ?
– Фурўтанию чарбзабонї.
Чї хў бењ?
– Хештандорию оштихоњї.
Чї оин бењ?
– Некї.
 Кадом душман ситамгартар?
– Кирдори бад.
 Чизе, ки ба мардумон расад, аз бахт бувад ё аз куниш (кор)?
– Бахту куниш бо њам монанданд, чунонки тану љон.

Шакли пурсишу посухи кўтоњро барои баёни пандњои хеш 
интихоб кардани Бузургмењри Њаким тасодуфї набуда, аз содиќ 
будани ў ба суннатњои адабии гузашта гувоњї медињад. Ва он 
барои дар хотир гирифтани пандњои ў ёрї мерасонад. Ба њамин 
сабаб аст, ки пас аз чандин садсола низ мардуми мо ба осонї аз 
Бузургмењри Њаким иќтибос мекунанд ва суханонашонро бо он 
зеб медињанд.

ТАЛМЕЊ

Маънои луѓавии талмењ ба гўшаи чашм ишора кардан, нигоњи 
сабук намудан ба сўйи чизе мебошад. Њамчун истилоњ он санъа-
ти бадеии маънавиеро гўянд, ки адиб дар зимни каломи манзум ё 
мансури худ ба воќеањои таърихї, асотирї, ќиссаву афсонањо, ба 
ќањрамонон ва шахсиятњои таърихї, асотирї, ба шеъри нодири 
машњур ё масали машњур, ё оят ва њадиси маъруф ишора намояд. 
Монанди рубоии зери Абўабдуллоњи Рўдакї:

Юсуфрўе, к-аз ў фиѓон кард дилам,
Чун дасти занони мисриён кард дилам.
З-оѓоз ба бўса мењрубон кард дилам,
Имрўз нишонаи ѓамон кард дилам.

Дар ин рубої ишора ба баъзе аз лањзањои ќиссаи Юсуф ва Зу-
лайхо меравад. Аз љумла ишора ба он ки занони мисриён аз њайрати 
љамоли зебои Юсуф ба љойи мева дасти худро мебуриданд.

 Мисоли дигар. Њофизи Шерозї мегўяд:

 Шоњи туркон сухани муддаиён мешунавад,
 Шарме аз мазлимаи хуни Сивушаш бод.

Ин љо ишора ба достони Сиёвуш аст, ки паноњанда ба назди 
Афросиёб – подшоњи Тўронзамин шуд ва ўро бегуноњ куштанд 
ва эрониён ба саркардагии Рустам интиќоми сахте аз тўрониён 
гирифтанд.

Аз санъати талмењ шоирони гузашта зиёд истифода кардаанд, 
аз он љумла Хоќонии Шарвонї. Ў ин санъати шеъриро ба дараљае 
фаровон истеъмол намудааст, ки баъзе аз шеърњояш гумон мера-
вад, ки маљмўаи талмењњо мебошад. Чунончи, чанд байте аз як 
ќасидаи шоир, ки дар он силсилаи талмењњо ба кор бурда шуда-
аст ва ишора ба замони Сосониён, шоњони сосонї ва хонадони 
онњоро дар худ доранд:

Маст аст замин, зеро хўрдаст ба љойи май
Дар коси сари Њурмуз хуни дили Нўширвон...
Кисрову турунљи зар, Парвизу бињи заррин,
Бар бод шуда яксар, бар хок шуда яксон...
Хуни дили Ширин аст он май, ки дињад разбун,
З-обу гили Парвиз аст ин хум, ки нињад дењќон.

Шоирон ва нависандагон аз санъати талмењ барои гунљо-
нидани маънии бисёр дар лафзи андак, барљастагї ва расоии 
маънї истифода кардаанд. Ишора ба њодисањо ва шахсиятњои 
маъруфу машњур адибонро аз тафсиру такрори маънї бозмедо-
рад. Барои мисол, дар байти зерин аз як ѓазали Њофиз, ки дар он 
санъати талмењ вуљуд дорад, омадааст, ки:

 Падарам равзаи ризвон ба ду гандум бифурўхт,
 Нохалаф бошам, агар ман ба љаве нафрўшам.

Ин љо ишора ба ќиссаи тўлонии аз бињишт ронда шудани 
њазрати Одам рафтааст.

 Талмењ њамчун воситаи тасвири бадеї дар адабиёти мардуми 
дунё густариш ва корбурди фавќулодае дорад.

«ЁДГОРИ ЗАРИРОН»
«Ёдгори Зарирон» нахуст ба забони портї ба гунаи чакома 

(ќасида) суруда шуда, дар замони Сосониён пас аз пазириши оини 
зардуштї ба њайси дини давлатї тарљума шудааст. Агарчи матни 
ин асар бо гузашти замон аз асли портиаш, ки манзум буда, то 
љое дур рафтааст, њанўз њам нишонањои он ба мушоњида мерасад. 
Дар матн чанде аз вожањои портї њамчун луѓати иќтибосї ба кор 
рафтаанд.

Дар «Ёдгори Зарирон» сухан аз љанги Виштосп (Гурљосп) 
шоњи Эрон ва Арљосп – шањрёри хиюнон барои пазириши дини 
маздопарастї меравад.

Ваќте ки Арљосп огоњ мешавад, ки Гуштоспшоњ бо писарону 
бародарон ва шоњзодагону њамроњони хеш дини маздояснаро аз 
Њурмузд пазируфт, Видрафши љоду ва Номхости Њазоронро бо ду 
њазор сипоњи баргузида ба Эрон мефиристад. Дар номае, ки онњо 
оварданд, навишта шуда буд, ки агар шумо шањрёронро писандед 
ва ин динро рањо кунед ва бо мо њамкеш бошед, он гоњ шуморо 
ба шањрёрї парастем, он гоњ сол ба сол бас зару бас аспи некў ва 
бас гоњи (тахти) шањрёрї ба шумо дињем. Ва агар ин динро рањо 
накунед ва бо мо њамкеш набошед, он гоњ бар шумо расем, сабзро 
хўрему хушкро сўзем ва чањорпову дупоро аз кишвар ѓулом кунем 
ва шуморо ба тамоми гаронї ва душворї кор фармоем.

Тањамтан сипоњбади нек – Зарир, ки бародари Гуштосп буд, 
бо фармони Гуштосп номаро посух фармуд. Ва дар он ба Арљосп 
– шањрёри хиюнон навиштанд, ки нахуст мо ин дини покро, ки аз 
Њурмузд пазируфтем, нагзорем ва бо шумо дигар моњ анўш хўрем 
(дар набард шавем). Дар ин нома љойи љанг низ таъйин гардида 
буд - бешаи тињї ва марѓи Зардуштон, ки на кўњи баланд аст ва на 
дарёчаи жарф.

Гуштоспшоњ пеш аз набард аз Љомоспи вазир, ки донову 
бино ва шинохта буд, пурсид, ки чї хоњад шуд? Љомоспи вазир ба 

зинњор мегўяд, ки фардо рўз чун кўбанд далер ба далер, гурд ба 
гурд, бас модар бе писару бас писар бе падар ва бас падар бе пи-
сару бас бародар бе бародар ва бас зани шўйдор бе шўй шаванд. 
Ва Видрафши љоду тањамтан сипоњбад Зарирро кушад ва аспи ў 
бибарад. Ва Номхости Њазорон Подхусрави Фрашевард порсои 
маздоясна, бародари дигари туро ва писари дўстдоштаатро ку-
шад ва аспашро њам бибарад. Хулоса, дар ин љанг аз писару баро-
дар бисту се тан мурда буванд.

Гуштоспшоњ агарчи барояш душвор буд, эълом дошт, ки агар 
њама писарону бародарону шоњзодагони ман мурда буванд, он 
гоњ ман ин дини поки маздоясна, чунонки аз Њурмузд пазируф-
там, нагузорам.

Дарвоќеъ, дар љанг бо Арљосп – шањрёри хиюнон бародари 
Гуштосп – тањамтан сипоњбад Зарир кушта мешавад ва писари 
њафтсолаи ў Баствар ба майдон медарояд ва кини падар мехоњад. 
Арљосп ба муќобили Баствар – кўдаки каёнї Видрафши љодуро 
бо ваъдаи додани духтараш Бењистан, ки дар њама кишвари хию-
нон зане аз ў хубрўйтар набуд, мефиристад.

Ваќте ки Баствар Видрафши љодуро мебинад, хитоб мекунад, 
ки «Дурванди љоду! Ба пеш фароз ой! Чи ман бораи Зарирон до-
рам, лек тохтан надонам. Ман тир андар тирдон дорам, лек андох-
тан надонам. Ба пеш фароз ой, то он љони хуш аз танам бигир, чу-
нонки ба он тањамтан сипоњбади нек Зарир – падари ман кардї!» 
Видрафши љоду аз ин суханон густох шуд ва фароз ба пеш омад 
ва он сиёњи оњанинсумб, ки аспи Зарир буд, чун бонги Баст вар 
шунид, чањорпо ба замин истод ва нуњсаду наваду нуњ бонг кард. 
Видрафш табар зад, Баствар ба даст фароз пазируфт. Пас равони 
Зарир бонг зад, ки ин табар аз даст биафкан ва аз тирдони хеш 
тире ситон ва ин деви дурўѓро посух кун. Баствар табар аз даст 
биафканд ва аз тирдони хеш тире ситонд ва Видрафшро ба дил 
зад, аз пушташ гузашт ва бар замин афтонд ва кушт. Баъд Баст-
вар мўйи сафеди марворидашро афшонд, љомаи зарбафти Зарир-
ро гирифт, ба аспи падараш нишаст ва аспи хешро ба даст фароз 
гирифт ва асп пеш ронду душман кушт. Чун Гаромикирд - писари 
Љомосп ва сипоњи бузург ўро диданд, барои Зарир гиристанд ва 
ба писараш гуфтанд, ки чаро ин љо омадї, чун туро ангушт ба тир 
озмуда нест ва дифои разм надонї. Мабодо хиюнон расанду туро 
кушанд, чунонки эшон Зарирро низ куштанд.

Баствар дар љавоб ба Гаромикирд - писари Љомосп гуфт, ки 
дирафши пирўзон (парчами ѓолибон) дор, чї агар зинда расам 
ба пеши Гуштоспшоњ, гўям, ки ту чї гуна ба некуї корзор кардї.

Пас Баствар асп пеш меронад, душман мекушад ва ба љое ме-
расад, ки Исфандёри ял корзор мекард. Дере нагузашта аз хию-
нон њеч зинда намонд, магар як Арљосп – шањрёри хиюнон. Ва 
Исфандёр – он яли нек Арљоспро гирифт, як дасту як пой ва як 
гўши ўро бурид ва як чашми ўро ба оташ сўхт ва ўро ба хари дум-
бурида ба шањраш мефиристад ва мегўяд, ки бирав бигўй, ки чї 
дидї аз дасти ман, ки хиюнон низ донанд, ки чї бувад ба рўзи 
Фарвардин дар аждањоразми Гуштоспон.

Њамин тавр, «Ёдгори Зарирон» намунаест аз ќањрамонињову 
фидокорињои гузаштагони мо дар њифзи марзу буми хеш ва дину 
оини хеш, ки њама тайёранд нобуд шаванд, аз сипоњбади тањамтан 
Зарир то кўдаки њафтсолааш Баствар, Гаромикирд – писари 
Љомоспи вазир, Исфандёри яли нек, вале дирафши пирўзиро аз 
даст нагузоранд.

АДАБИЁТИ АРАБИЗАБОНИ ТОЉИК 
(АСРЊОИ VIII ВА IX)

Давраи пас аз истилои араб то замони пайдоиш ва ташакку-
ли адабиёти форсии тољикї, ки асрњои VIII ва IX мелодиро фаро 
мегирад, марњалаи хоси адабиёти тољик ба шумор меравад ва аз 
тамоми даврањои дигари он фарќ мекунад. Дар ин давра адабиёти 
тољик ба забони арабї буд, агарчи њамаи шоирону нависандаго-
не, ки ин адабиётро ба вуљуд оварда буданд, эронитабор буданд. 
Бино ба маълумоти сарчашмањо, аз охири асри VII то охири асри 
IX зиёда аз панљоњ шоир ва нависандаи эронинажод дар эљоди 
адабиёти арабизабони тољик иштирок кардаанд.

Сабаби ба забони дигар, дар айни замон арабї, асар навиш-
тани адибони эронитабор он буд, ки бар асари истилои араб 
марказњои адабию фарњангї ва илмї ба забонњои эронї аз байн 
рафта, ёдгорињои маданї ва адабї нобуд гардида, забони арабї 
њамчун забони расмии хилофати араб ва дини ислом бартарї пай-
до намуда буд. Дар ин вазъият ањли адаби эронитабор роњи наљоти 
фарњангу адаби ќадимии худро дар тарљумаи он аз забони форсии 
миёна ба забони арабї диданд ва муњимтарин асарњои манзум ва 
мансури ќадимии хешро, аз ќабили «Калила ва Димна», «Синд-

боднома», «Маздакнома», «Достони Бањроми Чўбина», «Досто-
ни Рустам ва Исфандёр», «Достони Бањром ва Нарсї», «Достони 
Доро ва бути заррин», «Достони Шањрбароз ва Хусрави Парвиз», 
«Хусрав ва Ширин», «Вис ва Ромин», «Худойнома», «Тољнома», 
«Оиннома», «Ањди Ардашер» ва ѓ. ба он забон баргардонданд.

Тарљума аз забонњои эронї боиси пайдо шудани як ќатор 
асарњои таълифии тоза дар забони арабї шуд, масалан, «Калила 
ва Димна», «Китоби Билавњар ва Будосаф», «Китоби Синдбод»-и 
Абони Лоњиќї, «Сирати Ардашер», «Сирати Анўшервон», «Ки-
тоби Маздак» ва ѓ.

Падидаи ба забони дигар офаридани адабиёт аз тарафи шоиро-
ну нависандагони миллати дигар дар таърихи чандинњазорсолаи 
адабиёти умумиљањонї нав нест ва ин анъана имрўз њам давом до-
рад. Барои мисол, нависандаи бузурги ќирѓиз Чингиз Айтматов, 
шоири машњури ќазоќ Олжас Сулаймонов, нависандаи номии 
тољик Темур Зулфиќоров ба забони русї асар менависанд, вале 
њар як намояндаи комилњуќуќи адабиёти миллии худ мебошанд.

Омўзиши њаматарафаи назму насри таълифии арабизабони 
адибони эронитабори асрњои VIII-IX ошкор сохт, ки он давоми 
бевоситаи адабиёти ќадими тољик буда, марњалаи хосси гузариши 
он ба адабиёти форсии тољикї пас аз вуруди ислом ба њисоб мера-
вад. Ва ин аз он шањодат медињад, ки раванди инкишофи адабиё-
ти тољик њеч гоњ, аз он љумла пас аз истилои араб, ќатъ нагардида 
будааст ва мањз њамин чиз заминаи боэътимоде барои равнаќи бе-
назири адабиёти форсии тољикї дар замони Сомониён шудааст.

Зуњури адабиёти тољик дар ќолаби забони арабї дар асрњои 
VIII ва IX мелодї, ки аз он бо номи нањзати тарљумаи осори 
тоисломї ба забони арабї низ ёд мекунанд, алоќаи бевосита бо 
љунбиши шуубия дорад, ки дар нимаи аввали асри VIII ба вуљуд 
омада, хусусияти истиќлолталабї ва эронгарої дошт ва адибо-
ни эронитабори арабизабон дохили он буданд. Њамин гаравиши 
онњо ба љунбиши шуубия буд, ки умри бисёре аз онњо ба таври 
фољиавї ба поён расид. Ибни Муќаффаъ, Башшор ибни Бурд, Ис-
моил ибни Ясор, Абдулњамид ибни Яњёи Котиб, Њаммоди Аљрад 
ва ѓ. бо туњмати куфру зиндиќа кушта шуданд. Ибни Муќаффаъро 
дасту по бурида, ба танўри оташ партофтанд ва танашро сўхтанд. 
Исмоил ибни Ясорро дар оби њавз ѓарќ кунонданд. 

Адабиёти арабизабони тољик моњиятан зодаи тафаккуру ан-
дешаи эронї буда, тавонист, ки аз тариќи њифзу эњёи дороињои 

фарњангу адаби тоисломї ва ворид намудани он ба тамадду-
ни исломї растгории маънавии ќавмњои эронинажодро таъ-
мин, ѓояњои миллї ва озодихоњонро тарѓиб ва заминаро барои 
барќарор кардани истиќлоли сиёсї ва адабию фарњангї дар 
даврањои баъдї омода намояд.

Муњтавои асосии адабиёти арабизабони тољик аз ифтихори 
аслу насаб, гузаштаи пурифтихори ватан, мадњи аљдоди эронї, 
рўњи шикастнопазири эронї иборат мебошад.

Башшор ибни Бурд ифтихор аз он дорад, ки аз Хуросон асту 
аљдодаш соњиби шаъну шавкат буданд:

Аз Хуросонам, аљдодам соњиби шаъну шавкат.
Дар накукорї барам ман гўйи сабќат (бозї).1

***
Ман аз он ќавми родмардонам, ки Хуросон маскани онњост,
Гўйї онњо дарахтанду ман шохае сарсабз аз он дарахт.

Абўяъќуби Хураймї ифтихор аз он дорад, ки аз озодагони 
Суѓд аст:

Ман марде аз озодагони Суѓдам.
Рангу пўстам аз нажоди поки эронист.

 Мутаваккилї худро аз дудмони Љам мешуморад: 

Ман зодаи родмардонам аз дудмони (хонадони) Љам.
Вориси тахту тољи шањрёрони Аљам њастам.

Исмоил ибни Ясор ошкор эълон медорад, ки бо забони арабї 
аз шуњрати њамќавмонаш ва тољварони номдораш дифоъ мекунад:

Дифоъ кунам ман кунун бо ин забон 
Аз шуњрати њамќавмони худу тољварони номвар.

Мавзўи дигар зикри бартарии Аљам бар Араб, муќобилгузории 
онњо буд, ки намунаи хуби онро Башшор ибни Бурд гуфтааст:

1     Ин љо ва баъд аз ин тарљумањо аз тарафи арабшиноси номї Низомиддин 
Зоњидї аз арабї ба наср сурат гирифтааст. – А.С.

Мехоњам ба араби худсито бифањмонам кї будани худрову 
ўро, чун ў дањон ба лоф кушодааст,

Ман вориси падару модари киромам. Дар Тухористон марз-
бонон њамзўр бо ман буданд.

Ѓизои мо буд кулчањои ширмол ва аз соѓари симин буд шурби 
(нўшокии) мо.

Хилъати мурассаъ бо љавоњир (либоси ороста бо гавњар) ли-
боси базмии мо буд. Љомаи фохири (расмии) мо буд рашки бурди 
ямонї (либоси суннатии араб).

Рўзгор, ки кунун дигар гаштааст, ѓуломро ба арш (осмон) ни-
шонду вологуњарро ба фарш (замин).

Магар акнун, пас аз он ки барањна будї ва имрўз њарир (шоњї) 
ба бар кардаї ва май бо каримон (бузургон) мепаймої.

Ва дирњаме чанд дар љайб пайдо кардаї, ќаля (ќайла) мехўрї 
ва хумор бо майи бунафш мешиканї,

 Ту, эй чўпонзода, магар пеши ќавми озодагон (ориёї) меболї?
Бас аст, сухан бар газоф (бењуда) магўй!
Савганд бо номи падарам, танњо хўришат туро дигар шуда-

аст, вале худат њамонї, ки будї.
Магар фаромўш кардї, ки пештар,чун ташна ба оби гуворо 

(тоза) шудї, сагро дар нўшидани оби гандидаи назди манзилат 
шарик будї?

Хўрдани сари гамбуски бирён туро одат буд ва аз гўшти 
дуррољ (кабк) њазар доштї.

Шаб ба шикори хорпушт мебаромадї, рўз сайди муш туро аз 
корњои нек пайваста дур медошт.

Њасад мебурдї ба оне, ки бўќаламун (хазанда) бирён мекард 
ва бўй бурда ба наздаш њозир мешудї.

Болидани ту назди ман болидани муши даштию калтакалос-
ро мемонад.

Вуљуди ту байни мо нанг аст. Эй кош, коми оташи дўзах туро 
фурў мекашид.

Ба мероси адибони асрњои VIII ва IX танњо дар матну бат-
ни замони пас аз истилои араб метавон аз рўйи инсоф бањо дод. 
Вагарна дар зоњир баъзе аз гуфтањои онњо дар бораи мардуми 
араб ва фарњанги арабї ба тањќир ва мазаммати рўирост мемо-
над. Аз як тараф, аксарияти чунин асарњо дар замонаш мухотаби 

муайяни худ ро доштанд ва танњо ба ў нигаронида шуда буданд. 
Аз тарафи дигар, як навъ вокунише ба даъвои арабњо дар бораи 
бартариашон бар халќњои дигари хилофат ва тањќиру мазаммати 
мардумони ѓайриараб аз тарафи Умавиён буд, на бештар аз он. 
Онњо зидди нажодпарастии арабњо буданд.

АДАБИЁТИ ТОЉИК БА ЗАБОНИ ПОРСИИ 
ДАРЇ  (АСРИ IX)

Аз адабиёти тољик ба забони форсии нав, ки онро порсии 
дарї ё форсии дарї мегуфтанд, њамагї чанд пораи манзум боќї 
мондааст. Яке аз нахустин намунањои шеър ба забони порсии да-
риро ба шоире бо номи Язид бинни Муфарриѓ (ваф. 678/688 ) нис-
бат медињанд, ки ин аст:

Об асту набиз1 аст,
Асороти забиб2 аст,
Самия3 рўсапид4 аст.

Пораи дигар њамон шеъри масхараомези ањли Балх аст дар 
њаќќи гумоштаи араб дар Хуросон Асад ибни Абдуллоњ ва баёни 
њоли табоњаш пас аз шикаст дар Хуталон дар соли 726:

Аз Хуталон омадия,
Ба рў табоњ омадия, 
Овор5 боз омадия,
Хушку низор6 омадия.

Шеъри Абулянбаѓии Самарќандї (ваф. 824) низ аз аввалин 
намунањои шеър ба забони порсии дарї мебошад ва дар он муал-
лиф бо як дарду њасрати бузург аз харобазорњои зодгоњаш, ки як 
замон ободон ва рашки Шош буд ва яќинан пас аз њамлаи араб ба 
ин њол афтода буд, сухан мегўяд:

1   Набиз, набид – бода.
2   Забиб – бандагї.
3   Самия – номи зане.
4   Рўсапид, руспї – фоњиша, сабукпо.
5   Овор – овора.
6   Хушку низор – шармандавор.

Самарќанди кандманд,1

Баз-инат2 кї афганд?
Аз Шош3 та4 бењї,
Њамеша та хуњї.5

Маълум мешавад, ки адибони эронитабор на танњо адабиёти 
ќадимии худро, ки ба забонњои форсии ќадим ва миёна эљод шуда 
буд, ба воситаи тарљума ба забони арабї ва офаридани асарњои 
тоза дар он забон зинда нигоњ доштанд, балки њамзамон кўшиш 
намуда буданд, ки ба забони форсии нав асар эљод кунанд ва онро 
идома дињанд. 

Хусусиятњои лафзї ва маънавии нахустин намунањои 
адабї ба забони форсии тољикї ба таври равшан гувоњї бар 
он медињад, ки онњо дар заминаи адабиёти китобї ва шифоњии 
ќадим, ки ба забонњои форсии миёна, аз љумла суѓдї, бохтарї ва 
пањлавї буд, ба вуљуд омадаанд. Онњо монанди шеъри ќадимии 
эронї иќої буда, дар онњо миќдори њиљоњо ва љойи такя (зада, 
ваќфа, пауза) ба эътибор гирифта мешуд. Онњо давоми њамон 
навъњои шеърии ќадимї – суруд, чома, чакома, чаѓона ва таро-
нак мебошанд. 

Бо забони порсии дарї шеъри иќої гуфтан аз охири давраи 
Сосониён оѓоз гардида, дар замони истилои араб низ давом кар-
дааст. Аз Абўњафси Суѓдї (охири а. VII ва ибтидои а. VIII - 832) 
байте мондааст, ки далел бар он гуфта мебошад:

Оњуи кўњї дар дашт чї гуна давадо, 
Ў надорад ёр, бе ёр чї гуна бувадо?! 

Дар ин як байти зоњиран сода шоири самарќандї бо кали-
маву тасвирњои сирф заминї тавонистааст, ки як маънии олии 
инсонї, њолати сахти дурї аз ёрро барљаста ва хоно бозтоб дињад. 
Ин шеър њамчунин аз он гувоњї медињад, ки адабиёти форсї, хос-
са шеъри он, дар асри IХ њам аз лињози маънї ва њам аз љињати 
лафз ба таври назаррас такмил ёфтааст. 

1   Кандманд – хароб, нообод.
2   Баз-инат – ба ин њол.
3   Шош – номи ќадимаи Тошканд.
4   Та – ту.
5   Хуњї – хубї.

Оѓози гуфтани шеъри арўзї ба порсии дарї ба нимаи аввали 
асри IХ рост меояд. Њанзалаи Бодѓисї (862/867-903), Муњаммад 
бинни Васиф ас-Сиљзї (Сагзї), Бассоми Курди Хориљї, 
Муњаммад бинни Мухаллад ас-Сиљзї, Мањмуди Варроќи 
Њиравии ас-Сиљзї (Сагзї) (ваф. 835/36), Фирўзи Машриќї (ваф. 
896/897), Абўсулайки Гургонї, Масъуди Марвазї ва чанде дига-
рон аз аввалин шоироне буданд, ки дар гуфтани шеъри порсии 
дарї аз арўз истифода намудаанд. Ин давра замоне буд, ки дар 
адабиёти тољик суннатњои адабии адабиёти ќадими худї ва ада-
биёти араб ба њам омезиш ёфтанд. Дар ин падида сањми он шо-
ирону адибони арабизабони эронитабор хеле муассир мебошад. 
Онњо шоирони дузабона – зуллисонайн буданд. Ва ин омўзиши 
онњо огоњона ва аз рўйи зарурат буд. Шиносої бо адабиёти араб, 
улуми адабии он ва таљрибаи эљод ба забони арабї ба онњо имкон 
дод, ки адабиёти хосси худро ба забони порсии дарї ташаккул 
дињанд. Арўзи форсї, улуми адабии форсї, навъњои шеъри форсї 
аз арўзи арабї, улуми адабии арабї ва навъњои арабї моњиятан 
фарќ мекунад. Шеъри њамосї (дар бањрњои мутаќариб ва њазаљ), 
навъњои шеърии дубайтї ва рубої, тарљеъбанд, таркиббанд, му-
саммат ва мухаммас, шеъри панд комилан бар пояи суннатњои 
шеъри китобї ва шифоњии эронї ба вуљуд омадаанд, ки назира-
шон дар адабиёти сирф арабї набуд. 

Давраи ташаккули адабиёти тољик ба забони форсии дарї 
дар нимаи дувуми асри IХ ба замони истиќлоли сиёсї гирифтани 
ќавмњои эронї ва ташкили давлатњои ниммустаќили Тоњириён 
(821-873), хосса Саффориён (867/873-903) ва Сомониён (875-999) 
баробар омад. 

Ривояте машњур аст: шоирон ба шарофати ѓалабаи Яъќуб 
бинни Лайси Саффорї (867-879) дар љанги Њирот ба арабї 
ќасидањо гуфтанд. Амир, ки арабї намедонист, ба онњо мегўяд, 
ки барои ман шеъри порсї гўед ва Муњаммад бинни Васиф яке аз 
аввалин касоне буд, ки шеъри порсї гуфт. 

Дар байни мероси боќимондаи Муњаммад бинни Васиф, ки 
њама порањое аз ќасида мебошанд, дар мадњи Яъќуб бинни Лайс 
ќасидае њаст, ки байти оѓозаш ин аст:

Эй амире, ки амирони љањон хосаву ом 
Бандаву чокару мавлову сагбанду ѓулом. 

Дар пайравии Муњаммад бинни Васиф шоирон Бассоми 
Курд, Муњаммад бинни Мухаллад ва Абўсулайки Гургонї низ ба 
порсии дарї мадњ сурудаанд. 

Афсўс, ки аз аввалин намунањои шеъри форсии дарї низ хеле 
кам боќї мондааст. Миќдори умумии онњо дар њудуди 60 байт 
аст. Аз онњо маълум мешавад, ки дар адабиёти тољики асри IХ 
гуфтани шеърњои ошиќона, пандомез ва њамосї маъмул будааст. 
Њанзалаи Бодѓисї дар шеъре аз он ёд овардааст, ки ёраш ба оташ 
сипанд меафканд, то аз чашми баде ба вай газанде нарасад. Ин 
як одати маъмулест дар байни мардум ва зикри он њанўз осори 
њунарї нест. Вале ваќте ки ў мегўяд ёри ўро сипанду оташ ба кор 
нест, зеро рўйи вай њамчу оташ асту холаш чун сипанд, маънии 
шоиронаи зебоест ва як тасвири гўё ва заминие аз зебоињои ёраш 
мебошад. 

Ёрам сипанд агарчи бар оташ њамефиганд
Аз бањри чашм, то нарасад мар варо газанд.
Ўро сипанду оташ н-ояд њаме ба кор 
Бо рўи њамчу оташу бо холи чун сипанд. 

Абўсулайки Гургонї маънии ошиќонаро бо њазли малење 
омехтааст. Ў лаби дилбарро ба ќозию мижгони ўро ба дузд мо-
нанд намудааст ва ба шигифт афтодааст, чї тавр мешавад дил-
бар, ки бо мижааш дили ўро бибурд, аз ў музд мехоњад. Ва савол 
медињад, ки магар дуздї ба музд њам мешавад:

Ба мижа дил зи ман бидуздидї,
Эй ба лаб ќозию ба мижгон дузд!
Музд хоњї, ки дил зи ман бибарї?
Ин шигифтї кї дид: дузди бамузд?

Мањмуди Варроќ ба нигори хеш гуфтааст, ки ту гаронбањої, 
арзон намедињам, њатто ба наќди љони хеш. Чун домани васлатро 
ба даст гирифтам, љон медињам, вале домони туро рањо нахоњам 
кард:

Нигорино, ба наќди љон-т надњам, 
Гаронї дар бањо, арзон-т надњам.

Гирифтастам ба љон домони васлат, 
Нињам љон аз кафу домон-т надњам. 

Пораи дигаре, ки аз Њанзалаи Бодѓисї мондааст, панд аст. 
Дар он сухан аз он меравад, ки агар мењтариро, бузургиро мехоњї, 
рав, худро ба хатар андоз ва онро аз коми шер биљўй, зеро роњи 
дигаре нест: ё бузургию иззату неъмату љоњ ё бояд чун мардон 
дар марги рўёрўй бимурд. Чунин имтињон дар таомули шањрёрї 
маъмул буд, тољи шоњиро миёни ду шери жаён меандохтанд ва 
талабгори тахти шоњї онро мебоист аз он миён мегирифт ва ба 
сари хеш мегузошт:

Мењтарї гар ба коми шер-дар аст,
Шав, хатар кун, зи коми шер биљўй!
Ё бузургию иззу неъмату љоњ,
Ё чу мардон-т марги рўёрўй.

Абўсулайки Гургонї низ ба худро ќурбон намудан барои 
нарехтани оби рўй даъват менамояд ва мегўяд, ки хуни худро 
бар замин рехтан бењтар аз он аст, ки оби рўй бирезонї. Тавре 
ки аз гуфтањои ў дар байти дувум бармеояд, шоир бутпарасти-
ро, ки барои фарзанди мусулмон гуноњи кабира аст, бењтар аз 
мардумпарастї мешуморад:

Хуни мардум гар бирезї бар замин, 
Бењ, ки оби рўй резї бар канор, 
Бут парастидан бењ аз мардумпараст, 
Панд гиру кор банду гўш дор!

Масъуди Марвазї аз шоирони охири асри IХ буда, аз се бай-
те, ки аз ў боќї мондааст, маълум мешавад, ки таърихи Аљамро 
аз оѓоз то замони фурўпошии Сосониён дар ќолаби маснавї да-
роварда будааст.

Нахустин Каюмарс омад ба шоњї,
Гирифташ ба гетї-дарун подшоњї.

***

Чу сї соле ба гетї подшо буд, 
Ки фармонаш ба њар љое раво буд.

***
Сипаррї шуд нишони хусравоно, 
Ки коми хеш ронданд дар љањоно.

Адабиёти тољик дар асри IХ заминаро барои дар садаи Х 
комилан шакл гирифтани адабиёти форсии тољикї ва пайдо шу-
дани шоироне монанди Абўабдуллоњи Рўдакї ва Абулќосими 
Фирдавсї омода сохт. 

АДАБИЁТИ ФОРСИИ ТОЉИКЇ ДАР АСРИ Х

Забони порсии дарї, ки дар се асри пешин аз асри VII то IХ ба 
забони адабї табдил ёфта буд, дар асри Х дар нахустин давлати 
мустаќили тољикон – Сомониён (875-999) забони расмии давлатї 
гардид. Амирони сомонї барои таъмини истиќлоли сиёсї, ада-
бию фарњангї ва илмии худ пойтахтњои худ - шањрњои Самарќанд 
ва Бухороро марказњои адабию фарњангї ќарор дода, шоирону 
нависандагон ва донишмандонро аз њар гўшаву канори мамлакат 
гирд оварданд. Омода гардидани заминаи мусоид боиси равнаќи 
фавќулодаи адабиёт, фарњанг, њунарњои зебо, меъморї, наќќошї, 
сањњофї, хаттотї, мусиќї, илмї ва ѓ. шуд. Аз ёдгорињои таърихї 
ва меъмории замони Сомониён имрўз маќбараи асосгузори дав-
лати Сомониён Исмоили Сомонї дар Бухоро боќї мондааст, 
маќбараи њамон амири ватанпараст, ки дар замонаш гуфта буд: 
“То ман зинда бошам, бораи вилояти Бухоро ман бошам”. Аз ки-
тобхонаи ѓании Бухоро Абўалї Сино истифода карда буд. Танњо 
дар шањри Марв, ки имрўз дар хоки Туркманистон аст, 12 китоб-
хона будааст, ки дар онњо 12 њазор љилд китоб нигањдорї мешуда-
аст. Аз шукўњу шавкати Бухорои он ваќт ва амири сомонї Рўдакї 
дар як шеъраш бо ќаноатмандї ва ифтихор гувоњї додааст:

Имрўз ба њар њоле Баѓдод Бухорост,
Куљо мири Хуросон аст, пирўзї он љост. 
Соќї, ту бидењ бодаву мутриб ту бизан руд,
То май хўрам имрўз, ки ваќти тараби мост. 

Май њасту дирам њаст, бути лоларухон њаст, 
Ѓам нест,в -агар њаст, насиби дили аъдост. 

Аз равнаќи беандозаи адабиёт дар ин давра вуљуди шои-
рон ва нависандагони бузурге, монанди Абўабдуллоњи Рўдакї, 
Шањиди Балхї, Муродї, Абўшакури Балхї, Имораи Марвазї, 
Робиаи Ќуздорї, Абўзироаи Гургонї, Мантиќии Розї, Абу-
лаббоси Марвазї, Шокири Бухорої, Кисоии Марвазї, Абул-
муайяди Балхї, Даќиќї, Маъруфии Балхї, Хусравонї, Тоњири 
Чаѓонї, Мунљики Тирмизї, Абдулфатњи Бустї, Абўабдуллоњи 
Љайњонї, Абулфазли Балъамї, Абўалии Балъамї, Абўтаййиби 
Мусъабї, Абулќосими Фирдавсї ва дигарон, асарњои фаровон ва 
арзишманди онњо, ки намунањояшон то ба мо расидааст, гувоњї 
медињад. Аз нисбаи адибоне, ки баршумурдем, маълум мешавад, 
ки онњо бештар аз хоки Мовароуннањр ва Хуросон мебошанд 
(Бухоро, Самарќанд, Марв, Балх, Тирмиз, Сарахс, Гургон, Ни-
шопур, Чаѓониён, Њирот ва ѓ.). 

Осори манзум ва мансури адибони ин давр барои муайян 
намудани майл ва падидањои асосї ва вижагињои адабиёти он 
ва пояњои инкишофи он, сарфи назар аз он ки комил нест, им-
кон медињад. Дар ин давра ташаккули њамаи навъњои адабие, 
ки пасон дар адабиёти асрњои баъдї маъмул гаштаанд, мо-
нанди ќасида, маснавї, ѓазал, рубої, ќитъа, дубайтї ба охир 
расида, доираи муњтавои онњо низ муќаррар мегардад, ки аз 
мадњ, панд, васф, њолия, марсия, бањория, ишќия ва њаљв ибо-
рат аст. 

Инкишофи ќасида ва навъњои гуногуни он, монанди мадњия, 
њолия, хамрия ва ѓ. ба бунёди давлатњои ниммустаќил ва мустаќили 
ќавмњои эронї, аз љумла тољикон ва ташаккули доирањои адабї 
дар пойтахтњои он хонадонњо ва сиёсати адабиётпарварї, 
фарњангдўстии амирон ва вазирони хонадонњои Саффориён ва 
Сомониён вобастагї дошт. Ривољи панду васфу ишќия, руљўъ 
кардан ба достону ривоятњои ќадимї, шоњномасарої, аз як та-
раф, далели содиќ будани ќавмњои эронї ба адабиёти ќадим ва 
гузаштањои пурифтихори хеш: ба андарзнома, корнома, суруд, 
чома ва чакома бошад, аз тарафи дигар, ба таќозои даврони 
истиќлоли сиёсї ва адабї ёфтани мардумони Мовароуннањр ва 
Хуросон вобаста буд. 

Хусравї, яке аз адибони охирњои асри Х, шеъреро, ки маънии 
мисраъ ва байтњояш ќобили фањм буда, яке дигареро равшан ме-
созад, “шеъри наѓз” номидааст:

Зулфайни ту гўй, ки шеъри наѓзест, 
Анвар шуда маъниш яке бар дигар. 

Яке аз хусусиятњои шеъри наѓз, ки дар ин аср маъмул буд, он 
аст, ки дар шеър лафз њама хубу њам ба маънї осон бояд бошад: 

Инак, мадње чунонки тоќати ман буд, 
Лафз њама хубу њам ба маънї осон. 

Аз ин навъи шеър ѓайр аз Абўабдуллоњи Рўдакї ва Хусравї, 
инчунин Абўшакури Балхї, Даќиќї, Абулќосими Фирдавсї ва 
дигарон пуштибонї намудаанд:

Суханњо сабук гўю баста магўй, 
Макун нарм гуфтор бо рангу бўй. 
                                                    (Фирдавсї)

***
Чу ёќут бояд сухан безиён, 
Сабуксанг, лекин бањояш гарон.
                                                    (Абўшакури Балхї)

Сифати дигари шеъри наѓз дар асри Х дурустию рос-
тии муњтавои он буд. Шоирон ва адибони он давра њатто дар 
мадњияњои худ, ки ѓолибан ба таърифу тавсифи ин ва ё он мамдўњ 
бахшида шудааст, њамчунин дар њамосањои худ, ки дар бораи 
корнамої ва ќањрамонињои пањлавонони номдори устураї ва 
шоњони афсонавї ва таърихї мебошад, дурўѓро раво намедош-
танд. Фирдавсї њодисаву воќеањои дар “Шоњнома” баёнгардида-
ро дурўѓу фасона намешуморад ва мегўяд:

Ту инро дурўѓу фасона мадон, 
Ба яксон равиш дар замона мадон.
Аз ў њар чї андар хўрад бо хирад 
В-агар бар рањи рамз маънї барад.

Шеъри шоирони асри Х бисёр заминї ва воќеї буда, саршори 
тасвирњои зинда, гўё ва хонои зиндагии рўзмарра мебошанд. Дар 
онњо тасвиру маънињои муљаррад, бофта ва хаёлию ѓайривоќеї 
таќрибан вуљуд надорад, чунончи:

Абр њамегиряд чун ошиќон,
Боѓ њамехандад маъшуќвор.
Раъд њаменолад монанди ман,
Чунки бинолам ба сањаргоњ зор.

                                                          (Шањиди Балхї)

***
Ба њаво дарнигар, ки лашкари барф 
Чун кунанд андар он њаме парвоз,
Рост њамчун кабутарони сафед, 
Роњгумкардагон зи њайбати боз.

                                                            (Абдулњасан Оѓољї)

***
Нилуфари кабуд нигањ кун миёни об
Чун теѓи обдодаву ёќути обдор,
Њамранги осмону ба кирдори осмон, 
Зардиш дар миёна чу моњи дању чањор, 
Чун роњибе, ки ду рухи ў солу моњ зард
В-аз митрафи кабуд ридо кардаву изор. 

                                                             (Кисоии Марвазї)

***
Бар пилгўш ќатраи борон нигоњ кун 
Чун ашки чашми ошиќи гирёни ѓамзада.
Гўї, ки: парри бози сапед аст барги ў, 
Минќори боз луълуи носуфта барчида.

                                                               (Кисоии Марвазї)

***
Хиромидани кабк бинї ба шах, 
Ту гўйї, зи дебо фигандаст нах.

                                                             (Абўшакури Балхї)

***
Гунљишк чї гуна ларзад аз борон,
Чун ёд кунам туро чунон ларзам.

                                                          (Абулаббоси Марвазї)

***
Моњ гоње чу рўйи ёри ман аст, 
Гањ чу ман кўжпушту зарду низор.
                                               (Ќамарии Гургонї)

***
Ошиќї хоњї, ки то поён барї, 
Бас бибояд сохт бо њар нописанд. 
Зишт бояд диду ангорид хуб, 
Зањр бояд хўрду пиндорид ќанд.
                                                (Робиаи Балхї)

Шоирони асри Х ба ќувваи муъљизаосои шеър, ки дар хонан-
да ва шунаванда њиссиёти нек ё бадро бармеангезад, ба ањамияти 
тарбиятї ва зебоишиносии он бовар доштанд. Абўшакури Балхї 
дар замина чунин мегўяд:

Шунидам, ки бошад забони сухан
Чу алмоси буррону теѓи куњан.
Сухан бифканад минбару дорро,
Зи сўрох берун кашад морро.
Сухан зањру позањру гарм асту сард,
Сухан талху ширину дармону дард.

Устод Рўдакї низ ба њамин љињати шеър ишора намудааст ва 
гуфтааст:

Басо дило, ки ба сони њарир карда ба шеър,
Аз он сипас, ки ба кирдори сангу сандон буд.

Њодисаи баробари шунидани шеъри “Бўйи Љўйи Мулиён” 
бо як пойи мўза ба сўйи Бухоро шитофтани амири сомонї пас аз 
чањор соли дурї ривоят нест, балки њаќиќат аст.

Шеъри форсии тољикї дар љомеаи онрўза наќши муњимми 
адабї ва иљтимоиро мебозид, њам дар базм ва њам дар майдо-

ни разм иштирок дошт. Байтњои зерини Абўзироаи Гургонї на 
танњо ишора ба баландии пояи шеъри замонааш мебошад, балки 
наќши бузурги он дар зиндагиро низ таъкид мекунад.

Он љо, ки дирам бояд, динор дарандозам 
В-он љо ки сухан бояд, чун мум кунам оњан. 
Чун бод њамегардад, бо бод њамегардам, 
Гањ бо ќадању барбат, гањ бо зирењу љавшан. 

Насри бадеї дар асри Х ба андозаи шеър ривољ надошт, аммо 
аз намунањои боќимондаи он, монанди “Шоњномаи Абўмансурї”, 
“Шоњнома”-и Абулмуайяди Балхї, “Марзбоннома”-и Марзбон 
писари Рустам, тарљумањои “Калила ва Димна” ва “Синдбодно-
ма”, њамчунин “Зафарнома”-и Абўалї ибни Сино ва ѓ. бармеояд, 
ки нависандагони он замона суннатњои насри адабиёти ќадим ва 
адабиёти арабизабонро давом додаанд. Насри асри Х мисли шеъ-
ри он бо содагии баён ва зебоии муњтавои хеш фарќ мекунад. 

Абўабдуллоњи Рўдакї шеъре дорад, ки машњур аст:

То љањон буд аз сари одам фароз,
Кас набуд аз рози дониш бениёз. 
Мардумони бихрад андар њар замон
Рози донишро ба њар гуна забон 
Гирд карданду гиромї доштанд, 
То ба санг-андар њаме бингоштанд:
“Дониш андар дил чароѓи равшан аст
В-аз њама бад бар тани ту љавшан аст”.

Ин маънї дар “Шоњномаи Абўмансурї” ба ин тарз баён гар-
дидааст: “То љањон буд ва мардум гирди дониш гаштанд ва сухан-
ро бузург дошта ва некутарин ёдгорї сухан донистанд. Чї андар 
ин љањон мардум ба дониш бузургвортар ва моядортар. Ва чун 
мардум бидонист, ки аз вай чизе намонад пойдор, бад-он кўшад, 
то номи ў бимонад ва нишони ў гусаста нашавад”.

Пораи дигар аз “Шоњнома”-и Абулмуайяди Балхист: “Чун 
Кайхусрав аз он љо бозгашт ва ба Туркистон шуд, ба талаби хуни 
Сиёвуш – падари хеш ва њар чї нарина ёфт, андар Туркистон 
њамекушт ва Рустам ва дигар пањлавонони Эрон бо ў. Афросиёб 

гурез гирифт ва ба сўйи Чин шуд ва аз он љо ба Њиндустон омад 
ва аз он љо ба Сиистон”. Ин маъниро Абулќосими Фирдавсї дар 
назм чунин овардааст:

 Чунин гуфт Пирон ба Афросиёб,
 Ки: «Шуд рўйи гетї чу дарёи об…
 Чу Рустам биёмад, туро пой нест,
 Ба љуз рафтан аз пеши ў рой нест.
 Бибояд шудан то бад-он рўйи Чин,
 Гар эдун, ки гунљї ба рўйи замин.
 Сипањро чунин саркашида бимон,
 Худу вижагон сўйи дарё бирон.»
 Сипањбад чунон кард, к-ў роњ дид,
 Њаме даст аз он разм кўтоњ дид.
 Дирафшаш бимонданду ў худ бирафт,
 Сўйи Чину Мочин хиромид тафт.

ИЛТИФОТ

Илтифот дар луѓат аз пас нигаристан аст. Дар истилоњ санъа-
ти бадеиеро гўянд, ки шоир дар шеър аз баёни як маънї ба баёни 
маънии дигар равад. Чунонки устод Рўдакї гуфтааст:

Љуз он ки мастии ишќ аст, њеч мастї нест,
Њамин бало-т бас аст, эй ба њар бало хурсанд!

Бадеъшиносон аз ду навъи илтифот ёд кардаанд. Агар дар 
навъи якум шоир аз як маънї ба маънии дигар гузарад, дар навъи 
дувум мухотаби худро дигар мекунад. Чунончи:

Љоно, зи фироќи ту дилам пурхун шуд
В-аз ёди рухат сиришки ман гулгун шуд.
Алќисса, ба коми душманон гаштам дўст,
Як бор напурсид, ки њолат чун шуд?

 Њамчунин агар шоирон суханеро тамом кунанд ва сипас 
љумла ё мисраъ ва байте биоваранд, ки ба сари худ мустаќил бо-
шад, аммо бо суханони ќаблї пайваст шавад ва боиси зебоии ка-
лом гардад, онро низ илтифот номидаанд. Мисол:

Замони айшу ваќти комронї
Љавонї бошад, афсўс аз љавонї!
Лаби соќї ба як ханда зи дандон
Барад сад дил, илоњї, бод хандон!

Таркибњои «афсўс аз љавонї» дар байти аввалї ва «илоњї, 
бод хандон» дар байти сонї илтифот мебошанд.

ПУРСИШ ВА СУПОРИШ

1. Марњалањои асосии инкишофи адабиёти тољик кадомњоянд? 
Љадвали таърихии онњоро тањия намоед.

2. Чаро адабиёти Асрњои миёнаро “адабиёти форсии тољикї” мено-
манд?

3. Намунањои адабии боќимондаи адабиёти ќадими тољикро номбар 
кунед ва фењристи онњоро тартиб дињед.

4. Оё дар шеъри Давраи ќадим вазну ќофия вуљуд дошт?
5. Ањаммияти адабии “Авесто” аз чї иборат аст?
6. “Авесто”-и кунунї аз чанд бахш иборат мебошад? Маводи намои-

шии бахшњои "Авесто"-ро омода созед.
7. Пандњои “Андарзи Озарбоди Мењроспандон” ва “Андарз но ма”-и 

Бузургмењри Њакимро аз ёд кунед.
8. Муњтавои “Дарахти Асуриг”, “Корномаи Ардашери Бобакон” ва 

“Ёдгори Зарирон”-ро наќл кунед.
9. Фењристи шахсиятњои адабии "Корномаи Ардашери Бобакон" ва 

тавсифи мухтасари онњоро тартиб дињед.
10. Чаро “адабиёти арабизабони тољик” мегўянд? Намояндагони 

машњури онро зикр намоед.
11. Фењристи намояндагони адабиёти арабизабони тољикро тањия намо-

ед.
12. Нахустин намунањои шеър ба забони порсии дарї кадомњоянд?
13. Порањои шеърии аввалин шоирони порсигўйро аз ёд кунед, вазн ва 

ќофияашонро муайян намоед.
14. Аввалин шоирони форсигўйро номбар кунед ва фењристи онњоро бо 

тавсифи мухтасар танзим намоед.
15. Чї гуна шеърро “шеъри наѓз” меноманд? Чанд намуна оред.

ТЕСТЊО

1.   Чаро адабиёти Асрњои миёнаро “адабиёти форсии тољикї” мено-
манд?

а) Дар Асрњои миёна навишта шудааст.
б) Онро форсњо ва тољикон эљод  намудаанд.
в) Ба забони форсии тољикї навишта шудааст.
г) Адабиётшиносон чунин мегўянд.

2.   Чаро “адабиёти арабизабони тољик” мегўянд?

а) Ба забони арабї аст.
б) Номи нависандагонаш арабист.
в) Онро тољикон навиштаанд.
г) Онро тољиктаборон ба забони арабї навиштаанд.

3.    “Авесто” аз чанд бахш иборат аст?

а) 3.
б) 5.
в) 6.
г) 4.

4.   Аввалин шоирони форсигўйро номбар кунед.

а) Рўдакї, Фирдавсї, Низомї, Хайём.
б) Масъуди Марвазї, Фирўзи Машриќї, Муњаммад Васиф,  
     Њанзалаи   Бодѓисї.
в) Шањиди Балхї, Мантиќии Розї, Кисоии Марвазї, Шокири  
     Бухорої.
г) Абўзироаи Гургонї, Робиаи Ќуздорї, Рўдакї, Фирдавсї.

АБЎАБДУЛЛОЊИ РЎДАКЇ
(858 – 941)

МАЌОМИ ШОИР

Абўабдуллоњи Рўдакиро њамасронаш ва адибони асрњои 
баъдї њамчун «Одамушшуаро», «устод», «сари шоирон» ва 
«соњибќирони шоирї» эътироф доштанд. Кисоии Марвазї (охи-
ри а. Х ва ибтидои а. ХI ) аз Рўдакї њамчун «устоди шоирони 
љањон» ном бурдааст: 

Рўдакї устоди шоирони љањон буд,
Садяк аз ў туї, Кисої, яргист.

Рашидии Самарќандї (а. ХII) гуфтааст:

Гар сарї ёбад ба олам кас ба некушоирї,
Рўдакиро бар сари он шоирон зебад сарї.

Низомии Арўзии Самарќандї (а. ХII) ўро њам «соњибќирони 
шоирї» ва њам «устод» номидааст:

К-он кас шеър донад, донад, ки дар љањон 
Соњибќирони шоирї устод Рўдакист.

Шуњрати Рўдакї на танњо дар Самарќанду Бухоро – ду пой-
тахти Сомониён, балки тамоми Хуросони бузургро фаро гирифта 
буд. Шеъри ўро дар њама љо замзама ва пайравї мекарданд, чу-
нонки худ мегўяд:

Шуд он замона, ки шеъраш њама љањон бинвашт, 
Шуд он замона, ки ў шоири Хуросон буд.

Самъонї (ваф. 1167) дар тазкирааш бо номи «Китоб-ул-ансоб» 
аз ќавли Абулфазли Балъамии вазир овардааст, ки «Рўдакиро дар 
Араб ва Аљам монанд нест».

Пеш аз Рўдакї ва дар замони ў шоироне, ки ба забони фор-
сии дарї шеъри наѓз менавиштанд, кам набуданд, баъзе аз онњо 
соњибдевон њам буданд, мисли Њанзалаи Бодѓисї. Аммо аз гузашта-
гон ва аз њамзамонони Рўдакї касе набуд, ки дар шеъру шоирї бо ў 
баробарї кунад. Хидмати бузурги ин шоир дар адабиёти тољик дар 
он аст, ки шеърро њам аз љињати лафз ва њам маънї ба њадди камо-
лу љамол расонд ва самти инкишофи ояндаи онро барои садсолањо 
муайян намуд. Рўдакї нахустин шоире буд, ки дар навъњои гу-
ногуни шеърї, аз ќабили ќасида, ѓазал, ќитъа, рубої, маснавї ва 
дар мавзўъњои гуногуни шеърї - мадњ, ишќ, хамрия, васф, марсия, 
њолия, панду њикмат, шиквоия ва њамосї асарњое офарид, ки барои 
адибони баъдина аз даврањои муаллиф то ба рўзгори мо намунаи 
ибрат мебошанд. Барои њамин њам ўро, барњаќ, падари адабиёти 
форсии дарї ё бунёдгузори он мешуморанд.

ЗИНДАГИИ ШОИР

Ин шоири бузург, ки пояњои адабиёти асили тољикро ба за-
бони форсии дарї дар асри Х гузошта буд, шахсияти фавќулодае 
буд. Вай дар њаштсолагиаш ба гуфтани шеър оѓоз намуда, ово-
зи хуш ва дилкаше доштааст ва халќ ба ў раѓбати зиёд кардаанд. 
Шуњрати шеър ва овози хуши Рўдакї аз зодгоњаш Панљрўд (воќеъ 
дар ноњияи кунунии Панљакенти вилояти Суѓд) то ба Самарќанд 
ва Бухоро, ба дарбори Сомониён мерасад. Ў дар дарбори Сомо-
ниён, бино ба гуфтааш, бузургию неъмат меёбад:

Киро бузургию неъмат зи ину он будї, 
Маро бузургию неъмат зи Оли Сомон буд.

Рўдакї худро њазордастони (булбули) сурудхон, муниси род-
мардон, пешкори пирон, шоири Хуросон номида, бо он фахр на-
мудааст, ки девони шеърашро њама љањон шунид ва амиру авлиё 
ва дењќонони (заминдорони) номвар ба ивазаш инъомњои зиёде 
бахшиданд. Шоир аз он замонњои хуш, ки бузургию неъмат ёфта 
буд, дертар дар ваќти пириаш бо ифтихор ва њам аламу њасрат 
дар ќасидаи њолияаш ёд овардааст.

Яке аз шоирони њамасри Рўдакї бо номи Абўзироаи Гургонї 
аз рўйи рашку њасад ба бузургию неъмати ў дар дарбори Сомо-
ниён гуфтааст, ки агар ба давлат бо Рўдакї њамсон нест, суханро 
кам аз вай намедонад. Ин шоири њасуд ва нотавонбин таъна ба 
кўрии чашми Рўдакї намуда, нозидааст, ки аз бањри гетї (дунё, 
моли дунё) кўр будан наметавонад. Ба гумони хатои вай, агар му-
лук аз њазор як њиссаи он чиро, ки ба Рўдакї ато кардаанд, ба ў 
дињанд, суханро (шеърро) њазор чандон мегуфт:

Агар ба давлат бо Рўдакї на њамсонам, 
Аљаб макун, сухан аз Рўдакї на кам донам.
Агар ба кўрии чашм ў биёфт гетиро,
Зи бањри гетї ман кўр буд натвонам. 
Њазор як з-он к-ў ёфт аз атои мулук,
Ба ман дињї, сухан ояд њазор чандонам.

Дар бораи кўр ё тирачашми модарзод будан ва ё дар поёни 
умр кўр кардани ў бањси зиёде њаст. Баъзењо бовар бар он доранд, 
ки Рўдакї ба мисли шоирон Абўлъало ал-Мааррї (дар 4-солагї), 
Башшор ибни Бурд, Зарири Бухорої, Шўридаи Шерозї (дар 
7-солагї) ва Њомер кўри модарзод буд. Мављуд будани тасвирњои 
зинда ва айнї дар шеърњои шоир нишонаи таъсири суннатњои 
мављудаи шеъру шоирї ва натиљаи равшанбинии тирачашмон 
мебошад. Гурўњи дигар гумон мекунанд, ки чашмони Рўдакї дер-
тар дар поёни умраш ба сабабе кўр карда шудаанд. Тахмин мера-
вад, ки ин кор баъди аз дарбор рафтани вазири номии Сомониён 
ва дўсти наздики шоир - Абулфазли Балъамї дар соли 937 сурат 
гирифта бошад. Аммо худи шоир дар њеч яке аз шеърњои маълу-
маш, аз он љумла дар ќасидаи њолияаш дар бораи нобиноии худ 
ишорае надорад. Баръакс дар ин ќасида, ки як навъ зиндагиномаи 
шоиронаи ў мебошад, байте дорад, ки аз њамеша чашм дўхтанаш 
ба “зулфакони чобук” гувоњї медињад:

Њамеша чашмам зї зулфакони чобук буд, 
Њамеша гўшам зї мардуми сухандон буд. 

 Аз шеърњои Рўдакї бармеояд, ки ў ба даврони пирї расида 
ва мусибати пириро дида будааст. Ў ду байти зебое дорад ва дар 
он шањодат медињад, ки дар пирї мўяшро сафед карда будааст. 
Шоир аз њамин як њодисаи маъмули зиндагї, яъне сиёњ кардани 
мўй, ки аслан барои љавон шудан будааст, шеъре сохтааст, ки пур 
аз њасрати хушињои љавонї ва мусибати пирист. 

Ман мўйи хешро на аз он мекунам сиёњ, 
То боз нављавон шаваму нав кунам гуноњ.
Чун љомањо ба ваќти мусибат сияњ кунанд, 
Ман мўй аз мусибати пирї кунам сиёњ.

Рўдакї дар шеъраш бо дарду алам ва њасрати зиёд аз саро-
сар судану рехтани дандонњояш, ки мисли чароѓи тобон, ситораи 
сањарї, дурру марљон ва ќатраи борон буданд, низ хабар додааст.

Чунин ба назар мерасад, ки дар пирї шоир илова бар му-
сибати пирї – сафедии мўй, фурў рехтани дандонњо, нотаво-
нии љисмонию барљомондагї бар асари мусибати сахти замона 
танњоию бечорагї ва бечизию бекасї кашида будааст.

Кунун замона дигар гашту ман дигар гаштам, 
Асо бисёр, ки ваќти асову анбон буд.

Ин чї мусибате буд, ки дар пирї ба сари шоири бузург омада-
аст, ба дурустї маълум нест. Вале равшан аст, ки ў аз он ки замоне 
дар дарбор буду атоњои зиёде меёфт, оќибат пушаймон шудааст.

Басе нишастам ман бо акобиру аъён, 
Биёзмудамашон ошкору пинњонї.
Нахостам зи таманно, магар ки дастурї,
Наёфтам зи атоњо, магар пушаймонї.

Марги Рўдакии шоир барои ањли адаби замонааш ва асрњои 
баъдї андуњи фавќулода бузурге буд. Онњо хеле хуб фањмида бу-
данд, ки марг шоиреро рабуд, ки љовидона чун ў дигар нахоњад 
буд ва чун ў пайдо нахоњад шуд. Ин маънї дар марсияи яке аз 
њамасрони шоир баён гардидааст. 

Рўдакї рафту монд њикмати ўй, 
Май бирезад, нарезад аз вай бўй.
Шоират ку? Кунун, ки шоир рафт, 
На бувад низ љовидона чун ўй.
Хун бигашт оби чашмам аз ѓами вай, 
З-андуњаш мум гашт оњану рўй.
Нолаи ман нигар, шигифт мадор,
Шав, бишав, зор-зор нол ба ўй!
Чанд љўйї, чун ў наёбї боз, 
Аз чун ў дар замона даст бишўй.

Њамон тавре ки дар ин марсия низ ишорае рафтааст, агарчи 
Рўдакї рафт, аз ў њикмати вай, шеъри анљуманафрўзаш боќї мон-
данд ва мањз онњо, ба гуфтаи Абдуррањмони Љомї, шоири асри 
XV, номи ўро зинда медоранд:

 
Рўдакї он ки дур њамесуфтї, 
Мадњи Сомониён њамегуфтї...
 Номи ўро, ки мебаранд имрўз, 
Њаст аз он шеъри анљуманафрўз.
Њамчунин номи Оли Сомонро –
Неккорону некномонро
Зинда аз назми хеш медорад 
В-аз паси парда пеш меорад.

МЕРОСИ ШОИР

Шумори байтњои Абўабдуллоњи Рўдакиро аз 110 њазор то 
1 млн. 300 њазор гуфтаанд. Рашидии Самарќандї (а. ХII), ки 
шеърњои шоирро шумурда будааст, миќдори онњоро “сездањ рањ 
сад њазор” гуфтааст:

Шеъри ўро ман шумурдам сездањ рањ сад њазор,
Њам фузун ояд, агар чунонки бояд бишмарї.

Мутаассифона, аз ин мероси фаровони шоир то ба имрўз 
њамагї дар њудуди ду њазор байт мондааст. Рўдакишиносон ба 
мисли бостоншиносоне, ки аз миёни хоктўдањои ёдгорињои за-
мони гузашта пас аз љустуљўњои зиёде сафолпорае, шишапорае, 

порае аз асбобу афзор, хиште аз биное ва борае аз ќасреро пай-
до менамоянд, аз китобњои луѓат, таърихнома, сарчашмањои ил-
мию адабї, тазкирањо ва ѓ. порае, чанд байте, мисрае, ниммисраи 
Рўдакиро гирдоварї мекунанд.

Рўдакї соњиби девони шеър буда, ѓайр аз ќасида, ѓазал, ќитъа 
ва рубої чанд маснавї, аз ќабили “Калила ва Димна”, “Синдбод-
нома” ва “Даврони офтоб” њам доштааст. 

Мероси боќимондаи Рўдакї ба истиснои чанд ќасида, ѓазал, 
рубої ва ќитъа, асосан аз байту мисраъњои пароканда иборат ме-
бошанд.

ЌАСИДАИ “ШИКОЯТ АЗ ПИРЇ” ВА ШЕЪРИ ЊОЛИЯ

Камоли шеъри Рўдакї бо тамоми љилояш дар ќасидаи томи 
ў, ки бо номи “Шикоят аз пирї” ёд мешавад, зуњур намудааст. 
Ин ќасида бо зикри як љузъи бисёр сода ва хеле табиии зинда-
гии одамї - судану фурў рехтани дандон дар пирсолї шурўъ 
мешавад, ки худ ба худ ба сабаби бисёр сода ва табиї буданаш 
диќќати касеро љалб намекунад. Вале шоир онро тавре баён наму-
дааст, ки ба он на танњо хонанда ва шунаванда бетараф нахоњад 
монд, балки њатман барои бо муаллиф њамдарду њамсуњбат шу-
дан ва аз ањволи ў хубтар ва аз наздик ошно гардидан мароќ 
зоњир мекунад. Рўдакии мўйсафед, ки њар чї дандон дошт, суда 
шуда ва фурў рехта буд, дар бораи дандонњояш бо як мењру 
муњаббати фавќулода ва самимияти барояш хос сухан меронад. 
Дандонњояшро ба чароѓи тобон, дурру марљон, ситораи сањарї ва 
ќатраи борон ташбењ намуда, аз сафеду симзада буданашон як-як 
ёд меорад. Аз ин ташбењњои бисёр сода, вале хеле зебои шоир кас 
тобону дурахшон ва мисли сим сап-сафед будани онњоро баръало 
њис менамояд. Аз тарзи баёни бо таъкиду такрор ва оњанги нар-
му канда-кандаи муаллиф равшан аст, ки дандон барояш бисёр 
азиз буд, ў њар яке аз ин силсилаи ташбењу тавсифњои дандонро, 
ки пайи њам дар се мисраъ овардааст, дар алоњидагї ва бо таъ-
кид ном мебарад. Рўдакї чунон саргарми баёни дилбастагињояш 
ба дандон аст, ки дар ин маврид аз ќоидаву ќонуни маъмули 
ќасидасароии давр фаромўш намуда, чор мисраи аввалро пайи 
њам ќофия мебандад ва мисраи панљумро, ки ифодаи эътирофи 
њаќиќати барояш талх мебошад, бар хилофи ќоидаи маъмули наз-
ми классикї аз мисраъ ва байтњои баъдии ќасида људо менамояд. 

Азбаски эътирофи њаќиќати талхи саросар судану рехтани дан-
дон барои шоир баѓоят аламангез ва њасратомез аст, суханони ў 
дар ин мисраъ таѓйири оњанг карда, ба дард гуфта шудаанд: 

Маро бисуду фурў рехт, њар чї дандон буд, 
Набуд дандон, лобал чароѓи тобон буд.
Сапеду симзада буду дурру марљон буд,
Ситораи сањарї буду ќатраборон буд.
Яке намонд кунун з-он њама бисуду бирехт.

Се мисраи дигар, ки бо онњо, ба назари мо, ќисми дувуми 
ќасида оѓоз мешавад, аз баёни рафти саволу љавоби шоир бо 
њамсуњбати тасаввуриаш, ки каме дертар ба унвони «моњрўй» аз ў 
ёд мешавад, иборат мебошад.

Зикри гуфтугўйи шоир бо њамсуњбаташ дар асар комилан аз 
рўйи талаботи мантиќи баён буда, муаллиф барои пайдоиши он 
заминаи устувори равонї ва бадеї омода намудааст. Ў ба хубї 
пай бурдааст, ки њамсуњбаташ пас аз шунидани гуфтањои гарму 
нарм, вале аламангезу њасратомезаш дар бораи дандонњои зе-
бояш ва саросар суда шудану фурў рехтани онњо њатман ва би-
дуни ихтиёр ба вай рў меорад, ки «чї нањс буд?», «чї буд?» ва 
бо њамин ў барои донистани сабаби он, албатта, ба андеша фурў 
хоњад рафт. Њамчунин шоир хуб медонист, ки њамсуњбаташ – он 
моњрўйи мушкинмўй сабаби онро, яќинан, аз нањси Кайвон, яъне, 
бахти бад ва рўзгори дарози пирї гумон мебарад. Њол он ки са-
баби аслии ин ањвол чизи дигар аст ва онро фаќат худи ў аз њама 
бењтар гуфта метавонад. Шиддату изтироби рўњии шоир, ки аз 
баёни њасрату алами рехтани дандонњояш ба њамсуњбати моњрўйи 
мушкинмўяш cap зада буд, бештар гардида, ба оњанг ва таркиби 
ин се мисраъ таъсир расондааст. Суханони муаллиф дар онњо мањз 
аз саволу љавобњои кўтоњи тањдор ва баёни гумону њаќиќат миё-
ни шоир ва моњрўй иборат шудааст. Такрору таъкиди калимаву 
таркибњои алоњида, аз ќабили «чї буд?», «нањси Кайвон», «буд», 
њиссачаи инкории «на», њамсадои «з» дар таркибњои «рўзгори да-
роз» ва «ќазои Яздон» ва ѓайра ин оњангро бештар ќувват дода, 
њаракати тасвирро дар шеър афзудааст.  

Моњрўй: - «Чї нањс буд?Њамоно ки нањси Кайвон буд?»
Шоир: - «На нањси Кайвон буду на рўзгори дароз!»
Моњрўй: - «Чї буд? - Ман-т бигўям ќазои Яздон буд».

Рўдакї агарчи судану фурў рехтани дандонњояшро бо таъ-
киди махсус гуфтааст, ки аз ќазои Яздон - хости Худо буд, аз 
ќазовати баъдии ў оид ба оини љањони гирдгардон намудор аст, 
ки аслан аќидаи вай дар ин бора дигар буда, шояд гуфтаи болоро 
фаќат барои расмият ва ба таќозои мафкураи маъмули замонаш 
овардааст. Зимнан мафњуми «ќазои Яздон» дар фалсафаи Юнон, 
ки таъсирашро ба љањонбинии шоир наметавон рад кард, ба маъ-
нои «ќонун» меояд. Ба назари Рўдакї, моњияти њодисоти љањон 
аз тазод иборат буда, њамвора онњо дар њолати дигаргунї ва 
раддубадалшавї мебошанд: гоње дард ба љойи дармон мешаваду 
гоњ дармон боз ба дард табдил меёбад; замоне макони навбун-
ёде куњнаву валангор мешаваду макони ноободе нав мегардад; 
басо мешавад, ки шикастабиёбоне ба боѓи хуррам бадал мегарда-
ду боѓи хуррам ба шикастабиёбон. Аз ин рў ба чашми одамизод 
нисбат додани љањони гирду гардон аз тарафи ў тамоман табиї 
мебошад. Сифати гирду гардон будан ба чашми инсон, ба марду-
маки он хос мебошад. Шоир дурустию ростии аќидаи аз тазодњо 
иборат будани моњияти њодисањои љањон ва њамеша дар таѓйир 
ва радду бадал будани онњоро ба воситаи таѓйири љой ва радду 
бадал овардани мазмунњо, калимаву таркибњо, пояњои људогонаи 
шеър ва ќисме аз мисраъњои он ва истеъмоли тазодњо таъкид на-
мудааст. Чунин ба назар менамояд, ки њар байт дар гирди мењвари 
худ ба мисоли љањони гирдгардон давр мезанад.

Љањон њамеша чу чашмест, гирду гардон аст,
Њамеша то бувад оин-ш, гирдгардон буд.
Њамон ки дармон бошад, ба љойи дард шавад
Ва боз дард, њамон к-аз нахуст дармон буд.
Куњан кунад ба замоне, њамон куљо нав буд
Ва нав кунад ба замоне, њамон ки хулќон буд.
Басо шикастабиёбон, ки боѓи хуррам буд
Ва боѓи хуррам гашт, он куљо биёбон буд.

Руљўи фалсафї дар бораи ќонуни диалектикии тараќќиёти 
љањон, ки ќисми дувуми ќасидаи «Шикоят аз пирї»-ро ташкил 
медињад, ба хотири иљрои вазифањои муайяни ѓоявию бадеї дар 
асар гуфта шудааст. Гурези фалсафї ба муаллиф имкон додааст, ки 
на танњо аз зикри як љузъи содаи њаёти хеш – судану фурў рехтани 
дандон ба натиљагирї дар бораи ќонуни оми инкишофи љањон би-

расад ва бо њамин ният тасвирро вусъат дињад, балки њамсуњбати 
тасаввурии шоир, хонандаву шунавандаро барои дарки моњияти 
мусибати хеш омода бисозад. Бинобар ин муаллиф баъд аз он ба 
«моњрўйи мушкинмўй» рўй оварда, ба баёни њол ва сомони хеш 
дар љавонї шурўъ мекунад. Ин ќисмат, ки аз рўйи тартиб севум 
аст, њаљман калон буда, дар навбати худ боз ба фаслњои хурдтаре, 
ки онњоро шартан «Сурат», «Кайфият», «Ќудрат» ва «Сират» но-
мидан мумкин аст, таќсим мешавад.

Дар фасли «Сурат» шоир аз њусни њайратангези давраи 
љавониаш – зулфи чавгон, рўйи ба сони дебо, мўйи ба сони ќатрон 
ва ѓайра бо мењр ёд оварда, бо њасрату бо дареѓи афзун таъкид 
мекунад, ки он замона бебозгашт гузаштааст. Бењуда нест, ки 
«надидї он гањ», «шуд он замона» ва «бишуд, ки боз наёмад»- 
гўён мисраъ ва байтњоро ибтидо мекунад. Ва барои таъкиди ду-
рии замон Рўдакї, ки суханро бевосита «маро» – гўён шурўъ на-
муда буд, дар ин ќисмат њатто дар бораи худаш њамчун шахси 
ѓоиб њарф задааст. 

Њаме чї донї, эй моњрўйи мушкинмўй,
Ки њоли банда аз ин пеш бар чї сомон буд?
Ба зулфи чавгон нозиш њамекунї ту бад-ў,
Надидї он гањ ўро, ки зулфчавгон буд.
Шуд он замона, ки рўяш ба сони дебо буд,
Шуд он замона, ки мўяш ба сони ќатрон буд.
Чунонки хубї мењмону дўст буд азиз,
Бишуд, ки боз наёмад, азиз мењмон буд.
Басо, нигор, ки њайрон будї бад-ў-дар чашм,
Ба рўйи ў-дар чашмам њамеша њайрон буд.

Аз кайфияти љавонии шоир њамчунин дар байтњои дигар 
мулоњиза меравад. Муаллиф дар онњо аз њамеша шоду хуррам 
будану беѓамињояш ва тани осуда доштанаш ёд овардааст ва аз 
гузашти он айёми фархунда афсўс хўрдааст.

Шуд он замона, ки ў шод буду хуррам буд,
Нишоти ў ба фузун буду ѓам ба нуќсон буд...
Њамеша шоду надонистаме, ки ѓам чї бувад,
Дилам нишоту тарабро фарохмайдон буд...
Мёл не, зану фарзанд не, маъунат не,
Аз ин њама танам осуда буду осон буд.

Дар фасли «Ќудрат» шоир аз дороию тавонгарии худ арз кар-
дааст:

Њамехариду њамедод бешумор дирам,
Ба шањри њар кї яке турки норпистон буд.
Басо канизаки неку, ки майл дошт бад-ў,
Ба шаб зи ёрии ў назди љумла пинњон буд.
Ба рўз чунки наёрист шуд ба дидани ў,
Нињеби хољаи ў буду бими зиндон буд.
Набиди равшану дидори хубу рўйи латиф
Агар гарон буд, зї ман њамеша арзон буд.

Фасли «Ќудрат»-ро бо «Сират» байти зерин ба њам пайва-
стааст. Агар мисраи аввали он аз лињози муњтаво идомаи фасли 
пешина аст, аз мисраи дувуми он баёни маънавиёти шоир оѓоз 
мешавад:

Њамеша чашмам зї зулфакони чобук буд,
Њамеша гўшам зї мардуми сухандон буд.

Сипас Рўдакї дар байтњои баъдї аз он хотирнишон мекунад, 
ки дилаш хазинаи ганљи сухан буд ва ба шеър дилњои сангу сан-
донро ба сони њарир нарм карда буд:

Дилам хизонаи пурганљ буду ганљ сухан,
Нишони номаи мо муњру шеър унвон буд.
Басо дило, ки ба сони њарир карда ба шеър,
Аз он сипас, ки ба кирдори сангу сандон буд.

 Бо байти мазкур ба поён расидани ќисмати севуми ин ќасида 
ба эљоди ќисмати чорум, ки дар боби «бузургию неъмат»-и муал-
лиф ба њайси шоир дар дарбори амирони сомонї ва гўшаву кано-
ри Хуросон ва тамоми љањон аст, замина гардидааст. Пайи њам, 
якбора ва бо шиддат гўшзад кардани тавсифу аломатњое, ки аз 
шуњрати шеъру шоириаш гувоњї медињад, баёни эњсосот ва ра-
ванди тасвирро ба ављ расонида, бо њамин тамоми ќисматњои пе-
шинаро ба њам аз њар љињат наздик гардондааст ва ба онњо тамомї 
бахшидааст. Тасвири бошиддат баёни бошиддатро таќозо наму-

дааст. Мисраъ ва байтњои зиёди ин ќисмат саропо аз санъати так-
рору тарсеъ иборат шудааст.

Ту Рўдакиро, эй моњрў, њамебинї,
Бад-он замона надидї, ки инчунинон буд.
Бад-он замона надидї, ки дар чаман рафтї 
Сурудгўён гўї њазордастон буд.
Шуд он замона, ки ў унси родмардон буд, 
Шуд он замона, ки ў пешкори мирон буд.
Њамеша шеъри варо зї мулук девон аст,
Њамеша шеъри варо зї мулук девон буд.
Шуд он замона, ки шеъраш њама љањон бинвашт,
Шуд он замона, ки ў шоири Хуросон буд.
Куљо ба гетї будаст номвар дењќон,
Маро ба хонаи ў сим буду њумлон буд.
Киро бузургию неъмат зи ину он будї,
Маро бузургию неъмат зи Оли Сомон буд.
Бидод мири Хуросон-ш чил њазор дирам,
Дар ў фузунии як панљи мири Мокон буд.
Зи авлиёш пароканда низ њашт њазор
Ба ман расид бад-он ваќт, њоли хуб он буд.
Чу мир дид сухан, дод доди мардии хеш
Зи авлиёш, чунон к-аз амир фармон буд.

Дар се байти охир баёни муаллиф нисбатан оромтар гардида, 
шиддати аламу њасрати ў аз бузургию неъмати пешинааш пасттар 
шудааст. Шоир дар онњо аз муносибати худ бо мирону авлиёи са-
хии давр фахр дорад, бинобар ин бо тамкин сухан меронад. 

Байти маќтаи ќасида дар алоњидагї як ќисмати махсус-
панљумро ташкил медињад, зеро аз ќисматњои дигари асар бо 
мазмуну оњанг ва таркиби дохилиаш фарќ мекунад. Шоир дар он 
мардона ба таќдири хеш ва таѓйири ањволи хеш тан дода, пирию 
барљомондагї, танњоию бечорагї ва бечизию бекасияшро эъти-
роф намудааст. Баёни ў дар ин байт рехта, њамвор ва мустањкам 
буда, дар худ як оњанги ќатъияти мардонагиро таљассум мекунад. 
Гўяндаи он каси диловаре ба назар мерасад, ки агар њама гуна 
душворї пеш ояд њам, аз зиндагї дилмонда нахоњад шуд. Дар ин 
ќасида ќудрати рўњї ва матонати маънавии Рўдакї нисбатан му-
каммал инъикос ёфтааст.

Кунун замона дигар гашту ман дигар гаштам,
Асо биёр, ки ваќти асову анбон буд.

Байти мазкур охирин садои пурќуввати асарњои мусиќиро ба 
хотир меоварад.

Рўдакї ба истиснои панљ мисраи аввал, ки аз судану фурў 
рехтани дандонњояш гувоњї медињад, дар ќисматњои дигар ва 
асосии ќасида бештар дар бораи ањволи гузаштааш сухан карда-
аст. Вале ў онро тавре баён намудааст, ки зимнан аз онњо ањволи 
кунуниаш њам баръало намудор аст. Аз ин сабаб комилан табиї 
ва мантиќист, ки ќасидаро бо зикри мањзи дигар гаштани замону 
дигар гаштани њоли хеш ба охир расонда, аз тафсилоти ањволи 
кунунияш худдорї менамояд.

Яке аз воситањои асосии тасвир дар ќасидаи мазкур тазод ва 
муќобила аст: тазоди ањвол, тазоди љањон, тазоди замон, тазоди 
њолат ва ѓайра. Ба таќозои чунин асли тасвир на танњо ќисми 
муайяни таркиби луѓавии ќасидаро калимаву таъбирњои тазодї, 
монанди: буд – шуд; дармон – дард; куњна – нав; шикастабиёбон – 
боѓи хуррам; шодї – ѓам; гарон – арзон; њарир – сангу сандон; он 
замон – кунун; яке-њама; киро – маро ва ѓайра ташкил медињад, 
балки мисраву байтњои алоњида, порчањои яклухт ва силси-
лаи тасвирњои он њам ба њамин тарз офарида шудааст. Тасвири 
«моњрўйи мушкинмўй» ва шоири мўйсафед њам аз њамин ќабил 
тасвирњои тазодї мебошад.

Дар њаракат будани сужету сохтор, ритму шакли дохилии (ар-
хитектоникаи) ќасидаи «Шикоят аз пирї» ва дар он ба таври рав-
шан зуњур намудани раванди тасвир низ аз асли тасвири тазодї 
сарчашма мегирад.

Воситаи дигаре, ки Рўдакї дар ќасидааш ба кор бурдааст, 
такpop ва таъкид буда, бо асли тасвири тазодї робитаи мустањкам 
ва бевосита дорад. Ба туфайли истифода аз чунин асли тасвир 
шоир ба таъкиди гузаштани замона, давраи љавонию комронињо, 
айёми бузургию неъмати худ ва ба тасдиќи такрори љараёни 
љањони гирдгардон мушарраф гардидааст. Ба таќозои баёни 
ботаъкиду ботакрор дар ќасидаи «Шикоят аз пирї» мисраъ ва 
байт, порча ва ќисматњои људогонаи он бо калимаву таркибњои 
таъкидию хитобї, мисли: маро, њамеша, њамон ки, замоне, басо, 
њаме, дило, бад-он, куљо, варо, шуд он ва ѓайра cap мешавад ва дар 

онњо феъл, алалхусус феъли замони гузашта мавќеи хосе дорад: 
бисуду фурў рехт, буд, набуд, намонд, гашт, шуд, бишуд, наёмад, 
њамехариду њамедод, наёрист, дошт, надонистаме, карда, надидї, 
рафтї, бинвашт, бидод, расид ва ѓайра.

То чї андоза дар ќасидаи Рўдакї мавќеъ доштани асли таъки-
ду такрорро махсусан аз рўйи ќофияву радифи он равшан муайян 
кардан мумкин аст. Зеро ќофияву радифе, ки шоир барои асари 
мазкураш интихоб намудааст, бисёр мумтоз мебошад. Ќофияву 
радиф дар ин ќасида ба талаботи вазне, ки муаллиф барои он 
муносиб дидааст, рукни људогонаро дар шакли «он буд» ташкил 
медињад ва дар якљоягї танњо дар охири шеър дар сию чањор байт 
сию њашт бор таъкиду такрор шудааст. Аз таркиби якљои ќофияву 
радиф ва такрори ин таркиб дар аввалу охир ва миёнаи мисраъ 
ва байтњои ќасида садои зангўлаи корвони даргузари зиндагї, 
ќофилаи умру љањони гирдгардон ва овози њасратомезу аламан-
гези шоири барљомонда ба гўш мерасад: он буд, он буд, он буд...

Фикри дигаре, ки аз муњтавои ѓоявї ва бадеии ќасидаи «Шико-
ят аз пирї» бармеояд, он аст, ки агарчи ба њукми оини њамешагии 
љањони гирдгардон њоли даврон яксон намемонад, њаёт зебо ва азиз 
мебошад. Шояд аз ин сабаб ќасидаи мазкурро «фољиаи хушбино-
на» номидаанд ва гуфтаанд, ки: «Агар аз аввалу охир чанд мисраъ 
партофта шавад, дар пеши назари мо суруди љавонї, зебоии абадї 
ва хушињои зиндагї њосил мегардад, на шикоят аз пирї. Ќасидаи 
мазкур дар њаќиќат тараннуми хубию зебоињои зиндагї ва инсон 
мебошад. Аз аксари мисраъ, байт ва ќисматњои он, ки рангњои 
равшани њаёти одамиро дар худ доранд, нур меборад ва онњо аз 
тавсифу ташбењњои равшан саршоранд, чунончи: чароѓи тобон, са-
педу симзада, дурру марљон, ситораи сањарї, ќатраборон, боѓи хур-
рам, моњрўйи мушкинмўй, зулфи чавгон, рўйи дебо, мўйи ќатрон, 
азизмењмон, шоду хуррам, турки норпистон, канизаки неку, набиди 
равшан, дидори хуб, рўйи латиф, хизонаи пурганљ, ганљи сухан, ни-
шоту тараб, фарохмайдон, дили њарир, зулфакони чобук, мардуми 
сухандон, њазордастони сурудгўй, унси родмардон, пешкори мирон, 
девони мулук, шоири Хуросон, Оли Сомон, мири Хуросон, мири Мо-
кон, доди мардї ва ѓ. 

Муњтаво, ѓояи њаётию амиќ, сужету сохтори мустањкаму яго-
на, созмони дохилии мутаносиб, ритму лањни рангоранг, сабки 
баёну тасвирњои муносиби шеърї, ягонагии хусусиёти ѓоявию 

бадеї, ки нишонаи зуњури гўяндагии шоири бузурге мисли Рўдакї 
мебошад, ќасидаи «Шикоят аз пирї»-ро њамчун асари асили њунар 
мумтоз гардонидааст. Устод Рўдакї ба туфайли ќудрати бузур-
ги шоириаш дар ќолаби сахти навъи ќасида ва арўзи анъанавї 
њунарнамої карда, имкони беандозаи тасвир доштани онњоро ба 
исбот расондааст. Ба назари мо, сирри асрњои аср давом карда-
ни навъњои маъмули назми классикї чун ќасида, вазни арўз дар 
њамин имконоти фаровони дохилї ва гунљоиши онњост.

Дар миёни ашъори њамасрони Рўдакї, аз он љумла дар байни 
сурудањои Мантиќии Розї (ваф. дар солњои 977 ва 990), Кисоии 
Марвазї (охири а. X ва аввалњои а. XI) ва Мунтасир (соли ќатлаш 
1005), чанд ќасида ва ќасидагунае боќї монда, ки аз бисёр љињат 
ќасидаи “Шикоят аз пирї”-ро ба хотир меорад.

Аз муќоисаи ќасидаи «Шикоят аз пирї»-и Рўдакї бо ашъори 
њолияи Мантиќии Розї, Кисої ва Мунтасир маълум мегардад, 
ки шоирони асри X дар гуфтани ќасидаи њолия асосан зери таъ-
сири тарзи сухани устоди Панљрўдї монда, аз ќолаби ихтироъ-
намудаи ў дар ќасидаи «Шикоят аз пирї» берун нарафтаанд. 

ЌАСИДАИ «МОДАРИ МАЙ» ВА ШЕЪРИ МАДЊИЯ

Ќасида яке аз навъњои асосии шеъри Рўдакї мебошад ва ў дар 
навъњои гуногуни он њунарнамої кардааст, махсусан дар гуфтани 
ќасидањои мадњия. Мадњияњои ў ба амирони сомонї ва малику 
маликзодагони Хуросон бахшида шудаанд. 

Хусусияти фарќкунандаи мадњияњои Рўдакї ва дигар шои-
рони њамзамонаш аз он иборат аст, ки онњо дар мадњ ба дуру-
стию ростии он диќќати љиддї медоданд ва дар њаќќи мамдўњ 
суханњоеро раво медоштанд, ки ба шахсияти он, рафтору гуфто-
раш мувофиќати комил дошт. Онњо “мадњи шоњони сарфароз” 
гуфтаанд, на “мадњи дунон” (Абдуррањмони Љомї). Ба сухани ди-
гар, онњо дар ќасидаи мадњия дурўѓ намегуфтанд. 

Ман он-ч мадњи ту гўям, дуруст бошаду рост,
Маро ба кор наояд сирешиму кабдо.

Барои мисол, Рўдакї дар ќасидаи “Модари май” амири Си-
стон Абўљаъфар Ањмад ибни Муњаммадро ба хотири он ки ў ба 
њимояи њукумати марказї, вањдат ва ягонагии давлати Сомониён 

њокими исёнгари вилояти Рай Мокон ибни Кокуро маѓлуб гардо-
нида буд, бо хоњиши Насри 11 дар маљлиси маликона васф карда-
аст ва ўро чунон тасвир намудааст, ки касоне, ки ин волиро ме-
донистанд, шањодат додаанд, ки њар он чи Рўдакї дар њаќќи вай 
гуфтааст, дурусту рост мебошад.

Рўдакї Абўљаъфар Ањмад ибни Муњаммадро “мењи озода-
гону мафхари Эрон”, “малики адлу офтоби замона”, “аз офтоби 
гавњари Сосон” номида, барои сирату мазњаби хуб, илму њикмат, 
покнажодї, нияти неку макорими эњсон, далерї дар майдони на-
бард, атобахшї, сухандонї, мададгорї, ёрирасонї мадњ намуда-
аст ва ўро барои ин сифатњояш ба Амр ибни Лайс, Рустами Дас-
тон, Исфандёр, Сом, Сулаймон, Луќмони Њаким, Абўњанифа, Су-
фён, Суќроту Афлотун монанд кардааст. 

Он чи Рўдакї дар ќисмати таѓаззули он дар бораи чї тавр 
тайёр кардани май – аз оѓоз то ба анљом мегўяд, ба шањодати 
муњаќќиќон њеч касе мисли онро бо зикри тамоми љузъиёташ ба 
баён наовардааст:

Модари майро бикард бояд ќурбон, 
Баччаи ўро гирифту кард ба зиндон.
Баччаи ўро аз ў гирифт надонї,
То-ш накўбї нахусту з-ў накашї љон.
Љуз ки набошад њалол дур бикардан
Баччаи кўчак зи шири модару пистон.
То нахўрад шир њафт мањ ба тамомї 
Аз сари урдибињишт то буни обон.
Он гањ шояд зи рўйи дину рањи дод
Бачча ба зиндони тангу модар ќурбон.
Чун бисупорї ба њабс баччаи ўро, 
Њафт шабонрўз хира монаду њайрон.
Боз чу ояд ба њушу њол бибинад, 
Љўш барорад, бинолад аз дили сўзон.
Гоњ забар зер гардад аз ѓаму гањ боз
Зер забар, њамчунон зи андуњи љўшон.
Зарр бар оташ куљо бихоњї полуд, 
 Љўшад, лекин зи ѓам наљўшад чандон.
Боз ба кирдори уштуре, ки бувад маст, 
Кафк барорад зи хашму ронад султон.

Марди њарас кафкњош пок бигирад, 
То бишавад тирагишу гардад рахшон.
Охир, к-ором гираду начахад низ 
Дар-ш кунад устувор марди нигањбон.
Чун бинишинад тамому софї гардад, 
Гунаи ёќути сурх гираду марљон.
 Чанд аз ў сурх чун аќиќи ямонї, 
Чанд аз ў лаъл чун нигини Бадахшон!
В-ар-ш бибўйї, гумон барї, ки гули сурх
Бўй бад-ў доду мушку анбар бо бон.
Њам ба хум-андар њамегузорад чунин
То ба гањи навбањору нимаи найсон.
 Он гањ агар ними шаб дараш бигушої, 
Чашмаи хуршедро бибинї тобон.

АНДЕШАИ ШОИР

Дар шеъри Рўдакї ѓайр аз баёни њол ва мадњ, ки бо намунањои 
онњо шинос шудем, мавзўъњои панду њикмат, вазъи замон, ишќ, 
май, табиат ва њаљв асосї мебошад. Шоир омўхтан аз гузашти 
рўзгор, бањра бардоштан аз таљрибаи онро бањри дафъи њама 
гуна њодиса маслињат медињад.

Њар кї н-омўхт аз гузашти рўзгор, 
Низ н-омўзад зи њеч омўзгор.

***
Бирав, зи таљрибаи рўзгор бањра бигир, 
Ки бањри дафъи њаводис туро ба кор ояд. 

Ў ба љањон на бо чашми сар, балки бо чашми хирад нигарис-
танро таъкид мекунад ва мегўяд, ки ин дунё мисли дарёи бузур-
гест, барои гузаштан аз он аз накукорї киштие бояд сохт.

Ин љањонро нигар бо чашми хирад.
Не бад-он чашм, к-андар ў нигарї
Њамчу дарёст в-аз накукорї
Киштие соз, то бад-он гузарї

Рўдакї барои ба чашми хирад нигаристан ба олам бохирад 
будан, дониш омўхтан, фарњанг омўхтанро шарти аслї мешумо-
рад. Ў донишро ба чароѓи равшане, ки роњро равшан мекунад ва 
њам ба љавшане, ки тани одамро аз њама бадињо нигањ медорад, 
монанд кардааст.

Рўдакї ба он бовар дорад, ки дар зиндагї барои фарзанди ин-
сон ѓайр аз донишу хирад њамчунин “тани дурусту хўи неку номи 
нек” зарур мебошад, зеро њар он кї Эзад ин чањор хислатро ба ў 
додааст, ”шод зияд љовидону ѓам нахўрад”:

Чањор чиз мар озодаро зи ѓам бихарад:
Тани дурусту хўи неку номи неку хирад.
Њар он ки Эзадаш ин њар чањор рўзї кард, 
Сазад, ки шод зияд љовидону ѓам нахурад.

Шоир бар нафси худ амир будан, бар кўру кар нукта наги-
рифтан, дасти фитодае гирифтанро аз хўи неки инсонї медонад 
ва номи онро “мардї” гуфтааст:

Гар бар сари нафси худ амирї, мардї,
Бар кўру кар ар нукта нагирї, мардї .
Мардї набувад фитодаро пой задан, 
Гар дасти фитодае бигирї, мардї. 

Рўдакї мардумро ба дўст будан даъват менамояд ва бењтарин 
суханњоро дар њаќќи дўстон сурудааст. Вай бартар аз дидори 
дўст набудани шодии дигаре ва талхие талхтар аз фироќи дўсти 
пурњунарро дар љањон таъкид менамояд:

Њеч шодї нест андар ин љањон
Бартар аз дидори рўи дўстон.
Њеч талхї нест бар дил талхтар
Аз фироќи дўстони пурњунар.

Ин байт ва бисёре аз байтњое, ки ба сифати панду њикматњои 
Рўдакї иќтибос шудаанд, аз маснавии “Калила ва Димна”–и ў ме-
бошанд. 

Рўдакї бо гуфтани панду њикмат ва маснавињои ахлоќие, 
мисли “Калила ва Димна” суннати пандноманависињои адабиёти 
ќадимро давом додааст. 

Дар шеъри Рўдакї ба љуз мадњ ва панд мавзўи дигаре, ки 
маќоми асосиро дорост, ишќ мебошад ва дар ѓазал, ќитъа 
ва рубоињои ў бозтоби густарда дорад. Муњтавои ишќияњои 
шоирро васфи љамоли зебои ёр ва шарњи сангиндилию 
бемурувватї ва бевафоињои он, вафои ошиќ ташкил медињад. 

Ай аз гули сурх ранг бирбудаву бў, 
Ранг аз пайи рух рабуда, бў аз пайи мў.
Гулранг шавад, чу рўй шўйї, њама љў,
Мушкин гардад, чу мў фишонї, њама кў.

***
Бе рўйи ту хуршеди љањонсўз мабод, 
Њам бе ту чароѓи оламафрўз мабод.
Бо васли ту кас чу ман бадомўз мабод, 
Рўзе, ки туро набинам, он рўз мабод!

***
Бар ишќи туам на сабр пайдост, на дил, 
Бе рўйи туам на аќл барљост, на дил.
Ин ѓам, ки марост, кўњи Ќоф аст, на ѓам, 
Ин дил, ки турост, санги хорост, на дил.

Он чањорчўбе, ки Рўдакї дар ишќиясарої муайян намуда 
буд, дар адабиёти форсии тољикї асрњои аср давом кард. Ишќ 
дар тафсири Рўдакї ва шоирони ишќиясарои порсигў баёни 
ѓаму дарди ишќ аз људої, бемурувватї ва сангиндилии ёри зебо 
мебошад. 

ШЕЪРИ РЎДАКИВОР

Шеъри рўдакивореро, ки сурудани онро маликушшуарои 
дарбори Ѓазнавиён ва шоири тавонои нимаи аввали асри XI 
Унсурї орзу намудаасту бо вуљуди кўшишаш натавониста буда-
аст, чї шеърест ва чї хусусиятњое дорад?

Ѓазал рўдакивор неку бувад, 
Ѓазалњои ман рўдакивор нест.
Агарчи бикўшам ба борик вањм, 
Бад-ин парда-андар маро бор нест.

Дуруст аст, ки Унсурї танњо аз ѓазали рўдакивор ёд оварда-
аст, на аз навъњои дигари шеъри ў, мисли ќасида, ќитъа, рубої, 
маснавї ва ѓ., вале, тавре ки маълум шуд, Рўдакї на танњо ѓазалро, 
балки тамоми навъњои дигари шеъриро низ рўдакивор гуфтааст. 

Шеъри Рўдакї ё шеъри рўдакивор се хусусияти барљаста до-
рад. Яке он аст, ки дар он њама чиз – муњтаво, забон, луѓат, баён, 
сабк, воситањои тасвир – сода, муќаррарї, рўзмарра, њамагонї, 
заминї, ошно, табиї ва осон мебошад. Дар он чизе, ки ноошно, 
ношинос, хаёлї, бофта, сунъї, ѓайримуќаррарї, ѓайритабиї, 
душвор, нестандарљањон бошад, вуљуд надорад. Ва ин вижагї 
танњо хоси ќисме, гурўње, миќдоре аз шеърњои шоир ва ё навъе аз 
навъњои он, барои мисол ѓазал ё ќасида ё ќитъа ё рубоиёти ў нест, 
балки ба тамоми мероси ў, бидуни истисно, хос мебошад. 

Шоирони гузашта ва имрўза аз бўќаламунињои љањон ё дунё 
бисёр сухан гуфтаанд. Рўдакї ин маънии љиддї ва дарднокро ба 
таври хеле сода, лекин хеле барљаста баён намудааст:

Љањоно, чунинї ту бо баччагон, 
Ки гањ модарї, гоњ модандаро!

***
Љуз ба модандар намонад ин љањони гурбарўй, 
Бо писандар кина дорад њамчу бо духтандаро.

Чунин ташбењи заминї, гўёву расо ва хоно дар шеъри шоиро-
ни пеш аз Рўдакї ва пас аз ў мављуд нест. Танњо Њофизи бузург-
вор тавонистааст пас аз устоди Панљрўдї ва бо такя бар маънию 
тасвирњои вай бигўяд, ки дањр (дунё, љањон) аљузаи њазордомод 
аст дар бевафої ва нопойдорї.

Рўдакї дар љои дигаре љањонро ба наѓил, ки имрўз “оѓил”-аш 
мегўем, монанд карда, одамонро ба гўсфандон ташбењ додааст ва 
бо њамин содагии тасвиру баён ба гузаранда будани умр ва миран-
да будани инсон ишора намудааст, ки дар зоти худ нотакрор аст:

Гўспандему љањон њаст ба кирдори наѓил, 
Чун гањи хоб бувад, сўйи наѓил бояд шуд!

Кашфи ба истилоњ «асрори љањон» аз мавзўъњои мураккабта-
рини шеъри дирўз ва имрўз буду њаст. Вале шоир ин мураккабта-
рин мавзўи шеъриро бо осонї ба ќалам овардааст:

Ин љањон пок хобкирдор аст, 
Он шиносад, дил-ш бедор аст.
Некии ў ба љойгоњи бад аст, 
Шодии ў ба љойи тимор аст. 

Чї нишинї бад-ин љањон њамвор, 
Ки њама кори ў на њамвор аст?!
Куниши ў на хубу чењра-ш хуб, 
Зишткирдору хубдидор аст. 

Рўдакї бо баёни содатарин маънињои шоиронаву бо истифо-
даи маъмултарин воситањои баёну тасвир њолати ошиќро ин тавр 
ба ќалам овардааст:

Њанўз бо манию аз нињеби рафтани ту 
Ба рўз ваќт шуморам, ба шаб ситора шуморам.

Дар осори боќимондаи Рўдакї калимањое ба назар мерасанд, 
ки барои хонандаи кунунї номафњум мебошанд, мисли пўпак 
(њудњуд ё шонасарак), афшак (шабнам), полик (чорух), капт 
(занбўр), ханур (хурма), ованг (ресмон), дева (кирми пилла), фаѓ 
(бут), кадўх (гармоба), вотгар (пўстиндўз), фарѓанд (зарпечак), 
пажованд (танба) ва ѓ. Њамчунин баъзе мисраъ, байт ва порањое 
њам њастанд, ки ба сабабњои гуногуне, аз љумла носањењии матн, 
номафњумии ин ё он калима ва ё шакли нодурусти ќироати он, 
номаълум будани ангезаи гуфта шудани он маънї ва тасвирњо 
ва ѓ. феълан маънидод кардани онњо мушкил пеш меорад. Аммо 
ин ду чиз ба он чи гуфта шуд, ба њайси хусусияти аввали шеъри 
Рўдакї зид нест, зеро он калимаву таъбирњое, ки барои мо имрўз 
пас аз њазору саду анд сол ноошно менамоянд, дар замони шоир 
аз љумлаи луѓатњои маъмул ва барои њама ошно будаанд.

Дигар аз вижагии хоси шеъри Рўдакї ин аст, ки дар он њама чиз 
– муњтаво, забон, луѓат, баён, сабк, воситањои тасвир тозаву тар, нав, 
бикр, обнахўрдаву обнарасида мебошад. Чанд мисол барои тасдиќи 
наву тару тоза будани маънию тасвирњои шоиронаи шоир:

Лола миёни кишт бихандад њаме зи дур
Чун панљаи арўси бо њинно шуда хузеб.

Лолаи шукуфтаи миёни кишт ба панљаи њинобастаи арўс 
ташбењ шудааст, ки ихтирои худи шоир буд.

Бунафшањои тарї хайл-хайл сар баркард, 
Чу оташе, ки ба гўгирд бардавид кабуд.

Ин ташбењ њам аз љумлаи ихтироъњои худи адиб мебошад: 
монанд кардани бунафшањои навбаромад ба оташи кабудранге, 
ки ваќти даргирондани гўгирд боло мешавад.

Душманонро чу њомун (дашт) паст ва дар тазоди он дўстонро 
чу гардун (осмон) воло (баланд) гуфтанро танњо шоирони бузур-
ге њамчанди Рўдакї метавонанд, зеро чунин тасвирро њеч шоири 
ќаторї ё бењунаре нагуфтааст ва натавонад гуфт:

Чу њомун душманонат паст боданд,
Чу гардун дўстон воло њама сол.

Севумин хусусияти барљастаи шеъри Рўдакї он аст, ки дар 
он њама чиз – муњтаво, забон, луѓат, баён, сабк, воситањои тасвир 
– њамзамон бо содаву осон ва тозаву тар будан олист, яъне, дар 
њадди камолу љамол ва дар таносуб ва њамбастагии комили лафзу 
маънист. Чунончи:

Зињї, фузуда љамоли ту зебу ороро, 
Шикаста сунбули зулфи ту мушки сороро.
Ќасам бар он дили оњан хўрам, ки аз сахтї
Њазор тарњ нињодаст санги хороро.
Ки аз ту њеч мурувват тамаъ намедорам, 
Ки кас надида зи сангиндилон мудороро. 
Њазор бор худоро шафеъ меорам, 
Вале чї суд, чу ту нашнавї «Худоро»-ро?!
Ту Рўдакї ба ѓуломї ќабул агар бикунї, 
Ба бандагї написандад њазор Дороро.

Дар ин ѓазал, ки аз намунањои аввалини ѓазали форсии 
тољикист, сухан аз ёри зебову соњибљамол, вале сангиндилу беил-
тифот ва ошиќи мењрубону хидматгузоре меравад, шоир тавонис-
тааст, ки ин тазоди сирату сурати маъшуќа ва миёни ўву ошиќро 
бо истифода аз маънию тасвирњои муносиб, калимаву ашёву 
њолатњои мутазод бозтоб дињад. Вазну ќофияе, ки шоир барои 
ифодаи ин маънї интихоб намудааст, ба њоли дили ѓамгин ва оњу 
нолањои пинњонии ошиќ мувофиќати комил доранд. Агар ќофияи 
ин ѓазалро замзама кунед, он нолањоро хоњед шунид.

 Ва мисоли дигаре аз ин ќабил:

Шод зї бо сиёњчашмон, шод, 
Ки љањон нест љуз фасонаву бод!
З-омада шодмон бибояд буд
В-аз гузашта накард бояд ёд.
Ману он љаъдмўйи ѓолиябўй, 
Ману он моњрўйи њурнажод.
Некбахт он касе, ки доду бихўрд
Шўрбахт он, ки нахўрду надод.
Боду абр аст ин љањони фусўс, 
Бода пеш ор, њар чї бодо, бод!
Шод будаст аз ин љањон њаргиз 
Њеч кас, то аз ў ту бошї шод?!
Дод дидаст аз ў ба њеч сабаб 
Њеч фарзона, то ту бинї дод?!

Тарѓибу талќини шодбошию хушгузаронии умр, ки баъдан 
дар шеъри форсии тољикї ривољ мегирад, хосса дар рубоиёти 
Умари Хайём ва ѓазалиёти риндонаи Њофизи Шерозї ва бењтарин 
намунањои ин гуна шеър суруда мешаванд, бо он њама шеъри во-
лои Рўдакї њамчунон чун намунаи шеъри олї боќї мондааст. 
Шоир дар он чунон сухан мекунад ва далелњое меорад, ки шу-
наванда ва ё хонандаи он бидуни чуну чаро ва фурсат хостан ба 
он мегаравад. Њар маънї, њар тасвир, њар калимаву њар таркибе, 
ки дар ин шеър њаст, тарѓиб ва талќин мекунад, ки дар ин љањони 
гузарон бояд шод зист.

Њамин тавр, дар шеъри Рўдакї, ин шоири оѓозгари шеъ-
ри форсии тољикї, њама чиз – лафзу маънї, баён, тасвир, вазну 
ќофия, таркибу таъбир, ба як сухан тору пуди шеър, монанди оби 
сарчашмањои зодгоњаш поку беѓаш, тару тоза, ноолуда, хуш ва 
писандида буда, аз њама гуна хасу хошок ва хоку гили суханбозию 
сухансозї, сохтакорию санъаторої, такаллуфу танофур, заъфи 
таълиф, њашв, сакта, мураккаботи лафзию маънавї, ки пасон дар 
адабиёти форсии тољикї маъмул мегарданд, дур мебошад.

Дар покию беѓашї ба шеъри ноби устоди Панљрўдї танњо ме-
тавон шеъри нобиѓагоне, чун Фирдавсї, Хайём, Низомї, Њофиз, 
Гёте, Уитмен, Пушкин ва Есенинро монанд кард.



65

ДАЌИЌЇ 
(тахминан 929/30 – 977/978)

Абўмансур Муњаммад бинни Ањмади Даќиќї аз њамасрони 
номдори Абўабдуллоњи Рўдакї, бунёдгузори адабиёти форсии 
дарї буда, тахминан дар миёнањои нимаи аввали асри Х дар Балх 
ба дунё омадааст. Даќиќї дар ду маврид аз Рўдакї ба сифати 
устоди шеъри мадењ ёд овардааст: љое бо ишораи « шоири тира-
чашми равшанбин» ва дигаре бо зикри бевоситаи номи ў:

Устод Шањид зинда боистї
В-он шоири тирачашми равшанбин,
То шоњи маро мадењ гуфтандї
Б-алфози хушу маонии рангин.

***
Киро Рўдакї гуфта бошад мадењ,
Имоми фунуни суханвар бувад.
Даќиќї мадењ оварад назди ў,
Чу хурмо ба сўйи Њаљивар бувад.

Даќиќї на танњо монанди Рўдакї шеъри мадењ гуфтааст, бал-
ки дар дарбори амирони сомонї будааст. Ў пеш аз он ки ба пой-
тахти Сомониён – Бухоро биояд , замоне дар дарбори волиёни 
онон дар Чаѓониён (водињои имрўзаи Сурхандарё ва Њисор ) хид-
мат кардааст.

Аз соњиби табъи равон ва истеъдоди гуфтани сухани хуб буда-
ни Даќиќї Абулќосими Фирдавсї дар «Достони Даќиќии шоир» 
хабар додааст:

Љавоне биёмад кушодазабон,
Сухан гуфтани хубу табъи равон.

Ва афсўс хўрдааст, ки аз љавонї хўйи бад ўро ёр буд ва 
њамасола ба он ба пайкор буд ва аз љањон дилаш як рўз шод набуд 
ва оќибат аз ин хўйи бад љони ширин бидод ва ба дасти яке банда 
кушта шуд.

Љавонишро хўйи бад ёр буд,
Або бад њамеша ба пайкор буд.
Бар ў тохтан кард ногоњ марг,
Ба сар барнињодаш яке тира тарг.
Бад-он хўйи бад љони ширин бидод,
Набуд аз љањон дил-ш як рўз шод.
Якояк аз ў бахт баргашта шуд,
Ба дасти яке банда-бар кушта шуд.

Аз ин гуфтаи Фирдавсї равшан нест, ки он хўйи баде, ки аз 
љавонї ба Даќиќї ёр буд ва оќибат ўро ба марг расонид, чї буд ва 
он бандае, ки ба дасти ў кушта шуд, кї буд.

Даќиќї пайрави дини зардуштї буда, маснавии «Шоњнома»-
ашро ба таърихи пайдоиш ва густариши ин дин бахшида буд ва 
ба замми ин ба хушгузаронии рўзаш бо маю мусиќию маљлиси ёр 
одат карда буд: 

Даќиќї чор хислат баргузидаст
Ба гетї аз њама хубию зиштї:
Лаби ёќутрангу нолаи чанг,
Майи хушрангу дини зардуњиштї.

Гумони яќин он аст, ки онњое, ки аз ин рафтор ва кирдорњои 
шоир хушашон намеомад, бо истифода аз бандаи зархариде ўро 
дар айни ављи камолоташ ба ќатл расониданд ва имкон надода-
анд, ки ў «Шоњнома»-ашро ба охир расонад. Санаи ќатли Даќиќї 
тахминан соли 977-978 мебошад.

Даќиќї њамчун пайрави мактаби шоирии устод Рўдакї чун 
ў ба љуз шеъри мадењ-ќасида дар навъњои дигари шеърї, мисли 
ѓазал, ќитъа, рубої ва маснавї эљод намудааст. Дар таѓаззули 
ќасидае дар мадњи Абўсаъди Музаффар аз номи «паричењра бути 
айёру дилбар» гуфтааст: 

Маро гўяд: «Зи чандин шеъри шоњон 
Ва чандин ошиќона шеъри дилбар,
К-ам аз шеъре, ки сўи мо фиристї,
Наям андархури гуфтор в-эдар».

Носири Хусрави Ќубодиёнї (1004-1088) дар асари машњураш 
бо номи «Сафарнома» пас аз як аср аз соњибдевон будани Даќиќї 
ёд овардааст: «Дар Табрез Ќатрон ном шоиреро дидам, шеър неку 
мегуфт, аммо забони порсї неку намедонист. Пеши ман омад, де-
вони Мунљик ва девони Даќиќї биёвард ва пеши ман бихонд».

Афсўс, ки бо гузашти айём ва бар асари њамлаи хонумонсўзи 
муѓул аз он девони шеърњои шоир танњо ном мондааст. Аз 
асарњои ў низ монанди мероси фаровони Рўдакї имрўз порањои 
људогона ва байтњои парешон боќї мондаанд, аз љумла њазор бай-
ти «Шоњнома»-и ўро Абулќосими Фирдавсї дар «Шоњнома»-аш 
љой додааст.Тамоми шеърњои бадастомадаи Даќиќї дар њудуди 
1500 байт мебошад.

«Шоњнома»-и Даќиќї аз љумлаи аввалин шоњномањои ман-
зум ба забони порсии дарї ба шумор меравад. Шоњномањое, ки 
то ў буданд, дар наср буданд. Шоир ба навиштани «Шоњнома» бо 
хоњиши Нўњ бинни Мансури Сомонї (976-997) оѓоз карда буд ва 
то поёни умри кўтоњаш тавонист, ки танњо достони «Гуштосп»-ро 
дар њудуди 1000 байт ба назм дарорад, аз ин рў онро гоње бо номи 
«Гуштоспнома» низ ёд мекунанд.

Маснавии Даќиќї бо баёни он сар мешавад, ки шоњи яздон-
параст Луњросп тахти шоњиро ба писараш Гуштосп медињад ва ба 
Балх меравад ва дар оташкадаи Навбањор љой мегирад ва дар ба 
рўйи бегонагон баста, рўйи ниёиш ба сўйи Яздон мекунад. Сипас 
дар маснавї сухан аз пайдо шудани Зардушт меравад:

Хуљастапаю номи ў Зардуњушт,
Ки Оњармани бадкунишро бикушт.
Ба шоњи љањон гуфт: «Пайѓамбарам,
Туро сўйи Яздон њаме рањбарам».
Яке миљмар оташ биёвард боз,
Бигуфт: «Аз бињишт оваридам фароз...
Биёмўз оини дини бењї,
Ки бе дин на хуб аст шоњаншањї».

Гуштосп ин суханњоро шунидааст ва дину оини зардуштиро 
пазируфтааст. Аз паси ў бародараш Зарир, падари пираш, сарони 
бузурги кишварњо, пизишкони донову донишмандон њама ба он 
дин имон овардаанд ва куштї – камарбанди зардуштиро ба миён 
бастаанд.

Гуштосп бо фиристодани сипоњ ба кишварњо ва мубадон, бунё-
ди озаронгунбадон (гунбадњои оташпарастї), аз љумла Мењрбарзин 
ба густариши дини зардуштї пардохт ва паём фиристод:

 Бигиред яксар рањи Зардуњушт,
Ба сўйи бути Чин бароред пушт.
Ба бурзу фари шоњи эрониён 
Бибандед куштї њама бар миён.
Ба оини пешинагон мангаред,
Бад-ин сояи сарвбун бигравед.
Суйи гунбади озар оред рўй
Ба фармони пайѓамбари ростгўй.

Зардушт ба Гуштосп надодани бож ба солори Чин Арљоспро 
маслињат медињад:

Ба шоњи љањон гуфт Зардушти пир,
Ки: «Дар дини мо ин набошад њажир,
Ки ту бож бидњї ба солори Чин,
На андархур ояд ба оину дин.
На бошам бар ин низ њамдостон,
Зи шоњони мо дар гањи бостон
Ба туркон надодаст кас божу сов,
Ба Эрон набудшон њама тўшу тов».

 Аз ин наррадеве огоњ мешавад ва ба Арљосп хабар меба-
рад, ки Гуштосп бо сипоњи сад њазор савор лашкар кашиданист. 
Арљосп њама мубадонро бихонд ва ба онњо шунидањояшро дар 
бораи ба дини зардуштї гаравидани Гуштосп, бародараш Зарир 
гуфт. Арљосп Зардуштро бо номњои « пири љоду», «пири нопок», 
«пири мардумфиреб» ёд мекунад ва номаи хусравї ба Гуштосп ме-
нависад ва ўро аз «роњи зишт» – дини зардуштї баргардониданї 
мешавад ва ганљи бекарон бахшиданро ваъда ва њушдор медињад, 
агар панди ўро напазирад, пас аз як – ду моњ сар ба сар кишвари 
Эронро табоњ хоњад кард:

Ар эдун, ки бипзирї ин нек панд,
Зи туркон ба љонат наёяд газанд.
Замини кашонию туркони Чин
Туро бошад он њамчу Эронзамин.

Ба ту бахшам ин беканор ганљњо,
Ки овардаам гирд бо ранљњо...
В-ар эдун, ки напзирї ин панди ман,
Бисої гарон оњанин банди ман.
Биёям паси нома то як-ду моњ,
 Кунам сар ба сар кишваратро табоњ.

Гуштосп аз суханони зиште,ки дар номаи Арљосп буд, баро-
шуфт, мењтарон, бузургони Эрону донишмандонро гирд овард, аз 
он огоњ сохт ва гуфт:

Чї нохуш бувад дўстї бо касе,
Ки моя надорад зи дониш басе?!
Ман аз тухмаи Эраљи покзод,
Вай аз тухмаи Тури љодунажод.
Чї гуна бувад дар миён оштї,
Валекин маро буд пиндоште?
Касе к-аш бувад номи неку басе,
Сухан гуфт бояд-ш бо њар касе.

Баробари шунидани суханњои Гуштосп Зарир ва Исфандёр 

Кашиданд шамшеру гуфтанд: «Агар
Касе бошад андар љањон сар ба сар, 
Ки напсандад ўро ба пайѓамбарї,
Сар андар наёрад ба фармонбарї.
Наёяд ба даргоњи фархунда шоњ,
Набандад миён пеши зебанда гоњ.
Нагирад аз ў роњу дини бењї, 
Мар ин дини бењро набошад рањї,
Ба шамшер љон аз танаш барканем .
Сарашро ба дори барин бар кунем».

Љавоб навиштанро Зарир ба зимма мегирад ва њамроњ бо 
Љомосп ва Исфандёр љавоб менависад ва дар он аз љумла мегўяд, 
ки:

Чунин гуфта будї ту, то чанд гоњ
Суйи кишвари хуррам орам сипоњ.
На ду моњ бояд њаме, на чањор, 
Ки мо худ биёрем шерони кор.
Ту бар хештан бармаяфзой ранљ,
Ки мо худ гушоем дарњои ганљ.

Биёрем гурдон њазорон њазор,
Њама кордида, њама номдор.
Њама эраљизодаи пањлавї,
На афросиёбию на пайѓавї…
Ба рўзи набард ар бихоњад Худой, 
Ба разм андарорам сарат зери пой.

Арљосп лашкар гирд овард ва ба љанг омода шуд. Рўзи дигар 
низ Гуштосп сипоњ орост ба разми Арљосп ва аз Балх ба Љайњун 
расид ва аз ситорашиноси гаронмоя Љомосп, сари мубадон 
анљому фарљоми љанг бо Арљоспро донистанї мешавад. Ситора-
шумор бо додани кафолати саломатиаш пешгўйї мекунад, ки дар 
љанг бародари шоњ Зарир ва писараш Исфандёр, њамчунин Ар-
дашер, Шедасп, Настур, Невзор кушта хоњанд шуд. Гуштосп аз 
ин пешгўйии Љомосп бењуш мешаваду меафтад ва пас аз он ки ба 
њуш меояд, аз тахт мефурояд ва зор-зор мегиряд ва мегўяд:

Чї бояд маро, - гуфт, - шоњию гоњ,
Ки рўзам њамегашт хоњад сиёњ?!
Њаме рафт хоњанд моњони ман, 
Далеру саворону шоњони ман.
Чї бояд маро подшоњию бахт,
Тавоноию лашкару тољу тахт?!
Ки бо он ки бар ман гиромитаранд,
Гузини сипоњанду номитаранд.
Њаме рафт хоњанд аз пеши ман,
Зи тан баркананд ин дили реши ман!

 Гуштосп бародараш Зарир, писараш Исфандёр ва дигар наз-
диконашро аз рафтан ба љанг нигоњ доштанї мешавад. Љомоспи 
хирадманд барояш мефањмонад, ки агар онњо дар сафи пеши 
сипоњ набошанд, касе нахоњад ёрист, ки пеши гурдони Чин равад 
ва насињат мекунад:

Ту з-ин хок бархезу бар шав ба гоњ,
Макун фарраи подшоњї табоњ,
Ки рози Худояст, з-ин чора нест,
Худованди гетї ситамгора нест.
Аз андуњ хўрдан набошад-т суд,
Куљо буданї буд, ин кор буд.
Макун дил-тро бештар з-ин нажанд,
Ту доди љањонофарин кун писанд.

Ваќте ки разми эрониёну тўрониён сар мешавад, тамо-
ми пешгўйињои Љомосп, мутаассифона, рост мебароянд. 
Ардашер, Шер, Шедасп Гиромї, Невзор, Зарир бо вуљуди 
мардонавор љангиданашон дар љанги рўёрўй не, балки 
нољавонмардона аз ќафо ва ё пинњонї кушта мешаванд. Нас-
тур пури Зарир ва Исфандёр кини падар ва амуи худро аз 
тўрониён мегиранд. Онњо Бедирафшро мекушанд ва Арљосп 
аз корзор мегурезад. Сипоњиёнаш пеши Исфандёр таслим 
мешаванд ва савганд мехўранд, ки ба дини зардуштї мега-
раванд. 

Бо вуљуди зинњор хостани сипоњиёни Арљосп лашкариёни 
Гуштоспзодагон аз сари кин: 

Задан(д) теѓу куштанд аз эшон њаме,
Љањон шуд зи хуншон дурахшон њаме.

Он гоњ Исфандёр ба онњо хитоб намуд, ки аз куштан даст би-
доранд:

Ки:-“Эй номдорони эрониён,
Бигардед аз ин лашкари чиниён.
Кунун к-ин сипоњи аду гашт паст,
Аз ин пас зи куштан бидоред даст,
Ки бас зору хоранду бечоравор,
Дињед ин сагонро ба љон зинњор.

Баъд аз пирўзии рустамї дар љанг бо Арљосп, Гуштосп Ис-
фандёрро ба њама кишварњо мефиристад, то дини бењ – зардушти-
ро дар он кишварњо густариш дињад.

Бад-ў гуфт: “Поят ба зин-андар ор,
Њама кишваронро ба дин-андар ор”.

“Шоњнома”-и Даќиќї бо он ба охир мерасад, ки Гуразм ба 
Гуштосп аз Исфандёр бадгўйї мекунад, ки гўиё ў дар нияти аз 
тахт рондани падараш њаст. Гуштосп номае менависад ва онро 
бо воситаи Љомосп ба Исфандёр мерасонад ва ўро ба наздаш ме-
хонад. Баробари расидани Исфандёр бандї мекунад ва ба Гунба-
дондиж мефиристад. Ваќте ки ин хабар ва њам рафтани Гуштосп 
ба Сиистон ба Арљосп мерасад, ў дубора лашкар меорояд ва ба-
рои њамла омодагї мегирад.

“Шоњнома”-и Даќиќї нотамом аст, бо кушта шудани муал-
лиф таълифи он ќатъ мегардад. Фирдавсї њам аз нотамом мон-
дани ин маснавї ва њам љавонмаргии соњиби он афсўс хўрдааст:

Бирафт ўву ин нома ногуфта монд,
Чунин бахти бедори ў хуфта монд.

Сарчашмаи асосии Даќиќї достони “Ёдгори Зарирон” аст, 
ки аслаш ба назм ба забони портї буда, пасон дар замони Со-
сониён ба забони форсии миёна – пањлавї дар наср тарљума шу-
дааст. Аз љињати муњтаво маснавии Даќиќї бо достони “Ёдгори 
Зарирон” усулан монандии тамом дорад. Фарќ дар љузъиёт ба 
назар мерасад. Барои мисол дар маснавии Даќиќї аз Арљосп 
њамчун “солори туркону Чин», “Турконхидев ”, “шоњи Тўрон” ёд 
оварда мешавад, дар “Ёдгори Зарирон” вай "шањрёри хиюнон" 
номида шудааст. Ба њамин монанд ихтилоф дар номи баъзе аз 
ќањрамонон низ ба назар мерасад. Агар дар “Ёдгори Зарирон” 
расулоне, ки номаи Арљоспро ба Гуштосп меоранд, Видрафши 
љоду ва Номхвос ти Њазорон ном доранд, дар достони Даќиќї бо 
андак дигаргунї аввалї бо номи Бедирафш ва дигаре Номхост 
омадааст. Писари Зарирро дар достони ќадим бо номи Баствар, 
ки њафт сол дорад, ёд кардаанд, Даќиќї ўро Настур мегўяд, ки 
дањсола аст. Љомосп дар “Ёдгори Зарирон” ба њайси вазир, дар 
достони Даќиќї њамчун “сари мубадон”, “шоњи радон”, “ситора-
шиноси гаронмоя” муаррифї шудааст. Ин ду достон дар миќдори 
ќањрамонон ва баёни љузъиёти разми лашкари Гуштосп ва 
Арљосп низ аз њамдигар фарќ мекунанд. Ин гувоњї аз он медињад, 
ки Даќиќї ба љуз “Ёдгори Зарирон” аз сарчашмањои дигаре низ 
истифода бурдааст.

Даќиќї бар асоси таълимоти зардуштї дар маркази масна-
виаш муборизаи неруњои некї - ањурої ва бадї - ањриманиро 
гузоштааст. Дар як сў дар симои шоњи Эроншањр Гуштосп, ба-
родараш Зарир, фарзандонаш, ялон, Љомоспи ситорашинос , пи-
сари ў, сипоњиёнаш, ки пуштибонашон Ањурамаздост ва дар та-
рафи дигар “солори туркону Чин” Арљосп, бо девону љодувонаш, 
сипоњиёни истилогар, ситамкор ва бедину бемењр мебошанд. Са-
баби лашкар кашидани тарафи душман хабари ба дини зардуштї 
имон овардани Гуштосп ва аз додани бож сар печидани ў буд. 
Аз ин рў разми эрониён ба хотири њифзи дини худ, ватани худ ва 
истиќлоли худ буд, бинобар ин бо вуљуди талафот ва ќурбонии 

зиёд ба пирўзї расиданд, агарчи миќдоран аз сипоњи душман 
кам буданд. Гуштосп, ки пешакї аз ќурбонии азизонаш боха-
бар буд ва дар аввал розї буд, ки онњоро ба љанг нафиристад, аз 
њуш рафта буд, вале ваќте ки Љомосп моњияти мавзўъро барояш 
шарњ медињад, ба хотири њифзи дину имон, ватани худ ба чунин 
ќурбонї розї мешавад.

Эрониён дар љанги рўёрўй њама мардона мељанганд ва душ-
манро шикаст медињанд, вале душмани бадсиголу бадрафтор 
аз ќафо ва пинњон ба онњо тир мезанад. Сипоњиёни Эронро ба 
пирўзї расонидани писари дањсолаи Зарири Гурд Настур бо Ис-
фандёр ва аз майдони корзор гурехтани Арљосп нишони пирўзии 
неруњои ањурої бар ањриманї буд ва ин он анљоме буд, ки аз ав-
вал Даќиќї мехост.

Барои эрониён баланд доштани дирафши ковиёнї шарафи 
бузурге буд. Бинобар ин, њар ваќте дар муњориба ба замин афто-
дааст, зуд онро боло бардоштаанд ва нагузоштаанд, ки ба дасти 
душман афтад.

Дар сурати неруњои некї ва бадї ба њам муќобил гузоштани 
эрониён ва туркону чиниён асосњои таърихї дорад ва маснавии 
Даќиќї бозтоби њамон њаќиќатњои таърихист.

Абулќосими Фирдавсї пас аз овардани 1000 байти Даќиќї ва 
пеш аз боз гаштан ба гуфтори худ дар руљўе аз он ёд мекунад, ки 
замона нагузошт, ки вай умри дароз бинад, бисёр ранљ бинмудаш, 
намонд, ки номаашро ба охир расонад. Хусусан мулоњизањои 
Фирдавсї дар бораи чигунагии шеъри Даќиќї љолиб мебошад.

Аз мутолиа ва баррасии сурудањои Даќиќї дар навъњои дига-
ри шеърї - ѓазал, ќасида, ќитъа ва рубої бармеояд, ки шоир нис-
бат ба гуфтани маснавї дар инњо њунари волотаре доштааст. Дар 
ин ќисмати осори ў намунањои шеъри наѓз, “шеърњои рўдакивор” 
зиёд мебошанд. Барои мисол, ѓазали зери Даќиќї аз бењтарин 
намунањои шеъри ў ва асри Х мебошад. 

Шаби сиёњ бад-он зулфакони ту монад,
Сапедрўз ба покии рухони ту монад.
Аќиќро чу бисоянд нек судагарон,
Чу обдор бувад, бар лабони ту монад.
Ба бўстони мулукон њазор гаштам беш,
Гули шукуфта ба рухсорагони ту монад.
Ду чашми оњуву ду наргиси шукуфтабањор
Дурусту рост бад-он чашмакони ту монад.

Камони бобилиён дидаму тарозуи ту,
Ки баркашида шавад, ба абрувони ту монад.
Туро ба сарв, ба боло ќиёс натвон кард,
Ки сарвро ќаду боло бад-они ту монад.

Дар шеъри Даќиќї, чун дар сурудањои Рўдакї, инсон ва таби-
ат, одаму олам ба њам сахт пайваст мебошанд. Онњо аз њамдигар 
људо нестанд, яке аз дигаре бармехезад. Шоир дар хитоб ба абри 
борандаи бањман дар ѓазали дигаре онро ба инсони ошиќе, ки аз 
ёр дур афтодаву аз ѓами ишќи ў рўзону шабон мегиряд, монанд 
кардааст ва як маънии шоиронаи бисёр зебо ва инсонии хотир-
мон офаридааст.

Ай абри бањманї, на ба чашми ман андарї,
Дам зан замонакею баросою кам гирї!
Ин рўзу шаб гиристани зор бањри чист?
Не чун манї ѓарибу ѓами ишќ бар сарї.
Дардо, људо бимондаму дар ѓам зи ишќи ёр
Ман з-ин тавонгарам, ки мабод ин тавонгарї.
Ёре гузидам аз њама халќон паринажод,
З-он шуд зи пеши чашми ман имрўз чун парї.
Лашкар бирафту он бути лашкаршикан бирафт,
Њаргиз мабод кас, ки дињад дил ба лашкарї.

Дар шеъри Даќиќї, чун дар шеъри Рўдакї, њама чиз табиї, 
равшан, сода ва шинос мебошад, зеро онњоро њамарўза дар гир-
ду атрофи худ мебинад. Онњо њосили мушоњидањои ў аз зиндагии 
рўзмарра мебошанд.

Кошкї, андар љањон шаб нестї, 
То маро њиљрони он лаб нестї.
Захми аќраб нестї бар љони ман,
Гар варо зулфи муаќраб нестї.
В-ар набудї кавкабаш дар зери лаб,
Мўнисам то рўз кавкаб нестї.
В-ар мураккаб нестї аз некуї,
Љонам аз ишќаш мураккаб нестї.
В-ар маро бе ёр бояд зистан,
Зиндагонї, кош, ё раб, нестї!

Даќиќї мисли њамаи шоирони њамзамонаш дар гуфтани 
бањория њунари воло дорад.Тасвирњои ў дар ин гуна шеърњояш 
баѓоят гўё, зинда ва зебо њастанд.

Барафганд, эй санам, абри бињиштї
Заминро хилъати урдибињиштї.
Бињишти аднро гулзор монад,
Дарахт - ороста њури бињиштї.
Замин бар сони хунолуда дебо,
Њаво бар сони ниландуда ваштї.
Ба таъми нўш гашта чашмаи об,
Ба ранги дидаи оњуи даштї…
Љањон товусгуна гашту дидор
Ба љойи нармию љои дуруштї.
Бад-он монад, ки гўї аз маю мушк
Мисоли дўст бар сањро наваштї.
Зи гил бўйи гулоб ояд бад-он сон,
Ки пиндорї гил андар гул сириштї.

Содагї, покию беѓашї, самимияти шеъри Даќиќї, эњсоси 
олии ватанпарварию садоќат ба ростию зебої, ба мењрварзию 
динпарварї, ба ифтихороти ќадимии миллати хеш онњоро мон-
дагор гардонидаанд ва номи гўяндаашро асрњои аср зинда нигоњ 
доштаанд.

ПУРСИШ ВА СУПОРИШ

1. Хидмати бузурги Рўдакї дар адабиёти форсии тољикї аз чї иборат аст?
2. Мероси шоирро номбар кунед ва дар асоси он маводи намоишї 

омода бисозед.
3. Дар бораи сохтор ва муњтавои ќасидањои “Шикоят аз пирї” ва “Мо-

дари май” маълумот дињед ва дар мавзўи "Ќасидањои Рудакї" иншо 
нависед

4. Шеъри рўдакивор чї хусусият дорад? Дар ин мавзўъ гузорише омо-
да созед.

5. Шеърњоеро, ки дар фасли “Андешаи шоир” оварда шудаанд, аз ёд кунед 
ва дар заминаи онњо иншо нависед.

6. Маводи намоишї дар асоси гуфтањои њамасрон ва муалифони баъдї 
дар бораи шахсият ва шеъри бунёдгузори шеъри форсии тољикї устод 
Абўабдуллоњи Рўдакї тањия намоед.

7. Даќиќї кї буд? Гуфтањои Фирдавсиро дар бораи ў ба ёд оред ва гу-
зорише нависед.

8. Муњтавои “Шоњнома”- и Даќиќї аз чї иборат аст?
9. Сабаби асосии набардњои Гуштосп ва Арљосп дар чист?
10. Шеърњои Даќиќї ва Рўдакї бо њам чї шабоњат доранд? Онњоро бо 

њам муќоиса намоед.
11. Ѓазали Даќиќї "Шаби сиёњ бад-он зулфакони ту монад"-ро аз бар 

кунед ва ќироат намоед, вазн, ќофия ва радифашро мушаххас созед.
12. Фењристи шоирони њамасри Рўдакиро тартиб дињед.  

ТЕСТЊО

1.  Хидмати бузурги Рўдакї дар адабиёти форсии тољикї аз чї иборат  аст?
а) Одамушшуаро буд.
б) Сари шоирон буд.
в) 1 300 000 байт гуфтааст.
г) Шеъри форсии тољикиро нав кард ва ба њадди камол расонд.

2.  Шеъри рўдакивор чї хусусиятњо дорад?
а) Онро Рўдакї гуфтааст.
б) Муњтаво, забон, баён, сабк ва  тасвирњои сода, табиї, нав ва 

барљаста дорад.
в) Душвор нест.
г) Ба ѓазалњои Унсурї монанд аст.

3.  Муаллифи ин байт кист?
Шуд он замона, ки шеъраш њама љањон бинвашт,
Шуд он замона, ки ў шоири Хуросон буд. 

а) Шањиди Балхї.
б) Кисоии Марвазї.
в) Рўдакї.
г) Носири Хусрав.

4.  Муњтавои “Шоњнома”-и Даќиќї аз чї иборат аст?

а) Достони Луњросп.
б) Достони Рустам.
в) Достони Гуштосп.
г) Достони Арљосп.

АБУЛЌОСИМИ ФИРДАВСЇ 
(940 – байни солњои 1009-1015)

Абулќосими Фирдавсї гўяндаи номитарин њамосаи мил-
лии ќавмњои эронинажод “Шоњнома” аз рўйи тадќиќоте, ки ба 
гуфтањои худи шоир ва сарчашмањои ќадимї ва боэътимод такя 
доранд, дар соли 940 мелодї дар дењаи Пожи Тўс, дар наздикињои 
шањри Машњади имрўза (Эрон) як сол пеш аз марги поягузори 
адабиёти форсии тољикї Абўабдуллоњи Рўдакї ба дунё ома-
да, дар соли вафоти аввалин сарояндаи “Шоњнома”-и манзум 
Даќиќї сиву њашт сол дошт. 

Фирдавсї аз дењќонзодагони замонаш буд. Дар он аср ка-
лони русто ё раиси заминдоронро “дењќон” мегуфтанд. Маънии 
имрўзаи “дењќон” њамчун барзгар ва кишоварз нав мебошад. 
Дењќонон табаќаи наљибзодагон буда, нигоњбонони суннатњои 
бостонї буданд. Фирдавсї айёми кўдакию нављавониро бо иззату 
сарфарозї гузаронида, бо фарњанги дењќонон тарбият ёфта буд. 
Шоир мисли њамаи дењќонзодагон таълими лозимро фаро гирифт 
ва илова бар забони форсии дарї бо забони арабї, ки забони хи-
лофати аср буд ва бо забони пањлавї, ки забони ниёгон ва сарчаш-
маи адабу фарњангу таърихи гузаштагон буд, ошної дошт.

Ў гувоњї медињад:

Басе ранљ бурдам, басе нома хондам
Зи гуфтори тозию аз пањлавонї.

Калимањои “пањлавонї» ва «пањлавї” дар “Шоњнома” 
зиёд истифода шудааст ва њама муродифи забони пањлавист. 
Дар байти боло Фирдавсї бо забонњои пањлавї ва арабї (тозї) 
номањои зиёд хонданашро таъкид намудааст. Љавонии шоир 
ба солњое рост омад, ки бо сиёсати мудорољўиву озодандеши-
ву фарњангдўстии Сомониён озодии тафаккур барќарор буд ва 
пайравони њар андешаву оине ба осоиш мезистанд. Њамчунин 
айёме буд, ки замзамаи мухолифат бо фарњанг ва мероси эронї 
рў ба густариш буд ва ниёз ба якпорчагии њамагонї барои њифзи 
дастовардњои фарњангї ва баќои таърих ва ќавмияти Эрон беш 
аз пеш эњсос мешуд.

Њангоме ки бо ирода ва кўшиши хирадманди дењќоннажод 
ва амири фарњангдўст Абўмансур Муњаммад ибни Абдурраззоќи 
Тўсї дар соли 957 “Шоњномаи мансур” фароњам омад, Фирдавсї 
љавони њабдањсола буд. Пас аз бист сол онро Даќиќї бо фармони 
Нўњ ибни Мансури Сомонї ба назм дароварданї мешавад. Гумо-
ни яќин он аст, ки ошної бо “Шоњнома”-и Абўмансурї ва њазор 
байти маснавии нотамоми Даќиќї дар дили Фирдавсї, ки нига-
рони сарнавишти Эрон ва таъриху фарњанги он буд, шавќи эљоди 
“Шоњнома”-ро парвариш доданд.

Фирдавсї дар чилсолагї ба навиштани “Шоњнома” бар асоси 
дафтари мансури Абўмансурї оѓоз намуда, онро баъд аз сї сол, 
яъне дар њафтодсолагиаш, дар соли 1010 ба поён расонидааст:

Басе ранљ бурдам дар ин соли сї,
Аљам зинда кардам бад-ин порсї.

Пухтагию якдастї, устуворї ва зебоии сухани Фирдавсї дар 
“Шоњнома” далолат бар он медињад, ки ў пеш аз гуфтани асари 
бузургаш дар шоирї табъозмоињо кардаву варзидагии бисёр дош-
тааст, вагарна њамшањри мењрубонаш, ба ќавле Амираки Мансур 
писари амир Абўмансур Муњаммад ибни Абдурраззоќи Тўсї, ба 
вай чунин намегуфт:

Гушода забону љавонит њаст,
Сухан гуфтани пањлавонит њаст.

Тасаввур кардан метавон, ки шоир дар љавониаш баъзе 
достонњои куњанро, ки миёни мардум ривоят мешуданд ва ё ки-
тобат шуда буданд, ба назм даровардааст ва онњоро дар тањрири 
нахустини “Шоњнома” љой додааст.

Тањрири нахустини “Шоњнома”-ро Фирдавсї дар панљоњу-
панљсолагиаш, дар соли 384 њиљрї мутобиќ ба 994-995 мелодї ба 
охир расонида будааст ва он бештар достонњои пањлавониро дар 
бар дошта, ќисмати таърихї дар он ба ихтисор баён шуда буд. Ин 
тањрир ба номи њеч подшоње таќдим нашуда буд, зеро каси сазо-
воре ёфт нашуд, ки шоир онро ба номи ў кунад.

Тањрири нахустин рангу бўйи фазои фикрии асри Сомониро 
дошт. Пас аз тањрири нахустин Фирдавсї наздик ба бист соли ди-
гар дар такмилу тасњењи он кўшидааст. Ба сухани дигар, ў тамоми 
умри худро ба шоњномасарої гузаронидааст. Вай умед дошт, ки 
рўзи пирї њосили ранљњои тўлониаш бар хоњад дод, бузургиву ди-
нору афсар хоњад дод:

Бипайвастам ин номаи бостон
Писандида аз дафтари ростон,
Ки то рўзи пирї маро бар дињад,
Бузургию динору афсар дињад.

Мутаассифона, њамаи ин умедњои Фирдавсї барбод рафтанд, 
зеро ў таълифи «Шоњнома»-ро ваќте ба охир расонд, ки давлати 
Сомониён ба сабабњои нофармонии сардорон ва љангњо миёни 
онон, радду бадали пайдарпайи амирони сомонї, њамлањои тур-
кони ќарохонї, нохушнудии хилофати аббосї аз вазъи иљтимої 
ва фарњангии ќаламрави Сомониён ва ихтилофандозињои он миё-
ни хонадонњои њоким, хиёнат ва носипосии низомиёни туркнажо-
де, мисли Сабуктегин ва писараш Мањмуди Ѓазнавї, ки онро ба 
маќоми сарлашкарї расонида буданд ва ѓ. дар њоли суќут буд ва 
нињоят дар соли 999 бо истилои Ќарохониён дар Бухоро аз миён 
рафт.

Фирдавсї чанд сол мунтазири падид омадани марди саховат-
пешае мешавад, то ба ин восита аз дарвешию зиндагонии баранљи 
хеш дар пиронсолагиаш рањої ёбад:

Бипайвастам ин номаи бостон,
Писандида аз дафтари ростон.
Њамедоштам, то ки ояд падид
Љаводе, ки људаш нахоњад калид.
Чунин сол бигзоштам шасту панљ 
Ба дарвешию зиндагонї ба ранљ.



80

Дар нињоят умед ба султон Мањмуд баст, ки соли 999 аз ха-
лифат маншури (санади) њукуматро гирифта буд ва аз баркаши-
дагони подшоњони Сомонї буд, тарбияти эронї дошт ва худро 
њаводори суннатњову фарњанги эронї вонамуд мекард ва дам аз 
эрондўстї, њимояти ањли донишу адаб мезад ва даъво мекард, ки 
насабаш ба Яздгирди Сосонї мерасад. Шоир тасмим мегирад, ки 
«Шоњнома»-ро ба номи султон Мањмуд кунад:

Ман ин ном фаррух гирифтам ба фол,
Њаме ранљ бурдам ба бисёр сол.
Љањондор Мањмуди бофарру људ,
Ки ўро кунад моњу кайвон суљуд,
Биёмад, нишаст аз бари тахти дод,
Љањондор чун ў надорад ба ёд.
Сари номаро номи ў тољ гашт,
Ба фарраш дили тира чун ољ гашт .
Бипайвастам ин нома бар номи ўй,
Њама мењтарї бод фарљоми ўй,
Ки бошад ба пирї маро дастгир,
Худованди шамшеру тољу сарир.
Њамехоњам аз Кирдгори баланд,
Ки чанде бимонад танам бегазанд,
Ки ин нома бар номи шоњи љањон 
Бигўям, намонам сухан дар нињон.

Фирдавсї пас аз тасмими бахшидани «Шоњнома» ба номи 
султон Мањмуд боз шаш сол онро, ки шањрири дувум мебошад,  
ба сурати ќобили писанди шоњ дароварда, дар соли 1000 ё 1001 ба 
вай њадя намудааст.

Њамегуфтам ин нома, то чанд гоњ
Нињон буд зи Кайвону Хуршеду Моњ.
Чу тољи сухан номи Мањмуд гашт,
Ситоиш ба офоќ мављуд гашт.

«Шоњнома» ба дарбори Ѓазна расид, вале султон Мањмуд, ки 
шоири пир умед ба ў баста буд, онро ќадр накард.

Чунин шањрёрею бахшандае,
Ба гетї зи шоњон дурахшандае
Накард андар ин достонњо нигоњ,
Зи бадгўву бахти бад омад гуноњ.
Њасад бурд бадгўй бар кори ман, 
Табањ шуд бари шоњ бозори ман.
Чу солори шоњ ин суханњои наѓз
Бихонад, бибинад ба покиза маѓз,
Зи ганљаш ман эдар шавам шодмон, 
К-аз ў дур бодо бади бадгумон! 
В-аз он пас кунад ёд бар шањрёр, 
Магар тухми ранљи ман ояд ба бор.

Фаридуддини Аттор аз ќавли Шайхи акобир Абдулќосим дар 
мадњи габракон умр ба сар бурдани Фирдавсиро низ далел овар-
дааст:

Чунин гуфт ў, ки: «Фирдавсї басе гуфт, 
Њама дар мадњи габре, нокасе гуфт. 
Ба мадњи габракон умре ба сар бурд, 
Чу ваќти мурдан омад, бехабар мурд».

Сабаби ин на «рафзу илњоду ќарматигарї ва мадњи габра-
кон», на њасад ва бадгўйии Њасани Маймандии вазир, балки 
рўњияи эрондўстию озодандешию хирадгаройии Фирдавсї ва 
наф раташ аз хилофати арабии Баѓдод буд. Мањз њамин дорои 
рўњу тафаккури фарњанги эронї будани «Шоњнома» боиси он 
мегардад, ки султон Мањмуд онро, бо вуљуди он ки дар муддати 
шаш сол ба табъу завќ ва эътиќодоти мазњабии ин подшоњи мута-
ассиб мувофиќ гардонида буд, рад намояд.

Аќидаи меросї ва нажодї будани тахти шоњї њам, ки аз оѓоз 
то анљоми «Шоњнома» талќин ва таъкид мешавад, наметавонист 
ба султон Мањмуди Ѓазнавї хушоянд бошад.

Султон Мањмуд пас аз таќвияти салтанати хеш рў ба хали-
фат овард, сиёсати худро ба куллї дигар кард. Ў вазири эронии 
хеш Њасанаки Майколро ба гуноњи ќарматї бо исрори халифа ба 
дор овехт, дар иљрои сиёсати халифа ва ба ќасди ѓаниматѓундорї 
борњо ба Њинд лашкар кашид. Забони расмии идориро аз фор-

сии тољикї ба арабї гардонид. Султон Мањмуд барои хушомади 
дастгоњи хилофат вонамуд ба диндорї кард. Завќи ў ба шунидани 
мадњ мувофиќ гардида буд, на ба њамосаи миллие чун «Шоњнома». 
Бинобар ин њам шоирони мадњиясарои дарбори ѓазнавиён, аз он 
љумла Фаррухї ба шоњномаситезї оѓоз намуда, достони безаволи 
Фирдавсї ва ќањрамонон ва корнамоињояшонро паст мезаданд ва 
беќадр мешумориданд. Чунончи Фаррухї мегўяд:

Махон ќиссаи Рустами Зовулиро 
Аз ин пас дигар, к-он њадисест мункар.
Аз ин пеш будаст Зовулситонро
Ба Соми Ялу Рустами Зол мафхар. 
Валекин кунун ор дорад зи Рустам, 
Ки дорад чу ту шањрёре диловар. 
Зи љое, ки чун ту малик мард хезад, 
Кас он љо сухан гўяд аз Рустами Зар?

Метавон гуфт, ки охири асри Х поёни давраи офариниши 
«Шоњнома» ва асри андешаву фарњанг ва оѓози асри љањлу таас-
суб буд. 

Абулќосим Фирдавсї пас аз барбод рафтани ранљи 
сиюпанљсолааш дар эљоди “Шоњнома” ва ќадрношиносии замо-
на ва зимомдорони он, марги писари сию њафтсолааш дар соли 
1004 умедашро ба якборагї аз зиндагї меканад ва дар танњоию 
нодорию ранљ умрашро ба поён мерасонад.

Чу бар бод доданд ранљи маро 
Набуд њосиле сию панљи маро.
Кунун умр наздики њаштод шуд, 
Умедам ба якбора барбод шуд. 

Соли вафоти ўро як-ду сол пас аз соли 1009 ва ё пеш аз соли 
1015 ва 1020 тахмин менамуданд. Љанозаи Фирдавсиро дар 
ќабристони мусулмонон бо бањонаи рофизї будани ў роњ надо-
даанд. Ўро дар боѓи падараш гўронидаанд. Низомии Арўзии 
Самарќандї соњиби «Чањор маќола» онро дар соли 1117 зиёрат 
кардааст. 

«ШОЊНОМА»-И ФИРДАВСЇ

«Шоњнома» ба номи «Худованди љону хирад» ва бо байти зер 
оѓоз мешавад:



83

Ба номи Худованди љону хирад,
К-аз ў бартар андеша барнагзарад.

Фирдавсї сипас аз Худованд њамчун офаринандаи љону 
рой, рўзидињандаву рањнамо, соњиби Кайњону гардонсипењр, 
фурўзандаи Моњу Ноњиду Мењр зикр мекунад ва мегўяд, ки Ху-
дованд аз ному нишону гумон бартар аст, ў нигорандаи баршу-
да гавњар аст. Бинобар ин бо ду чашм наметавон Офаринандаро 
дид, ба ў андеша роњ намеёбад, љону хирад низ, зеро хирад онро 
мегузинад, ки мебинад. Аз ин рў кас бо ин олату рою љону равоне, 
ки дорад, ўро чунонки њаст, ситудан њам наметавонад. Бояд ба 
њастиаш имон овард, бовар кард, миён ба бандагиаш баст ва ўро 
парастид.

Абулќосими Фирдавсї, тавре ки худ дар фасли «Ситоиши 
пайѓамбар ва ёронаш», равшан гуфтааст, аз «бандаи ањли байти 
набї» - њазрати Муњаммад (с) буд. Ў рањи растгориро дар «до-
нишу дин» медонад, дар дин аз дониш бањра љустанро талќин 
менамояд. Ба сухани дигар, шоир каси диндори хирадгарост, на 
мутаассиб.

Манам бандаи ањли байти набї,
Ситояндаи хоки пойи васї.
Або дигарон мар маро кор нест,
Љуз ин мар маро роњи гуфтор нест.

Фирдавсї бар љонофаринию хирадбахшии Худованд такя 
мекунад ва мегўяд, ки муњимтар аз њар чизе љон асту зиндагї ва 
зиндагї бояд бо хирадмандї якљо бошад.

 Пас аз ин дар бахши «Муќаддима»-и «Шоњнома» муаллиф 
фаслњои «Гуфтор андар ситоиши хирад», «Гуфтор дар офари-
ниши олам», «Гуфтор дар офариниши мардум», «Гуфтор дар 
офариниши Офтоб», «Гуфтор дар офариниши Моњ», «Ситои-
ши пайѓамбар ва ёронаш», «Гуфтор андар фароњам овардани 
«Шоњнома»», «Достони Даќиќии шоир», «Гуфтор дар бунёд на-
мудани китоб», «Андар ситоиши Абўмансур бинни Муњаммад» 
ва «Андар ситоиши султон Мањмуд»-ро љо додааст.

Суханро бо номи Офаринанда оѓоз намуда, аз офариниши 
оламу одам, аз тарафи ў сухан рондан, аз сабаби таълифи китоб 

ва онњое, ки дар навиштанаш ба муаллиф мадад расонидаанд, ёд 
овардан ва дар ситоиши амире ё нафаре њарф задан дар замонњои 
пешин њам буд ва муаллифи «Шоњнома» ин суннати ќадимиро да-
вом додааст.

Бахши асосии «Шоњнома» аз баёни подшоњии Каюмарс – ав-
валин мулуки Аљам оѓоз гардида, бо подшоњии Яздгирди севум 
ба охир мерасад.

Пас аз кушта шудани Яздгирд бо дасти Хусрави Осиёбон аз 
тухмаи бузургон касе намонд, ки ному нажод дошта бошад. Дар 
байти охири ин ќисмат ишора ба он рафта, ки њоло даври Умар - 
араб расид:

Кунун з-ин сипас даври Уммар бувад,
Чу дин оварад, тахт минбар бувад.

Фирдавсї «Шоњнома»-ро бо фасли «Таърихи анљоми 
«Шоњнома»» ва байтњои зерин поён расонидааст:

Намирам аз ин пас, ки ман зиндаам,
Ки тухми суханро парокандаам.
Њар он кас, ки дорад њушу рою дин,
Пас аз марг бар ман кунад офарин.

Аз рўйи муњтаво «Шоњнома» ба се бахш таќсим мешавад:
1. Давраи асотирї: аз подшоњии Каюмарс - нахустин башар 

ва нахустин подшоњ то замони подшоњии Фаридун.
2. Давраи пањлавонї: аз ќиёми Кова то марги Рустам.
3. Давраи таърихї: аз охирњои ањди Каён ба баъд.
Давраи асотирї ривояти афсонавии силсилаи Пешдодиён ва 

шарњи оѓози тамаддуни башарию пешрафти таърихии он аст. Дар 
ин давра подшоњон бозтоби додгарї ва рањбару омўзгори мар-
думанд ва зуњуру пешрафтњои тамаддун ќадам ба ќадам ба дас ти 
онњо анљом мегирад. Дар ин давра набарди љовидони некиву бадї 
дар ќолаби љангњои подшоњон бо девон, ки тимсоли ќавмњои 
ѓайриориёї буданд, баён шудааст.

Дар давраи асотирии подшоњии њафтсадсолаи Љамшед, дигар 
шудани шахсияти ў аз подшоњи додгар ба худкомаи худбин ва 
пирўзии њазорсолаи Зањњоки морон, ки рамзе аз истилои араб ба 
Эрон мебошад, љозибаи бештаре дорад.

Фаридун бар Зањњок пирўз мешавад, бар тахт мешинад ва 
љањонро миёни се писараш – Салм, Тур ва Эраљ таќсим мекунад. 
Эрон насиби Эраљ мешавад. Салму Тур бар ў рашк мебаранд ва 
ўро мекушанд. Ин њодиса ангезаи љангњои дарозмуддате миёни 
эрониён ва тўрониён мешавад. Фаридун тољу тахтро бар набераи 
худ Манучењр писари Эраљ вомегузорад ва ўро ба Сом месупо-
рад ва аз ин љо хонадони пањлавонони Сиистон вориди таърихи 
дос тонии Эрон мешаванд ва љангњову диловарињои онон њамосаи 
миллї мегардад ва подшоњон аз ин ба баъд ба дараљаи дувум 
ќарор мегиранд.

Давраи пањлавонї дорои достонњои пањлавонї буда, арзан-
датарин бахши «Шоњнома» ба шумор меравад, њам аз назари 
муњтавову маънї ва њам аз назари лафзию њунарї. Ин давра бо 
пирўзињои Рустами Достон ављ гирифта, бо шикасту марги Ру-
стами дигар - Рустам пури Њурмузд дар љанги Ќодисї ва шикасту 
марги Дорои Каёнї ба поён мерасад.

Давраи таърихї аз истилои Искандари Маќдунї оѓоз меша-
вад. Ќисми асосии давраи таърихиро дар «Шоњнома» давраи Со-
сониён ташкил медињад.

Ин бахш, гузашта аз дар бар доштани достонњои латиф, лаб-
рез аз маводи судманде аз вазъи зиндагии табаќоти мухталифи 
мардум ва сиёсату кишвардории эрониён ва пандњои њакимонаи 
шоњону доноёне, монанди Анўшервони Одил ва Бузургмењри 
Њаким мебошад.

 Бо ѓуруби асри тиллоии Анўшервон, ки чилу њашт сол тўл ка-
шид, Эрон аз назари фарњангию сиёсиву низомї дурахшонтарин 
солњои рўзгори бостони худ - њукумати назму ќонуну адолат ва 
шукуфтагии фикрию фарњангии худро мегузаронид, оѓози заволи 
Эрон падидор мешавад.

 Њурмузд - писари Анўшервон, мутаассифона, бо бетадбирињо 
ба барканор кардану куштани сардорони шоистаи лашкару бу-
зургони хирадманди кишвар ва боло бардоштани касони носа-
зовору ноозмуда боиси дилсардию нохушнудии њамагон, хосса 
сипоњиён мешавад ва Бањроми Чўбина исён мекунад. Бузургони 
кишвар низ бар зидди Њурмузд бархостанд ва ўро барканор ва 
нобино карданд ва куштанд.

Хусрави дувум – Парвиз, ки бар љойи падар нишаста буд, аз 
дасти Бањроми Чўбина шикаст хўрд ва ба Рум гурехт. Аз он љо бо 



86

сипоње, ки импиротури Рум дар ихтиёраш гузошта буд, ба Эрон 
баргашт ва Бањроми Чўбинаро шикаст дод ва дубора ба тахт 
нишаст. Бо вуљуди ин ў дар назди бузургон эътибори худро аз 
даст дода буд, бинобар ин барканор шуд ва писараш Шерўяро 
ба љояш шинонданд ва аз вай хостанд, ки падарашро бикушад. 
Барои Шерўя иљрои ин кор сахт буд. Ду тан аз бузургон паёми 
Шерўяро ба падараш Хусрави Парвиз мебаранд, ки дар он вай бо 
падаркушї, сарватѓундорї, лашкаркашињои бењосилаш ба Чину 
Рум, барангехтани масењиён бар зидди Эрон, дар зиндон нигоњ 
доштани фарзандонаш, дар ноамнї ва тарсу вањм нигоњ доштани 
мардум гунањгор дониста мешуд.

Посухи Хусрави Парвиз падарона ва дилнишин буд ва бо ин 
суханон ба поён мерасид:

Дуруст аст гуфтори хонандагон,
Љањондидагон, пок донандагон,
Ки чун бахти бедор гирад нишеб,
Зи њар гунае дид бояд нињеб.
Чу рўзи мењї бар касе бигзарад,
Агар бозхонад, надорад хирад.
Паёми ман ин аст сўйи љањон, 
Ба назди мењону ба назди кењон.
Шумо низ падруд бошеду шод,
Зи ман низ бар бад нагиред ёд.

Посухи Хусрави Парвиз њам фиристодагонро ва њам Шерўяро 
бигирёнд. Гурўњи шўришї њамон пофишорї доштанд, ки њукми 
ќатл ба иљро расад. Онњо аз ин метарсиданд, ки Хусрави Парвиз 
дубора ба салтанат баргардад, аз онњо интиќом хоњад гирифт. Би-
нобар ин гаштаву баргашта ба Шерўя таъкид ва тањдид менаму-
данд, ки ду подшоњ бар як тахт нагунљад.

Фирдавсї сањнаи ќатли Хусрави Парвизро бо сўзу гудозе 
тасвир мекунад, ки гўї он сањнаро на бо ашки чашм, балки бо 
хуни дил навиштааст. Шоир поёни љалолу шукўњи Сосониён ва 
истиќлоли Эронро на дар шикасти Рустам пури Њурмузд дар 
Ќодисї (637) ва на дар марги Яздгирди севум (651), балки дар 
ќатли Хусрави Парвиз медид.

Фирдавсї «Шоњнома»-ро бо марги Яздгирди севум дар исти-

лои араб ва поёни як давраи таъриху сарфарозии эрониён ба охир 
мерасонад ва бо њамин ба њамзамонон ва ояндагон паёме медињад, 
ки агар Эрон мустаќил набошад, таърихаш кирои навиштан надо-
рад. 

«Шоњнома» зоњиран «номаи шоњон», «номаи хусравон»-и 
Эрон аз замони бостон то поёни њукмронии хонадони Сосонї 
мебошад, дар асл аз силсилаи достонњои људогонае, монанди 
«Дос тони Зањњок», «Достони Коваи Оњангар», «Достони Фари-
дун», «Достони Рустам», «Достони Суњроб», «Достони Сиёвуш», 
«Дос тони Бежан ва Манижа», «Достони дувоздањ рух», «Достони 
њафт хони Рустам», «Достони разми Исфандёр бо Рустам», «Дос-
тони њафт хони Исфандёр», «Достони Бањроми Гўр» ва ѓайрањо, 
маљмўаи устура ва ривоятњои таърихї иборат мебошад. Вањдат 
ва ягонагии маънавї ва лафзии онњоро дарунмояњои муборизаи 
некию бадї, эронпарастї ва хирадгарої, яъне рўњи андешаву 
љањонбинии воњид таъмин намудааст. Вањдати мавзўиву ормонї 
ва њамоњангию якпорчагї дар саросари он чунон аст, ки гўиё он 
њама дар як рўз, як моњу соле, на дар тўли тамоми умри шоир , аз 
љавонї то пирї, дар муддати сї-сию панљ сол эљод гардидааст.

 Агарчи њамаи достонњои “Шоњнома”, бидуни истисно, олию 
дилпазиранд, достонњои Рустам, разми Исфандёр бо Рустам, 
Суњроб, Сиёвуш, Фуруд, Кайхусрав, Эраљ ва бародаронаш аз 
шоњкорњои Абулќосими Фирдавсї мебошанд.

ДОСТОНИ СУЊРОБ

Фирдавсї ин достонро дар хитоб ба хонанда бо зикри он ки 
пеш аз ин достонњои дигарро шунида буд ва њоло навбати шуни-
дани достони разми Суњроб ва Рустам аст, оѓоз мекунад ва дарњол 
таъкид менамояд, ки ин достон пур аз оби чашм аст ва яќин, ки 
дили нозуки хонанда аз Рустам ба хашм хоњад омад:

  Кунун разми Суњробу Рустам шунав,
  Дигарњо шунидастї, ин њам шунав.
 Яке достон аст пуроби чашм,
 Дили нозук аз Рустам ояд ба хашм.

 Шоир бо ин гуфта шавќи хонандаро фавран барои шунида-
ни чунин як достони пуроби чашм, разми падару писар бедор ме-
кунад ва мехоњад зуд бидонад, ки чаро аз Рустам ба хашм хоњад 

омад. Вале шоир ба баёни бевоситаи достон шитоб намекунад. Ў 
ба љойи он бо солорї аз марг андеша меронад, махсусан аз афкан-
дани норасида турунљ аз тундбоде, аз марги љавон. Вай мехоњад 
бидонад, ки чаро марг ба пирию љавонї нигоњ намекунад, њамаро 
ба хок месупорад. Фирдавсї маргро ба оташе монанд мекунад, ки 
чун афрўхта шуд, њам бехи куњанрову њам шохи навро месўзад.

Агар тундбоде барояд зи кунљ,
Ба хок афканад норасида турунљ...
Агар оташе гоњи афрўхтан 
Бисўзад, аљаб нест, з-ў сўхтан.
Бисўзад, чу дар сўзиш ояд дуруст,
Чу шохи нав аз бехи куњна бируст.
Дами марг чун оташи њавлнок
Надорад зи барнову фартут бок.
Љавонро чї бояд ба гетї тараб,
Ки не маргро њаст пирї сабаб.
 Дар ин љойи рафтан на љойи диранг,
Бар аспи ќазо гар кашад марг танг.
Чунон дон, ки дод аст, бедод нест,
Чу дод омадат, бонгу фарёд чист?!
Љавонию пирї ба назди аљал
 Яке дон, чу дар дин нахоњї халал.

Муаллифи “Шоњнома” бовар бар он дорад, ки маргро Худо 
медињад, доди Худост, аз ин рў доду бедод, бонгу фарёд суде на-
дорад, хосса ки он ба дин халал ворид месозад. Бандае, ки ба Худо 
имон овардааст, бояд хомўширо авло донад, парастиш намояд ва 
дар ѓами рўзи пасин бошад. 

 “Достони Суњроб” бо он оѓоз мегардад, ки бомдоде Рустам 
бо дили ѓамї бархосту сози нахчир кард, ба Рахши пилпайкараш 
нишасту сўйи марзи Тўрон монанди шери нахчирљўй равон шуд. 
Дар наздикии марзи Тўрон биёбоне буд саросар пур аз гўр. Аз ди-
дани он рухаш чун гул барафрўхту хандид ва Рахшро пеш ронд ва 
чанд нахчир биафканд, оташ афрўхт ва чун оташ хомўш шуд, аз 
пайи љустуљўйи дарахте рафт ва монанди наррагурге бар дарахт 
бизад ва оташро фурўзон кард. Чун бирён шуд, хўрд, бихуфту ба-
росуд аз рўзгор. Рахш дар марѓзор чамону чарон мегашт.

 Дар ин њангом њафт-њашт савори турк аз он дашти нахчиргоњ 
мегузаштанд, Рахшро диданд ва барои банд карданаш каманд 
андохтанд. Рахш чун шери жаён бардамид, ду касро бо лагад, се-
вумиро сар аз тан ба дандон гусаст. Вале оќибат саворони дигар 
бандро тавонистанд, ки ба гардани Рахши љангї дароваранд ва 
онро бо худ ба шањр баранд.

Њангоме ки Рустам аз хоб бедор шуд, Рахшро дар марѓзор 
надид, ѓамї гашт ва саросема сўйи Самангон шитофт. Хабари 
омаданаш ба шоњу бузургони он шањр расид, шоњ пеши пањлавон 
пиёда шуд ва гуфт, ки:

 Дар ин шањр мо некхоњи туем,
 Ситода ба фармону роњи туем.
 Тану хоста зери фармони туст,
 Сари арљмандону љон они туст.

Рустам пас аз ин бадгумонї накард, вале гуфт, ки Рахшро 
пайдо кунанд, вагарна “саронро басе сар бихоњам бурид”. Шоњи 
Самангон Рустамро ба нармї даъват кард ва ба мењмонї хост ва 
ваъдаи пайдо намудани Рахшро њам дод. Рустам таскин ёфт ва 
ба ифтихори ў дар кох зиёфат оростанд. Ваќте ки ў маст шуд ва 
њангоми хоб омад, барояш љойи орому хоби сазовор омода сох-
танд.

Њангоме ки аз тирашаб як бањра даргузашт, яке банда шамъи 
хушбўй ба даст, хиромон ба болини Рустами маст омад, аз паси 
ў яке мањрўйи чу хуршеди тобон пур аз рангу бўй, ду абру камо-
ну ду гесу каманд, ба боло ба кирдори сарви баланд, ду рух чун 
аќиќи яманї ба ранг, дањон чун дили ошиќон гашта танг, раво-
наш хирад буду тан љони пок, ту гуфтї, ки бањра надорад зи хок.

 Рустам бо дидани ў хира мемонад ва номи ўро ва сабаби дар 
шаби тира омаданашро мепурсад, он моњрўй чунин посух мегўяд, 
ки Тањмина аст.

 Яке духти шоњи Самангон манам,
 Зи пушти њизабру палангон манам.
 Ба гетї зи шоњон маро љуфт нест,
 Чу ман зери чархи барин андакест.
 Зи парда бурун кас надида маро,
 На њаргиз кас ово шунида маро.

 Ба кирдори афсона аз њар касе
Шунидам њаме достонат басе…
Биљустам њаме китфу ёлу барат,
Бад-ин шањр кард Эзад обишхурат.
Туроам, кунун гар бихоњї маро,
Набинад њаме мурѓу моњї маро.
Яке он ки бар ту чунин гаштаам,
Хирадро зи бањри њаво куштаам.
Ва дигар, ки аз ту магар Кирдгор 
Нишонад яке кўдакам дар канор.
Магар чун ту бошад ба мардию зўр,
Сипењраш дињад бањра Кайвону Њур.
Се дигар, ки Рахшат ба љой оварам,
Самангон њама зери пой оварам.

Рустам дид, ки Тањмина бо паричењра буданаш, аз њар до-
ниш низ бањраманд будааст ва илова бар он аз Рахш огоњї дод, 
фармуд, ки мубади пурњунар биёяд ва Тањминаро аз падараш 
бихоњад. Шоњи Самангон аз шунидани ин сухан шод шуд ва дух-
тарашро ба Рустам дод.

Рустам њангоми падруд ба Тањмина муњраи бозуяшро, ки ан-
дар љањон шуњра буд, ба ёдгор мемонад ва мегўяд, агар духтар 
ояд, ба гесуяш бидўз ва агар писар шавад, ба бозуяш ин нишони 
падарро бибанд.

Фирдавсї зодани Суњробро чунин баён доштааст:

Чу нуњ моњ бугзашт бар духти шоњ,
Яке кўдак омад чу тобанда моњ.
Ту гуфтї гави пилтан Рустам аст
Ва ё Соми шер аст ё Найрам аст.
Чу хандон шуду чењра шодоб кард,
Варо ном Тањмина Суњроб кард.
Чу як моњ шуд, њамчу як сол буд,
Бараш чун бари Рустами Зол буд.
Чу сесола шуд, сози майдон гирифт,
Ба панљум дили шермардон гирифт.
Чу дањсола шуд, з-он замин кас набуд,
Ки ёрист бо ў набард озмуд.

Суњроб аз модараш мепурсад, ки:

Зи тухми киам в-аз кадомин гуњар?
Чї гўям, чу пурсад касе аз падар?
Гар ин пурсиш аз ман бимонад нињон,
Намонам туро зинда андар љањон!

Модар ўро ором мекунад ва мегўяд:

Ту пури гави пилтан Рустамї,
Зи Дастони Сомию аз Найрамї.
Азеро сарат з-осмон бартар аст,
Ки тухми ту з-он номвар гавњар аст.
Љањонофарин то љањон офарид,
Саворе чу Рустам наёмад падид.

Тањмина ба Суњроб номаи Рустамро бо се ёќути рахшону се 
бадра зар, ки њангоми зода шудани ў аз Эрон фиристода буд, ни-
шон медињад ва таъкид мекунад, ки аз ин сухан набояд Афросиёб, 
шоњи Тўрон бохабар шавад, зеро:

Ки ў душмани номвар Рустам аст,
Ба Тўронзамин з-ў њама мотам аст.
Мабодо, ки гардад ба ту кинахоњ,
Зи хашми падар пур созад табоњ.

Суњроб чун мефањмад, ки писари Рустам аст, ба модараш са-
воломез мегўяд, ки њољате ба нињон кардани он нест, ки ў писари 
Рустам мебошад. Ва эълом медорад, ки:

Кунун ман зи туркони љанговарон 
Фароз оварам лашкари бекарон.
Барангезам аз гоњ Ковусро,
Аз Эрон бибуррам пайи Тусро.
На Гургин бимонам, на Гударзу Гев,
На Густањми Нўзар, на Бањроми нев.
Ба Рустам дињам ганљу тахту кулоњ,
Нишонам-ш бар гоњи Ковусшоњ.

Аз Эрон ба Тўрон шавам љангљўй,
Або шоњ рўй андарорам ба рўй.
Бигирам сари тахти Афросиёб,
Сари найза бугзорам аз офтоб.
Туро бонуи шањри Эрон кунам,
Ба љанг-андарун кори шерон кунам.
Чу Рустам падар бошаду ман писар,
Ба гетї намонад яке тољвар.

Чун хабари лашкар гирд овардан ва разми Ковус љустани 
Суњроб ба Афросиёб расид, “хушаш омаду хандиду шодї намуд” 
ва ба сипањбадон Њумон ва Бормон лашкари бистњазорнафараи 
далерони гурдро супорид ва гуфт, ки онњо чорае кунанд ва нињон 
доранд, то:

Писарро набояд, ки донад падар
Зи пайванди љону зи мењру гуњар.
Чу рўй андароранд њарду ба рўй,
Тањамтан бувад, бегумон, чораљўй.
Магар, к-он диловар гави солхурд
Шавад кушта бар дасти ин шермард.
Чу бе Рустам Эрон ба љанг оварем,
Љањон пеши Ковус танг оварем.
В-аз он пас бисозем Суњробро,
Бибандем як шаб бад-ў хобро.
В-агар кушта гардад ба дасти падар,
Аз он пас бисўзад дили номвар.

Афросиёби бадандешу бадрафтор ба воситаи Њумону Бор-
мон ба Суњроб њадяи шањрёрї мефиристад: дањ асп ва дањ астар 
ба зину ба бор, аз пирўза тахту аз бељода тољ, сари тољ дур, пояи 
тахт ољ. Ва дар номае, ки бо лобаву дилписанд ба Суњроб навиш-
та буд, ўро барои ба даст овардани тахти Эрон ташвиќ мекунад 
ва мегўяд, ки чандон ки бояд, сипоњ мефиристамат, сипањбадоне 
чу Њумону Бормон ба фармони ту хоњанд буд.

Агар љангљўйї ту, љанг оваранд,
Љањон бар бадандеш танг оваранд.

Суњроб аз дидани њадяву сипоњ шод гашт ва баробари хонда-
ни нома тез лашкар биронд.

Суйи марзи Эрон сипањро биронд,
Њамесўхт, з-обод чизе намонд.

Суњроб ба Дижи сапеди эрониён мерасад ва бо нигањбони он 
диж Њаљири размдида ба љанг медарояд ва ўро асир мегирад. Гур-
дофарид - духтари Гаждањам, аз кори Њаљир нангаш меояд ва ба 
майдон медарояд. 

Гаждањами пир - падари Гурдофарид ба Ковус нома мена-
висад ва аз омадани пањлавони чордањсола Суњроби бемислу 
монанд дар Эрону Тўрон хабар медињад ва њушдор медињад, ки 
агар шањрёр Ковус сипоњ нафиристад, аз Эрон њама фарањї хоњад 
рафт.Чу нома ба назди Ковус расид, ѓамї шуд, гаронмоягону бу-
зургони лашкарро бихост, бо њам нишастанд ва пайи тадбир шу-
данд. Ковус ба Рустам нома менависад ва ўро аз Зобулистон мехо-
над ва хабар медињад, ки аз рањи турк яке тохтан кард бо лашкаре 
ва дар Дижи Сапед нишастааст.

Рустам номаро мехонад ва хира мемонад, ки саворе, ки мо-
нандаи Соми гурд бошад, кист? Буданаш аз озодагон (эронина-
жодон) шигифт нест, аммо аз туркон чунин чизеро касе ёд надо-
рад. Рустам аз дил мегузаронад, ки вай аз духти шоњи Самангон 
писаре дорад, ба дасти яке ба модараш зарру гавњар фиристо-
да буд ва он арљманд посух оварда буд, ки ў њанўз кўдак аст, аз 
дањонаш њанўз бўйи шир меояд. Кист он пањлавонтурки фархун-
да, ки Њаљири диловарро фиганд? Рустам барои машварат ба ай-
вони падараш меравад.

Гев дувумбора ба Рустам таъкид мекунад, ки вазъ хуб нест, 
ба Эрон бояд шудан, ин фармудаи шоњ Ковус аст, ки дар Зобули-
стон набояд хуфт. Рустам пешнињод мекунад, ки чанд рўз шод бо 
њам нишинанд, аз Ковусу гурдон ёд накунанд, лабони хушкро нам 
барзананд, пас аз он назди шоњ раванд ва ба гурдон роњ нишон 
дињанд. Рустам бовар дорад, ки агар душман дирафши вайро аз 
дур бинад, мотам мегирад. Рустам чањор рўз маљлис оросту маю 
руду ромишгарон хост. 

Ковус, ки бар дер омадани Геву Рустам хашм гирифта буд, 
нахуст ба Гев ва баъд ба Рустам бонг зад ва гуфт,

Ки: “Рустам кї бошад, ки фармони ман 
Кунад пасту печад зи паймони ман?
Агар теѓ будї кунун пеши ман,
Сараш кандаме чун турунље зи тан.
Бигираш, бибар зинда бар дор кун
В-аз ў низ макшой бо ман сухун”.

Хитоби Ковус ба Тўс буд, ки Рустам ва Гевро зинда баркун 
ба дор. Њангоме ки Тўс мехост дасти Рустамро бигирад ва пеши 
Ковус берун барад:

Тањамтан барошуфт бо шањрёр:
«Ки чандин мадор оташ андар канор.
Њама корат аз якдигар бадтар аст,
Туро шањрёрї на андархур аст.
Ту он туркро зинда бар дор кун,
Барошўбу бадхоњро хор кун.
Њама Руму Саксору Мозандарон
Чу Мисру чу Чину чу Њомоварон
Њама банда дар пеши Рахши мананд,
Љигархастаи теѓу тахши мананд.
Ту андар љањон худ зи ман зиндаї,
Ба кина чаро дил парокандаї?»
Бизад тунд як даст бар дасти Тўс,
Ту гуфтї зи пили жаён ёфт кўс.
Зи боло нигун омад андар ба сар,
Бар ў кард Рустам ба тундї гузар.
Бурун шуд ба хашм андаромад ба Рахш,
“Манам, - гуфт, - шеравжани тољбахш,
Чу хашм оварам, Шоњковус кист?
Чаро даст ёзад ба ман? Тўс кист?
Маро зўру фирўзї аз довар аст,
На аз подшоњу на аз лашкар аст.
Замин бандаву Рахш гоњи ман аст,
Нигин гурзу миѓфар кулоњи ман аст.
Сари найзаву гурз ёри мананд, 
Ду бозуву дил шањрёри мананд.
Шаби тира аз теѓ рахшон кунам,

Бар овардгањ-бар сар афшон кунам.
Чї озорадам ў, на ман бандаам,
Яке бандаи офаринандаам!
Далерон ба шоњї маро хостанд,
 Њамон гоњу афсар биёростанд.
Сўйи тахти шоњї накардам нигоњ,
Нигањ доштам расми оину роњ.
Агар ман пазируфтаме тољу тахт,
Набудї туро ин бузургию тахт.
Њама њар чї гуфтї, сазои ман аст,
Зи ту некуињо ба љойи ман аст.
Нишондам бад-ин тахт ман Кайќубод,
Чї Ковус донам, чї хашмаш, чї бод?
В-агар Кайќубодам зи Албурзкўњ,
Ба зорї фитода миёни гурўњ,
Наёвардаме ман ба Эронзамин,
Набастї камарбанду шамшери кин,
Туро ин бузургї набудию ком,
Ки гўйї суханњо ба Дастони Сом”.

Рустам аз Ковус рўй гардонида ба эрониён мегўяд:

Ба Эрон набинед з-ин пас маро,
Шуморо замин, парри каргас маро.

Рустам мераваду дили њамаи номдорон ѓамин мешавад, ки 
Рустам шубон буду эшон рама. Онњо ба Гударз мегўянд, ки корро 
танњо ту дуруст мекунї, зеро сипањбад танњо ба суханњои ту ме-
гаравад. Номдорони эронї шоњро девона мехонанд ва ба натиљае 
мерасанд, ки шоњ дили номдоронро нигоњ намедорад.

Сипањдор Гударз назди Ковус меравад ва бо лањне, ки ба як 
нафари носипосу беандеша суњбат мекарда бошад, аз ў мепурсад, 
ки “Рустам чї кард, ки аз Эрон баровардї имрўз гард?”

Фаромўш кардї зи Њомоварон
В-аз ин кори девони Мозандарон?
Ки гўйї варо зинда бар дор кун,
Зи шоњон набояд газофа сухун.

Чу ў рафту омад сипоњи бузург,
Або пањлавоне ба кирдори гург,
Кї дорї, ки бо ў ба дашти набард
Шавад, барфишонад бар ў тира гард?
Ялони туро сар ба сар Гаждањам
Шунидасту дидаст аз бешу кам.
Њамегўяд, он рўз њаргиз мабод,
Ки бо ў саворе кунад разм ёд!
Касеро, ки љангї чу Рустам бувад,
Биёзорад ўро, хирад кам бувад.

Ковус аз гуфтааш пушаймон мешавад, иќрор мекунад, ки ба 
бењудагї маѓзаш ошуфта буд, тезию тундї кард, ки барои шањрёр 
аз рўйи хирад нест. Аз Гударз хоњиш мекунад, ки ба назди Рус-
там равад, осори тезию тундии варо аз дилаш берун кунад ва аз 
рўзгори бењї дар оянда барояш ваъда намояд ва коре кунад, ки 
ўро баргардонад. Суханњои зерин лобаву зориро мемонад, на 
фармонро:

Биёвар ту ўро ба наздики ман,
Ки равшан шавад љони торики ман.

Гударз ва њама номдорон ба Рустам расиданд, гирдаш 
анљуман оростанд ва ўро ситоишкунон осори кудуратро аз те-
зии Ковуси бемаѓз бароварданї мешаванд ва мегўянд, ки шоњ аз 
суханњояш пушаймон шудааст.

Рустам дар љавоби онњо мегўяд, ки ниёзе ба Ковус надорад, 
пеши ў чи Ковус ва чи мушти хок баробаранд, љуз аз пок Яздон 
натарсад аз кас, аз ин рў аз хашми ў тарсу боке надорад ва талх 
мегўяд, ки сазои мане, ки ўро аз банд берун овардаму тољу тахт 
додам.

Ваќте ки Рустам суханонашро ба охир мерасонад, Гударз ба-
рояш мефањмонад, ки агар Рустам ба љанги зидди Суњроби ял на-
равад, шоњу далерони гарданкашон гумон мебаранд, ки аз турк 
тарсанда шуд ва пушт бар шоњи Эрон кард. Гударз дар фуровар-
ди суханаш њамчунин ба хотири Рустам мерасонад, ки сабабњои 
љиддии дигаре њам њастанд.

Чунин бар шуда номат андар љањон,
Бад-ин бозгаштан магардон нињон.
Ва дигар ки танг андаромад сипоњ,
Макун тира бар хира ин тољу гоњ,
Ки нанг аст бар мо зи Тўронзамин,
Писанда набошад бари покдин.

Рустам аз ин далелњои охири Гударз хира монд ва гуфт, ки 
бим надорад дилаш, нахоњад ба тан љон аз ў бугсилад ва ту донї, 
ки аз корзор њаргиз нагурехтаам, валекин чаро шањрёр чунин 
суханњоро раво дошт? Рустам тасмим мегирад, ки пеши Ковусшоњ 
бармегардад. Шоњ баробари аз дур диданаш бар пой хост ва “басе 
пўзиш андар гузашта бихост”.

Ки тундї маро гавњар асту сиришт,
Чунон руст бояд, ки Яздон бикишт.
В-аз ин носиголида бадхоњи нав,
Дилам гашт торик чун моњи нав.
Бад-ин чора љустан туро хостам,
Чу дер омадї, тундї оростам.
Чу озурда гаштї ту, эй пилтан,
Пушаймон шудам, хокам андар дањан!

Ковус бо Рустам лашкар мекашад.
Суњроб аз Њаљир, писари Гударз, ки асир афтода буд, номи 

сарони Эронро мепурсад ва супоридани ганљи ороста ва басе 
хилъату хостаро медињад ва талаб мекунад, ки ў танњо рости-
ро гўяд. Њаљир якояк аз рўйи хаймањо ва тахту дирафшњо номи 
соњибони онњоро, ба истиснои номи Рустам, ба Суњроб мегўяд. 
Њаљир огоњона дурўѓ мегўяд ба андешаи он ки агар нишонањои 
Рустамро ошкор созад, Суњроб ўро мабодо маѓлуб бикунад. 

Суњроб аз он ки љое нишони падараш Рустамро наёфт, ѓамгин 
мешавад. Дигарбора пурсон мешавад ва ба ў хитоб мекунад, 
ки ин нест дод, “зи Рустам накардї сухан њеч ёд”. Ту гуфтї, ки 
ў мењтари лашкар аст, нигањбони њар марзу њар кишвар аст, чї 
тавр мешавад, ки Ковус лашкар кашаду љањонпањлавон пешкаш 
набошад. Њаљир посух медињад, ки шояд ў ба Зобулистон рафта 
бошад, ки њангоми базм аст он љо дар гулистон. Суњроб бори ди-

гар ба Њаљир ваъда медињад, ки агар Рустамро намояд, ўро сар-
фароз хоњад кард ва ганљњо хоњад дод. Ва агар нињон дорад, сар 
аз тан људо хоњад намуд. Њаљир ба дилаш мегўяд, ки агар нишони 
“гови шергир” - Рустамро ба ин “турки бо зўри даст” – Суњроб 
гўяд, Рустам ба чанголи ў кушта шавад, дигар касе аз гурдони 
Эрон љангљўй наояд ва бо ў рўбарў намешавад. Он ваќт тахти 
Ковусшоњро хоњад гирифт ва њама номдорони боофарин – Гу-
дарз, Гев, Бањром, Руњом, Шердўшро нобуд хоњад кард. Њаљир 
ѓами кушта шудани худро на, ѓами онњоро мехўрд. Њаљир гуфтаи 
мубадро ёд меорад ва ба хулосае меояд, ки мурдан ба ном, бењтар 
аз зинда душман ба ком ва ба Суњроб мегўяд, ки “ ин чї ошуфтан 
аст, њама бо ман аз Рустам гуфтан аст?”

Чаро бояд ин кина оростан,
Ба бењуда чизе зи ман хостан?
Ки огоњии он набошад барам,
Бад-ин кина хоњї буридан сарам.
Бањона набояд ба хун рехтан,
Чї бояд кунун рангат омехтан?
Њаме Пилтанро нахоњї шикаст,
Њамоно, к-ат осон наояд ба даст.
Набояд туро љуст бо ў набард,
Барорад ба овардгањ аз ту гард.

Суњроб чу бишнид гуфтањои дурушт, рўяшро нињон кар-
ду чизе нагуфт, вале аз он гуфтањои нуњуфта дар тааљљуб монд. 
Тунд як пушти даст зад ўрову бияфганду омад ба љой нишаст, 
басе андешањои дароз карду он гањ аз пайи кина камар баст ва ба 
овардгањ рафт чу пили маст ва кас аз номдорони эронсипоњ на-
ёрист кардан ба ў нигоњ.

Суњроб ба Рустам пешнињод мекунад, ки љое раванд, ки касе аз 
Эрону Тўрон набошад. Суњроб мегўяд, ки овардгоњ љойи ту нест, 
бо як мушт аз пой меафтї, ту бисёрсол њастї. Рустам бо нармї 
ба Суњроб љавоб медињад, ки ба пирї басе овардгоњ дидаам, басе 
сипоњро ба замин паст кардаам, басе дев аз дасти ман табањ шуд, 
шикан надидаам. Љангњои маро бо номдорони тўронгурўњ дарёву 
кўњ, ситорањо дидаанд ва гувоњанд.

Чї кардам, ситора гувойи ман аст,
Ба мардї љањон зери пойи ман аст.
Њаме рањмат орад ба ту-бар дилам,
Нахоњам, ки љонат зи тан бигсилам.
Намонї ба туркон бад-ин ёлу суфт,
Ба Эрон надонам туро низ љуфт.

Аз ин гуфтаи Рустам дили Суњроб мељунбад ва аз ў мепурсад:

Бад-ў гуфт, ки: “Аз ту пурсам сухун,
Њама ростї бояд афганд бун.
Якояк нажодат маро ёд дор,
Зи гуфтори хубат маро шод дор.
Ман эдун гумонам, ки ту Рустамї,
Ки аз тухмаи номвар Найрамї”.

Вале Рустам посух дод, ки Рустам наям, њам аз тухмаи Соми 
Найрам наям. Рустам пањлавон асту ман кењтарам.

Чаро њам Суњроб ва њам Рустам кї буданашонро нињон меку-
нанд? Дилашон гувоњї медињад, ки яке аз туркон нест ва дигаре 
монанди Рустам аст. Рустам бо вуљуди он ки пеш аз ин номаи Ко-
вусро хонда буд ва аз дил гузаронда буд, ки пањлавоне монандаи 
Соми гурд шигифт нест, ки аз озодагон бошад, гумон намекард, 
ки Суњроб писари ўст, барои он ки касе, ки номаву њадяњояшро 
бурда буд, посух оварда буд, ки вай њанўз хурд аст. Нињон дош-
тани Њаљир кї будани Рустамро аз Суњроб, тавре ки худ мегўяд, 
барои он буд, ки намехост Рустам, пањлавони эрониён аз дасти 
љавонпањлавони тўронї кушта шавад. Њаљир кї будани Суњробро 
намедонист. 

Вале Афросиёб аз кї будани Суњроб хабар дошт, бино-
бар ин ба Њумону Бормон, сипањбадони хеш таъкид карда 
буд, ки чорае андешанд, ки писар набояд падарро бидонад. 

Разми Рустам бо Суњроб сар мешавад, онњо хаста мешаванд 
ва аз дур ба њамдигар нигоњ мекунанд: “пур аз дард бобу пур аз 
ранљ пур”. Дар ин фосилаи разм Фирдавсї руљўи љолибе мекунад, 
ки барои дарки шахсияти Рустаму Суњроб ва инкишофи воќеањои 
маснавї мадад мерасонад.

Љањоно, шигифтї зи кирдори туст,
Шикаста њам аз ту, њам аз ту дуруст.
Аз ин ду якеро наљунбид мењр,
Хирад дур буд, мењр нанмуд чењр.
Њаме баччаро боздонад сутур,
Чи моњї ба дарё, чи дар дашт гўр.
Надонад њаме мардум аз ранљу оз
Яке душманеро зи фарзанд боз.

Рустамро ноумедї фаро мегирад ва чунин андеша меронад:

Ба дил гуфт Рустам, ки њаргиз нањанг 
Надидам, ки ояд бад-ин сон ба љанг.
Маро хор шуд љанги Деви Сапед,
Зи мардї шуд имрўз дил ноумед.
Зи дасти яке носипардаљањон,
На гурде, на номоваре аз мењон.
Ба серї расонидам аз рўзгор,
Ду лашкар назора бад-ин корзор.

Ваќте ки Суњроб гурзи гарон аз зин баркашида ба китфи Рус-
там мезанад, аз дард Рустам мепечад. Суњроб механдад ва мегўяд: 
“Эй савор, ба захми далерон наї пойдор! Рахшат, гўї, хар аст”.

Суњроб пас аз бозгаштан аз лашкаргоњ аз Њумон мепурсад, ки 
он савори далер, пирамарди ба сони шер, ки ёли ялон дошт, чан-
голи шер ва њамзўри ман дар набард буд ва чун ў надонам ба гетї 
дигаре кист? Дар сар ба сари гирди љањон касеро намедонам, ки 
бандад гањи кина чун ў камар. Шуморо чї гуфту чї кард? Њумон 
посух медињад, ки як марди пархошљўй омаду мисли он ки аз мастї 
хестааст, басе кушт мард ва аз он пас ба лашкари хеш рафт.

Рустам дар навбати худ аз Гев аз љанги Суњроби размозмой 
пурсон мешавад ва ѓамгин гашт ва назди Ковус рафт ва Суњробро 
васф кард ва тан дод, ки пеш аз ин чунин гурдро надида буд,

Ки: “Кас дар љањон кўдаки норасид
Бад-ин шермардию гурдї надид.
Ба боло ситора бисояд њаме,
Танашро замин баргирояд њаме.

Ду бозуву ронаш чу рони њаюн,
Њамоно, ки дорад ситабрї фузун.
Саранљом гуфтам, ки ман пеш аз ин
Басе гурдро баргирифтам зи зин.
Гирифтам даволи камарбанди ўй,
Бияфшордам сахт пайванди ўй.
Њамехостам, к-аш зи зин барканам,
Чу дигар касонаш ба хок афканам.
Гар аз бод љунбон шавад кўњсор,
Наљунбад абар зин мар он номдор.

Рустам бо “пурандеша љону сараш кинаљўй” ба лашкаргоњ ме-
ояд ва ба бародараш рози дил мекунад ва маслињат њам медињад, 
ки мабодо “дигаргуна гардад сухан”, зорї макунед ва ѓамгин на-
шавед, њеч тане ба овардгоњ маёед ва размљўї масозед, якояк сўйи 
Зобулистон шавед ва наздики Дастон шавед. Ту дили модарамро 
хурсанд гардон ва гўй, ки ќазои Яздон аст, барои ман дил мабан-
дад ва љовидон бањри љони ман нажанд (ѓамгин) машавад, зеро:

Кас андар љањон љовидона намонд,
Зи гардун маро худ бањона намонд...
Агар сол гардад фузун аз њазор,
Њамин аст роњу њамин аст кор.
Нигањ кун ба Љамшед - шоњи баланд,
Њамон низ Тањмураси Девбанд.
Ба гетї чу эшон набуд шањрёр,
Саранљом рафтанд зї Кирдгор.
Чу гетї бар эшон намонду бигашт,
Маро низ бар рањ бибояд гузашт.

Суњроб низ монанди Рустам гирифтори андешаву гумон буд 
ва аз Њумон пурсид, ки “он шермард, ки бо ман њамегардад андар 
набард”, Рустам, падари ман нест, Худо накунад, ки ман бо падар 
љангљўй шавам:

Зи болои ман нест болош кам,
Ба разм-андарун дил надорад дижам.
Бару китфу ёлаш ба монанди ман,
Ту гўї, ки донанда барзад расан.

Зи пою рикебаш њаме мењри ман
Биљунбад, ба шарм оварад чењри ман.
Нишонњои модар биёбам њаме,
Ба дил низ лахте битобам њаме.
Гумоне барам ман, ки ў Рустам аст,
Ки чун ў набарда ба гетї кам аст.
Набояд, ки ман бо падар љангљўй
Шавам хира, рў андарорам бар ўй.

Њумон, ки амри Афросиёбро дошт, боз њам дурўѓ мегўяд, 
ки вай Рустамро чанд бор дар корзор дидааст, ин Рустам нест 
ва ин Рахш низ ба Рахши ў монанд аст, вале паю пахши ўро на-
дорад.

Суњроб рўзи дигар баробари бо Рустам рўбарў омадан тавре 
рафтор мекунад ва сухан меронад, ки онњо саросар пур аз мењр 
мебошанд ва њеч ба сухани касе, ки ба майдони набард барои љанг 
омадааст ва бо душман рўбарўст, монанд нест.

Зи Рустам бипурсид хандон ду лаб,
Ту гуфтї, ки бо ў ба њам буд шаб,
Ки шаб чун будї, рўз чун хостї?
Зи пайкор дил бар чї оростї?
Зи каф бифган ин тиру шамшери кин,
Бизан љанги бедодро бар замин.
Нишинем њар ду пиёда ба њам,
Ба май тоза дорем рўйи дижам.
Ба пеши љањондор паймон кунем,
Дил аз љанг љустан пушаймон кунем.
Њамон то каси дигар ояд ба разм,
Ту бо ман бисозу биёрой базм.
Дили ман њаме бар ту мењр оварад,
Њаме оби шармам ба чењр оварад.
Њамоно, ки дорї зи гурдон нажод,
Кунї пеши ман гавњари хеш ёд.
Зи ман ном пинњон набояд-т кард,
Чу гаштї ту бо ман кунун њамнабард.
Магар пури Дастони Соми ялї,
Гузин номвар Рустами Зобулї?

Аммо Рустам аз мењр гурезон аст, мавриди муносибтарин буд, 
ки писараш будани Суњробро бидонад ва воќеан бо њам нишинанд 
ва оштї кунанд. Чаро чунин кард? Хилофи мантиќи инкишофи 
воќеањо рафтор намуд? Магар ин вижагии достонњои асрњои ми-
ёна аст, аз рўйи ќазову ќадар амал кардани ќањрамонон? Рустам 
ба љойи ин аз мењру оштї гурез мекунад ва ба хотири Суњроб ме-
орад, ки онњо дирўз ањд карда буданд, ки гўштї мегиранд, чї ло-
зим фиреб? Баъд аз ин оњанги суханњои Суњроб дурушт мешавад, 
рўњияи љангї мегирад ва суханљанг оѓоз мекунад. Ба Рустам “эй 
марди пир” гўён хитоб менамояд ва мегўяд, ки агар панди маро 
нагирифтї, инак ба фармони Яздон њушатро хоњам баровард. Дар 
гўштї Суњроб камарбанди Рустамро гирифту кашид ва Рус тамро 
ба замин зад, аз бари синаи ў нишаст ва ханљари обгун баркашид 
ва њамехост аз тан сарашро бурид. Рустам ба Суњроб мегўяд, ки 
оини мо дигар мебошад. Касе, ки дар гўштї пирўз меояд, пушти 
њарифашро ба замин менињад, агар ба кин бошад, сарашро на-
мебурад. Вале агар бори дувум пирўз шавад, раво бошад, ки сари 
ўро аз тан људо кунад. Рустам ба ин чора мехост аз куштан рањо 
гардад. Суњроб сар ба гуфтори пир дод ва Рустамро рањо кард.

Рустам чу аз чанги Суњроб озод гашт, сўйи оби равон рафт 
мисли каси љондодае, ки равон ёфта бошад. Ба љањонофарин ниё-
иш кард ва пирўзию дастгоњ хост. Яздон ба ў он чи мехост, дод ва 
бияфзуд бар тан њар он чи коста буд.

Чун дубора ба гўштї гирифтан оѓоз карданд, мисли он ки 
чархи баланд дастони Суњробро баста буд, зўр надоштанд, аз ин ў 
ѓамгин гашт. Рустам диловари љавонро бар замин зад, сабук теѓи 
тез аз миён баркашид ва бари ўро бардарид. Суњроб мегўяд, ки он 
чи бар ман расид, аз ман аст. Замона ба дасти вай калидро дод. 
Агар ин тавр набуд, ин кўжпушт чаро маро баркашиду ба зудї 
бикушт.

Нишон дод модар маро аз падар,
Зи мењр андаромад равонам ба сар.
Њаме љустамаш, то бибинам-ш рўй,
Чунин љон бидодам бад-ин орзуй.
Дареѓо, ки ранљам наёмад ба сар,
Надидам, дар ин њеч рўйи падар.
Кунун гар ту дар об моњї шавї



104

Ва ё чун шаб андар сиёњї шавї
Ва ё чун ситора шавї бар сипењр,
Бибуррї зи рўйи замин пок мењр,
Бихоњад њам аз ту падар кини ман,
Чу бинад, ки хишт аст болини ман.
Аз он номдорони гарданкашон
Касе њам барад назди Рустам нишон,
Ки Суњроб куштасту афганда хор,
Њаме хост кардан туро хостор.

Фирдавсї њолати Рустамро пас аз шунидани ин суханњои 
Суњроб чунин баён доштааст:

Чу бишнид Рустам, сараш хира гашт,
Љањон пеши чашм-андараш тира гашт.
Њаме бетану тобу бетўш гашт,
Бияфтод аз пою бењуш гашт.

Рустам пас аз он ки ба њуш меояд, аз Суњроб мепурсад, ки:

Бигў, то чї дорї зи Рустам нишон,
Ки гум бод номаш зи гарданкашон!
Ки Рустам манам, к-ам мамонод ном,
Нишинод бар мотамам пури Сом!

Чу Суњроб фањмид, ки њамнабардаш Рустам аст, ба ў мегўяд, 
ки агар Рустам туї, чаро маро бикуштї ба бадхўї?

Зи њар гуна будам туро рањнамой,
Наљунбид як зарра мењрат зи љой.
Кунун банд букшой аз љавшанам,
Барањна бубин ин тани равшанам.
Чу бархост овози кўс аз дарам,
Биёмад пур аз хун ду рух модарам.
Њаме љонаш аз рафтани ман бихаст,
Яке муњра бар бозўйи ман бубаст.
Маро гуфт, к-ин аз падар ёдгор,
Бидору бубин, то кай ояд ба кор.

Кунун коргар шуд, ки бекор гашт,
Писар пеши чашми падар хор гашт.

Рустам чу бикшод хафтону он муњра дид, њама љома бар хеш-
тан бардарид, њаме рехт хуну њаме канд мўй, сараш пур зи хоку 
пур аз об рўй. Суњроб ба ў мегўяд, ки ба оби ду дида набояд ги-
рист, аз ин хештан куштан акнун чї суд, кори шуданї шуд. Рус-
там аз сахтї фурў баст дам, бо дили пурзиоташу дидагони пур 
зи нам, бо дили пур аз хуну лаби пур аз боди сард ба пеши сипањ 
бо хурўш ва аз кардаи хеш бо дили пурдарду љўш омад.Чун ди-
данд эрониён ўро, ситоиш карданд Кирдгорро, ки ў зинда омад аз 
корзор.Чун диданд, ки хок бар сар карда, њама љомањо дарида ва 
хас та, пурсиданд, ки кор чист ва дилат чунин бањри кист? Рустам 
он шигифтї, ки худ карда буд, куштани гиромиписарашро гуфт. 
Њама бо ў хурўш баргирифтанд. 

Рустам дарк мекунад, ки Њумон аз зиштхўї нагуфт, ки Суњроб 
писараш аст ва бар оташ зад љону дидаашро.

Њумон гуноњи худашро ба сари Њаљир мезанад ва мегўяд, 
ки Њаљири ситезандаи бадгумон, ки рози сипањбадро пинњон 
медошт, ба Суњроб, ки нишонаи падар мељуст, нагуфт, аз ин са-
баб бибояд ўро сар аз тан бурид. Рустам ба назди Њаљир омад бо 
кин, гиребонаш бигрифту зад бар замин, мехост сарашро аз тан 
бибурад, бузургон ба пўзиш омаданд ва Њаљирро аз дами марг 
боздоштанд. Рустам дашна бигрифт ба даст, ки аз тан сари хеш 
бибурад, бузургон ба ў андаровехтанд ва Гударз ба вай гуфт, ки 
акнун чї суд, гар аз рўйи гетї барорї дуд, ту агар бар хештан сад 
газанд кунї њам, ба он арљманд осон намеояд. Агар замоне монда 
бошад ўро, умраш дароз бошад, ту њам бо ў бимон. Агар аз ин 
љањон рафтанист, ба гетї нигањ кун, ки љовид кист?

Шикорем яксар њама пеши марг,
Саре зери тољу саре зери тарг.
Чу ояд-ш њангом, берун кунанд
В-аз он пас надонем, то чун кунанд.
Зи марг, эй сипањбад, беандуњ кист?
Њаме хештанро бибояд гирист.
Дароз аст роњаш в-агар кўтањ аст,
Парогандагонем, агар њамрањ аст.

Рустам пеши Ковус бо номае Гударзро мефиристад ва нўшдору 
мехоњад, аз он ки дар ганљи шоњ аст, нўшдоруе, ки маљрўњонро 
кунад тандуруст. Ковус дар посух мегўяд, ки обрўйи Рустам пеши 
ў бештар аст, намехоњам ба ў бадиро:

Валекин агар доруи нўш ман
Дињам, зинда монад яли пилтан,
Кунад паст Рустам ба неру туро,
Њалок оварад, бегумон, мар маро.
Агар як замон з-ў ба ман бад расад,
Насозем подоши ў љуз ба бад.
Шунидї, ки ў гуфт: “Ковус кист?
Гар ў шањрёр аст, пас, Тўс кист?
Куљо гунљад андар љањони фарох,
Бад-он фарру бурзу бад-он ёлу шох?
Куљо бошад ў пеши тахтам ба пой,
Куљо ронад ўй зери фарри њумой?”
Ба дашном чанде маро баршумурд,
Ба пеши сипањ обрўям бибурд.
Чу фарзанди ў зинда монад, маро
Яке хок бошад ба дар андаро.
Суханњои Суњроб нашнидаї?
На марди бузурги љањондидаї?
К: “- Аз эрониён сар бибуррам њазор,
Кунам зинда Ковуси кайро ба дор”.
Агар монад ў зинда андар љањон,
Бипечанд аз ў њам мењону кењон.
Касе душмани хештан парварад,
Ба гетї-дарун номи бад густарад.

Гударз зуд баргашт ва аз хўйи бади шањрёр, тундии вай, 
харидор набудани ў ранљи касро гуфт. Рустам Суњробро дар 
љомаи зарнигор хобонду ба роњ баромад. Аз пасаш кас омаду 
хабар овард, ки писараш мурд. Рустам бинолид ва хок бар сар 
нињод. 

Киро омад ин пеш, к-омад маро,
Ки фарзанд куштам ба пиронсаро?...

Чу ман нест дар гирди Кайњон яке,
Ба мардї будам пеши ў кўдаке.
Буридан ду дастам сазовор њаст,
Љуз аз хоки тира мабодам нишаст.
Чї гўям, чу огањ шавад модараш?
Чї гуна фиристам касеро бараш?
Чї гўям, чаро куштамаш бегуноњ,
Чаро рўз кардам бар ў-бар сиёњ?
Кадомин падар њаргиз ин кор кард?
Сазоворам акнун ба гуфтори сард.
Ба гетї кї куштаст фарзандро,
Далеру љавону хирадмандро?!
Падар-ш, он гаронмоятар пањлавон,
Чї гўяд бад-он духти поки љавон?
Бар ин тухмаи Сом нафрин кунад,
Маро ном бемењру бедин кунад.
Кї донист, к-ин кўдаки арљманд
Бад-ин сол гардад чу сарви баланд?!
Ба љанг оядаш рою созад сипоњ,
Ба ман-бар кунад рўзи равшан сиёњ?

Рустам бифармуд дебои хусравон бар рўйи пури љавонаш би-
андозанд ва тобуташро аз он дашт бурданд. Рустам сўйи хайма-
аш омад, ба пардасарой оташ заданд, лашкар хок бар сар заданд, 
њама хаймаву дебои ранг-ранг, њама тахти пурмояи заррин бар 
оташ нињоданд, фарёд бархост. Рустам зорї мекард:

Љањон чун ту дигар набинад савор
Ба мардию гурдї гањи корзор.
Дареѓ, он њама мардию ройи ту,
Дареѓ, он руху бурзу болои ту!
Дареѓ, ин ѓаму њасрати љонгусил,
Зи модар људо в-аз падар доѓдил!

Хабари кушта шудани Суњроб ба модараш низ расид, ки ба 
теѓи падар хаста гашту бимурд. Фирдавсї њоли зори Тањминаро 
чунин баён намудааст:

Бизад чангу бидрид пероњанаш,
Дурахшон шуд он лаъли зебо танаш.
Баровард бонгу ѓиреву хурўш,
Замон то замон з-ў њамерафт њуш.
Мар-он зулфи чун тобдода каманд
Ба ангушт печиду аз бун биканд...
Њама хоки тира ба сар барфиканд,
Ба дандон зи бозуи худ гўшт канд...
Њамегуфт, к: “- Эй љони модар, кунун
Куљої сиришта ба хоку ба хун?
Чу чашмам ба рањ буд, гуфтам магар
Зи Суњробу Рустам биёбам хабар.
Гумонам чунин буд, гуфтам, кунун
Бигаштї ба гирди љањон - андарун.
Падарро њамељустию ёфтї,
Кунун б-омадан тез биштофтї.
Чї донистам, эй пур, к-ояд хабар,
Ки Рустам ба ханљар даридат љигар.
Дареѓаш наёмад аз он рўйи ту,
Аз он бурзу болою бозўи ту...
Бипарварда будам танашро ба ноз,
Ба рахшандарўзу шабони дароз.
Кунун он ба хун-андарун ѓарќа гашт,
Кафан бар тани поки ў хирќа гашт.
Кунун ман киро гирам андар канор?
Кї хоњад будан мар маро ѓамгусор?
Киро хонам акнун ба љойи ту пеш?
Киро гўям ин дарду тимори хеш?...
Падар љустї, эй гурди лашкарпаноњ,
Ба љойи падар гўрат омад ба роњ...
Њамегуфту мехасту меканд мўй,
Њамезад кафи даст бар хуб рўй.
Зи бас, к-ў њаме шевану нола кард,
Њама халќро чашм пуржола кард...
Бияфтод бар хок, чун мурда гашт,
Ту гуфтї њама хунаш афсурда гашт.
Ба њуш омаду боз нолиш гирифт,
Бар он пури кушта сиголиш гирифт...

Сари аспи ўро ба бар даргирифт,
Бимонда љањоне бад-ў дар шигифт.
Гање бўса зад бар сараш, гањ ба рўй,
Зи хун зери суммаш њамеронд љўй...
Биёвард он љомаи шоњвор,
Гирифташ чу фарзанд андар канор.

Фирдавсї дар поёни достони Суњроб аз номи Бањроми неку-
сухан мегўяд, ки дар ин дунё навбати омадану рафтан аст ва ин 
чиз розест, ки падид намеояд, барои њамин њам барои боз кардани 
он калид љустан фоида надорад. Барои он ки ин дари баста кушо-
да шавад, умр барбод меравад.

Дил андар саройи сипанљї мабанд,
Сипанљї набошад касе судманд.

Мавзўи достон баёни саргузашти Суњроб аз рўзи зодан то 
дами марг мебошад.

Фарќи Суњроб аз њамаи пањлавонони эронию тўронї, аз он 
љумла Рустам дар он буд, ки ў ба муќобили суннати меросї бу-
дани тахту кулоњ буд. Ва ин чиз боиси он мегардад, ки њам Кай-
ковус – шоњи Эрон ва њам Афросиёб - шоњи Тўрон аз пайи нест 
кардани он мешаванд ва тарњи љанги падару писарро ба роњ ме-
андозанд ва муваффаќ ба он мегарданд, ки падару писар то ба 
охир њамдигарро нашиносанд. Ва ваќте ки наќшањояшон амалї 
мешавад, Суњроб аз ханљари падараш захмї мегардад, Кайковус 
нўшдоруро намедињад.

То ба охир аз Суњроб пинњон мондани нишонањои Рустам 
дар назари аввал боварибахш наменамояд ва боиси сар задани 
пурсишњои зиёде мегардад, аз љумла чаро Суњроб бо вуљуди он 
ки медонад Афросиёб душмани Рустам аст, инро њатто модараш 
ба вай таъкид карда буд, њадяњои ўро ќабул мекунад ва аз он 
хуш мешавад ва ѓ. Аммо дар асл Фирдавсї дар достон тамоми 
заминањои равониро барои њамдигарро нашинохтани падару пи-
сар муњайё сохтааст. Барои мисол, Тањмина аз тарси он ки агар 
Рустам бидонад, ки писараш сарфарози гарданкашон шудааст, 
ўро назди хеш хонад ва дили модарро реш гардонад. Њаљири асир 
- писари Гударз аз бими он ки Рустам дар набард бо Суњроб куш-

та гардад, Кайковусу Афросиёб ва надимонашон аз хавфи он ки 
аз тољу тахт барангехта нашаванд, кўшиш мекунанд, ки падару 
писар њамдигарро нашиносанд.

Фирдавсї бо гуфтани достони пур аз оби чашми Суњроб паё-
ме додааст, ки набарди неруњои некї бо бадї, мењр бо кин, оштї 
бо љанг, хирад бо љањл, мубориза барои тољу тахт абадист ва онњо 
бо њам созиш нахоњанд кард. Фољиаи Суњроб дар он буд, ки ў аз 
ду тухмаи ба њам душман зода шуда – аз тухмаи Сому Наримон аз 
тарафи падарї ва шоњи Самангон аз љониби модарї, ки яке рамзи 
Эрон ва дигаре рамзи Тўрон мебошанд ва бо њам дар душмании 
њамешагї ќарор доранд.

Аммо паёми аслии шоир дар “Достони Суњроб” иборат аз 
он аст, ки поёни њама гуна хусумату душманї ва љанг нохушї ва 
фољиа аст. Монанди он ки душмании Эрон ва Тўрон боиси фољиаи 
бузурги инсонї – кушта шудани писар аз дасти падар гардид. Ба-
рои њамин њам њангоме ки Рустам пас аз рух додани он фољиа аз 
майдони набард ба назди эрониён бармегардад, ба онњо мегўяд:

Шумо љанги Тўрон маљўед кас,
Ки ин бад, ки ман кардам имрўз, бас!

Ва ин он хоњише буд, ки Суњроби захмхўрда дар дами вопа-
син аз Рустам карда буд.

Рустам дар “Достони Суњроб” пеш аз њама на њамчун 
љањонпањлавон, балки њамчун як падари мењрубону ѓамхор нис-
бат ба фарзандаш ва њамсараш инъикос гардидааст. Рустам агар-
чи баъд аз арўсї ва зода шудани фарзанд онњоро надидааст, вале 
њамеша дар фикри онњо будааст ва ѓамхорї намудааст. Дар дос-
тон дар чанд љо ишорае рафтааст, ки ў барои Суњроб ва Тањмина 
номае бо се ёќути рахшону се бадра зар фиристодааст. Ва ваќте 
ки Рустам мефањмад, ки њамнабарди тўрониаш Суњроби писараш 
аст ва ў ханљар бар љигари фарзанди хеш задааст, сараш хира ме-
гардад ва аз пою аз њуш меравад, пасон бо оњу нола назди Њаљире, 
ки Рустам буданашро аз Суњроб пинњон дошта буд, бо кин мео-
яд, аз гиребонаш мегирад ва мехоњад, ки сарашро аз тан бибу-
рад, бузургон пешашро мегиранд. Он ваќт бо дашна сари худро 
буриданї мешавад, боз њам бузургон ва Гударз ўро аз ин кор боз-
медоранд ва насињат мекунанд. 

Рустам бо тобути писари љавонмаргаш ба Зобулистон бар-
мегардад ва пеши падару модари худ зорї мекунад. Вай дар бо-
раи он меандешад, ки ба њамсараш – модари бечораи Суњроб – 
Тањмина чї мегўяд ва чї љавоб хоњад дод.

Тањминае, ки ба гуфтаи Фирдавсї, чу ў зери чархи барин анда-
кест, аз рўйи достонњои афсонакирдор дар бораи Рустам, хирадро 
зи бањри њаво (њавас) куштааст ва ба вай мењр бастааст, њамчун 
модари мењрубон тани Суњробро ба ноз парваридааст, гумон на-
дошт, ки рўзе фарзанди азизу нозпарвардаш, ки ба љустуљўйи па-
дараш ба сафар баромада буд, бо дасти падараш ба хорї кушта 
мегардад. Модар аз ѓами писари пањлавони номуродаш оќибат 
пас аз як сол мемирад. Сањифањое, ки дар онњо њолати Тањмина 
пас аз шунидани хабари марги Суњроб ва андешањои ў баён гар-
дидаанд, аз пурсўзтарин сањифањо дар достон мебошанд.

Кайковусу Афросиёб – шоњони Эрону Тўрон, агарчи дар 
зоњир дар “Шоњнома”, аз он љумла дар “Достони Суњроб” 
чењрањои муњим ба шумор мераванд: пањлавонон бо супориши 
онњо ва бо иљозаташон ба коре иќдом менамоянд, ба љанг меда-
роянд, дар амал шахсиятњои вобаста ба пањлавононе чун Рустам 
мебошанд, зеро он њама тољу тахту кулоњу ганље, ки доранд, ба 
шарофати мањз пањлавонон мебошад. Бинобар он ваќте ки онњо 
аз рўйи бехирадї ва беандешагии худ нисбат ба пањлавонон тун-
диеро раво медоранд, хашм мегиранд ва ё бонг мезананд ва њукми 
бељое мебароранд, обрўй, арзишу маќоми воќеияшон ошкор ме-
гардад. Чунончи дар “Достони Суњроб”, њангоме ки Кайковус ба 
Рустам ва Гев барои таъхир карданашон ба онњо бонг мезанад ва 
ба Тўс супориш медињад, ки дастњояшонро бибандад ва зинда ба 
дор бикашад ва беэътиноёна мегўяд, 

Ки: “Рустам кї бошад, ки фармони ман 
Кунад пасту печад зи паймони ман?”.

Рустам барошуфта ба рўйи Кайковус ошкор мегўяд, ки њамаи 
корњоят яке аз дигаре бадтар аст, ту шоистаи шањрёрї нестї, ту 
андар љањон аз ман зиндаї, ин манам, ки ба ту ва падарат тољи 
шоњї бахшидам, агар ман падарат Кайќубодро аз кўњи Албурз ба 
Эронзамин намеовардам, туро ин бузургию ком њаргиз набудї. 
Ва бо хашм аз пеши Кайковус бе њеч иљозат мебарояд ва меравад. 

Шоњи Эрон маљбур мешавад, кас фиристад, аз Рустам пўзиш пур-
сад ва ба беаќлию беандешагиаш иќрор кунад. Барои Фирдавсї 
дар “Шоњнома” аз шоњон пањлавононе монанди Рустам бештар 
эътибор доранд ва азиз мебошанд. Њамин пањлавононе мисли 
Рус там ва Суњробанд, ки шоир ба воситаи онњо паёмњои хешро ба 
хонандагони хеш, ба наслњои оянда мерасонад.

ДОСТОНИ РАЗМИ ИСФАНДЁР БО РУСТАМ

“Достони разми Исфандёр бо Рустам” аз шикояти Исфандёр 
ба модараш дар бораи бад карданњои падараш Гуштосп оѓоз ме-
гардад. Гуштосп ба писараш ваъда карда буд, ки пас аз он ки ў 
кини бобояш Луњроспро аз Арљосп мегирад ва хоњарони пада-
рашро аз банди вай меорад ва љањонро аз бадон пок мекунад, 

Њама подшоњию лашкар турост,
Њамон ганљ бо тахту афсар турост.

Вале ба ваъдааш вафо намекунад, ганљу тахту кулоњро ба Ис-
фандёр доданї нест. Инро модараш медонад, бинобар ин насињат 
мекунад, ки вай бо доштани ихтиёри лашкару буму бар ќаноат 
намояд ва мунтазири аз олам гузаштани падараш бошад.

Чу ў бугзарад, тољу тахташ турост,
Бузургию аврангу бахташ турост.

Исфандёри љоњталаб назди падар меравад ва ба ёдаш меорад, 
ки гуфта буд:

Супорам туро афсару тахти ољ,
Ки њастї ба мардї сазовори тољ.

Гуштосп аз ў ба банд овардани Рустам, Завора ва Фаромарз-
ро талаб мекунад, ки аз фармони вай сар печидаанд ва ба Занду 
Зардушту дини бењї савганд мехўрад, ки он ваќт:

Супорам туро ганљу тахту кулоњ,
Нишонам-т бо тољ дар пешгоњ...
Агар тахт хоњї њаме бо кулоњ,
Рањи Систон гиру баркаш сипоњ.

Исфандёр аз пеши падар бадхашм ва бо лаби пур зи боду дили 
пур зи ѓам бармегардад. Модар ўро насињат мекунад, ки “ба бад 
тез маштобу бар бад макўш”, ба љанги Рустам марав.

Худи Исфандёр низ медонад, ки Рустам кист ва чї корњои неку 
ба Эрон кардааст, бинобар ин бастани ўро ба худ, ба подшоњзода 
сазо намедонад. Лекин њамзамон наметавонад, ки аз фармони 
шоњ сар кашад. Ў дар дуроња ќарор дорад ва аз ин хусус ба мода-
раш мегўяд:

Њамон аст Рустам, ки донї њаме,
Њунарњош чун Занд хонї њаме.
Накукортар з-ў ба Эрон касе 
Наёяд падид, ар биљўйї њаме.
Мар ўро ба бастан набошад сазо,
Чунин бад на хуб ояд аз подшо...
Чї гуна кашам сар зи фармони шоњ,
Чї гуна гузорам чунин пешгоњ?

Исфандёр њамчунин огоњ аст, ки Рустам бас ба љойи шоњон 
ранљи зиёд кашидааст, низоме, ки дар љањон аст, аз гурзи гарони 
ўст, шањрёру бандаи Эрон бо ў зиндаанд.

Басе ранљ дорад ба љойи сарон,
Љањон рост кард ў ба гурзи гарон.
Њама шањри Эрон бад-ў зиндаанд,
Агар шањрёранд, агар бандаанд.

Исфандёр умед ба он мебандад, ки бо сухани нарм Рустамро 
розї хоњад кард, ки ихтиёрї ба фармони падараш Гуштосп сар фу-
рорад ва наздаш ояд. Бо њамин ният пас аз лашкар кашиданаш ба 
Зобул фиристодаи далеру хирадманду бодонишу бофарру зеб пи-
сараш Бањманро ба назди Рустам мефиристад. Рустам розї аст, ки 
назди Исфандёр бесилоњ биёяд ва аз ў бишнавад, ки шоњ Гуштосп 
чї фармудааст. Аммо њаргиз розї нест, ки касе ба дасту пойи вай 
банд андозад, барои њамин њам ба Исфандёр њушдор медињад, ки: 

Надидаст кас банд дар пойи ман,
На бигрифт шери жаён љойи ман.

Ту он кун, ки аз подшоњї сазост,
Магард аз пайи он ки он норавост.
Ба њарза зи дил дур кун хашму кин,
Љањонро ба чашми љавонї мабин.

Рустам ва Исфандёр бо њам вомехўранд, дар њаќќи якдигар 
суханњои нек ва боэњтиромона мегўянд. Исфандёр Рустамро ба 
мењмонї мехонад ва ба ў пешнињод мекунад, ки банд бар пой 
нињад, зеро аз банди шоњаншоњ нанг набошад, агар туро баста 
пеши шоњ барам, саросар аз гуноњат хоњад гузашт. Ва таъкид ме-
кунад, ки аз бастани Рустам равони худаш хаста аст, аммо ќавл 
медињад, ки агар вай то шаб дар банд бимонад, ба љонаш газанд 
нахоњад расид. Исфандёр Рустамро бовар кунониданї мешавад, 
ки аз Гуштосп бадї наояд, ба вай бадгумон нашавад. Исфандёр 
ба Рустам рўйирост ошкор месозад, ки агар ў ба ин розї шавад, 
шоњ ба ў тахти ољу ганљу тољи ваъдакардаашро хоњад дод, он ваќт 
ў љањонро ба дасти Рустам менињад ва чандон зару хоста хоњад 
дод, ки бару бомаш ороста хоњад гашт.

Рустами љањонпањлавон, чунонки ўро муносиб аст, бори ди-
гар ба Исфандёр мефањмонад, ки њар чї хоњад, фармон кунад, ма-
гар банд, ки аз он оре бувад.

Исфандёр ошкоро мегўяд, ки агар Рустам аз фармони Гуш-
тосп сар печад, падараш рўзи ўро табоњ хоњад кард, бинобар ин 
маљбур аст, ки бо Рустам љанг оварад.

Рустам дар яке аз дидорњо ва маљлисњои май, ки миёни ў ва 
Исфандёр тез-тез иттифоќ меафтод, чанги Исфандёрро чунон ме-
фишорад, ки аз нохунаш оби зард мерезад ва пур аз хуноб меша-
вад ва абрувонаш пур аз тоб мешавад ва мегўяд:

Кї гўяд:”Бирав, дасти Рустам бибанд?
Набандад маро даст чархи баланд!”

Исфандёр бо вуљуди ин бихандиду гуфт ба Рустам, ки имрўз май 
бихўр, ѓанимат аст, фардо ба разм мепечию ман ду дастат мебандам, 
мебарам назди шоњ ва мегўям, ки аз ту гуноње надидам ва хоњиш ме-
кунам, ки гуноњатро бибахшад ва бо њамин туро аз ѓаму дарду ранљ 
мерањонам. Рустам ба навбати худ дар љавоб бо ханда мегўяд, ки 
фардо ба дашти набард биёем, аз кўњаи зин ба оѓўш бибардорамат 

ва наздики Зол орамат, нишонамат бар тахти ољ, ба сарат тољ гузо-
рам ва њар чї аз Кайќубод ёфтам, пешат нињам ва пас аз он ба назди 
Гуштосп меравам ва тољро ба мардї туро бар сар нињам. 

Чу ту шоњ бошию ман пањлавон,
Касеро намонад ба тан-дар равон.

Рустам бори дигар Исфандёрро ба берун кардани кина аз дил 
ва ба дўстию рафоќат, мењмонї, мардумї ва даст кашидан аз бадї 
даъват мекунад. Вале Исфандёр бар хилофи ў бори дигар исрор 
менамояд, ки љањонпањлавон панди ўро бипазирад ва ба гуфтори 
шоњ ба банд андарояд. Рустам аз ин аз ѓам пурандеша шуд ва ба 
худ андешид, ки агар даст варо бандад ва ё газанде расонад, њар 
ду кор њам бонафрину бад аст:

Њам аз банди ў бад шавад номи ман,
Њам аз куштанаш бад саранљоми ман.

Рустам дар андешаи он буд, ки дар њар ду њолат њам мардум 
ва шоњон ўро гунањкор хоњанд донист, ўро марди бенангу ор, пири 
бедин хоњанд гуфт. Бар замми ин агар худ кушта шавад, рангу бўйи 
Зобулистон нахоњад монд, тухмаи Дастони Сом гусаста хоњад шуд. 
Аз ин сабаб ба Исфандёр кўшиш мекунад бифањмонад, ки падари 
ў - Гуштосп аз тољу тахт серї надорад, бинобар ин њам Исфандёр-
ро гирди гетї медавонад ва ба њар сахтие равон мекунад. Аммо ў 
набояд ба љони худашу Рустам ситам намояд.Бо ин њама кўшишњо 
вай натавонист, ки Исфандёри “бадраги девсоз” -ро аз љанг кар-
дан бо ў боздорад. Боз њам ба хотири ба њам дар майдони љанг 
рўйбарў наомадан Рустам ба Исфандёр пешнињод мекунад, ки са-
ворони зобулию эронї ба љанг дароянд, на онњо њар ду. Исфандёр 
ин пешнињодро низ рад менамояд ва мегўяд:

Туро гар њаме ёр бояд, биёр,
Маро ёр њаргиз наёяд ба кор.
Маро ёр дар љанг Яздон бувад,
Сарукор бо бахти хандон бувад.
Туї љангљўю манам љангхоњ,
Бигардем бо якдигар бе сипоњ.

Вале рўзи набард бар хилофи ањде, ки миёни ду пањлавон 
шуда буд, сипоњи сагзињо ба майдон меояд ва писарони Исфандёр 
– Нўшозар ва Мењрнўш аз дасти онњо кушта мешаванд. Исфандёр 
пур аз хашм Рустамро ба ањдшиканї муттањам мекунад ва носазо 
мегўяд ва аз кушта шудани ду писараш огоњ месозад.

Њангоми набард ваќте ки тирњои Рустам бар тани Исфандёр 
ба кор намеояд, Рахшу савораш маљрўњ мешаванд, чорае месозад: 
аз Рахш пиёда мешавад ва ба баландие мебарояд:

 
Бихандид чун дидаш Исфандёр,
Бад-ў гуфт, к-: “Эй Рустами номдор,
Чаро кам шуд он неруи пили маст,
Зи пайкон чаро кўњи оњан бихаст?
Куљо рафт он мардию гурзи ту,
Ба разм-андарун фарраву бурзи ту?
Гурезон ба боло чаро бар шудї,
Чу овози шери жаён бишнудї?
На онї, ки дев аз ту гирён шудї,
Дад аз таффи теѓи ту бирён шудї?
Чаро пили љангї чу рўбоњ гашт,
Зи љангаш чунин дасткўтоњ гашт?

Ў ба Рустами маљрўњ, ки дар баландие истодааст, боз њам 
пешнињод мекунад, ки аз кардааш пушаймон шавад ва дасташро 
ба банд дињад.

Рустам торик шудани шабро бањона меорад ва мегўяд, ки 
сўйи айвон хоњад рафт, замоне меосояд, љароњатњояшро мебандад 
ва хешонашро даъват хоњад кард. Исфандёр ўро зинњор медињад, 
вале њушдор низ медињад, ки Рустам ўро фиреб надињад ва њар чи 
ў барояш гуфт, бе кажжию камию костї ба ањли айвон бирасонад.

Рустам дар айвон ба Дастон, ки аз дидани њоли ў мўй меканду 
менолид, мегўяд:

Ки ман њамчу рўйинтан Исфандёр
Надидам ба мардї гањи корзор...
Задам чанд бар кабри Исфандёр,
Чунин буд, ки бар санг резанд хор.
Њамон теѓи ман гар бидидї паланг,
Нињон доштї хештан зери санг.

Надаррад њаме љавшан андар бараш,
На як пораи парниён бар сараш...
Сипосам зи Яздон, ки шаб тира шуд,
Варо дида аз тирагї хира шуд.
Бирафтам ман аз љанги ин аждањо,
Надонам, ки чун љуст хоњам рањо?

 Рустам дар андешаи он буд, ки фардо љое равад, ки Исфан-
дёр ному нишоне аз ў наёбад. Зол Симурѓро ба ёрї мехонад, вай 
Рустам ва Рахшро табобат мекунад ва аз пањлавон мепурсад, ки 
чаро бо Исфандёр разм љуст? Рустам посух медињад.

Чаро разм љустї зи Исфандёр,
Ки ў њаст рўйинтану номдор?
Бад-ў гуфт Рустам, ки: «Гар ў зи банд 
Нагуфтї, нагаштї дили ман нажанд.
Маро куштан осонтар ояд зи нанг,
Агар бозмонам ба сахтї зи љанг».

Симурѓ маслињат медињад, ки љанг наљўяд бо Исфандёр, ўро 
лоба кунад ва тану љони хеш фидо дорад ўро. Агар пўзишатро 
напазирад, он гоњ чорае хоњам сохт, ки туро ба хуршед сар бараф-
розам.

Рустам ба љанги Исфандёр бозгашт. Чу бишнид овозаш, Ис-
фандёр ба Башутан гуфт, ки гумон набурдам, ки Рустаму Рахш 
меоянд. Дастони љодупараст љоду кардааст. Чун Исфандёр рўйи 
Рустам бидид, хурўшид ва гуфт, ки “номи ту бод аз љањон нопа-
дид”.

Фаромўш кардї, ту сагзї, магар
Камону бари марди пархошгар?
Ту аз љодуи Зол гаштї дуруст
В-агарна канорат њаме дахма љуст.
Кунун рафтию љодуї сохтї,
Бад-ин сон суйи разми ман тохтї.
Бикўбам-т аз он гуна имрўз ёл,
К-аз ин пас набинад туро зинда Зол.

Рустам ба Исфандёр хитоб мекунад, ки “эй сер ногашта аз 
корзор”:

Битарс аз љањондор Яздони пок,
Хирадро макун бо дил андар маѓок.
Ман имрўз не бањри љанг омадам,
Пайи пўзишу ному нанг омадам.

Исфандёр Рустамро “нобакор” мехонад ва мегўяд, аз роњи 
Яздон ва фармони шоњ баргардонидани њар касро Худованд на-
мебахшад.

Љуз аз разм ё банд чизе маљўй,
Чунин гуфтанињои хира магўй.

Лобаи Рустам ба кор наомад, ў натвонист Исфандёрро аз кор-
зор баргардонад.

Тањамтан газ андар камон ронд зуд,
Бад-он сон, ки Симурѓ фармуда буд.
Бизад рост бар чашми Исфандёр,
Сияњ шуд љањон пеши он номдор.
Хам овард болои сарви сањї,
Аз ў дур шуд донишу фаррањї.
Нигун шуд сари шоњи яздонпараст,
Бияфтод чочикамонаш зи даст.
Гирифташ фашу ёли аспи сиёњ,
Зи хун лаъл шуд хоки овардгоњ.

Он ваќт Рустам ба Исфандёр мегўяд:

Ту онї, ки гуфтї, ки рўйинтанам,
Баланд осмон бар замин барзанам.
Ба як тир баргаштї аз корзор, 
Бихуфтї бар ин бораи номдор.
Њам акнун ба хок-андар ояд сарат,
Бисўзад дили мењрубон модарат.

Исфандёр чунин ба поён расидани сарнавишташро на аз Рус-
там, балки аз замона ва падараш Гуштосп медонад:

Замона чунин буду буд он чи буд,
Надонад касе рози чархи кабуд.
На Рустам, на мурѓу на тиру камон
Ба разм аз тани ман бибурданд љон.
Ки ин кард Гуштосп бо ман чунин,
Бар ў барнахонам зи љон офарин.
Маро гуфт: Рав, Систонро бисўз,
Нахоњам, к-аз ин пас бувад Нимрўз.
Бикўшид то лашкару тољу ганљ
Бад-ў монаду ман бимонам ба ранљ.

Исфандёр аз Рустам хоњиш мекунад, ки писараш Бањманро 
дар Зобулистон ороиши корзор, базму разму шикор, маю ромишу 
захми чавгону гўй, бузургї ва ѓ. биомўзонад. Рустам ваъда дод, 
ки “сухан њар чї гуфтї, ба љой оварам”.

Нишонам-ш бар номвар тахти ољ,
Нињам бар сараш-бар дилафрўз тољ.

Исфандёр аз Башутан хоњиш мекунад, ки ба падараш паёми 
ўро расонад, ки дар асл айбнома буд.

Замона саросар ба коми ту гашт,
Њама муњрњо зери номи ту гашт.
Умедам на ин буд наздики ту,
Сазо ин буд аз љони торики ту.
Љањон рост кардам ба шамшеру дод,
Љањон пок гашт аз бади баднажод.
Ба Эрон чу дини бењї рост гашт,
Бузургию шоњї маро хост гашт.
Ба пеши сарон пандњо додиям,
Нињонї ба куштан фиристодиям.
Кунун з-ин сухан ёфтї коми дил,
Биёрою биншин ба ороми дил...
Туро тахту сахтию кўшиш маро,
Туро тољу тобуту пўшиш маро.

Ваќте ки Башутан тобути Исфандёрро назди Гуштосп меба-
рад, бузургони Эрон ба Гуштосп хашм мегиранд ва ўро гунањгори 
асосї мешуморанд.

Бузургони Эрон гирифтанд хашм
В-аз озарми Гуштосп шустанд чашм.
Ба овоз гуфтанд, к: “- Эй шўрбахт,
Чу Исфандёре ту аз бањри тахт
Ба Зобул фиристї, ба куштан дињї,
Худ андар љањон тољ бар сар нињї.
Саратро зи тољи шањон шарм бод,
Ба рафтан пайи ахтарат гарм бод!”

Хоњарони Исфандёр – Бењофариду Њумой ба падарашон 
рўйирост мегўянд, ки бародарашонро на касе дигар, балки худи 
ў кушт.

На Симурѓ кушташ, на Рустам, на Зол,
Ту куштї мар ўро, чу куштї, манол!

Фирдавсї “Достони разми Исфандёр бо Рустам”-ро бо зикри 
он ба охир расонидааст, ки Гуштосп ба наберааш Бањман - писари 
Исфандёр, ки парваришашро Рустам ба уњда гирифта буд, нома 
менависад ва ба наздаш даъват мекунад. Аз шод гаштани Рустам 
аз ин кор чунин маънї бармеояд, ки Гуштосп тољу тахту кулоњи 
шоњиро ба Бањман хоњад супурд ва он чиро, ки ба падараш Ис-
фандёр – “шоњи беёру љуфт” надода буд, ба писараш хоњад дод.

Шоир бо баёни разми Исфандёр бо Рустам паёме медињад, ки 
љоњталабї ва љангхоњї оќибат марг ба бор меоварад.

Исфандёри љавону тавоно ва дар пањлавонї ва зўри бозў бе-
мислу монандро мањз љоњталабї ба љангхоњї бо Рустам водор 
мекунад ва оќибат ба марг мерасонад. Исфандёр мањз ба хоти-
ри расидан ба тољу тахти шоњї фармонњои гуногуни падарашро 
иљро мекунад. Вай агарчи њамеша такрор мекард, ки мањз ба хо-
тири иљрои фармонњои шоњ ин корњоро кардааст ва карданист, 
дар асл, тавре ки баъдан ошкор мешавад, онњоро мањз барои ра-
сидан ба тољу тахти шоњї анљом медодааст. Оќибат ў, модараш, 
хоњаронаш ва бузургони Эрон мефањманд, ки Гуштосп мањз ба-

рои он ки Исфандёр љўёи гоњи шањрёрї нашавад, ўро ба гирди 
љањон бо њар бањонае мефиристод.

Гуштосп падарест, ки барои ў тољу тахт болотар аз мењри 
фарзанд, зану духтар ва наздиконаш мебошад ва тайёр аст, ки 
њамаро дар ин роњ ќурбон намояд, ба дами марг фиристад, чунон-
ки Исфандёрро фиристод.

Дар “Достони разми Исфандёр бо Рустам” пањлуи ди-
гари чењраи Рустам ошкор гардидааст. Дар ин љо Рустам, 
љањонпањлавони беназири эронї, ки пушту паноњи ягонаи шоњони 
Эрон ва мардумони ин кишвар мебошад, њамчун пири ботадбири 
рўзгордидаву љањондида ва муќобили њама гуна кинаву хашм, 
бадї, номардумї, љанг намудор мешавад. Ў, ваќте ки Исфандёр 
бо фармони шоњ Гуштосп барои банд кардан ва бурданаш меояд, 
борњо такрор ба такрор бо истифода аз роњу воситањои гуногун 
мехоњад бифањмонад, ки ин кори ношуданї ва аз рўйи хирад нест. 
Рустам ба Исфандёр роњи оштию дўстї, ёрию бародархондагиро 
пешнињод мекунад, ба мењмонї ва базм даъват менамояд. Афсўс, 
ки Исфандёри љоњталаб ин њамаро рад мекунад ва роњи љангро 
пеш мегирад.

Рустам, бо вуљуди он ки Исфандёр рўйинтан буд ва бар та-
наш тир кора намекард, ўро бо чораву тадбир маѓлуб месозад. 
Фирдавсї бо ин таъкид намудааст, ки хираду тадбир оќибат бар 
зўру њила, ростї бар дурўѓ, некї бар бадї, оштї бар љанг, дўстї 
бар душманї, мардумї бар номардумї пирўз хоњад шуд. Марги 
Исфандёр ва ноком монданаш аз тахту тољ, ба пирўзї расидани 
Рустами пир ва маљрўњ, ошкор гардидани найранг ва гуноњњои 
Гуштосп ва умеди ба тахт нишондани наберааш Бањман – писари 
Исфандёр исботи он мебошад.

ЊУНАРИ ШОИРИИ ФИРДАВСЇ

“Шоњнома” намунаи барљастаи адабиёти бадеии асрњои ми-
ёна мебошад ва мувофиќи ќонунмандињои офаринишии ин давра 
суруда шудааст. Яке аз он ќонунмандињои маълум дар адабиёти 
асрњои миёна гароиши фавќулода ба риояти ќолаб буд.

Ќолабгарої дар “Шоњнома” аз оѓоз то анљоми он зуњури та-
мом дорад, аз он љумла дар риояти бахшњои суннатии “Њамд”, 
“Наът”, “Мадњ” ва “Дар сабаби назм”, дар маснависарої, 
дар баёни њамгуни оини шоњї (“оини тахту кулоњ”): мароси-

ми бартахтнишастанњои шоњон, тољгузорињои онон, озмуну 
њунарнамуданњои онњо ва пањлавононашон дар чустучолокї, 
зўрозмоињо ва дар салоњияти аќлонию рўњонї, маросими пазирої 
ва гусели ояндагон ба наздашон, дар оростани хон, тартиби 
маљлисњои маю базм, дар доду дињиш, дар иншои нома ва фирис-
тодани фиристодањо (“расулон”), дар оростани лашкар ва одоби 
љанг, дар шарњи њолатњои гуногуни рўњонии шахсиятњои адабї, 
аз ќабили ѓам, хорию зорї, ночорию дармондагї, хушию мастї, 
дар корбурди санъатњои бадеї ( монанди ташбењу муболиѓа ва ѓ.), 
ќофия, маънию мазмунњои шоирона ва ѓ. Чунончи њам шоњон ва 
њам пањлавонон ва њам шахсиятњои дигари “Шоњнома” ѓолибан, 
ќабл аз он ки ба коре даст зананд, ба таври њатмї рў ба “бих-
радону мубадону ситорашиносон” меоранд, фол мебинанд, аз 
сарнавишти баъдиашон огоњ мешаванд ва сипас огоњона амал 
мекунанд. Ё ин ки чун ќоида ба Худо ниёиш менамоянд, то ки 
тавфиќ биёбанд дар корњояшон. Дар “Шоњнома” табдили шабу 
рўз, дамиданњои хуршед, зикри ададњои њафту њашт ва сею чор 
низ дар доираи ќолаб сурат мегирад.

Риояти ќолаб дар мавридњое, ки зикрашон рафт, иборат аз 
он аст, ки шоир дар њамаи ин мавридњо, сарфи назар аз он ки 
чанд бор такрор хоњанд шуд, моњиятан як хел ва аз рўйи як ќолаб 
сухан мекунад. Барои мисол, њар боре, ки Фирдавсиро зарурати 
тасвири корзор пеш меояд, аввал суханро аз оростани лашкар дар 
пањндаште ё њомуне шурўъ менамояд. Ва аз танзим намудани та-
лоя (гурўњи пешрав, иктишофї), чапу рост (майсараву маймана) 
ва ќалб (миёна, марказ)-и лашкар ва мушаххас сохтани сарони 
онњо маълумот медињад. Њамон тавре ки худи шоир гуфтааст:

Чапу росту ќалбу љаноњи сипоњ,
Чу боист лашкар, биёрост шоњ.

Љанг мувофиќи ќолаби маъмул дар “Шоњнома” аз бархўрди 
ќисми талояи ду лашкар ва задани карной ѓолибан миёни ду 
пањлавон ва гоње њам байни ду шоњ ё шоњзодае сурат мегирад 
ва то маѓлуб шудани яке аз тарафњо давом меёбад. Ваќти ин 
љангњо аз дамидани субњ (“чоки рўзи сапед”) то фаро расидани 
торикї, яъне, шаб муќаррар шудааст. Баъди бархўрди тарафњои 
даргир ва муайян гардидани он, ки кадоме аз пањлавонон ё шоњу 

шоњзодагон майдондарої хоњанд кард, онњо дар размгоњ рў ба 
рўйи њам меоянд ва одатан корро аз “муноќишоти лафзї” ё ба 
таъбири дигар аз “суханљанг” сар мекунанд. Ва танњо баъд аз ин 
њама ва разми пањлавонон ё шоњону шоњзодагон љанги тан ба 
тани лашкариён оѓоз мегардад.

Ќолабгарої, ки њосили нињоии он такрор аст, дар адаби-
ёти муосир њусн нест, ќубњ аст. Аммо дар асрњои миёна риояти 
ќолаб њусн буд, на ќубњ. Барои њамин асари бадеї њар чи беш-
тар суннатї мебуд, ба њамон андоза маќбултар ба шумор мерафт. 
Такрор ба такрор дар тўли ќарнњои зиёд достони ишќи Лайлию 
Маљнун, Юсуфу Зулайхо, Ширину Хусрав, Вомиќу Азро, ќиссаи 
Искандари Маќдунї, Бањроми Чўбина гуфтанњо, аз шахсиятњои 
шиносу маълуме, мисли Бузургмењри Њаким, Луќмони Њаким, 
Нўшервони одил, Хизри фаррухпай ёдкарданњо, шоњномахонињо, 
тазмину татаббўъ намуданњои Фирдавсию Низомї ва дигарон 
њамин маъниро дошт.

Барои хонандаи асрњои миёна мавзўъ ва мазмуни ошно, 
њикояту ривояти ошно, шахсиятњои ошно, вазну ќофияи ошно, 
сабки ошно воситаи боэътимоди шинохти адиби нав ва асари 
нави ў ба шумор мерафт.

Тозагї, ибтикору ихтирои адабї дар адабиёти асрњои миёна, 
ќабл аз њама, дар таъбиру таъвили нави он мавзўъ ва муњтавои 
ба њама маълум, тобиши нави вазну ќофияњои ошно, сабки ошно, 
маъниву мазмунњои маълум аз тарафи адиби баъдина, дар иловаи 
љузъиёти нав, дар назари тозаи ў, дар њадафу паёми вай иборат 
буд.

Тозагии “Шоњнома” њам дар њадафу паёмњои Фирдавсї, дар 
тафсир, дар назари ў, дар пуштибонии вай аз некї, покї, ростї, 
дод, мењр, мардумї, дин, фарри эзадї, фарри кайї, хирад, дониш 
ва њунар бар зидди бадї, нопокї, норостию кажжї, бедодї, кин, 
номардумї, бединї, љодуї, ањриманї, бехирадї, бедонишї ва 
бењунарї, дар нияти пок намудани љањон аз бадињо ба рой, равону 
тани одамї аз тирагињову олудагињо, полудану ситондани гетї аз 
нобихрадон, ба дин оварондани дили кинаварон, пеш гирифтани 
рањи эзадї ва печидан аз роњи бад, дар азми ќавии зинда кардани 
Аљам, дар њимояти Эронзамину саодати љовидонаи ў буд.

ШУЊРАТИ ЉАЊОНИИ “ШОЊНОМА”

Пайравї ба “Шоњнома”-и Абулќосими Фирдавсї дар дав-
рони шоир оѓоз гардида, то садањои охир давом ёфтааст. Аз 
маснавињое, ки дар пайравии њамосаи шоири бузург эљод гарди-
даанд, бобарортаринашон “Гаршоспнома”-и Асадии Тўсї мебо-
шад.

Низомии Ганљавї, гўяндаи “Хамса”-и номї, агарчи ќасди 
дар пайравии “Шоњнома” асар навиштанро надошт, онро аз 
сарчашмањои асосии маснавии худ “Искандарнома” медонад.

Нахустин тарљумаи “Шоњнома”-и Фирдавсї ба забонњои 
дигар дар асри ХIII ба забони арабї буд, ки онро Бундории 
Исфањонї анљом додааст. Пас аз он ин маснавї дар асри ХV 
ба забони туркї, дар асри ХVI ба забони гурљї, дар асри ХVIII 
ба забонњои фаронсавї ва англисї ва дар асрњои ХIХ ва ХХ 
ба забонњои олмонї ва русї баргардон шудааст. Њоло пора ва 
достонњои људогонаи “Шоњнома” ба аксари забонњои мардуми 
дунё тарљума шудаанд.

Дар пайравї ва бо илњом гирифтан аз достонњои “Шоњнома”-и 
Фирдавсї дар адабиёти Шарќ ва Ѓарб шеъру достонњои зиёде ба 
вуљуд омадаанд, монанди достони адиби англис Матео Арнолд 
(а.ХIХ) бо номи “Рустам ва Суњроб”, афсонаи русии “Достони 
Еруслан Лазаревич”, яъне, достони Рустами Золи Зар ва ѓ.

Ба “Шоњнома” ва шахсияти фавќулодаи гўяндаи он бузург-
тарин адибон ва андешамандони дунё, монанди Иоњан Волфњанг 
Гёте, Њенрих Њейне, Виктор Њуго, Байрон, А.Пушкин, В. Жуков-
ский, М. Лермонтов, С. Есенин ва дигарон таваљљуњи зиёд зоњир 
намудаанд.”Шоњнома” аниси кунљи танњої барои нависанда ва 
мутафаккири барљастаи рус Н.Чернишевский дар зиндонњои Си-
бир будааст. Шоир ва мунаќќиди номии фаронсавї Сент Беёв 
(а.ХIХ) аз Фирдавсї дар ќатори саромадони адабиёти љањон, аз 
ќабили Њомер, Верњилий, Овидий, Тассо ва Данте ном гирифта, 
наќши бузурги ўро дар равнаќи адабиёти умумиљањонї эътироф 
намудааст.

Бечиз нест, ки дар гузашта ва имрўз “Шоњнома”-ро бо 
њамосањои маъруфи љањон, чун “Моњобњорото” ва “Ромоёно” 
дар адабиёти њиндї, “Илиёдо” ва “Удисї” дар адабиёти юнонї, 
“Анйид” дар адабиёти румї, “Мазњакаи илоњї”-и Данте ва ѓ. 
санљидаанд. Бартарии “Шоњнома”-и Фирдавсї аз асарњои мазкур 

дар он аст, ки агар дар онњо њодисањои мањаллї ва таассуботи 
ќавмию гурўњї ва интиќомљўйињои шахсї баён гардида бошад, 
дар он њамосаи инсон ва тамаддуни башарї мебошад.

ПУРСИШ ВА СУПОРИШ

1. Абулќосими Фирдавсиро чаро дењќонзода меноманд?
2. Таърихи навиштан ва тањрирњои гуногуни “Шоњнома”-ро баён кунед.
3. Чаро Фирдавсї умед ба султон Мањмуд баст?
4. “Шоњнома” аз рўйи муњтаво ба чанд бахш таќсим мешавад?
5. Маводи намоишии достонњои "Шоњнома"-и Абулќосими Фирдав-

сиро  омода бикунед.
6. Муњтавои “Достони Суњроб”-ро мухтасар наќл кунед.
7. Чаро падару писар њамдигарро нашинохтанд?
8. Паёми аслии “Достони Суњроб” чист? Дар мавзўи "Достони Суњроб" 

иншо нависед.
9. Фењристи шахсиятњои адабии "Достони Суњроб"-ро тартиб дињед ва 

онњоро ба таври мухтасар тавсиф намоед.
10. Дар мавзўи "Низои Шоир ва Шоњ" гузориш нависед.
11. Порчањои шеърии "Зи њар гуна будам туро рањнамой" ва "Бизад чан-

гу бидрид пероњанаш"-ро аз бар намоед ва ќироат бикунед, вазн ва 
ќофияи онњоро муайян бисозед.

12. Фасли “Достони разми Исфандёр бо Рустам”-ро бо диќќат хонда 
наќл кунед ва иншо нависед.

13. Чењраи Рустам ва Исфандиёрро муќоиса намоед ва таассуроти худ-
ро нависед.

14. Пораи шеърии "Надидаст кас банд дар пойи ман"-ро аз бар кунед ва 
ќироат намоед, ба вазн ва ќофияњои он диќќат дињед.

15. Њунари шоирии Фирдавсї дар чї намудор аст?
16. Дар бораи пайравињо ба “Шоњнома”-и Фирдавсї ва тарљумаи он 

дар Шарќу Ѓарб чиро медонед? Маводи намоишї омода бисозед.

ТЕСТЊО
1.   Чаро Фирдавсї умед ба султон Мањмуд баст?

а) Подшоњи замон буд.
б) Шоирро мешинохт.
в) Шеърфањм буд. 
г) Аз баркашидагони подшоњони сомонї буда,  худро аз  

њаводорони суннатњову фарњанги эронї вонамуд мекард. 

2.   Чаро Рустам ва Суњроб њамдигарро нашинохтанд?

а) Надида буданд.
б)  Афросиёб ва сипањбадонаш чора андешиданд.
в) Тањмина халал расонд.
г) Рустам аз зода шудани Суњроб бехабар буд.

3.   Паёми аслии “Достони Суњроб” чист?

а) Падар набояд писарро бикушад.
б) Писар набояд бо падар ба љанг дарояд.

в) Набарди неруњои некї бо бадї, мењр бо кин, оштї бо љанг, 
хирад бо љањл, мубориза барои тољу тахт абадист ва онњо бо 
њам созиш нахоњанд кард.

г) Поёни њама гуна хусумату душманї ва љанг нохушї ва фољиа 
аст.

4. Сабаби нокомии Исфандёри рўинтан   дар разм бо Рустам дар 
чист?

а)  Љоњталабї.
б) Љангљўйї.
в) Нотавонї.
г) Кибр.

5. Нахустин тарљумаи “Шоњнома” ба забонњои хориљї ба кадом 
забон буд?

а) Дарї.
б) Арабї.
в) Англисї.
г) Олмонї.

АБЎАЛЇ ИБНИ СИНО 
    (16 – 17 августи 980 – 24 июни 1037)

Абўалї ибни Сино яке аз абармар-
дони илмњои њикмат, мантиќ, илоњиёт, 
табииёт, риёзиёт, тиб, њайат, забон, улу-
ми адабї ва фанни шеър на танњо дар 
Шарќ, балки дар Ѓарб мебошад. Ин гуна 
касони фавќулодаро дар Машриќзамин 
«нобиѓа» ва дар кишварњои ѓарбї «ге-
ний» мегуфтанд. Дар фењристи китобњои 
ў, ки онро шогирди бовафояш Абўубайди 
Љузљонї тартиб додааст ва њамроњаш 
солњои дароз то вопасин нафасњояш буд, 
яксаду чињилу њашт номгўй омадааст, ки бисёре аз онњо њар як аз 
ду то бист-бисту як љилд иборат мебошад. Китоби машњури ў дар 
илми тиб «Ал-Ќонун фї-т- тиб» дар Италия аз тарафи Њерарди 
Кремонї дар соли 1180 ба забони лотинї тарљума шуда, дувумин 
асарест, ки пас аз китоби муќаддаси яњудиён «Таврот» ба табъ ра-
сида буд ва то асри ХVIII дар донишгоњњои ѓарбї њамчун китоби 
дарсї таълим дода мешуд.

Имом Ѓазолї (охири а. ХI ва ибтидои а. ХII) бо вуљуди ихти-
лофи назаре, ки бо Ибни Сино дошт, мардонавор тан додааст, ки 
«ва њар киро муљаллади (љилди) аввали «Ќонун» маълум бошад, 
аз усули илми тиб ва куллиёти ў њеч бар ў пўшида намонад, зеро 
ки агар Буќрот (Њиппократ) ва Љолинус (Њален) зинда шаванд, 
раво бувад, ки пеши ин китоб саљда кунанд».

Ибни Сино дар Ѓарб бо номи «Авитсена» маъруф аст. Ў аз 
љумлаи он донишмандони беназири шарќиест, ки дар рушд ва 
такомули андешаи илмии ѓарбї наќши муассири бевосита до-
рад. Таъсири бобаракати таълимоти фалсафаи Ибни Сино дар 
такомули љањонбинии андешамандони бузурги ѓарбї, монанди 
Рољерс Бэкон, Сигери Брабантии Гундиславї, Петри Испанї, 
Њиноними (Вилњелми) Овернї, Моисей Маймонид, Уилям Ок-
кам, Дунс Скотт, Фома Аквинский, Спиноза, Данте ва дигарон ба 
исбот расидааст. Дар асри X дар шањри Шартри Фаронса макта-
би фалсафие мављуд будааст, ки дар он аз љумла таълимоти Ибни 
Синоро ташвиќ ва тарѓиб менамуданд. Дар донишгоњи Порис бо 
сардории Сигери Брабантї њавзаи илмие ба вуљуд омада будааст, 

ки асарњои Ибни Синоро ба лотинї бармегардонданд. Ба ивази 
ду китоби Абўалї ибни Сино ва як китоби Њален, ки дар китобхо-
наи яке аз кардиналњои дарбори папаи Рим будааст, чунон пули 
калон додаанд, ки эњтиёљи касалхонаи шањри Монполеро (Фа-
ронса) таъмин намудаанд. Шуњрати Ибни Сино дар Аврупо ба 
дараљае буд, ки рассоми бузурги Давраи Эњё Микеланљело эъти-
роф намудааст, ки «Њален ва Авитсенаро тарафдорї карда, хато 
намудан бењтар аст аз он ки дигаронро дастгирї карда њаќ бошї».

Данте - шоири машњури итолиёї дар «Мазњакаи илоњї» Ибни Си-
норо дар ќатори Суќрот, Афлотун, Арасту, Зенун, Уќлидус, Буќрот, 
Љолинус, Ибни Рушд ва чанде дигар аз доноён, Љосер дар «Њикояњои 
Кентербери», Лопе де Вега дар мазњакањояш ном бурдааст.

Шиносої бо «Рисолаи саргузашт», ки зиндагиномаи боэъ-
тимодтарини Ибни Сино мебошад ва аз забони худи ў онро шо-
гирдаш Абўубайди Љузљонї њамроњ бо мушоњидањои бевоситааш 
навиштааст, сарчашмањои тавоноии беназири ўро дар илмњои гу-
ногун муайян месозад.

Бино бар гуфтаи худи Ибни Сино, падараш марде буд аз 
ањли Балх, ки дар рўзгори Нўњ ибни Мансур аз он љо ба Бухо-
ро омад ва дар яке аз дењањои бузурги он Хармайсон (њоло Ро-
метан) бо корњои девон машѓул шудааст ва аз дењаи Афшана, 
ки дар наз дикии он буд, модарашро ба занї гирифтааст. Ибни 
Сино ва бародараш дар њамин дења ба дунё омадаанд. Онњо баъ-
дан аз он љо ба Афшана ва аз он љо ба шањри Бухоро кўчидаанд 
ва Ибни Синоро назди муаллими Ќуръон ва адаб гузоштаанд ва 
ў дар дањсолагиаш Ќуръон ва бисёре аз илмњои адабиро ба тав-
ри шигифтовар аз бар карда будааст. Ибни Сино њамчунин аз 
омўхтани илмњои њисоби њиндї аз марде, ки сабзавот мефурўхт, 
фиќњ аз Исмоили Зоњид, фалсафа аз Абўабдуллоњи Нотилї 
наќл намудааст. Ибни Сино дар назди Нотилї, ки падараш ўро 
дар њавлиашон љой дода буд, ба хондани китоби «Исоѓуљї» 
(Исагоге)-и файласуфи Юнони Ќадим Порфирий Тир (232-304) 
доир ба мантиќ оѓоз кардааст.

Њар масъалаеро, ки муаллим ба ў зикр мекардааст, аз ў бењтар 
тасаввур менамудааст ва љавобњое медодааст, ки муаллимаш мо-
нандашро нашунида буд ва аз шогирди худ бисёр дар шигифт ме-
шудааст.

Њамин тавр, Ибни Сино аз рўйи гуфтааш, чизњои зоњирии 

мантиќро назди Абўабдуллоњи Нотилї, ки даъвогари фалса-
фа буд, хондааст, вале нозукињои онро мустаќилона бо хондани 
китобњо ва шарњњо аз худ карда, дар мантиќ тавоно шудааст. Чу-
нончи, ў омўхтани китоби Уќлидус (Эвклид), олим ва риёзидони 
Юнони Ќадимро (а. 111 то мелодї) дар назди муаллим оѓоз наму-
да, сипас њалли баќияи китобро ба уњдаи худ гирифтааст. Ваќте ки 
ба омўзиши китоби «Ал-Маљистї» («Ал-Магестум»)-и риёзидон, 
ситорашинос ва љуѓрофидони Юнони Ќадим Клавдий Птоломей 
доир ба њайат гузаштааст ва аз муќаддамоти он фориѓ шудааст, 
муаллимаш ба ў гуфтааст, ки «худат ба хондан ва њалли онњо би-
пардоз ва сипас чизи хондаатро аз пеши ман гузарон, то дуруст 
ва нодурусти он ошкор созам». Ибни Сино њамин тавр кардааст. 
Вале аз сабаби он ки худи муаллимаш дар дарки ин китоб усту-
вор набудааст, вай худ ба њалли масъалањои он шурўъ кардааст 
ва дар ин кор ба дараљае пеш рафтааст, ки ба муаллимаш чандин 
шакли душвореро аз ин китоб нишон додааст ва фањмонидааст. 
Пас аз ба Гурганљ (њоло Урганљ) рафтани Абўабдуллоњи Нотилї 
Ибни Сино ба омўхтани китобњои «Фусус-ул-њикам»-и Абўнасри 
Форобї ва шарњњои табииёту илоњиёти Афлотун ва Арасту 
машѓул шудааст.

Сипас Ибни Сино ба илми тиб раѓбат кардааст ва ба хонда-
ни китобњои тиббї рў овардааст ва дар андак муддат дар он ба 
дараљае забардаст шудааст, ки донишмандони тиб илми тибро 
назди ў ба хондан оѓоз кардаанд ва парастории беморонро низ ба 
уњда гирифтааст. Дар ин њангом Ибни Сино њамагї шонздањсола 
будааст.

Дар љавонї дар омўзиши илмњои гуногун ба ин пояњои ба-
ланд расиданашро Ибни Сино дар «Рисолаи саргузашт» равшан 
баён намудааст. Ў гуфтааст, ки дар ин муддат шабе пурра нахуф-
тааст ва рўзона низ ба љуз омўхтани илм ба кори дигаре машѓул 
намешудааст. Њар гоњ хоб бар вай ѓалаба мекардааст ва ё сустї 
њис менамудааст, каме дам мегирифтааст, то неруяш барќарор 
гардад ва боз ба хондан машѓул мешудааст. Њар гоњ ўро пинак 
мебурдааст, он масъаларо дар хоб айнан медидааст ва дар хоб 
пањлуњои бисёр масъалањо бар ў ошкор мегардидаанд.

Боре Ибни Сино китоби Арасту «Мо баъд-ут-табиа» («Он чи 
баъди табиат аст»)-ро чињил бор такроран хондааст ва онро аз-
бар кардааст, валекин китоб ва маќсади муаллифи онро дуруст 

нафањмидааст ва навмед шудааст, ки «ин китобро ба њеч роњ 
фањмида намешавад». Рўзе аз рўзњо њангоми аср дар миёни онњое 
њозир будааст, ки китобњоро сањифабандї мекарданд ва даллоле 
дар даст як љилд китобе нидо мекард. Даллол онро ба Ибни Сино 
намудааст ва ў онро ба сахтї рад кардааст, зеро бовар доштааст, 
ки дар ин илм суде нест. Даллол такроран ба ў хариданашро ис-
рор намудааст ва гуфтааст, ки «инро аз ман бихар! Ба ту арзон 
мефурўшам, ба се дирњам. Соњибаш ба бањои он муњтољ аст. Ибни 
Сино онро харидааст ва он китоби Абўнасри Форобї « Фї аѓрози 
(дар баёни) китоби «Мо баъд-ут-табиа» будааст. Ибни Сино ба 
хона баргашта, онро бошитоб хондааст ва дарњол ѓаразњои он ки-
тоб барояш кушода шудааст. Аз он шод шуда, рўзи дигар барои 
сипосгузорї аз Худой ба бечорагон чизи бисёре садаќа кардааст.

Њамин зањмати шабонарўзї ва пайгирї ва љустуљўи њамешагї 
дар роњи илму дониш буд, ки барои Ибни Сино дар љавонї њама 
чиз ошкор гардид. Ба дараљае, ки њар китоб ё навиштаљоте, ки 
ба он менигаристааст, муќаддимањои ќиёсаш (муњокимаронињои 
мантиќї, силлогизмњояш) барояш маълум мешудааст ва онњоро 
дар зимни чизњои ошкор ба тартиб медаровардааст. Баъд дар 
онњо назар мекардааст, ки шояд натиља дињанд ва ба шартњои 
муќаддимањои он риоя мекардааст, то ки њаќиќати он масъала 
ўро ошкор мегардидааст.

Ибни Сино навиштааст, ки «дере нагузашта ман дар њамаи 
илмњо тавоно шудам ва ба андозаи ќудрати инсонї аз онњо огањї 
доштам». 

Љузљонї наќл кардааст, ки: «Рўзе Шайх дар њуљраи амир Ало-
уддавла нишаста буд ва Абўмансури Љаббон – луѓатшинос ва за-
бондон њам њузур дошт. Дар забон масъалае пеш омад, ки Шайх 
њар чї ёдаш омад, дар ин бора гуфт Абўмансури Љаббон ба ў рў 
оварда гуфт: «Дарвоќеъ, ту файласуф ва њаким њастї, вале дар за-
бон ту чизе нахондаї, ки боиси ќабули каломи ту бошад».

Шайх аз ин сухан ба ќањр омада, ба омўхтани китобњои луѓат 
машѓул шуд ва дар забон бар пояе расид, ки мисли он кам иттифоќ 
меафтад. Ў се ќасида иншо карда, дар зимни онњо лафзњои дар 
луѓат камёфтро ба кор бурд ва се китоб навишт: яке ба равиши 
Ибни Амид, дигаре ба равиши Соњиб ва севум ба равиши Собї. 
Фармуд, ки онњоро дар муќовањои куњнаи ќадимнамо љилд ку-
нанд. Ва амир маслињат дод, ки ин љилдњоро ба Абўмансури 

Љаббон бинамояд ва бигўяд, ки онњоро њангоми шикор аз сањро 
ёфтем. Ту онњоро бубину ба мо бигў, ки дар онњо чист? Абўмансур 
пай мебарад, ки рисола аз таснифоти Шайх аст ва љавоб ба он 
њамлаест, ки он рўз бар зидди вай карда буд. Пас, пушаймон шуд 
ва бахшиш пурсид. 

Ибни Сино дар луѓат китобе навишта, онро « Лисон-ул-адаб» 
ном нињод, ки мисли он дар ин фан тасниф нашудааст.

Таъкиди донишманд дар бораи он ки њар чї дар њангоми 
љавонї омўхтааст, «њамон аст, ки њанўз медонам ва то имрўз 
бар он чизе наафзудааст», бисёр муњим мебошад ва ба мо сабаќ 
медињад, ки илму донише, ки дар љавонї омўхта мешавад, њаргиз 
фаромўш намешавад.

Ибни Синои љавон аз бисёр хондан дар миёни пизишкони 
дарбори Нўњ ибни Мансур машњур будааст, бинобар ин ваќте 
ки подшоњи Бухороро беморие пеш меояд ва онњо дар илољи он 
ољиз мемонанд, ўро ба дарбор даъват мекунанд. Ибни Сино дар 
муолиљаи амири Сомонї ба пизишкон њамкорї менамояд ва ба 
њамин восита ба хидмати вай номзад мешавад. Рўзе аз амир иљозат 
пурсида, ба китобхонааш роњ меёбад ва ба омўхтани китобњои тиб 
мепардозад. Мувофиќи гуфтањои Ибни Сино, китобхонаи амир 
хонањои бисёре дошта, дар њар хонае сандуќњои китоб болои њам 
чида шуда буданд. Дар як хона китобњои илмњои арабї ва шеър 
(улуми адабї), дар дигараш китобњои фиќњ ва њамин тавр, дар њар 
хонае китобњои як илме љой дошт. Китобхонаи амир фењристи 
китобњои пешиниёнро низ доштааст ва Ибни Сино аз рўйи он он 
чиро, ки ба он ниёз доштааст, ёфтааст. Ў таъкид намудааст, ки 
дар он љо китобњоеро дидааст, ки бисёр касон њатто номашонро 
нашунидаанд. Ибни Сино гуфтааст: «Ман онњоро на пеш аз ин 
ва на баъди ин надидаам. Он китобњоро хонда судњо бурдам ва 
андозаи дониши њар мардро шинохтам».

Љузљонї шањодат медињад, ки : «Боре надидам, ки агар ки-
тоби наве ба дасташ афтад, онро аз як сар мутолиа кунад, балки 
љойњои душвору масъалањои мушкили онро кофта медид, ки му-
аллифи он дар ин бора чї гуфтааст ва бо њамин мартабаи ўро дар 
илму дараљаашро дар фањм маълум мекард».

Ибни Сино дар њаждањсолагї аз омўхтани њамаи илмњои за-
монааш фориѓ шудааст ва хеле зуд ба таълифи китобу рисолањои 
илмї оѓоз намудааст. Нахустин китоберо, ки ў бо хоњиши 

њамсояаш Абўњасани Арўзї навиштааст, «Ал-Маљмўъ» буд ва ба 
номи вай «Ал-Арўзия» ном нињодааст. Ин китоб дар илми риёзї 
ва илмњои дигар будааст. Дар он њангом муаллиф бисту як сол 
дошт. Бо хоњиши њамсояи дигараш, ки ўро Абўбакри Бараќї ме-
гуфтанд ва зодаи Хоразм буда, дар илмњои фиќњ, тафсир ва зуњд 
ягона будааст, китоби «Ал-Њосил ва-л-мањсул»-ро дар ахлоќ тас-
ниф намудааст. Барои ин марди доносиришт ин ду китоби Ибни 
Сино чунон арзишманд буданд, ки онњоро ба њеч касе орият на-
медодааст, ки нусха бардорад.

Баъди даргузашти падараш њоли Ибни Сино дигаргун шуда, 
баъзе корњои идориро ба уњда гирифта будааст. Бинобар зарура-
те аз Бухоро рахт баста, рў ба Гурганљ овардааст ва бо шарофати 
вазири њокими Хоразм Абулњусайни Суњайлї, ки дўстдори илм 
буд, ба назди амир Алї ибн Маъмуни Хоразмшоњ (997-1000) ме-
равад ва барояш моњонае муќаррар намудаанд, ки кофї будааст.

Сипас оворагардию сарсонињои Ибни Сино сар шудааст ва ў 
аз Фасо (Нисо) ба Бовард (Абевард) ва аз он љо ба Тўс, Шаккон 
(дењае дар Нишопур), Саманќон (Самангон), Љољарм (шањрест 
дар Хуросон) ва Љузљон сафар кардааст. Тавре ки худаш мегўяд, 
маќсадаш рафтан ба назди њокими Љурљон Шамсулмаолї Ќобус 
ибни Вушмгир будааст. Ибни Сино дар бораи аз Љурљон  ба 
Дањистон (шањре дар Мозандарони Эрон) рафтанаш ва бозгаш-
таш ба Љузљон ва дар он љо сахт бемор шуданаш ва пайвастани 
Абўубайди Љузљонї ба вай ва гуфтани ќасидаи арабие дар њасби 
њоли худ хабар додааст. Дар «Рисолаи саргузашт» як байт аз ин 
ќасида иќтибос гардидааст:

Бузург гаштаму майдон васеъ нест маро,
Фузуд ќимати ман, муштарист нопайдо.

                                                     (Тарљумаи С. Љавњаризода)

Бо иќтибоси байти боло он чи Ибни Сино дар «Рисолаи 
саргузашт» дар бораи худ њикоят карда буд, ба охир мерасад ва 
ќисмате оѓоз мегардад, ки шогирдаш Абўубайди Љузљонї њар 
чиро аз ањволи устодаш мушоњида намудааст, зикр кардааст. Аз 
љумла ў дар бораи он хабар додааст, ки дар Љурљон Шайхурраис 
барои шогирдаш китоби «Ал-Мухтасар-ул-авсат»-ро дар мантиќ 
ва барои Абўмуњаммади Шерозї китоби «Ал-Мабдаъ ва-л-маод» 

ва китоби «Ал-Ирсод-ул-куллия»-ро тасниф намудааст.
Бинобар навиштаи Абўубайди Љузљонї, ки бисту панљ сол 

дар хидмат ва суњбати ў будааст, сипас Ибни Сино аз Гургон ба 
Рай (шањрест дар наздикии Тењрон) рафт ва ба хидмати њокимаи 
он љо Сайида ва писари ў Маљдуддавла пайваст. Шайхурраис ба 
муолиљаи Маљдуддавла, ки дар табиаташ савдо (бемории рўњї, 
савдої) ѓалаба карда буд, пардохт.Дар он љо китоби «Ал- Маод»-
ро тасниф кард.

Аз Рай бино ба пешомаде, ки рўй дод, Ибни Сино вољиб шуд 
ба Ќазвин биравад ва аз он љо ба Њамадон биёяд ва ба хидмати 
яке аз амирони Шамсуддавла бипайвандад ва кори ўро пеш ги-
рад. Дар он љо бемории ќулинљи (бемории меъда ва рўда) Шам-
суддавларо дармон мебахшад ва баъди чињил шабонарўз дар он 
љо иќомат кардан ва аз надимони амир шудан ба хонааш барме-
гардад. Аз ў хостаанд, ки вазоратро ба уњда гирад, розї меша-
вад. Баъди он ќиёми лашкариён бар зидди ў иттифоќ афтод, онњо 
гирди хонаашро гирифтанд, ўро ба њабс бурда, чизу чораашро 
ѓорат карданд ва аз амир ќатли ўро хостор шуданд. Вале амир 
аз ќатли вай худдорї карда, бо барканории ў аз корњои давлатї 
ќаноат намуд. Шайх Абўсаъд ибни Дањдук ном касе Ибни Си-
норо чињил рўз пинњон дошт. Шамсуддавла дубора ба бемории 
ќулинљ гирифтор гашт ва боз муњтољи Шайхурраис гардида, ўро 
даъват кард ва аз ў бахшиш пурсид ва кори вазоратро дубора ба ў 
баргардонд. Аммо баъди марги Шамсуддавла аз њамон бемории 
ќулинљ ва ба љойи ў ба тахт нишастани писараш ва напазируф-
тани Ибни Сино ба њайси вазир маљбур мешавад, ки дар њавлии 
яке аз дўстонаш Абўѓолиби Аттор пинњонї зиндагї кунад ва 
дар њамон шароити номуносиб «Китоб-уш-шифо»-ро бо хоњиши 
шогирдаш ба поён мерасонад. Бинобар фармудаи Абўубайди 
Љузљонї, ў аз Абўѓолиби Аттор коѓазу даво хост, дар ин кор ду 
рўз машѓул шуда, масъалањои асосиро, бидуни китобе, ки пеши 
худ нињад ва асле, ки ба он мурољиат кунад, аз ёд ва аз дил дар 
20 љузъ бар њаштяк бо хати худ навишт ва баъд он љузвњоро дар 
пеши худ нињода, коѓазро гирифт ва дар њар масъалае нигариста, 
шарњашро навишт. Шайхурраис њар рўз 50 вараќ менавишт, то 
ки тамоми илоњиёту табииётро фароњам овард ва ба навиштани 
мантиќ шурўъ карда, аз он низ як љузъро ба охир расонидааст.

Сипас Тољулмулк яке аз амирони Шамсуддавла ва вазири пи-

сари ў Самоуддавла бо гумони он ки Ибни Сино пинњонї бо Ало-
уддавла Кокавейњ (1007-1041), њокими Исфањон, ки бо хоњиши 
ў «Донишнома» навишта шудааст, мукотиба дорад, бо дахола-
ти бархе душманонаш ўро дар ќалъаи Фардаљон (дар Њамадон) 
ба муддати чањор моњ банд мекунад. Дар ин љо китобњои «Ал-
Њидоя», рисолаи «Њай ибни Яќзон» ва «Ал-Ќулинљ»-ро тасниф 
кард. Пас аз рањої аз банд дар Њамадон дар њавлии Алавї љой ги-
рифт ва ба таснифи бахши мантиќи китоби «Аш-Шифо» пардохт.

Аз Њамадон ба Исфањон њамроњи Абўубайди Љузљонї, баро-
дараш ва ду ѓуломе, ки бо ў буданд, пинњонї дар љомаи сўфиён бе-
рун рафт ва баъди сахтињои бисёри роњ ба Табарон расид. Онњоро 
дўстони Шайх ва надимону ањли хоссаи амири Исфањон Алоуд-
давла пешвоз гирифтанд ва иззату эњтиром карданд, ки мисли ўро 
муносиб аст.

Дар Исфањон китоби «Аш-Шифо», китоб дар илми мантиќ ва 
«Ал-Маљистї»-ро ба охир расонид. «Уќлидус», «Арисмотиќї» ва 
«Мусиќї»-ро мухтасар кард.

Ибни Сино дар роњ се китобро, аз љумла «Ан-Наљот»-ро тас-
ниф кардааст. Бо хоњиши Алоуддавла китоби «Алої»-ро дар ра-
сади (шинохти) ситорањо тасниф кард.

Ибни Сино, ки дар амалия ва назарияи илми тиб ягонаи 
даврон буд ва њазорон њазор беморонро ба туфайли дониш ва 
таљрибаи фаровонаш дармон бахшида, аз чанголи марг рањонида 
буд, ваќте ки ба бемории ќулинљ гирифтор шудааст, ба табобати 
худ оѓоз мекунад ва барои зудтар шифо ёфтан то њашт бор худро 
њуќна ( як навъи махсуси муолиљаи узвњои дарунї) мекунад. Аз 
ин љо баъзе рўдањояш захмї шуда, дар онњо љароњат пайдо шуда, 
ба саръ (бемории рўњї, эпилепсия) табдил ёфтааст. Бо вуљуди он 
Шайхурраис барои дуруст кардани баќияи ќулинљ ва љароњат 
худ ро њуќна мекунад. Рўзе ў фармон додааст, ки ду донг (0,5гр) 
тухми карафс (сельдерей)-ро ба он чи ба њуќна рехта мешавад, 
илова кунад ва биёмезанд, то боди ќулинљ шикаста шавад. Яке аз 
пизишкон, ки ўро табобат мекард, ба љойи он панљ донг тухми ка-
рафсро рехтааст, ки аз тезии он тухмњо љароњат зиёдтар шудааст. 
Ибни Сино барои дафъи саръ масрузитус (маъљун) истеъмол ме-
кард. Яке аз ѓуломонаш дар он афюни зиёде рехта, ба ў додааст. 
Ин корро Абўубайди Љузљонї «хиёнат» номидааст ва сабабашро 
гуфтааст, ки пизишк ва ѓуломони хиёнаткор мехостанд ба хази-

наи Шайхурраис соњиб шаванд, барои њамин ўро њалок карданд, 
то оќибати корашонро бехатар созанд. Бар асари ин гуна «табо-
бат» Ибни Сино аз нотавонї ба љое расида будааст, ки бархостан 
наметавонистааст. Дар њамин њолат њам ў худро муолиља мекар-
дааст. Аммо ба сабаби парњез накардан њар сари чанд ваќт бемо-
риаш ављ менамудааст. Њангоми сафар аз Исфањон ба Њамадон 
дар роњ бемориаш дубора ављ гирифтааст ва ба гуфтаи Абўубайди 
Љузљонї, Сино баъди он донист, ки ќуввааш заиф шудааст ва на-
метавонад, ки бемориро бартараф намояд, дар дармон кардани худ 
бепарво шудааст ва гуфтааст: «Чорасозе, ки чораи ман месохт, аз 
чорасозї фурў монд ва акнун дармон суде надорад». Ин суханони ў 
ба муњтавои рубоии машњураш комилан њамоњанг мебошад.

Аз ќаъри гили сиёњ то ављи Зуњал
Кардам њама мушкилоти гетиро њал,
Берун љастам зи ќайди њар макру њиял,
Њар банд кушода шуд, магар банди аљал.

Ибни Сино, ки парвардаи замони Сомонї ва муњити илмию 
адабии он буд, баъди шикасти ин хонадони худї оворагардию 
озодиро афзалтар медонист нисбат ба он ки дар хидмати суло-
лаи туркони Ќарохонї, Ѓазнавї ва ѓ. бошад. Барои њамин њам ба 
Хоразм ва шањрњои дигаре рафт, ки амирону њокимонашон эро-
нинажод буданд.

Ибни Сино њамагї панљоњу њашт сол дошт ва дар айни ављи 
камолоти худ даргузашт.

Њаёти пурталотум, саргардонињои зиёд, мањрумиятњо, 
дасисањои дарборї, таъќибу озор, зиндонигардиданњо тандурус-
тии ўро хароб карда буданд.

МЕРОСИ ИЛМЇ ВА АДАБИИ СИНО

Миќдори асарњои Ибни Синоро пажўњишгарон аз 148 то 482-
то гуфтаанд, ки њама арзишманд мебошанд. Муњимтарини онњо 
китобњои «Ал-Ќонун», «Китоб-уш-шифо», «Донишнома», «Кито-
би инсоф», «Ал-Њикмат-ул-машриќия», «Ан-Наљот», «Ишорот ва 
танбењот» мебошанд.

Аксари таълифу таснифи илмии Ибни Сино ба забони арабї 
навишта шудаанд. Ў ба забони форсии тољикї бештар аз 30 рисо-

лаву китоб дар илмњои гуногун офаридааст, ки муњимтаринашон 
«Донишнома», «Рисолаи набз», «Рисолаи илми пешин ва барин», 
«Мантиќи форсї», «Њалли мушкилот- ул-маъния», «Рисолаи там-
силоти форсї» ва ѓ. мебошанд.

Агар Абўабдуллоњи Рўдакї ва Абулќосими Фирдавсї ба 
гуфтани шеър ба забони порсии дарї тавоноии ин забонро дар 
офаридани асарњои бадеї исбот намуда бошанд, Ибни Сино бо 
таълифи китобу рисолањо ба забони форсии тољикї ќудрати ин 
забонро дар офаридани асарњо дар риштањои гуногуни илм ба 
исбот расонид. Ўро, барњаќ, бунёдгузори забони форсии тољикї 
њамчун забони илму дониш ва истилоњоти илмии он меноманд.

Ибни Сино дар «Донишнома» ва асарњои дигараш ба забони 
форсии тољикї як силсила истилоњ ва мафњумњои навро вазъ кар-
дааст. Вай ин корро бо се роњ анљом додааст: 

1. Калимаву истилоњоти муносибро аз забони зинда чида ги-
рифта, онњоро ба маънию мафњумњои илмї мувофиќ гардонида-
аст;

2. Мафњуму истилоњотро аз забони арабї ба форсии тољикї 
баргардонидааст;

3. Аз калимањои арабї ва форсии тољикї таркибњои нави 
илмї сохтааст.

Мафњуму истилоњњои илмии тозае, ки Ибни Сино дар китобу 
рисолањои илмиаш ба забони форсии тољикї офаридааст, хеле зи-
ёданд, муште аз он хирвор инњо мебошанд:

љой    макон
љон    нафас
тан    љисм
дарозо   тўл 
пањно   арз
чандї   каммият, миќдор
чигунагї   кайфият, сифат
куниш   феъл
порагї   љузъ
њадди кењин   асѓар
њадди мењин  акбар
илми барин   илми мовароуттабиа
илми зерин   илми табиї

омезиш    таркиб
моя    мода
гардиш   таѓйир
бисёрї   касрат
созвор   мутаносиб ва мавзун
носозвор   ѓайримутаносиб ва номавзун
миёнгин   васат
шояд будан   имкон
љунбанда   мутањаррик
љунбишпазир  ќобили њаракат 
истода будан  ќоим будан
берунї   арзї
истода ба худ  ќоим ба нафс
сесў    мусаллас
чорсў   мураббаъ
андар расидан  тасаввур
гирд овардан  таълиф
гўй    кура
пайвастагї   иттисол
гарданда   мутаѓаййир
ногарданда               ѓайримутаѓаййир
бозгир   монеъ
бахудкаш   љозиба

ва ѓайра ва монанди инњо.

ИБНИ СИНО – ШОИР

Донишманди нобиѓа њамзамон бо навиштани китобу 
рисолањои илмї ба забони арабї ва форсии тољикї ба ин ду за-
бон шеър њам гуфтааст. Дар фењристи асарњои ў, ки шогирдаш 
Абўубайди Љузљонї тартиб додааст, “Ќасоид ва ашъор” њам 
њаст. Аз ин китоб бармеояд, ки ў ќасида, ѓазал ва рубої дар васф, 
хамриёт, зуњдиёт ва њиљо месурудааст. Шеърњои форсии тољикии 
Ибни Сино аз рўйи миќдор нисбат ба шеърњои ў ба забони арабї 
камтар, вале аз љињати сифат бартар мебошанд.

Маъмулан рисолањои рамзии фалсафии муаллиф, монанди 
ќиссаи “Њай ибни Яќзон” (“Зинда пури Бедор”), “Рисолат-ут-
тайр” (“Рисола дар бораи мурѓон”), ќиссаи “Саломон ва Аб-

сол”, ки дар наср мебошанд ва рисолаи “Урљуза фї-л-мантиќ” 
ва ѓайраро, ки дар ќолаби назм навишта шудаанд, дар ќатори 
асарњои адабии ў ном бурдаанд. Валекин онњо, тавре ки ишо-
ра рафт, ба љуз ќолаб, вазн ва ќофия нишони дигаре аз адабиё-
ти бадеї надоранд. Њадафи Ибни Сино аз офаридани онњо дар 
ќолаби адабї, аз љумла назм баёни осон ва хотирмони матлабњои 
душвори илмї барои мардум буд, на эљоди достоне, ќиссае, сар-
гузаште ё шеъре.

Ибни Сино, ки дар назарияи шеър якчанд китобу рисолањои 
људогонае дорад ва табиати адабиёти бадеиро дар назариёти 
адабии форсии тољикї мањз ў муайян намуда буд, ба њеч ваљњ ин 
китобу рисолањо ва асарњои манзумашро њамчун адабиёти бадеї 
наофаридааст. Дар маърифат будани онњо ва ба “ањли њикмат” 
нигаронида шуданашонро худи Ибни Сино дар “Ишорот ва 
танбењот” таъкид намудааст: ”Бидон, ки “Саломон” масалест, ки 
аз бањри ту задаанд дар маърифат. Агар ту аз ањли њикматї, бояд 
ин рамз кушої”.

Аз шеърњои форсии тољикии Ибни Сино имрўз 37 рубої, 4 
ѓазал ва 5 ќитъа ва 2 фард гирдоварї шудааст. Бештари онњо 
шеърњое мебошанд, ки ба муаллиф нисбат дода мешаванд ва аз 
они ў буданашон њанўз њаматарафа собит нашудааст.

Дар байни шеърњои форсии тољикии Ибни Сино рубоиёти ў 
маќоми хос доранд ва ин чиз табиист, зеро ќолаби рубої бештар 
барои баёни андеша мувофиќ мебошад, на барои баёни эњсос, ки 
барои он ќолаби дубайтиро офаридаанд.

Шоир дар чанде аз рубоињояш дар бораи шахсияти хеш ва 
муносибаташ бо ањли љомеаи замонаш, ки нисбат ба ў, илму до-
нишаш дар бисёр њолатњо мењрубон ва ќадршинос набуданд, ан-
деша меронад:

Куфри чу мане газофу осон набувад,
Мањкамтар аз имони ман имон набувад,
Дар дањр чу ман якею он њам кофир?
Пас, дар њама дањр як мусулмон набувад.

Дар бораи он ки Ибни Сино мусулмони комил буд, шакку 
шубњае нест. Ба ин худи зиндагї ва асарњои ў гувоњанд. Ў њастии 
Худоро эътироф дорад ва бо далелњо ба исбот мерасонад. Дониш-

манди бузург дар “Рисолаи саргузашт”, дар ќисмате, ки аз забони 
худи ў навишта шудааст, шањодат додааст, ки “њар гоњ дар масъа-
лае њайрон мемондам ва ё ба њадди миёнаи ќиёсе пай намебурдам, 
ба масљиди љомеъ рафта намоз мегузоридам ва ба Офаридгори 
кул лобаву зорї мекардам, то гирењи он бар ман кушода мешуд 
ва мушкил осон мегашт”. Ва ё ваќте ки китоби Абўнасри Форобї 
тасодуфан ба дасташ меафтад ва барои фањмидани рисолаи Арас-
ту мадад мерасонад, аз он шод мешавад ва барои сипосгузорї аз 
Худой ба бечорагон чизи бисёре садаќа мекунад. Вале аз сабаби 
он ки Ибни Сино дар илм, адабиёт ва дар зиндагї аќлгаро буд 
ва ба њама чиз аз рўйи аќлу дониш муносибат мекард, гуфта ва 
кардањояш барои касони зоњирбин, ноогоњу бехабар “куфр” ме-
намуданд ва ўро кофир мехонданд.

Бо ин ду-се нодон, ки чунин медонанд,
Аз љањл, ки донои љањон ононанд,
Хар бош, ки ин љамоат аз фарти харї 
Њар к-ў на хар аст, кофираш мехонанд.

Њатто пас аз сад соли вафоти Ибни Сино дар соли 1160 дар 
Баѓдод бо фармони халифа китобњои ўро сўзонидаанд. Имом 
Ѓазолї дар асри ХII Ибни Синоро ба бединї бадном карда-
аст. Фридрих Рейманн дар асараш бо номи “Таърихи умумии 
мулњидигарї ва мулњидон” (1725) Ибни Синоро дар мулњидї дар 
ќатори Љордано Бруно ва Николай Коперник гузоштааст. Њол 
он ки Ибни Сино, чунонки ишора рафта буд, одами диндор буд. 
Танњо фарќи ў аз диндорони дигар дар он буд, ки вай ба њама чиз 
аз рўйи аќл бањо медод ва рафтор мекард.

Андеша дар бораи хилќати одаму олам, кї будану чї будани 
онњо мавзўи дигари рубоињои шоир мебошанд. Шоири дониш-
манд эътироф намудааст, ки ба кунњи асрори азал расидан орзуи 
ўст, валекин афсўс, ки натавонистааст ба он муваффаќ гардад.

Эй кош, бидонаме, ки ман кистаме,
Саргашта ба олам аз пайи чистаме?
Гар муќбилам, осудаву хуш зистаме,
В-арна ба њазор дида бигристаме.

***
Дил гарчи дар ин бодия бисёр шитофт,
Як мўй надонист, вале мўй шикофт.
Андар дили ман њазор хуршед битофт
В-охир ба камоли заррае роњ наёфт.

*** 
Дар парда сухан нест, ки маълум нашуд,
Кам монд зи асрор, ки мафњум нашуд,
Дар маърифатат чу нек фикре кардам,
Маълумам шуд, ки њеч маълум нашуд.

Аз замони Ибни Сино то рўзгори мо беш аз њазор сол гузаш-
тааст. Дар ин фосилаи тўлонї илму дониши инсонї ба пояњои ба-
ландтарин расид, валекин њанўз њам наметавон гуфт, ки тамоми 
мушкилот, аз љумла сирри хилќати одаму олам ба пуррагї рав-
шан шудааст. Бо дар назар доштани ин нукта набояд чунин гумон 
бурд, ки Ибни Сино дунёро донистанашаванда мешуморид ва 
њама чизро ба сарнавишт пайваста медонист. Баръакс ў эътироф 
намудааст, ки олам донисташаванда аст ва одам онро ба воситаи 
донишњои њиссї ва аќлї мешиносад.

Мавзўи дигари рубоињои Ибни Сино май ва майгусорист. 
Шоир ба май њамчун табиб ва њаким назар кардааст, ба он ба хо-
тири манфиате, ки ба тану љони инсон мерасад, бањо додааст. Вай 
андак ва гоњ-гоње нўшидани онро барои касони њушёр –“шоњу 
њакиму ринд” раво донистааст, на ба масту ноњушёр, ки бадномї 
меорад.

Май душмани масту дўст бо њушёр аст,
Андак – тарёку беш – зањри мор аст.
Дар бисёраш мазаррати андак њаст,
Дар андаки ў манфиати бисёр аст.

***
Гар бода гање хурам, нишони хомист
В-ар з-он ки мудом май хурам, бадномист. 
Май шоњу њакиму ринд бояд, ки хуранд
З-ин њар се наї, махур, ки душманкомист.

Тавре ки Ибни Сино дар мисраи охири рубоии боло ишора 
намудааст, дар шариати исломї хўрдани май ва њар он чизе, ки 
одамро махмур (сархуш) мекунад, норавост. Инро донишман-
ди бузург хуб медонист, бо ин њама вай, чунонки худ дар “Ри-
солаи саргузашт” овардааст, гоње барои баровардани хастагї ва 
барќарор намудани ќувват ќадање аз май менўшидааст. “Њар гоњ 
хоб бар ман ѓалаба мекард ва ё сустї њис мекардам, ќадање ша-
роб меошомидам, то неруи ман барќарор мешуд ва боз ба хондан 
машѓул мешудам”. 

Абўубайди Љузљонї шањодат додааст, ки боре барои иљрои 
хоњиши ќозии Шероз, ки додани посухи таъљилиро мехост, “на-
мози хуфтанро гузоридем ва ў пеши шамъ нишаста, маро фармуд, 
ки шароб биёрам. Ману бародарашро бинишонд ва шаробкашї 
фармуд ва худ ба посухи он масъалањо шурўъ кард”.

Ибни Сино дар як навиштааш сабаби чунин рафтор ва гуф-
тори худро, ки зоњиран хилофи шариат аст, дар хитоб ба Офа-
ридгор чунин шарњ додааст. Вай мегўяд: ”Тобеам ба пайѓамбари 
ту Муњаммад ва иќрор дорам ба њаром будани хамр (шароби 
масткунанда) ва гувоњидињандаам ранљи туро ба нўшандагон бо 
тафовути дараљаи табиати онњо...Лекин ќазои ту њоким аст бар 
ман ва ќадри ту нофиз аст дар ман ва ахлоќи табиати башарї 
роњдињанда аст нафси аммораи (саркаши) маро... барои мадад 
љустан аз нўшидани вай. Ин кор барои ду чиз аст: яке барои да-
вои худ дар њавоњои бади мухолиф…Дувум барои гувоњї додан 
ба он чизе, ки гувоњї додааст ба вай китоби азизи ту (Ќуръон) бо 
ин оят, ки гуфта шудааст: «дар вай (яъне дар шароб) манфиатњост 
барои инсон» …Бас њосил мешавад ба сабаби вай (шароб) ќувваи 
њайкали одамї барои тоати ту, ба ин далел, ки пайѓамбар, ки гуф-
тааст: ”Касеро, ки табиаташ сањењ бошад, шариаташ сањењ меша-
вад”. Пас, агар ман ѓарќ шудаам дар истеъмоли он (шароб) …
ту авло ба ин њастї, ки маро биёмурзї ва бибахшї гуноњи маро, 
зеро ба ту бахшоиш муносиб аст. Пас, бубахшо маро дар ваќти 
иќтидор доштанат ба ман» (Тарљумаи Садриддин Айнї).

Гуфтани панду њикмат низ навъе аз андеша буда, аз љумлаи 
мазмуну мавзўъњои суннатии рубої ба шумор меравад. Бинобар 
ин љо доштани он дар рубоињои Ибни Сино як чизи табиї мебо-
шад. Шоир аз дўсте, ки њамнишини душман аст, парњез намудан-
ро маслињат додааст ва онро ба шакаре, ки бо зањр омехта шуда-
аст ва бо магасе, ки бар мор нишастааст, монанд донистааст:

Бо душмани ман чу дўст бисёр нишаст,
Бо дўст набоядам дигар бор нишаст.
Парњез аз он шакар, ки бо зањр омехт,
Бигрез аз он магас, ки бар мор нишаст.

Сино њамчунин парњез намудан аз дунёталабиву љоњталабию 
ишратпарастиро маслињат додааст:

Эй нафс, ки бастаи њавову њавасї,
Биштоб, ки дар њимояти як нафасї.
Дунё маталаб, љоњ маљў, ишва махар,
К-аз дўст бароию ба душман бирасї.

Шоир, ки дар умри кўтоњаш даќиќаеро ба бењудагию бекорї 
нагузаронидааст, гуфтааст, ки кореро, ки метавонї имрўз ба иљро 
расонї, ба фардо магузор, ки шояд фардо натавонї.

З-он пеш, ки аз љањон фурў монї фард,
Он бењ, ки набоядат пушаймонї х(в)ард.
Имрўз бикун, чу метавонї коре,
Фардо чї кунї, чу њеч натвонї кард?

Якдастию њамворї, устувории сухан, таносуби комили лаф-
зу маънї, ки дар бењтарин рубоиёти Ибни Сино ба назар мера-
сад, далели равшан бар он мебошад, ки онњо намунањои хуби 
шеъри наѓз буда, гўяндаи онњо дар шеър, хосса рубої тавоност. 
Шеърњои форсии тољикии Ибни Сино аз ин љињат шеъри Рўдакї 
ва њамасронашро ба хотир меоварад ва маълум аст, ки дар 
заминањои онњо ва ба идомаи суннатњои адабии њамон мактаб су-
руда шудааст. 

ТАШХИС

Ташхис дар луѓат ба маънои чизи љомид ва бељонро шахс 
ќарор додан омадааст. Њамчун истилоњ санъати бадеии маънави-
ест, ки дар адабиёт ба наботот, љамодот, њайвонот, парандагон, 
љирмњои осмонї ва ѓайра сифатњои шахсро нисбат медињанд ва 
ба онњо хитоб менамоянд. Монанди он ки Њофизи Шерозї кар-
дааст:

Субњдам мурѓи чаман бо гули навхоста гуфт:
Ноз кам кун, ки дар ин боѓ басе чун ту шукуфт.
Гул бихандид, ки аз рост наранљем, вале
Њеч ошиќ сухани талх ба маъшуќ нагуфт.

Дар ин шеър мисли шахс сухан гуфтани мурѓи чаман бо гули 
навхоста ва хандидану суњбат кардани гул дар љавоб ташхис аст.

Ташхисро адибони пешин бештар аз њама дар масал, яъне дар 
асарњои тамсилї ё рамзї ба кор доштаанд. Чунончи Абўабдуллоњи 
Рўдакї ва Абулмаолии Насруллоњ дар “Калила ва Димна”, Фари-
дуддини Аттор дар “Мантиќ-ут-тайр” ва ѓ. Бо вуљуди он дар бо-
раи санъати ташхис бадеъшиносони гузашта зикре накардаанд. 
Аз ташхис њамчун санъати бадеї танњо донишмандони муосир 
бањс оѓоз намудаанд. Онњо ташхисро якљо бо санъати интоќ овар-
даанд. Бинобар гуфтаи онњо ташхис аксар бо интоќ якљо меояд 
ва интоќ аз забони њоли чизњои бељон љавоб гуфтан аст. Чунонки 
Саъдии Шерозї дар ин ќитъаи машњури худ кардааст:

Гиле хушбўй дар њаммом рўзе
Расид аз дасти мањбубе ба дастам.
Бад-ў гуфтам, ки:”Мушкї ё абирї,
Ки аз бўйи диловези ту мастам?”
Бигуфто:”Ман гиле ночиз будам,
Валекин муддате бо гул нишастам.
Камоли њамнишин бар ман асар кард,
В-агарна ман њамон хокам, ки њастам”.

Аз ташхис шоирони пешина барои барљастагии маънї ва наз-
дик гардонидани он ба зењни хонанда ва шунаванда истифода 
мекарданд. Барои адибони муосир ташхис як воситаи мувофиќи 
баёни њолатњои гуногуни равонї мебошад. Барои мисол, шоире 
бо истифода аз ташхис андуњ ва дарди хешро ба ин тариќ баён 
намудааст:

Эй обшор, навњагар аз бањри чистї?
Чин бар љабин фиканда дар андуњи кистї?
Дардат чї дард буд, ки чун ман тамоми шаб
Сарро ба санг мезадию мегиристї?

АДАБИЁТИ ФОРСИИ ТОЉИКЇ ДАР НИМАИ 
АВВАЛИ АСРИ XI

Монанди он ки давлати Ѓазнавиён аз батни давлати Сомони-
ён берун омада буд, адабиёти форсии тољикї дар нимаи аввали 
асри XI аз асарњои Абўабдуллоњи Рўдакї, Абулќосими Фирдавсї 
ва њамзамононашон сарчашма мегирад. Бунёдгузори хонадони 
Ѓазнавиён Сабуктегин ѓуломи яке аз саркардагони Сомониён – Ал-
птегин буда, тарки Хуросон ва хидмат намуда, ба Ѓазнин фирор 
мекунад ва дар он љо пас аз Алптегин ба тахт менишинад. Баъ-
ди вафоти ў тахти салтанат аввал ба Исмоил ва сипас ба султон 
Мањмуди Ѓазнавї (997-1030) мегузарад, ки ў дар замони њукмронии 
Сомониён ба мартабаи сипањсолори лашкар расида буд. 

Султон Мањмуди Ѓазнавї, ки парвардаи муњити Сомони-
ён буд, кўшиш менамуд, ки суннатњои эшонро, аз он љумла дар 
адабиёт барќарор нигањ дорад. Дар давраи њукмронии ў шањри 
Ѓазнин ба яке аз марказњои асосии адабиёти форсии тољикї 
табдил меёбад. Дар дарбори султон Мањмуди Ѓазнавї ва пи-
сараш Масъуд шоирони зиёди он замон гирд омада буданд, ки 
машњуртаринашон Унсурї (970/80 – 1050/60), Фаррухї (аввали а. 
XI), Манучењрии Домѓонї (ваф. 1040) ва Асљадии Марвазї (ваф. 
1040/41) мебошанд. Унсурї нахустин шоири форсигўй аст, ки ун-
вони расмии «маликушшуарої»-ро дошт. 

Агарчанде ки давлати Сомониён дар соли 999 ва охирин ами-
ри сомонї Абўиброњим Исмоили Сомонї бо тахаллуси Мунтасир, 
ки шоири наѓз њам буд, дар соли 1005 кушта мешавад, суннатњои 
мактаби адабии Абўабдуллоњи Рўдакї, Абулќосими Фирдавсї ва 
њамасронашон дар нимаи аввали асри XI идома дошт. Шоиро-
не, ки дар ин давра ба майдони адабиёти форсии тољикї ќадам 
гузошта буданд, шогирдони њамин мактаби адабї буданд. Дар 
навиштањои онњо на танњо ба таври фаровон шоирони асри X, 
аз љумла Рўдакї, Шањиди Балхї, Абўшакури Балхї, Абулфатњи 
Бустї, Даќиќї, Фирдавсї ном гирифта ва асарњои онњо тазмину 
татаббўъ (пайравї) мешаванд, балки илњом гирифтани онњо аз 
мавзўъ ва муњтаво ва сабки пешиниён низ равшан аст. 

Агар Унсурї ѓазал гуфтани Рўдакиро орзу карда буд, 
Манучењрї афсўс хўрдааст, ки дар замонаи ў њакимоне чун 
Рўдакию Шањиди Балхї, Абўшакури Балхию Абулфатњи Бустї 
нестанд:

Аз њакимони замона ку Шањиду Рўдакї,
Бўшакури Балхию Булфатњи Бустї њоказо.

Мисли он ки пайравию суннатнигањдорињои султон Мањмуди 
Ѓазнавї ва ворисонаш ба Сомониён дар давлатдорї бештар ху-
сусияти зоњирї дошта, моњиятан аз њам фарќ мекунанд, адабиёти 
форсии тољикї дар нимаи аввали асри XI-ро низ наметавон бо 
адабиёти асри X баробар кард.

Пеш аз ин њам шоирон ва адибони форсигўй бо дарбори 
шоњон робита доштанд ва дар дарбор зиндагї ва эљод кардаанд, 
мисли Рўдакї дар дарбори Сомониён. Дар ин ё он дарбор бу-
дани ин ё он адиб њанўз маънои онро надошт, ки онњо адибони 
дарборї ва асарњое, ки офаридаанд, адабиёти дарборї ба шумор 
меравад. Адабиёти дарборї адабиёте мебошад, ки манфиатњои 
сиёсї ва иљтимоии ин ва ё он дарборро ифода менамояд. Султон 
Мањмуди Ѓазнавї яке аз он шоњоне буд, ки адабиёти бадеї, шеъру 
шоириро дар хидмати сиёсї ва њаќ баровардани сиёсати истило-
гарона, золимона ва мутаассибонааш истифода мекард, шоирон-
ро водор мекард, ки лашкаркашињои харобиовар ва пайдарпайи 
ўро ба Њиндустон, њамчунин «фатњу зафарњояш»-ро васф намо-
янд. Эљодиёти Унсурї, Фаррухї, Манучењрї, Асљадї ва шоирони 
дигари дарбори Ѓазнавиён моњиятан аз њамин гуна васфу мадњњо 
иборат мебошанд. 

Ќасидаи мадњия ва таърихномањои манзум аз маъмултарин 
навъњои шеърї дар ин давра буда, оњиста-оњиста доираи нуфузи 
шеърњои рўдакивор ва фирдавсиворро мањдуд сохтанд. Фаррухї 
дар ќасидае, ки ба муносибати аз тарафи султон Мањмуд забт 
гардидани соњили дарёи Ганг дар Њиндустон гуфтааст, ишора ба 
он дорад, ки дар рўзгори ў њама ба љойи «Шоњнома»-и Фирдавсї 
«Мањмуднома», ки манзураш ќасидањои мадњияи шоирони дар-
бори Ѓазнавиён буд, мехонанд. Њамин шоир султон Мањмудро 
шоњи дар љањон беназир номида, таъкид кардааст, ки номи шоњи 
Ѓазнавї номи њамаи шоњону ќањрамонони «Шоњнома»-ро бису-
турду бибурд ва дигар њољат ба хондани достонњои Фирдавсї, аз 
он љумла достонњои Рустами Дастон намондааст, онњо њама сар-
басар дурўѓ мебошанд:

Номи ту номи њама шоњон бистурду бибурд,
«Шоњнома» пас аз ин њеч надорад миќдор.

***
Гуфто: «Чун ў дигар ба љањон њеч шањ бувад?» 
Гуфто: «Зи ман мапурс, ба «Шоњнома» кун нигоњ».
Гуфто ки: «Шоњнома» дурўѓ аст сарбасар»,
Гуфтам: «Ту рост гиру дурўѓ аз миён бикоњ».

 
Шоњномаситезї ва фирдавсиситезии шоирони нимаи аввали 

асри XI аз муносибати беэњтиромонаи султон Мањмуди Ѓазнавї 
ба «Шоњнома» ва муаллифи он сарчашма мегирад. Шоирони 
дарборї, ки аз рўйи талаботи завќу шавќи ањли дарбор ва пеш 
аз њама, султон Мањмуд шеър мегуфтанд, аз ин мољаро бохабар 
буданд ва њама медонистанд, ки ў «Шоњнома»-ро рад карда буд. 
Гуфтаву навиштањои шоирони дарбори Ѓазнавиён бори дигар 
исбот менамояд, ки паёми эрондўстию эронпарастие, ки масна-
вии Фирдавсї бо худ дорад, барои султон Мањмуди туркнажод 
ва шахсе, ки дар шикасти давлати Сомониён худ даст дошт, ба 
њеч ваљњ ќобили ќабул набуд. Њамчунин шоњномаситезї нишонаи 
он буд, ки баъди заволи давлати Сомониён ва ба давлатњои хурд-
хурди људогона –Ѓазнавиён, Ќарохониён, Салљуќиён ва ѓ. таќсим 
шудани Мовароуннањр ва Хуросон рўњияи миллии ориёї заиф 
гардида буд.

Гуфтани мадњ, ки дар адабиёти форсии тољикї дар нимаи ав-
вали асри XI хеле маъмул гардида буд, дар даврањои ќадим ва 
асри X, аз он љумла дар шеърњои Рўдакї ва њамасронаш мављуд 
буд. Аммо он мадњ аз мадње, ки шоирони баъдї, монанди Унсурї, 
Фаррухї, Манучењрї, Асљадї, Ѓазоирї ва дигарон менавиш-
танд, ба куллї фарќ дошт. Њар он чи Рўдакї ва шоирони дигар 
дар ќасидањои мадњияшон мегуфтанд, дурусту рост буд. Бинобар 
ин ваќте ки мадњи Рўдакиро дар њаќќи амири Систон Абўљаъфар 
Ањмад ибни Муњаммад дар ќасидаи «Модари май» бо чењраи 
воќеии ў муќоиса намуданд, ба хулосае омаданд, дарвоќеъ ин 
амир «беш аз он аст, ки Рўдакї дар васфаш гуфтааст». Валекин 
муќоисаи шахсияти воќеии султон Мањмуди Ѓазнавї, рафтор, 
гуфтор ва андешаи ў бо мадњияњои бешумори Унсурї, Фаррухї 
ва Манучењрї нишон медињад, ки аксари навишта ва гуфтањои 
онњо ба он мувофиќат намекунанд.

Бо дар назардошти ин Унсурулмаолии Кайковус дар 
«Ќобуснома» (соли таълифаш 1083) ба шоирони мадењасаро дас-
тур додааст, ки мадње гўянд, ки сазои њар кас, дархўри он бошад: 

«Он касеро, ки њаргиз корд ба миён набаста бошад, магўй, ки 
шамшери ту шер афканад ва бо найза кўњи Бесутун бардорї ва 
бар тир мўй бишкофї. Ва он ки њаргиз бар харе нанишаста бо-
шад, аспи ўро ба Дулдулу Бароќ ва Рахшу Шабдез монанда макун 
ва бидон, ки њар касро чї бояд гуфт». Мутаассифона, шоирони 
нимаи аввали асри XI аз ин дастур сарфи назар мекарданд ва мис-
ли Манучењрї он чиро мегуфтанд, ки мамдўњашонро хуш ояд:

Ман шеър беш гўям, к-он шоњро хуш ояд:
Алфозњои неку, абётњои љорї.

Дарвоќеъ, на танњо шеъри Манучењрї, балки сурудањои 
Унсурї ва Фаррухї низ дорои лафзи неку ва байтњои равон ме-
бошанд. Онњо дар шоирї њунари воло доранд, устод мебошанд, 
валекин афсўс, ки умри худро асосан ба гуфтани шеъри мадњия 
дар дарбор гузаронидаанд. Фољиаи шоирии онњо дар он аст, ки 
њунари волои шоириашонро ќурбони хостњо ва сиёсатњои шахсї 
ва худхоњонаи шоњону амирону њокимони бефарњангу љоњил 
ва ишратпараст намуданд. Як донишманди ѓарбї бисёр афсўс 
хўрдааст ва гуфтааст, ки агар Фаррухї истеъдоди худро ќурбон 
намекард, аз бузургтарин шоирони дунё мебуд.

Њунари волои шоирии онњо дар кўшиши сурудани ѓазалњои 
рўдакивор, ќитъа, рубої, маснавї, тарљеъбанд (Фаррухї) ва 
ихтирои мусаммат (Манучењрї), агарчи миќдоран дар нис-
бати мадњияњояшон ночиз мебошанд, њамчунин дар ташбибу 
таѓаззулоти ќасидањои онњо ба назар мерасад. Чунончи, Унсурї 
дар ташбиби яке аз ќасидањояш њусни зебои нигорро ба ин хубию 
зебої ва ба ин содагию расої ба ќалам овардааст:

Гули хандон хиљил гардад бањорї,
Ки ту ранг аз бањору гул бењ орї.
Ба симу мушк нозад љон, азеро
Ки симиноразу мушкинизорї. 
Нигори ќандањорї ќандлаб нест,
Ту ќандинлаб, нигори ќандањорї…
Ба ранг аз лолаи хуршед аксї,
Ба бўй аз анбари суда бухорї.
Њамехандї, ки моњи сарвќаддї,
Њамеболї, ки сарви љўйборї.

Фаррухї дар тасвири манзарањои табиат, хусусан фас-
ли бањорон истеъдоди фавќулода дорад. Шеъри зерин яке аз 
бењтарин бањорияњо дар адабиёти форсии тољикї мебошад:

Чун паранди нилгун бар рўй пўшад марѓзор,
Парниёни њафтранг андар сар орад кўњсор.
Хокро чун нофи оњу мушк зояд беќиёс,
Бедро чун парри тўтї барг рўяд бешумор.
Дўш ваќти нимшаб бўйи бањор овард бод,
Њаббазо боди бањору хуррамо бўйи бањор!
Бод гўйї мушки суда дорад андар остин,
Боѓ гўйї луъбатони сода дорад дар канор…
Боѓ бўќалмунлибосу роѓ бўќалмуннамой,
Об марворидрангу абр марворидбор.
Рост пиндорї, ки хилъатњои рангин ёфтанд
Боѓњои пурнигор аз доѓгоњи шањрёр. 

Фаррухї рубоие дорад, ки дар он аз замонаи пурнайранги худ 
ёд меорад ва нуктаеро эрод мекунад, ки дар чунин замона як куш-
таи баном будан бењтар аз он аст, ки сад зинда бананг:

Ё мо сари хасмро бикўбем ба санг,
Ё ў сари мо ба дор созад ованг.
Алќисса, дар ин замонаи пурнайранг
Як кушта баном бењ, ки сад зинда бананг. 

Манучењрї аз ихтироъкорони навъи шеърии мусаммат ме-
бошад. Яке аз машњуртарин мусамматњои ў дар тасвири фасли 
хазон – тирамоњ аст. Ваќте ки онро мехонед, мебинед, шоир ба 
воситаи сухан њамчун рассоми табиатпардози касбї рангњои тил-
лоии ин фаслро ба устодї бозтоб намуда, хурдтарин дигаргуниро 
басо нозук ва даќиќ дар њар яке аз мављудоти табиат ба мушоњида 
гирифтааст. 

Хезеду хаз оред, ки њангоми хазон аст,
Боди хунук аз љониби Хоразм вазон аст.
Он барги хазон аст, ки бар шохи разон аст,
Гўї ба масал перањани рангразон аст.

Дењќон ба тааљљуб сари ангушт газон аст,
К- андар чаману боѓ на гул монд, на гулнор.

Ва ё ў дар тасвири абри нилгуни бањорї чунин гуфтааст:

Баромад нилгун абре зи рўйи нилгун дарё,
Чу ройи ошиќон гардон, чу табъи бедилон шайдо.
Чу гардон гашта селобе миёни оби осуда,
Чу гардон гирдбоде, тундгарде, тира андарво.
Бибориду зи њам бигсасту гардон гашт бар гардун,
Чу пилони пароканда миёни обгун сањро.
Ту гуфтї гарди зангор аст бар оинаи чинї,
Ту гўйї мўйи санљоб аст бар пирўзагун дебо.
Ба сони марѓзори сабзранг андар шуда гирдаш
Ба як соат мулавван карда рўйи гунбади хазро.
Ту гўйї осмон дарёст аз сабзию бар рўяш
Ба парвоз андар овардаст ногањ баччагон анќо.

Муњити номусоиди дарбор, завќи пасти ањли он имкон надо-
дааст, ки Унсурї, Фаррухї ва Манучењрї, ки дар гуфтани шеъри 
форсии тољикї, бидуни шак, устод буданд, асарњои шоиста офа-
ранд ва истеъдоди бузурги суханвариашон ба тамомї намудор 
гардад. 

БОБОТОЊИРИ УРЁН 
(тахминан 980 – тахминан 1055)

Дигаргунии дигаре, ки дар муњтавои адабиёти форсии тољикї 
дар нимаи аввали асри XI ба вуљуд омад, ворид гаштани таълимо-
ти сўфигарї ба адабиёти бадеї буд. Яке аз аввалин шоироне, ки 
ин корро карда буд, Боботоњири Урён мебошад.

Дар бораи Боботоњири Урён ба љуз он ки чунин ном дорад 
ва дар шањри Њамадон зистааст ва дубайтию ѓазал ба шеваи 
њамадонї гуфтааст, дигар маълумоти боэътимоде нест. 

Му1 аз рўзи азал тоњир бизодам,
Аз он рў ном Боботоњир астам2.

Номи Боботоњири Урён дар миёни мардуми форсу тољик ба 
воситаи дубайтињояш маълум аст. Миќдори онњо дар њудуди 300-
то буда, нисбат ба адабиёти китобї ба адабиёти дањонї наздик-
тар мебошанд. Баробари хондан ва шунидани онњо фавран ба 
хотир дубайтињои мардумони минтаќањои гуногуни Тољикистон 
мерасанд. Дар байни дубайтињои имрўзаи мардумї миќдоре аз 
дубайтињое низ њастанд, ки ба Боботоњири Урён нисбат дода ме-
шаванд. 

Агарчи намунањои дубайтї дар адабиёти китобатї ба назар 
мерасанд, дар асл навъи шеърии вижаи адабиёти шифоњї мебо-
шад ва мањз аз он ба адабиёти китобатї ворид гардида, табиати 
хоси лафзию маънавии худро нигоњ доштааст. 

Дубайтї мисли он ки дар даврони Боботоњири Урён ва пеш-
тар аз он бо њамин вазни њазаљи мусаддаси мањзуф ё маќсур – 
мафоїлун, мафоїлун, фаўлун ё фаўлон (v - - -/v- - -/v - - ё v - ~) 
дар ду байт ва дар баёни ишќ ва њол гуфта мешуд, имрўз њам дар 
њамин ќолаби суннатї суруда мешавад. 

Боботоњири Урён шоири ошиќ аст, ошиќи ёр, дилбарону 
хубони нозанин, лабшакару ёсуманбаре бо рўю мўйи хушу чаш-
мони зебо, вале нисбат ба ошиќ бепарвою сангиндил, бевафою 
бетадбир мебошад. Аз ин рў дар дубайтињояш аз ѓами ёр, људої, 
дурию мањљурї аз ў, аз ранљи бепоён ва дарди бедармони худ ва 
бахти ошуфтааш сухан мекунад, ашк мерезад ва месўзад. 

1   Му – ман.
2   Астам – њастам.

 Ду чашмунат пиёлай пур зи май бї1,
Ду зулфунат хирољи мулки Рай бї.
Њаме ваъда карї имрўзу фардо,
Надунум2 му, ки фардои ту кай бї?

***
Саре дорам, ки сомонаш намебу3,
Ѓаме дорам, ки поёнаш намебў.
Агар бовар надорї, сўйи ман ой,
Бувин4 дарде, ки дармонаш намебу.

***
Му, ки афсурдањолам, чун нанолам?!
Шикаста парру болам, чун нанолам?!
Њама гўян5: «Фалонї нола кам кун»,
Ту ойї дар хаёлам, чун нанолам?!

Боботоњири Урён гоње аз зўри дарду ѓами ишќ аз ёри бемењру вафо 
ва берањми худ пурсидааст, ки чаро ў, ки нўшаш нест, нешаш њаст, ёраш 
нест, пешаш њаст, марњам нест, намакпоши дили решаш њаст.

 
Та6, ки нўшам наї, нешам чарої?
Та, ки ёрам наї, пешам чарої?
Та, ки марњам наї реши диламро,
Намакпоши дили решам чарої?

Шоир бо вуљуди он тамоми дарду ранљи ишќро тањаммул кар-
дааст ва бовар бар он дорад, ки аз касе, ки дард надорад, ишќ надо-
рад, мурда ва аз диле, ки дарди ишќ надорад, афсурда авлотар аст:

Зи њар кї дард надора, мурда авло,
Дили бе дарди ишќ афсурда авло.
Сањар булбул зана7 ово ба гулбун,
Ки: «Њар кї ишќ надора8, мурда авло».

1   Бї – буд. 
2   Надунум – надонам.
3   Намебу – намебошад.
4   Бувин – бубин. 
5   Гўян – гўянд.
6   Та – ту.
7   Зана – зананд.
8   Надора – надорад.

Дар дубайтињои Боботоњири Урён баёни мазмунњои ошиќона 
ва орифона, ки дар гузашта онњоро таносубан «ишќи маљозї» ва 
«ишќи њаќиќї» меномиданд, бо њам омезиш ёфтаанд. Шоир дар 
ин роњ кори орифон Боязиди Бастомї (ваф. 874), Абўсаиди Абул-
хайр (967/68 - 1049), Алии Бобокўњї (ваф.1050) ва Хоља Абдуллоњи 
Ансорї (1006 - 1088) – ро давом додааст. 

Боботоњири Урён мисли њамаи онњое, ки аз таълимоти вањдати 
вуљуд пайравї мекунанд, дар тамоми мављудот ва махлуќоти 
олам таљаллии нури њаќиќати кул – Худоро мебинад ва мегўяд:

Ба сањро бингарам, сањро та винам1,
Ба дарё бингарам, дарё та винам,
Ба њар љо бингарам – кўњу дару дашт,
Нишон аз ќомати раъно та винам.

Як шарти расидан ба вањдати вуљуд бехудї, яъне худро аз 
тамоми дилбастагї ва алоќамандињо бо олами моддї озод кар-
дан аст. Дар дубайтињои зерини шоир ишорањо ба њамин њолати 
рўњонї љой дорад:

Зи дасти дидаву дил њар ду фарёд,
Њар он чи дида бинад, дил кунад ёд.
Бисозам ханљаре, нешаш зи пўлод,
Занам бар дида, то дил гардад озод.

 ***
Му он мастам, ки по аз сар надунам2,
Сару пое ба љуз дилбар надунам.
Дилороме, к-аз ў гирад дил ором,
Ба љуз аз соќии Кавсар надунам.

Дубайтињои орифонаи Боботоњири Урён аз дубайтињои 
сўфиёни дигаре, ки пеш аз ў ва ё њамзамон буданд, бо ќавї будани 
заминањои мардумии худ, содагї ва садоќате, ки дар баёни ў њаст, 
фарќ мекунанд. 

Ќисми зиёди дубайтињои шоир дар баёни њоли парешону дар-
вешии худи ў мебошанд, ки ба гуфтааш на сар дошту на сомон. 

1   Винам – бинам.
2   Надунам – надонам.

Маро на сар, на сомон офариданд,
Парешонам, парешон офариданд.
Парешонхотирон рафтанд дар хок,
Маро аз хоки эшон офариданд.

Боботоњири Урён, бинобар гуфтаи худаш, се дард дошт дар 
зиндагї, ки ба сараш якбора омада буданд: ѓарибї, асирї ва ѓами 
ёр. Дарди охир барояш аз дардњои дигар мушкилтар афтодааст.

Мусулмонон, се дард омад ба якбор:
Ѓарибию асирию ѓами ёр,
Ѓарибию асирї сањл вою,
Ѓами ёр мушкила, то чун шавад кор?!

Аз шеърњои шоир бармеояд, ки ў дар љоеву манзиле ќарор на-
дошта, њамеша, дур аз ёру диёр дар ѓарибї ва бекасї умр ба сар 
мебурдааст.

Му, ки сар дар биёбунум1 шаву рўз,
Сиришк аз дида борунум2 шаву рўз,
На таб дирам, на љоям мекунад дард,
Њамедунам3, ки нолунум4 шаву рўз. 

Боботоњири Урён мисли њамаи адибони пешина њоли бади 
худ дар зиндагиро аз дасти фалак (замона) медонад, бинобар ин 
рў ба он меорад ва аз он пурсон мешавад, ки чаро нисбат ба ў 
рањме надорад, оњу фиѓонашро намешунавад, бори гаронашро 
сабуктар намекунад.

Фалак, дар ќасди озорам чарої?
Гулам гар нестї, хорам чарої?
Та, ки боре зи дўшам барнадорї,
Миёни бор сарборам чарої?

***
Фалак кай бишнавад оњу фиѓонам,
Ба њар гардиш занад оташ ба љонам.

1   Биёбунум – биёбонам. 
2   Борунум – боронам.
3   Њамедунам – њамедонам.
4   Нолунум – нолонам.

Як умре бигзаронам бо ѓаму дард,
Ба коми дил нагардад осмонам.

Шоир фалакро, замонаро аз сўзи оњи мисли худаш сўхтадилон 
метарсонад, онро дуои бад мекунад ва ба истинтоќ даъват менамояд.

Кашам оње, ки гардун бехабар шї1,
Дили девонаам девонатар шї.
Битарс аз сўзи оњи сўтадилон2,
Ки оњи сўтадилон коргар шї.

***
Илоњо, эй фалак, чун му забун шї,
Дилат њамчун дили му ѓарќи хун шї.
Агар як лањзаам беѓам бибинї,
Яќин дунум3, к-аз ин ѓам сарнигун шї.

Мухотаби дигари Боботоњири Урён дар дубайтињояш «дил» 
аст. Дубайтињое, ки ў дар бораи дил гуфтааст, аз бењтарин 
намунањои ин навъи шеърї буда, бидуни шак, пасон боиси дар ада-
биёти форсии тољикї ба вуљуд омадани дилномањои зиёде шуданд, 
аз љумла дилномањои машњури Абулќосими Лоњутї ва Лоиќ.

Худоё, дод аз ин дил, дод аз ин дил,
Ки як дам му нагаштам шод аз ин дил.
Чу фардо додхоњун4 дод хоњанд,
Бигўям сад њазорон дод аз ин дил.

***
Магар шеру палангї, эй дил, эй дил,
Ба му доим ба љангї, эй дил, эй дил,
Агар дастам расад, хунат бирезам,
Бибинам, то чї рангї, эй дил, эй дил.

Андешањои шоиронаи Боботоњири Урён дар бораи гузашти 
умр ва маънии зиндагиву марг низ љолиб ва арзишманд мебо-

1   Шї – шавад.
2   Сўтадилон – сўхтадилон.
3   Дунум – донам.
4   Додхоњун – додхоњон. 

шанд. Шоир бањору љавониро ба њам монанд медонад ва мегўяд, 
ки мисли он ки бањор меояду мегузарад, љавонї њам мегузарад 
ва сари ќабри љавононе, ки гузаштанд, мањвашони дигаре ба гул-
гашт хоњанд омад.

Бањор омад ба сањрову дару дашт,
Љавонї њам бањоре буду бигзашт.
Сари ќабри љавонон лола рўяд,
Даме, ки мањвашон оян1 ба гулгашт.

Боботоњири Урён бо таъкиди гузарон будани умру ногузи-
рии марг панд медињад, ки одамон дар зиндагї ќадри њамдигарро 
бояд бидонанд.

Дарахти ѓам ба љонам карда реша,
Ба даргоњи Худо нолам њамеша.
Азизун,2 ќадри якдигар бидунед,
Аљал санг асту одам мисли шиша.

Дар дубайтињои Боботоњири Урён на танњо маънию мазмун, 
балки лафзу маънї, тасвирњо, забон ва сабки баён њам мардумист. 
Забонаш, таркиби луѓавї, калимасозиву љумлабандињояш њама 
сода ва табиї, поку беѓаш буда, тасвиру таъбирњои шоиронааш 
низ мардумианд, на китобї, монанди:

Сањаргоњон ки ашкам лова3 гира4,
Зи оњам њафт чарх олова5 гира.
Чунон резам зи дида ашки хунин,
Ки гетї сар ба сар селова6 гира.

***
Њар он боѓе, ки нахлаш сар бадар бї,
Мудомаш боѓбун хунинљигар бї.
Бибояд канданаш аз беху аз бун,
Агар бораш њама лаълу гуњар бї.

1   Оян – оянд.
2   Азизун – азизон.
3   Лова – љорї, равон.
4   Гира – гирад.
5   Олова – алов, оташ.
6   Селова – селоб.

Боботоњири Урён дубайтие дорад ва дар он ба таври равшан 
ишора ба он кардааст, ки ў шўр дорад, шар надорад. Дарвоќеъ, шеъ-
ри ў аз некї, зебої, мењру садоќат ќисса мекунад ва ба он далолат 
мекунад, на ба бадию бадкорї ва барои њамин њам арзиш дорад. 

Аз он дилхаставу синафигорам,
Ки гирён дар тањи санги мазорам.
Бивољандам1, ки та шўре надорї,
Саропо шўр дорам, шар надорам. 

   
АДАБИЁТИ ФОРСИИ ТОЉИКЇ ДАР НИМАИ ДУВУМИ 

АСРИ XI ВА АСРИ XII

Бо фурўпошии давлати марказии Сомониён дар Мавору ннањр 
ва Хуросон ва гузаштани њукмронии сиёсї ба дасти хонадонњои 
туркнажод дар он ќаламрав - Ќарохониён (999 - 1147), Ѓазнавиён 
(999 -1187), Салљуќиён (1040 - 1190) ва Хоразмшоњиён (1097 – 
1220) на танњо фазои сиёсї, балки муњити адабию фарњангї низ 
дигар шуд. Султонон ва амирони туркнажод агарчи ба таќлид 
аз Сомониён дар дарборњои худ гурўњи шоирон, фарњангиён ва 
донишмандонро нигоњ медоштанд, њадафи аслиашон на равнаќи 
адабиёту фарњанг ва илму њунар, балки шуњрат ва амалї гардо-
нидани ѓаразњои сиёсиашон буд. Маълум аст, ки дар чунин шаро-
ит адабиёт, фарњанг ва илм, чунонки боист, равнаќ намеёфтанд. 
Бинобар ин, комилан табиист, ки аз нимаи дувуми асри XI ва 
аввалњои садаи XII дар шеърњои шоирон ва мероси нависанда-
гони ин давра танќиди адабиёти дарборї, намояндагони он ва 
навиштањояшон бештар мегардад ва дар онњо аз беќадрии сухан, 
суханшинос ва маќоми иљтимоии он дар замона бањс меравад. Чу-
нончи, Анварии Абевардї (ваф. 1187/88) ва Саноии Ѓазнавї (ваф. 
1140/1141), ки њар ду замоне дар дарбор буданд, аз пастии завќи 
ањли дарбор ва бефањмии онњо гувоњї додаанд ва гуфтаанд:

Рафт њангоми шоирию сухан,
Рўзи шўхист, ваќти нодонї.
Чї њама рўз бањри муште дун
Жожхоию ришљунбонї.
                                                (Саної)

1   Бивољандам – бигўяндам.

***
Эй хоља, макун то битавонї талаби илм,
К-андар талаби ротиби њаррўза бимонї.
Рав, масхарагї пеша куну мутрибї омўз,
То доди худ аз мењтару кењтар биситонї.
                                                                (Анварї)

Моњияти назми дарбории асрњои XI-XII ва дурўѓу сафсатаи 
хушку холї будани онро Носири Хусрав бењтар аз дигарон ошкор 
намудааст:

То ки шоир ба мадњ даргўяд:
«Шод бодию ќасри ту маъмур!»
Ќасри ту з-ин сухан њамехандад
Бар ту, эй фитна бар сарои ѓурур!
Бар ту хандад, ки ѓофилї ту аз он-к
Дар сарои ѓурур нест сурур. 

Анварї аз хорию залилии шеъру шоирї дар замонаш ба чу-
нин натиљае расида буд, ки шоирро дар љамъият вуљуди зиёдатї 
ва бефоида шуморида, канносї (хокрўбї, фаррошї)-ро аз пешаи 
шоирї авлотар медонад: 

Боз агар шоир набошад, њеч нуќсон кай фитад
Дар низоми олам, аз рўйи хирад ар бингарї.
Одамиро чун маунат шарти кори бандагист,
Нон зи канносї хўрї, бењ з-он бувад, к-аз шоирї.

Сайфи Исфарангї (1175/76 - аввали а. XIII) аз беќадрии шеър 
дар замона барои шоир дам фурў бастанро авло медонад:

Андалеби нотиќа, гў, гунг шав, чун ин замон
Дар риёзи офариниш бўйи гулзоре намонд. 

Бо дигар шудани муњити адабию фарњангї ва илмї ва бо 
таќозои давр адибони форсигўйи нимаи дувуми асри XI ва XII 
талќин кардаанд, ки аз ин ба баъд дар шеър бояд хираду њикмат 
ва ахлоќ ифода гардад. Дар замина Анварї фармудааст:

Рафт њангоми ѓазал гуфтан, дигар сардї макун,
Ровиёнро гармии њангома, гў, њаргиз мабош!
Тољи њикмат бо либоси офият бошад, бипўш,
Љон чу комил шуд, тирози љома, гў, њаргиз мабош.
Дар камоли Бўалї, нуќсони Фирдавсї нигар,
Њар куљо бошад «Шифо», “Шањнома”, гў, њаргиз мабош.

Таќозои гуфтани шеъри хираду њикмат, шеъри ахлоќї ва 
ирфонї ба љойи «ѓазалу мадњу њиљо» ва «шоњномагўйї»-њои шои-
рони пешини форсигў ба њодисаи пайдоиш ва равнаќи андешањои 
фалсафї, таълимоти тасаввуфї ва ирфонї, мазњаб ва љараёнњои 
гуногун низ алоќаи ќавї дошт. Падидаи дар адабиёти бадеї, дар 
ќолаби назму наср баён намудани таълимоти фалсафї, ахлоќї, 
ирфонї ва иљтимої, аз љумла дар асарњои адибоне чун Носири 
Хусрав, Саної, Аттор, Хайём, Хоќонї, Низомии Ганљавї ва дига-
рон маъмул мегардад. Љойи ќасидањои мадњї, маснавињои њамосї 
ва ишќиясароињоро навиштани ќасидањои ахлоќию фалсафї, 
маснавињои ишќию ривоятї, ахлоќї, фалсафї, динї ва ирфонї, 
рубоию дубайтї мегирад. 

Ташаккули адабиёти сўфигарї ва адабиёти љавонмардї 
њамчун шохањои мустаќил, ривољи суннати пандномагўйї дар 
шеър ва хосса насри ин давра, аз љумла эљод гардидани «Кали-
ла ва Димна»-и Абулмаолии Насруллоњ, «Ќобуснома»-и Унсу-
рулмаолии Кайковус, «Синдбоднома»-и Зањирии Самарќандї, 
«Љомеъ-ул-њикоёт»-и Муњаммад Авфии Бухорої, таќвияти 
љанбаи иљтимоии адабиёт, хосса дар шеъри форсии тољикї низ 
зуњури падидаи адабии мазкурро тасдиќ мекунад. 

Дар нимаи дувуми асри XI ва XII адабиёти форсии тољикї 
дар доирањои адабии Ѓуриён, Ѓазнавиён, Ќарохониён, Салљуќиён 
ва Хоразмшоњиён дар Мовароуннањр ва Хуросон љараён дошта, 
бо пайдо шудани марказњои адабї дар Њиндустон (Дењлї, Лоњур), 
Ироќи Форс, Баѓдод, Осиёи Хурд ва Ќафќоз ќаламрави забон ва 
адабиёти форсии тољикї густариш меёбад.

АСАДИИ ТЎСЇ 
( 1010 – 1072/73)

Асадии Тўсї аз нахустин шоирони форсигўест, ки дар пай-
равии «Шоњнома»-и безаволи Абулќосими Фирдавсї маснавии 
«Гаршоспнома»-ро навиштааст ва дар даврае, ки андешаи «њар 
куљо бошад «Шифо», “Шањнома”, гў, њаргиз мабош!» торафт 
бештар пањн мешуд, суннати њамосасароиро зинда нигоњ до-
штааст. Ба ин обу њавои Тўс, фазои фарњангї ва сиёсии он, чу-
нонки дар ваќташ ба Даќиќии Тўсї ва Фирдавсии Тўсї мадад 
намуда буд, мусоидат кардааст. Вай дар зодгоњаш дар даврони 
њукмронони мањаллии Хуросон, ки суннатњои пешини хешро пос 
медоштанд ва ба хонадонњои навбаромади туркнажод, аз љумла 
Ѓазнавиён нафрат доштанд, зиндагї ба сар бурдааст ва тавре ки 
аз асарњояш, аз љумла маснавии «Гаршоспнома» ва ќасидањои 
мунозирааш бармеояд, аз ањли шуубия буд. Ва мањз пайрави шу-
убия буданаш ўро маљбур мекунад, ки њангоми зери тасарруфи 
Ѓазнавиён даромадани зодгоњаш ба Ѓарби Эрон - Озарбойљон би-
равад ва дар дарбори њокими Нахљавон Абўдулафи Дайронї, ки 
аќидаи шуубия дошт, ба хидмат дарояд.

Аз рўйи гуфтаи шоир, ду нафар соњибмансаби дарбори ами-
ри номбурда ўро ба наздашон даъват мекунанд ва пешнињод 
мекунанд, ки вай монанди њамшањри бузургаш Фирдавсї яке аз 
достонњо аз номаи бостонро ба шеър орад барои шоњи Нахљавон, 
ки ќадрдони онњост ва ќадрдони зањмати шоирон. Муаллиф 
суњбаташ бо он ду мењтарро чунин баён доштааст:

Зи њар гуна роње фиканданд бун,
Пас он гањ кушоданд банди сухун,
Ки Фирдавсии Тўсии покмаѓз
Бидодаст доди суханњои наѓз,
Ба «Шањнома» гетї биёростаст,
Бад-он нома номи наку хостаст.
Ту њамшањрї ўрову њампешаї,
Њам андар сухан чобукандешаї,
Бад-он њамрањ аз номаи бостон
Ба шеър ор хуррам яке достон...

Ту з-ин достон ганље андар љањон
Бимонї, ки њаргиз нагардад нињон.
Зи кас ёди ин ганљ бар дил маёр,
Љуз аз шоњи арронии шањёр...
Ки то љойгањ ёфтї Нахљавон,
Бад-ин шоњ шуд бахти пират љавон.

Асадии Тўсї худ эътироф намудааст, ки аз кирдори Гаршосп 
дар гузашта «яке номае буд ёдгор». Тахмин меравад, ки ў дар таъ-
лифи маснавиаш ба сифати сарчашма аз «Гаршоспнома» -и ман-
сури Абулмуайяди Балхї ва китобе бо номи «Китоби Гаршоспно-
ма» ё «Ахбори Гаршоспнома» истифода намудааст.

Муаллифи маснавии «Гаршоспнома» бо он ифтихор дорад, ки 
ў кореро мекунад, ки Фирдавсии наѓзгўй онро анљом надода буд:

Ба «Шањнома» Фирдавсии наѓзгўй
Бас аз пеши гўяндагон бурд гўй.
Басе ёди разми ялон карда буд,
Аз ин достон ёд н-оварда буд.
Нињоле буд ин руста њам з-он дарахт,
Шуда хушку бебору пажмурда сахт.
Ман акнун зи табъам бањор оварам,
Мар ин шохи навро ба бор оварам.

Гузашта аз ин Асадии Тўсї ќањрамони худ - Гаршоспро аз 
Рус там, ки чењраи адабии калидии «Шоњнома»-и Фирдавсист, 
боло мегузорад ва мегўяд:

Зи Рустам сухан чанд хоњї шунуд,
Гумонї, ки чун ў ба мардї набуд?!
Агар разми Гаршосп ёд оварї,
Њама разми Рустам ба бод оварї. 
Њамон буд Рустам, ки деви нажанд
Бибурдаш ба абру ба дарё фиканд.
Сутўњ шуд зи Њумон ба гурзи гарон
Задаш даштбоне ба Мозандарон,
Забун кард Исфандёри далер,
Ба куштиш овард Суњроб зер.

Сипањдор Гаршосп то зинда буд,
Накардаш забун кас, на афканда буд.
Ба Њинду ба Руму ба Чин аз набард
Бикард , он чи Дастону Рустам накард.

Њол он ки ин њама «нотавонињо»-и Рустам ва «тавоноињо»-и 
Гаршосп дар асл на аз бартарињои ќањрамони Асадии Тўсї 
бар ќањрамони Фирдавсї, балки аз наќси умдаи он ба шумор 
меравад. Рустам дар тасвири муаллифи «Шоњнома» бо он ки 
љањонпањлавони бемислу монанд аст, дар айни замон мисли як 
одами хокї гоње мегиряду гање механдад, дар љангњояш бо девону 
душманон гоње даст боло мегардаду гање зери даст, гање зинсавор 
асту гање зинбапушт. Ва мањз бо њамин сифатњояш ба дили хонан-
дагон ва алоќамандонаш љой гирифтааст ва њама дар орзуи ди-
дори ў мебошанд ва мехоњанд, ки Рустам бошанд. Вале Гаршосп 
дар тасвири Асадии Тўсї як нафарест, ки аз одами зинда ва воќеї 
бештар ба як љисми бељон монандї дорад. Њамаро бо осонї ва 
содагї, бе њеч мушкилї маѓлуб мегардонад. 

Асадии Тўсї дар баёни чењраи ќањрамонаш ва корнамоињои ў, 
чунонки ба маснавињои њамосї, аз љумла «Шоњнома»-и Фирдавсї 
хос аст, аз муболиѓа фаровон истифода намудааст. Вале ў дар он 
њеч њаддеро риоя накардааст, муболиѓаро њамеша аз иѓроќ гуза-
ронида, ба ѓулув расонидааст. Барои намуна аз «Гаршоспнома» 
пораеро меорем, ки дар он аз љанги Гаршосп бо чањор бабри жаён 
сухан меравад:

Биѓуррид чун тундар андар бањор,
Ба кин рўй бинњод бар њар чањор.
Ба пеш андаромад яке тунд бабр,
Љањон чун дурахшу хурўшон чу абр.
Ду чашмаш зи кин чашмаи хун шуда,
Зи дунбол гардаш ба њомун шуда.
Сари чанг чун суфти алмоси тез,
Чу сўзан њама мўйи пушт аз ситез.
Хамонида дум чун камоне зи ќир,
Њама нўги дандон чу пайкони тир.
Дарафганда бонгаш ба њомун маѓок,
Зи кафкаш чу ќатрон шуда рўйи хок.

Зи дандон њамерехт оташ ба љанг,
Зи хоро њамекард сўњон ба чанг.
Ба як панља рони таковар бибурд,
Бизад бар замин, гарданаш кард хурд.
Яке гурз зад пањлавон бар сараш,
Ки зери замин бурд ними бараш.
Ба дигар шуду зад-ш захме дурушт,
Чунон ка-ш зи сина бурун бурд пушт.
Севум бабр тез андаромад ба хашм,
Зи бас хашм чун лола бикшод чашм.
Ба дасте гирифташ ќафо ялфиган,
Ба дасте кашидаш забон аз дањан.
Ба зери лагад пок маѓзаш бирехт,
Чањорум давон сўйи беша гурехт.
Бияндохт гурз аз пасаш пањлавон,
Шикасташ ду пою бару пањлувон. 

 
Гаршосп агарчи аз љињати љисм ва зўри бозу ба љањонпањлавон 

Рустам шабоњат дорад ва аз тухмаи Љамшед ва авлоди Рустам 
буд, ботинан ба камтарин пояњои ў намерасад. Барои Рустам 
болотар аз мењри Эрон ва њимояти он аз душманонаш рисолате 
нест. Аммо Гаршосп душмани муайяну мушаххас надорад. Ўро 
ба муќобили њар чї ва њар кие, ки равона накунанд, ба љанг меда-
рояд. Ягона ќасди ў нишон додани зўри бозуяш, говзўрї мебошад 
ва бењуда нест, ки гуфтааст:

Маро Эзад аз бањри љанг офарид,
Чї поям, ки љанг омад акнун падид. 

 
Зањњок, ки душмани љонии тухмаи Гаршосп буд, ўро ба љанги 

зидди аждањои кўњи Шикованд, бабри жаён, хусрави њиндувон 
мефиристад. Њол он ки Рустам дар «Шоњнома» њамеша бар зид-
ди ќуввањои бадї, ањриманї ва онњое љангидааст, ки душманони 
кишвараш - Эрон буданд, ба он њамла овардаанд ва ё бар зиддаш 
љанг эълон намудаанд. 

Дар чењраи Гаршосп ва муњтавои маснавии Асадии Тўсї 
дигаргунињои сиёсї ва адабию фарњангие, ки пас аз суќути дав-
лати Сомониён ба вуљуд омадаанд, монанди заифии хонадонњои 

мањаллии эронї ва ба сари ќудрат омадани хонадонњои туркна-
жод, шоњномаситезињо, рў ба гуфтани шеъри хирад: ирфонї, 
динї ва фалсафї овардани шоирони форсигўй дар нимаи дувуми 
асри XI ва XII таъсири худро гузоштааст. Бесабаб нест, ки як бах-
ши муњимми «Гаршоспнома» ба баёни саёњати Гаршосп ба гирди 
Њиндустон, ба љазираи Бартоил (Сарандеб) ва аљоибу ѓароибе, 
ки дар он љойњо мебинад, ба гуфтугўњои ў бо барањмани њиндии 
нуњсадсола дар кўњи Дењу бахшида шудааст.

Муаллифи «Гаршоспнома» аз забони пири хирад – барањмани 
њиндї бањси тану равонро ба миён гузоштааст ва гуфтааст:

Равон њаст зиндонии мустаманд,
Тан ўро чу зиндон, табоеъ чу банд.
Чунон аст парвардан аз ноз тан,
Ки девори зиндон ќавї доштан.
Чї бояд кашид ин њама ранљу бок
Ба чизе, ки гавњар-ш як мушти хок?
Чї мењр афганї бар тану ин љањон,
Ки бо ту на ин монд хоњад, на он?!

Равонро (рўњ) бар тан (љисм, нафс) бартар гузоштан аз 
мавзўъњои аслии илми фалсафаи он замон (Шањиди Балхї, Ибни 
Сино ва дигарон) ва яке аз рукнњои таълимоти сўфиён буд. Асадї 
бо бозгўйи достони «Гаршосп» дар асоси сарчашмањои ќадимї 
зимнан ишора ба яке аз манбаъњои њиндии он низ намудааст. Дар 
он замонњо гузаштагони мо барои бањра бардоштан маъмулан ба 
Њиндустон рў меовардаанд, чунонки китоби «Калила ва Димна»-
ро аз он љо оварда буданд ва онро Абўабдуллоњи Рўдакї ба назм 
гардонда буд.

Дар маснавии «Гаршоспнома» ба хираду дониш диќќати беш-
тар додани Асадии Тўсї, пеш аз њама, далели идомаи суннати хи-
радгароии соњиби «Шоњнома» бошад, аз тарафи дигар, сабаби ди-
гар шудани завќи адабии муосиронаш ва таваљљуњи онњо ба шеъри 
хирад, панду њикмат ва ирфонї мебошад. Муаллиф арзиши масна-
виашро дар он дидааст, ки дар он аз њар донише овардааст:

Чунин номае сохтам пуршигифт,
Ки њар донише з-ў тавон баргирифт.

Мусаллам аст, ки Асадии Тўсї бо эљоди «Гаршоспнома» бар 
пояи Фирдавсии Тўсї ва «Шоњнома»-и ў нарасидааст, на аз љињати 
лафзу на аз љињати маънї. Вале ин њаргиз маънои онро надорад, 
ки муаллифи «Гаршоспнома» дар њунари шоирї коре накарда, ки 
шоистаи арзиш бошад. Бидуни шубња, Асадии Тўсї аз шоирони 
тавоност ва бо зинда нигоњ доштани суннати њамосасарої дар 
пешрафти адабиёт ва забони форсии тољикї хидмати сазоворе 
кардааст. 

Хидмати дигаре, ки Асадии Тўсї кардааст, таълифи 
куњнатарин луѓати тафсирии забони форсии тољикї «Луѓати 
фурс» мебошад. Мањз ба шарофати ин луѓат осори бисёре аз шо-
ирони гузаштаи мо, аз ќабили Рўдакї, Даќиќї, Шањиди Балхї, 
Абўшакури Балхї боќї мондаанд.

Дар байни панљ ќасидаи мунозирае, ки Асадии Тўсї навиш-
тааст, монанди «Замину осмон» , «Найзаву камон», «Шабу рўз», 
«Габру мусулмон» ва «Арабу Аљам» охирї арзиши хосса дорад. 
Дар он шуубї будани муаллиф ва дорои ифтихороти миллии 
эронї будани ў баён гардидааст. Бинобар гуфтаи муаллиф: 

Рўзе ману љавќе араби љалду сухандон
Будем ба базми мење аз май хушу шодон.
Мо дасти тараб бурда ба њар дўстию лањв,
Хунёгари мо дасти наво бурдаву дастон.
Бас фазли Аљам в-они Араб рафт ба мастї,
Ман майли Аљам кардаму майли Араб эшон.

Арабе барошуфт ва гуфт, ки Аљам чист, ки ба фахри ањли 
Араб расад? Зеро Араб дар асл аз Ќурайш асту дар бахшишу фазл 
чу Банї Њошиму Ѓатфон, дар фасоњат чу Шайбаи Имрон, Зайду 
Лаќату Узраву Сањбон, дар шеър чу Абишису Љариру Мутанаббї, 
Буњтарию Даъбалу Ахталу Њассон, дар илм чу Љину Ањнаф, дар 
саховат чу Њотам, дар доної чу Сотењу Нуъмон, дар макр чу Бин 
Маъдиву Бин Ос, дар саф чу Алии Асаду Мурраву Марвон, дар 
пайѓамбарї чу Муњаммад касоне дорад. Оё мисли араб ба аслу 
насаб кист? Аз араб ќавитар гурўње дар њама сахтї, бовафотар 
дар њама паймон, зарфишондатар дар гањи маљлис, пойфишоран-
датар дар гањи майдон, ба нигоњ доштани њаќ, ба лутф кардани 
мењмон касе нест. Найза, теѓи яманї, аспони тозї, шутурони асил 

аз мост. Забони араб бењтар аст ва як номро ба сесад ранг ном 
мебарад.

Араб дар нињоят хитоб мекунад, ки: 

Бурњони ман афъоли Араб чанд намудам,
Бинмой ту бурњоне аз афъоли Аљам, њон!

Посухи Аљамро дар асл меорем, ки басо омўзанда мебошад:

Гуфтам-ш чу девоне басе гуфтию акнун
Посух шунав, эй буда чу девони биёбон…
Шањ з-ањли Аљам буд чу Каюмарсу чу Њушанг,
Чун Љам, ки даду деву парї буд-ш ба фармон.
Чун Нарсию Бањром, чу Парвизу чу Сосон.
Чун Кисро, к-овард бар ў фахр Муњаммад,
Чун Њурмузи воло, ки ситад бож зи Хоќон.
Гурдон чу Наримону чу Соми ялу Гаршосп,
Чун Бежану Геву њунари Рустами Дастон.
Дар дониши тиб хира чу Ибни Закариё,
Дар њукми фалак љалд чу Љомоспи сухандон.
Шоир чу гузин Рўдакї, он к-аш бувад абёт
Беш аз саду њаштод њазор аз дару девон.
Чун Унсурию Асљадию шуњра Кисої
В -онон, ки зи Балху њади Тўсу Раю Гургон.

Сипас Аљам ёд аз он меорад, ки дар забони Ќуръон лафзи 
форсї њаст, монанди «сангу гил» дар шакли «сиљљил», «найза» 
дар шакли «найзаи фурсон», «шаккар» - «ширшакар», «мушк» 
- «миск» ва ѓ. Ва зимнан таъкид мекунад, ки аљамиён њар сунъи 
арабиёнро медонанд, вале арабиён дар њар сунъи аљамиён ољизу 
њайрон мебошанд.

Аљам њамчунин зикр мекунад, ки кони шабаву маъдану 
пирўза, зару симу гуњару лаъли Бадахшон, мевањои хуши ранг-
баранге, ки монандашон дар ризвон (љаннат) набошад, дусад рўд 
мисли тўфон хурўшон, боди сабо бо бўйи хуши гул ба љойи боди 
самуми (гармсери) бо тафи шум, хоре, ки аз вай асал ояд ба љои 
хори шумо, ки зањр барояд, аз мост. Хуршед, ки аз Хуросон на-
хустин њар рўз мебарояд, аввал ба Аљам нур меафканаду пас он 

гањ ба Шумо. Хўрду либосу амволи Аљам низ нектар аз Араб аст. 
Агар маъвои Араб хору хаймаву талу рег аст, маъвогањи Аљам 
гунбадаву гулшану айвон аст.

Мунозираи «Арабу Аљам» -ро Асадии Тўсї бо муросову му-
доро ба охир расондааст ва гуфтааст, ки он чи гуфта шуд, њама аз 
чизњои дунявї буд, аммо охират муњимтар аз он њама аст. Фармо-
ни шариат њам бар Араб ва њам бар Аљам якест, зеро муъминон чу 
бародарон њастанду дар њашр на амволу асбобу амлок ба бар ояд, 
балки амали некуву имон.

Омезиши андешањои шуубигарї бо талаботи шариати исломї 
низ аз воќеиятњои даври Асадии Тўсї буд ва гувоњи мусулмон 
будани ўст, мусулмоне, ки на танњо ифтихороти миллии хешро 
фаромўш накардааст, балки азиз ва зинда нигоњ медорад. 

ПУРСИШ ВА СУПОРИШ
1. Чаро Абўалї ибни Синоро нобиѓа гуфтаанд?
2. Муњимтарин асарњои илмию адабии Ибни Синоро номбар кунед ва 

фењристи онро тартиб дињед.
3. Наќши Абўалї ибни Сино дар инкишофи забони форсии тољикї аз 

чї иборат аст? Фењристи истилоњоти илмии сохтаи ўро тањия намо-
ед.

4. Харитаи сафарњои Ибни Синоро кашед.
5. Дар мавзўи "Ибни Сино-шоир" иншо нависед.
6. Идомаи суннатњои адабии асри Х-ро дар адабиёти нимаи аввали 

асри ХI бо далелњо исбот кунед.
7. Фењристи намояндагони "Адабиёти форсии тољикї дар нимаи дуву-

ми асри XI ва асри XII-ро тартиб дињед.
8. Намунањои шеъри наѓзи шоирони ин давраро аз худ бикунед ва ба 

вазн ва ќофияњои онњо эътибор дињед.
9. Муњтавои дубайтињои Боботоњири Урёнро баён кунед.
10. Чанд дубайтии Боботоњири Урёнро аз ёд кунед ва луѓатњои нодири 

онњоро шарњ дињед.
11. Дигаргунињое, ки дар адабиёти нимаи давуми асри ХI ва асри ХII ба 

вуљуд омаданд, аз чї иборат мебошанд?
12. Асадии Тўсї “Гаршоспнома”-и худро дар пайравии кї офаридааст 

ва муњтавои он аз чї иборат аст?
13. "Гаршоснома"-и Асадии Тўсиро бо "Шоњнома"-и Абулќосими 

Фирдавсї муќоиса намоед ва гузориш омода созед.
14. Муњтавои мунозираи “Арабу Аљам”-ро наќл кунед. Порае аз онро аз 

худ намоед ва ба хусусиятњои забонї ва воситањои баёни он диќќат 
дињед.

ТЕСТЊО

1.  Чаро Абўалї Ибни Синоро нобиѓа гуфтаанд?

а) 148 китоб дорад.
б) Муаллифи китоби машњури “Алќонун” дар илми тиб аст.
в) Соњиби “Донишнома” аст.
г) Абармарди илмњои њикмат, мантиќ, илоњиёт, табииёт, риёзиёт, 

тиб, њайат, забон, улуми адабї ва фанни шеър аст.

2.  Ибни Сино чаро чунин гуфтааст?:

Дар дањр чу ман якеву он њам кофир?
Пас, дар њама дањр як муcулмон набувад.

а) Мусулмони комил набуд.
б) Аќлгаро буд.
в) Имони мањкам надошт.
г) Тоату ибодат намекард.

3.    Дигаргунињое, ки дар адабиёти нимаи дувуми асри Х1 ва асри Х11 
ба вуљуд омадаанд, аз чї иборат мебошанд?

а) Дар адабиёт баёни мавзўи хираду њикмат, ахлоќ ва ирфон мавќеъ 
пайдо карда, љанбаи иљтимоии он  ќавї гардид.

б) Ќаламрави забон ва адабиёти форсии тољикї густариш ёфт.
в) Доирањои адабии нав   пайдо шуданд.
г) Шоирону адибони зиёде ба майдони адабиёт ќадам гузоштанд.

4.   Муњтавои асосии мунозираи Асадии Тўсї “Арабу Аљам” чист?

а) Баёни таърихи кишварњои арабї.
б) Баёни таърихи кишварњои аљамї.
в) Исботи бартарии Аљам.
г) Исботи бартарии Араб.

АМИР УНСУРУЛМАОЛИИ КАЙКОВУС 
(1020 – 1099)

Нависандаи яке аз китобњои машњур ва яке аз бењтарин 
намунањои насри асри XI «Ќобуснома» Унсурулмаолии Кайковус 
аз амирзодагони хонадони Зиёрї дар шимоли Эрон буда, дар соли 
1020 ба дунё омадааст. Ў мисли њамаи амирзодагон дар љавонї 
илму њунарњои гуногуни замонааш, аз љумла илми котибї ва шо-
ириро омўхтааст. Аммо пешаи аслиаш амирї ва надимї буд. Вай 
дар аввал дар ноњияњои шимоли Эрон – Гургон, Табаристон, Ге-
лон ва Дайламистон волї буда, пасон њашт сол дар дарбори сул-
тон Масъуди Ѓазнавї (1041 - 1048) надимї кардааст.

«Ќобуснома»-ро Амир Унсурулмаолии Кайковус дар шас-
тусесолагиаш дар соли 1083 сирф барои тарбияи фарзандаш 
Гелоншоњ ва иљрои шарти падарї навиштааст, то ки фарзандаш 
аз рўйи пандњое, ки ў дар њар борае дар ин китоб љамъ оварда-
аст, бањра бигирад ва некномии ду љањон њосил намояд. Ў дар 
муќаддимаи китобаш гуфтааст: «Бидон, эй писар, ки ман пир 
шудам ва заифию бенеруйї ва бетўшї (беќувватї) ба ман чира 
шуд… Маслињат чунон дидам, ки пеш аз он ки номаи азл (марг) 
ба ман расад, номаи дигаре дар накуњиши рўзгор ва созиши кор 
ва бањра љустан аз некномї ёд кунам ва туро аз он бањра дињам 
бар мўъљиби мењри падарї. То пеш аз он ки дасти замона туро 
нарм кунад, ту худ ба чашми аќл дар сухани ман нигарї ва аз ин 
пандњо фузунї ёбї ва некномии ду љањон њосил кунї». 

Кайковус њамчун каси рўзгордида агарчи медонад, ки фар-
зандаш мисли љавонони дигар аз рўйи андешаву бардошти ѓалати 
хеш дониши худро бартар аз дониши падарони хеш ва пирони 
рўзгордида медонад, боз њам ба сабаби мењру шафќати падарї, ба 
умеди он ки агар фарзандаш аз гуфтори вай бањра наљўяд, касони 
дигар бошанд, ки шунидану кор бастани некї ѓанимат донанд, 
асарашро таълиф намудааст.

Нависанда аз њама панду њикматњои фаровоне, ки дар тўли 
умри шастусесолааш љамъ оварда будааст, он чи шоиставу бењтар 
буд, дар китобаш љой додааст. Њадафи аслии ў он будааст, ки 
фарзандаш, каси гиромитар ва дўсттараш худком набошад ва аз 
ношоист парњез кунад, ки сазовори тухмаи (аљдод) поки хеш ва 
асли шарифи хеш бошад: «Эй писар, њушёр бош ва ќадри нажоди 
хеш бидон ва аз камбудагон мабош». 

«Ќобуснома» аз чињилу чањор боби алоњида иборат мебо-
шад ва дар онњо аз хусуси оину расм, одоб ва тартиби њамаи 
он чизњое, ки барои тарбияти як амирзодаи љавон ва љавонони 
њамсинну соли ў лозим меояд, сухан рондааст. Барои њамин њам ў 
диќќаташро бештар ба он пеша ва њунарњое љалб намудааст, ки до-
нистани онњо барои амирзодагон зарур буд («кори муњташамон» 
буд), мисли шикор кардан, чавгон задан, нарду шатранљ бозидан, 
корзор кардан, хидмат кардани подшоњ, одоби надимї кардан, 
шартњои подшоњї, вазирии подшоњ, расми сипањсолорї, оини 
уќубат (љазо) кардан ва афв кардан, андеша кардан аз душман, 
сухандонї, хештандорї ва тартиби хўрдан ва оини он, тартиби 
шароб хўрдан ва шартњои он, мењмонї кардан ва мењмон шудан 
ва шартњои он, мазоњ, оини љамъ кардани мол, барда (ѓулом) ха-
ридан ва шартњои он ва ѓ. Муаллиф барои мардони муњташам, 
«мењтарон» њамчунин донистани илму њунарњое њам, ки њангоми 
дар хидмати шоњ будан ба кор хоњад омад, зарур мешуморад, мо-
нанди хунёгарї, шоирї, донистани донишњои гуногуне – илми 
тиб, илми нуљум ва њандаса, фиќњ, пеша омўхтан ва ѓ. Ў мегўяд: 
«Ва бидон, эй писар, ки чун ин суханњо, ки дар муќаддима гуф-
там, бипардохтам, аз њар навъе фасле гуфтам бар мўљиби тоќати 
(мувофиќи тавоноии) хеш, хостам, ки доди сухан тамом бидињам, 
аз пешањо низ ёд кунам, то он низ бихонию бидонї, ки магарат 
бад-он њољат афтад».

«Ќобуснома» монанд ба як донишномаест дар бораи ахлоќ, 
расму оин, илму њунару пешаи замони муаллиф, ки дар онњо 
таљрибаи даврони пешин низ љамъбаст гардидаанд. Аз ин љињат 
як сарчашмаи боэътимодест барои шинос шудан бо ахлоќ, одоб, 
расму русум, илму њунари он замонњо. Вале арзиши ин китоб 
танњо дар он нест, ки моро ба даврони муаллиф ва замонњои 
ќадимтар аз он ошно мегардонад, балки бисёре аз гуфтаву на-
вишта ва мушоњидањояш, ки њикмати зиндагии одамї мебошанд, 
барои рўзгори мо низ судманданд. Онњо арзишњои умумибашарї 
ва љовидонианд ва аз ин ба баъд низ ќимати худро гум нахоњанд 
кард, аз ќабили њурмати падару модар, омўхтани касбу њунар, 
илм, одоби сухану муошират (муносибат) ва ѓ. Барои њамин сар-
фи назар аз он ки нависанда онро хосса барои писараш Гелоншоњ 
ва мисли ў љавонњо таълиф намудааст, дар тўли садањои зиёд ба-
рои њамагон ба сифати китоби зиндагї хидмат кардааст ва ба 

яке аз асарњои хонданї ва дўстдоштании намояндагони њамаи 
табаќањои љомеа дар Шарќ, аз љумла дар Мовароуннањр, Хуро-
сон, Эрону Озарбойљон ва Осиёи Хурд шуњрат ёфтааст.

Амир Унсурулмаолии Кайковус барои таъкиди он ки дошта-
ни њунар барои њар як одам шарт аст, мардуми бењунарро ба хори 
муѓелон (маѓелон) монанд кардааст, зеро он «тан дораду соя на-
дорад, на худро суд кунад ва на ѓайрро». Муаллиф иќрор аст, ки 
«мардуми асилу насиб (асилзода ва соњибнасаб) агарчи бењунар 
бувад, аз рўйи аслу насаб аз њурмат доштани мардум бебањра на-
бошад», бо вуљуди ин бояд љањд кунад, ки дар баробари гавњари 
асл аз доштани гавњари тан (њунар) низ бенасиб набошад, зеро 
гуфтаанд, ки: «Бузургї хираду донишро, на гавњару тухмаро». 
Кайковус таъкид мекунад, ки набояд ѓарра ба гавњари асл кард 
ва гирди номи гузаштагони хеш гашт, зеро «ном он бувад, ки ту 
ба њунар бар хештан нињї, то аз номи Зайду Љаъфар ва «амму» ва 
«хол» ба «устоди фозил» ва «фаќењу њаким» афтї, ки агар мардум-
ро бо гавњари асл гавњари њунар набошад, суњбати њеч касро на-
шояд ва њар киро дар вай ин ду гавњар ёбї, чанг бар вай зан ва аз 
даст магузор, ки вай њамаро ба кор ояд». Ў ба фарзандаш насињат 
кардааст, ки: «Тани хешро ба фарњангу њунар омўхтан одат дењ. 
Чизе, ки надонї биёмўзї ва ин туро ба ду чиз њосил шавад: ё ба 
кор бастани он чиз, ки донї ё ба омўхтани он чизе, ки надонї». Ба 
сухани дигар, соњиби «Ќобуснома» роњи дурусти донишомўзї ва 
њунаромўзиро дар пайванди илм ва амал дидааст.

Кайковус барои омўхтани илму њунар ваќту њолатеро муайян 
нанамудааст, баръакс маслињат додааст, ки барои омўхтан бояд 
аз њар ваќту њар њол истифода кард ва аз њар кас, њатто аз нодоне 
чизе омўхт. «Пас, омўхтанро ваќте пайдо макун, чи њар ваќту њар 
њол, ки бошад, бояд, ки як соат аз ту нагузарад, ки дониш наёмўзї. 
Ва агар дар он ваќт доное њозир набошад, аз нодоне биёмўз, ки 
дониш аз нодон низ бибояд омўхт.

Аз он ки њар гоњ ба чашми дил дар нодон нигарї ва басорати 
(чашми) аќл дар вай гуморї, он чи туро аз вай нописандида ояд, 
донї, ки набояд кард».

Соњиби «Ќобуснома» фазлу њунар ва фарњанг омўхтанро 
танњо барои бузургон, муњташамон, асилзодагон не, балки барои 
њамаи тоифаи мардум, аз љумла фурўтанон зарур мешуморад, ба-
рои он ки, бинобар бовари ў, шахс мањз ба шарофати њунар ва 

фарњанг бар њамсарони хеш, яъне њамдаврону њамнаслони хеш 
фузунї хоњад ёфт: «Ва бар мардум вољиб аст, ки чи бар бузургон 
ва чи бар фурўтанон њунар ва фарњанг омўхтан, ки фузунї бар 
њама њамсарони хеш ба фазлу њунар тавон ёфт. Чун дар хештан 
њунаре бинї, ки дар амсоли (мисли) худ набинї, њамеша худ ро 
фузун аз эшон донї ва мардумон низ туро фузунтар донанд аз 
њамсарони ту ба ќадру ба фазлу њунари ту. Ва чун марди оќил 
бубинад, ки вайро афзунї нињоданд бар њамсарони ў ба фазлу 
њунар, љањд кунад то фозилтару њунармандтар шавад». 

Кайковус гузашта аз ин саломатии ду љањонро дар њунар ва 
сармояи њамаи некињоро дар донишу адаб дидааст ва фармуда-
аст: «Ба омўхтани њунар саломатии ду љањон ёфтї, ки саломатии 
ду љањон андар њунар аст ва сармояи њамаи некињо андар донишу 
адаб, хосса, адаби нафсу тавозуъ (фурўтанї) ва порсоию ростгўйї 
ва покдинию покшалворї ва беозорию бурдборї ва шармгинист».

Муаллифи «Ќобуснома» дар омўхтани фазлу њунар аз ду чиз 
њушдор медињад, яке аз коњилї, ки онро фасоди тан мехонад ва 
дигаре аз ѓарра шудан ба њунару дониши худ, зеро, ба аќидаи ў, 
касе, ки тани хешро фармонбардори хеш намекунад, дар роњи 
омўзиши њунару дониш комёб нахоњад гашт, њамчунин касе, ки 
ба фазлу њунари хеш ѓарра мешавад, нодон аст. Ў менависад: «Он 
гањ, ки ту њама чиз омўхтї ва донистї, хештанро аз љумлаи но-
донон шумор, ки доно он гоњ бошї, ки бар нодонии хеш воќиф 
(огоњ) гардї». Барои тасдиќи ин њаќиќат аз гуфтањои Бузургмењри 
Њаким, Суќрот ва Абўшакури Балхї далел овардааст. Аввалї 
гуфта будааст, ки «њама чиз њамагон донанд ва њамагон њанўз аз 
модар назодаанд», дувумї гуфта, ки «агар ман битарсидаме, ки 
баъд аз ман бузургон ва ањли аќл бар ман таънот (таънањо) ку-
нанд ва гўянд, ки Суќрот њама дониши љањонро ба як бор даъво 
кард, ман мутлаќ бигуфтаме, ки ман њеч чиз надонам ва ољизам». 
Севумї дар байте овардааст:

То бад-он расида дониши ман,
Ки бидонам њаме, ки нодонам.

Кайковус њамчун каси рўзгордидаву соњибтаљриба ва дониш-
манду њунарманди рўзгори хеш ба писараш насињат кардааст, ки 
«агарчи доно бошї, чун шуѓле пеш ояд, њарчанд туро кифояти гу-

зарондани он бошад, писанди ройи хеш мабош, ки марди писанди 
ройи хеш њамеша пушаймон бувад. Ва аз мушоварат (машварат) 
кардан ор мадор. Бо пирони оќилу бо дўстони мушфиќ (ѓамхор) 
мушоварат кун… Ва бидон, ки ройи ду кас на чун ройи як бошад, 
ки як чашм натавон дид, ки ду чашм бинад ва як даст он натавонад 
бардошт, ки ду даст бардорад». Ва барои ќувват додани гуфтаи бо-
лоияш табиберо шафеъ меорад ва мефармояд, ки «чун табиб бемор 
шавад ва беморї бар вай сахту душвор шавад, истионат (такя) ба 
муолаљоти худ накунад, табиби дигаре орад ба итилои (огоњї) вай 
илољ кунад худро, агарчи сахт доно табибе бошад».

Яке аз бобњои барои љавонон омўзанда ва муњимми 
«Ќобуснома» «Андар оини дўст гирифтан» мебошад. Муаллиф 
дар оѓози он бо зикри ин ки «мардум то зинда бошанд, ногу-
зир бошанд аз дўстон» дўстро аз бародар бењтар донистааст ва 
ба бисёрдўстї ташвиќ намудааст. Ба аќидаи ў «бо дўстони би-
сёр айбњои мардум пўшида шавад ва њунарњо густарда гардад». 
Валекин, таъкид кардааст вай, «чун дўсти нав гирї, пушт бар 
дўсти куњан макун. Дўсти нав њаметалабу дўсти куњанро бар љой 
њамедор, то њамеша бисёрдўст бошї, ки гуфтаанд: «Дўсти нек 
ганљи бузург аст».

Кайковус дар китобаш аз навъњои гуногуни дўстон ёд овар-
дааст бо номњои «нимдўст», «дўстони дўстон», «дўсте, ки душма-
ни туро дўст дорад», «дўсти бењунар», «дўсти боњунар», «дўстони 
ќадањ», «дўсти неку бад», «дўсти бадон» ва ѓ. ва насињат карда-
аст, ки бо њар навъе аз онњо чї гуна рафтор бояд намуд. Чунон-
чи бо нимдўстон некуию созгорї кардан ва ба њар неку баде бо 
онњо дар иттифоќ буданро маслињат медињад ва мегўяд, ки «то 
чун аз ту мардумї ёбанд, дўсти якдили ту гарданд». Муаллифи 
«Ќобуснома» парњез кардан аз дўсте, ки душманро дўст дорад, 
аз дўсте, ки «бе бањонаву бе њуљљате ба гила шавад», аз дўсти 
бењунар, бехирад, дўсти томеъ (тамаъкор)», «мардуми њаќуд (ки-
надор)» раво мебинад.

Кайковус агарчи дўстонро ба дўстони неку бад таќсим наму-
дааст, ба њар ду гурўњ дўстї карданро маслињат медињад. «Ва бин-
гар миёни дўстони неку бад ва бо њар ду гуруњ дўстї кун. Бо некон 
ба дил дўстї куну бо бадон бо забон дўстї кун, то дўстии њар ду 
гурўњ туро њосил бувад, ки на њама њољате ба некон афтад. Ваќте 
бошад, ки дўстии бадон низ њољат афтад».

Соњиби «Ќобуснома» барои донистани он мардумон, ки 
ба дўстї шоянд ё на ду чизро муайян намудааст: 1) ба ваќти 
тангдастї, 2) ба ваќти фарохї: «Ба фарохї ба њурмат ва ба тангї 
ба суд». Кайковус «дўстеро, ки душманро душман надорад, ошно 
хондааст, на дўст».

Кайковус бо ин њама насињат кардааст, ки инсон набояд 
умед ба он бандад, ки «ман дўсти бисёр дорам» ва «бар эътимо-
ди дўстон аз худ ѓофил шавад», зеро, бинобар гуфтаи ў, «чи агар 
њазор дўст бувад, туро аз ту дўсттар касе набувад». 

Ба њар мавзўъ назари њаматарафа ва амиќ кардан хосси 
Амир Унсурулмаолии Кайковус мебошад. Маълум аст, ки ў дар 
зиндагї, сиёсат ва эљод аќлгаро, хирадгаро аст. Ин чиз шањодати 
он аст, ки вай парвардаи асри Рўдакї, Фирдавсї ва Ибни Синост. 
Чунончи ў дар боби «Андар шинохти њаќќи падару модар» пас аз 
зикри он ки њурмат доштан ва нигоњубин кардан ба асли худ, ба 
падару модар аз вољиботи хирад аст, хитоб ба фарзанд намудааст 
ва њушдор додааст, ки «то нагўйї, ки падару модарро бар ман чї 
њаќ аст, ки эшонро ѓараз шањват буд, на маќсуд ман будам», зеро, 
бинобар гуфтаи вай «њарчанд ѓараз шањват буд, музоафи шаафи 
(хурсандии дучандони) эшон аст, ки аз бањри ту хештанро ба куш-
тан дињанд…».

Кайковус ба њаќќи падару модар аз рўйи дин, аз рўйи хираду 
мардумї нигаристанро ба фарзандон насињат мекунад ва мегўяд, 
ки азбаски падару модар сабабгори некию асли парвариши нафси 
фарзанд мебошанд, агар фарзанд дар њаќќи эшон ба камбуд роњ 
дињад, кўтоњї кунад, њеч гоњ сазои некї набинад. Ў таъкид меку-
над, ки фарзанд чунонки ба падару модараш бошад, аз фарзандо-
ни худаш њамон хоњад дид. «Зеро ки он ки аз ту зояд, њамон тамаъ 
дорад, ки ту аз падар дорї, ки масали одамї њамчу мева аст ва мо-
дару падар њамчу дарахт. Њарчанд дарахтро таањњуд (нигоњубин) 
беш кунї, мева аз вай накутару бењтар ёбї. Ва чун падару модар-
ро њурмату озарм бештар дорї, дуову офарини эшон дар ту асари 
бештар кунад ва мустаљобтар (ќабултар) бувад ва ба хушнудии 
эшон наздиктар бошї».

Як нуктае њам, ки муаллифи «Ќобуснома» дар шинохти њаќќи 
падару модар гўшзад намудааст, он аст ки «зинњор, ки аз бањри 
мерос марги падару модар нахоњї, ки бе марги падару модар он 
чи рўзии ту бошад, ба ту бирасад…». Кайковус бовар бар он до-

рад, ки тавонгарии инсон ба хирад аст, на ба мол, зеро «ба хирад 
мол тавон њосил кард ва ба мол хирад њосил натавон кард. Ва 
љоњил аз мол зуд дарвеш гардад ва хирадро дузд натавонад бур-
дан ва обу оташ њалок натавонад кардан».

Боби «Андар мењмонї кардан ва мењмон шудан ва шароити 
он» низ аз назари фароху амиќи ў ва таљрибаи зиёде, ки ба сифати 
волї ва надим дошт, гувоњї медињад. Муаллиф баёнашро аз он 
оѓоз мекунад, ки «эй писар, мардумони бегонаро њар рўз мењмон 
макун». Сабабашро дар он мебинад, ки «њар рўз ба њаќќи мењмон 
натавон расидан». Бинобар ин ў маслињат додааст, ки мизбон 
бояд бинигарад, ки то як моњ чанд бор мењмонї метавонад кард. 
Сониян, агар се бор тавонад кардан, як бор кунад, аммо он харљи 
се борро кунад, то хонаш аз њама айб мубарро (холї) бувад ва за-
бони айбљўён баста бошад».

Шарти дигари мењмондориро Кайковус дар он мебинад, ки 
ба пешвози њар мењмон кас бояд фиристод, наздикї кард ва изза-
ти њар кас ба сазои ў дошт: «Ва чун мењмонон дар хонаи ту оянд, 
њар касро пешвоз мефирист ва таќаррубе (наздикї) њамекун ва те-
мори (парастори) њар кас ба сазои ў медор».

Сипас якояк тартиби мењмондориро аз оѓози пазирої то 
анљом баён доштааст. Аввал пеш аз таом мевањои тару хушк 
бояд кард, каме сабр кард ва он гањ хўрданї овард. Мизбон то 
мењмонон як бору ду бор нагўянд, ки биншин, нашинад. Баъди 
нишастан ба мењмонон бояд мадад кунад ва нон бихўрад. Муал-
лиф љойи мизбонро фурўтар аз њама муайян намудааст, ба истис-
нои он ки мењмон бузург бошад, ки нишастан мумкин набувад.

Кайковус аз мењмон узр хостан, ки: «Эй фалон, нон нек бихўр 
ва њеч намехўрї. Шарм мадор, ки аз љињати ту чизе натавонистам 
кардан. Иншооллоњ, ки баъд аз ин узри онњо бихоњем»-ро аз табъи 
бозориён медонад ва мегўяд, ки: «Ин на суханони муњташамон 
бувад», зеро «аз чунин гуфтор мардум шармсор шаванд ва нон на-
тавонанд хўрдан ва нимсер аз хон бархезанд». Муаллиф аз расми 
накуи мардуми Гелон ёд овардааст, ки «чун мењмонро ба хона ба-
ранд, хон бинињанд ва кўзањои об њозир кунанд. Ва мењмонхудой 
(соњиби мењмон) ва пайвастагони ў аз он љо бираванд, магар як 
тан аз љойи дур бозистад аз бањри коса нињодан, то мењмон чунон-
ки хоњад, нон бихўрад. Он гањ мизбон пеш ояд». 

Тартиби шароб хўрдан бо мењмонро низ баён дошт, таъкид 

кардааст мизбон набояд пеш аз мењмон маст шавад. Бинобар 
гуфтаи вай, мизбон танњо пас аз ниммаст шудани мењмонон ме-
тавонад, ки аз хештан мастї нишон дињад ва дар пеши мењмонон 
хушхулќу тозарўй бошад, бењудаханда набошад. «Ва чун мењмон 
маст шавад ва бихоњад рафтан, яке ду бор хоњиш кун ва тавозуъ 
намой ва магзор, ки биравад. Севум бор рухсат дењ, то биравад». 

Аммо дар пеши мењмонон итоб кардан, љанг кардани чокаро-
ни хатокорро нек намешуморад.

Кайковус бо зикри он ки «њаќќи мењмон доштан вољиб аст», 
таъкид намудааст, ки «валекин њаќќи мењмоне, ки ба њаќшиносї 
арзад. На чунонки њар ќаллошеро (майпараст, бенангу номус-
ро) ба хона барї ва он гоњ чандон эъзозу икром (иззату эњтиром) 
кунї, ки ин мењмони ман аст. Бидон, ки ин таќаррубї, дилдорї ба 
кї бояд кард». 

Њар яке аз чилу чањор боби «Ќобуснома» сазовори ин аст, ки 
мавриди баррасї ќарор гирад ва зикр шавад. Яке аз он бобњое, 
ки бояд ёд шавад, «Андар тартиби пирию љавонї» мебошад, зеро 
аз чанд љињат љолиб аст ва пеш аз њама, барои он ки онро падари 
пири мушфиќу мењрубоне навиштааст, мисли Амир Унсурулма-
олии Кайковус , ки аз наздик омадани маргаш огоњ аст, ба пи-
сари љавонаш Гелоншоњ тамоми таљрибаву омўхтањояшро мерос 
монданист ва умеди он дорад, ки фарзандаш њамчун номбардори 
сазовори гузаштагони бузургвораш тарбият хоњад гирифт.

Ин боб як навъ маљмўи андешањои як пири хирад дар бораи 
тартиби пирию љавонї, фалсафаи марг ва зиндагист. Пире, ки 
медонад ва борњо таљриба намудааст, ки дар дунё «њар кї зод, 
бешак, бимирад», аз марг эмин нест, зеро «марг на ба пирї бувад 
ва на ба љавонї».

Кайковус ба писари љавонаш насињат мекунад, ки љавонї ку-
над, бањраи хеш аз љавонї ба ќадри тавоної бардорад, ки чун пир 
шавад, худ натвонад. «Чунонки он пир гуфт, ки чандин сол хира 
ѓам хўрдам, ки чун пир шавам, хубрўён маро нахоњанд. Акнун, 
ки пир шудам, худ эшонро намехоњам. Ва агар тавонї, низ назе-
бад». Бо ин њама маслињат додааст, ки «эй писар, њарчанд љавонї, 
пираќл бош. Нагўям, ки љавонї макун. Валекин љавони хештан-
дор бош ва аз љавонони пажмурда мабош».

Кайковус ба фарзандаш насињат кардааст, ки танњо бо љавонон 
нишастухез накунад, бо пирон низ њамнишин шавад, њамсуњбат 

гардад, њурмат кунад, рафиќону надимони пиру љавонро омехта 
дорад. Њикмати он дар ин аст, ки агар љавоне дар мастии љавонї 
муњоле (кори нокардание) кунад ва гўяд, пир монеи он муњол бо-
шад. Гузашта аз ин пирон чизњое донанд, ки љавонон надонанд. 
Муаллиф хуб огоњ аст, ки одати љавонон аст, ки бар пирон мас-
хара кунанд, ки аз он ки пирон муњтољи љавонї бошанд, бинобар 
ин таъкид менамояд, ки љавонон набояд бар пирон пешї љўянд ва 
бењурматї кунанд. Вай мегўяд, ки «агар пирон дар орзуи љавонї 
бошанд, љавонон низ бешак дар орзуи пирї бошанд». Гузашта аз 
ин пирон бартарї доранд, зеро «пир ин орзу ёфтааст ва самараи 
он бардошта. Љавонро бартар, ки ин орзу бошад, ки биёбад ва 
бошад, ки наёбад».

Кайковус аз суњбати пирони нопойбарљой, пирони нопок, 
пири раъно парњез кардан ва авло доштани суњбати љавонони 
пойбарљойро маслињат додааст ва гуфтааст: «Ва то љавонї, љавон 
бош ва чун пир шудї, пирї кун. Дар ваќти пирї љавонї назебад. 
Чунонки љавононро пирї кардан назебад». Пириро нависанда ба 
ѓаллаи сафедгашта ва меваи пухта монанд кардааст ва гуфтааст: 
«Аз он ки чун ѓалла сапед гаштї, агар надараванд, ночор худ би-
резад ва њамчунин мева, ки пухта гашт, агар начинанд, худ аз да-
рахт бияфтад, чунонки ман гуфтам:

Гар бар сари моњ барнињї пояи тахт,
Гар њамчу Сулаймон шавї аз давлату бахт.
Чун умри ту пухта гашт, барбандї рахт,
К-он мева, ки пухта шуд, бияфтад зи дарахт».

Пирї, ба гуфтаи соњиби «Ќобуснома», бемориест, ки кас ба 
аёдати ў наравад, пирї иллатест, ки њеч табиб доруи ў насозад, 
илло марг, зеро «чун њавасњои ту аз кор фурў монад ва дари бино-
ию гўёї ва шунавоию буёї ва ламсу завќ њама бар ту баста шуд, 
на ту аз зиндагонии хеш шод бошї ва на мардум аз зиндагонии 
ту ва бар мардумон вуболе гардї. Пас марг аз чунон зиндагонї 
бењ». Кайковус умри мардумонро ба офтоб монанд мекунад, 
фаќат фарќро дар он мебинад, ки «офтоби љавонон дар уфуќи 
машриќ бошад ва офтоби пирон дар уфуќи маѓриб. Ва офтобе, ки 
дар уфуќи маѓриб бувад, фурўрафта дон». 

Муаллиф сабаби аз пирї дурудароз шикояте карданашро ба 
писараш дар он медонад, ки «мардум аз пирї сахтгила аст. Ва ин 

на аљаб аст, ки пирї душман аст ва аз душман гила бувад». 
Нињоят, Кайковус ба писараш насињат кардааст, ки љањд ку-

над, то ба пирї ба як љо маќом кунад ва ба пирї сафар кардан аз 
хирад нест. Хосса, марде, ки бенаво бошад, ки пирї душманест 
ва бенавої душмани дигар. Пас, бо душман сафар кардан на аз 
доної бувад».

«Ќобуснома» ё «Насињатнома» китобест аз силсилаи пандно-
ма ва андарзномањои даврони бостон ва китобњои пандуахлоќии 
садаи X, монанди «Калила ва Димна»-и Абўабдуллоњи Рўдакї. 
Мављуд будани боби људогонае «Андар ёд кардани пандњои 
Нўшервони одил» ва зикри муаллиф дар бораи он ки «кор баста-
ни ин суханњову пандњои подшоњ моро вољибтар бошад, ки мо аз 
тухмаи он маликем», њамчунин љой доштани маънию мазмунњои 
монанд ва њамоњанг ба суханњои Рўдакї, Фирдавсї ва дигар пеш-
гузаштагон тасдиќ бар он мебошад. 

Арзиши «Ќобуснома» на танњо дар муњтавои муњимми он аст, 
балки дар сабки нигориш, забон, тарзи баён ва воситањои баёни 
сода, поку беѓаш, ќобили фањм, хоно ва гўёи он низ мебошад, ки 
давоми бевоситаи суннатњои адабии мактабу шеъру шоирии асри 
X, шеъри Рўдакї ва Фирдавсї мебошад. Кайковус, тавре ки худ 
эътироф намудааст, такаллуф (зиёдаравї) ва саљъро дар номаи 
тозї нишонаи њунар медонад ва хушоянд мешуморад, «лекин ан-
дар номаи порсї саљъ нохуш ояд, агар нагўї, бењтар бошад». Ў 
на танњо дар наср, балки дар шеър низ раво нест. Зеро, мувофиќи 
гуфтаи ў, «шеър аз бањри мардумон гўянд, на аз бањри хеш», би-
нобар ин бояд сухани шоир сањли мумтанеъ бошад ва аз сухани 
торику норавшан бипарњезад: «Эй писар, агар шоир бошї, љањд 
кун то сухани ту сањли мумтанеъ бошад ва бипарњез аз суханони 
ѓомиз (торик) ва чизе, ки ту донию дигаронро ба шарњи он њољат 
ояд, магўй, ки шеър аз бањри мардумон гўянд, на аз бањри хеш». 

Забон ва тарзи баёни он, љумлабандї, воситањои тасвир дар 
«Ќобуснома» ба мавзўи китоб, ки барои писари љавони муаллиф 
таълиф гардидааст, бисёр муносиб ва мувофиќ омадааст. Таркиби 
луѓавиаш асосан аз калимаву таркибњои содаи форсї иборат буда, 
луѓати арабї ба нисбати кам мебошад. Дар он љумлабандињои печ 
дар печ ва муѓлаќ нисбатан кам аст. Њам таркиби луѓавї ва њам 
љумлабандињо пухта ва рехта ва барои ба хотир гирифтан осон 
мебошанд. Ташбењу тавсиф, маљоз ва истиорањое, ки ба таври фа-

ровон истифода шудаанд, њама табиї ва заминию воќеианд. 
Њар боби «Ќобуснома» аз ду ќисм иборат мебошад, муаллиф 

дар аввали њар боб он чи марбут ба њикмати назарї дорад, ме-
орад ва ќисми њикмати амалиро бо овардани байтњои шоирон, 
масалњои форсию тозї, гуфтањои њакимону донишмандон ва 
њикоятњо оро медињад. Баъдан ин равиш дар насри асрњои баъди-
на вусъат меёбад. 

Амир Унсурулмаолии Кайковус китоби «Ќобуснома»-ро бо 
зикри он ба поён расонидааст, ки «дар ин китоб андар ин чињилу 
чањор боб дар њар маънї, ки донистам, чунонки маро табъ даст 
дод, бо ту сухан гуфтам ва дар њар бобе насињат кардаму панде 
додам, магар дар боби хирадмандї, ки њеч наметавонам гуфт, ки 
ба ситам оќил бош, аз он ки оќилї ба ситам (зўр, љабр) нат вон 
омўхт». Муаллиф љонибдори он аќида аст, ки аќл аз ду гуна аст: 
яке аќли ѓаризї (ирсї, табиї) ва дувум аќли муктасаб (касбшу-
да, омўхташуда) аст. Онро, ки аќл ѓаризї бувад, «хирад» хонанд. 
Аммо њар чї муктасаб аст, битвон омўхт, валекин аќли ѓаризї 
њадяи худоист, он ба таълим аз муаллим бинатавон омўхт». Бино-
бар он ба писараш насињат кардааст, ки агар дорои аќли ѓаризї 
бошад, хуб аст, агар не, дар омўхтани аќли муктасаб таќсир на-
кунад, зеро «агар аз љамъи донишмандон набошї, боре аз љамъи 
доноён бошї».

Кайковус роњи омўхтани хирадро дар њикмат медонад ва 
ба ин муносибат гуфтаи Аристотолиси њакимро меорад, ки дар 
љавоб ба саволи «Ќуввати хирад аз чист?» гуфтааст: «Њама касро 
ќувват аз ѓизо бошад ва ѓизои хирад њикмат аст». 

Аз љумлањои охири «Ќобуснома» бармеояд, ки соњиби ин ки-
тоб «он чи ба хештан писандида будааст», њамонро ба писараш 
хоста ва омўзонда будааст. Ва гуфтааст, ки агар вай бењтар аз ин 
хислате ва одате њамедонад, чунон бошад, ки бењтар бувад, вагар-
на, ин пандњои ў ба гўши дил шунавад ва ба кор бандад. Ва агар 
нашунаваду напазирад, бар вай ситам нест. Муаллиф умед ба он 
мебандад, ки «он кас, ки Худои таоло вайро некбахт офаридааст, 
худ бихонаду бидонад ва кор бандад, ки њар чи ман гуфтам, њама 
аломати некбахтон аст андар ду љањон».

                                  НОСИРИ ХУСРАВ 
(1004 – 1088)

ЗАМОНИ ШОИР 
ВА ЗИНДАГИ НОМАИ Ў

Носири Хусрав соле ба дунё омад, ки 
панљ сол пеш аз он давлати пуриќтидори 
тољикон Сомониён барњам хўрда, дар 
Хуросон ва Мовароуннањр ќудрати 
сиёсї ба дасти сулолањои гуногуни турк 
ва султононе, мисли Мањмуди Ѓазнавї 
гузашт, ки дар корњои мазњабї сахт му-
таассиб буданд. Бино бар гуфтаи му-

аллифи «Маљмаъ-ут-таворих», султон Мањмуд соли 1029, ки он 
ваќт Носири Хусрав понздањсола буд, дар шањри Рай бисёр бу-
зургони Оли Дайламро ба гуноњи бадмазњабї ва гаравидан ба 
ботиния ба дор кашида, ќисме аз онњоро дар пўсти гов дўхта, 
боќимондаашонро бо бањонаи дар он мављуд будани китобњои 
рофизиён ва мулњидон асир гирифт. Аз сўзонидани китобхонаи 
бузурги Рай, ки танњо фењристи китобњояш дар дањ љилд будааст, 
муаллифи «Таърихи Байњаќї» хабар додааст.

Носири Хусрав аз он ки сарзамини аљдодиаш Мовароуннањру 
Хуросон, ки «макони илму њикмат» буду њоло ба чанги туркони 
«беилму адаб», «авбоши бехонумон», «ќавми њомун» афтода, ба 
«мулки девони малъун» табдил ёфтаасту мардумию сарварї аз 
халќ берун шудааст, ѓам мехўрад ва онњоро ба нафрати зиёд но-
сазо мегўяд:

Эй фалаки зудгард, вой бар он, 
К-ў ба ту, эй фитнаљўй, мафтун шуд.
Њар кї ба шамъи хирад надид рањат,
Пеши ту мадњуш гашту Шамъун шуд.
Аз чї дар ої њаме дарун, ки чунин
Мардумї аз халќ љумла берун шуд?
Феъли њама љавр гашту макру љафо,
Ќавли њама зарќу ваъда афсун шуд.
Мулки љањон гар ба дасти девон буд,
Боз кунун њолњо њам-эдун шуд.



180

Бози њумоюн чу љуѓд гашт хирї,
Љуѓдаки шуму хирї њумоюн шуд.
Сар ба фалак баркашид бехирадї,
Мардумию сарварї дар оњун шуд.
Боди фурўмоягї вазид аз ў,
Сурати некї нажанду мањзун шуд.
Хоки Хуросон чу буд љойи адаб,
Маъмани девони нокас акнун шуд,
Њикматро хона буд Балху кунун
Хона-ш вайрону бахт ворун шуд.
Мулки Сулаймон агар Хуросон буд,
Чун ки кунун мулки деви малъун шуд?...
Бандаи эшон буданд туркон, пас 
Њол гањ эдуну гоњ эдун шуд.
Бандаи туркон шуданд боз магар
Наљми Хуросон нањсу махбун шуд.
Чокари ќибљоќ шуд шариф зи дил
Њурраи ў пешкори хотун шуд.
Лољарам, ар ноќисон амир шуданд,
Фазл ба нуќсону наќс б-афзун шуд.

 
Шоир ба хулосае омадааст, ки дар њар замине, ки ќадами но-

мубораки «ќавми њомун» мерасад, аз он ба љойи наботот бало 
мерўяд:

Бало рўяд набот андар замине,
Ки ањлаш ќавми њомунанду Ќорун.
Наботи пурбало ѓуззасту ќибчоќ,
Ки рустастанд бар атрофи Љайњун.

Носири Хусрав, ки аз «пок фарзанди озодагон» – ашрофони 
заминдори бумї буд, аз он ки њамнажодонаш бандаи туркон шу-
даанд, азоб мекашид.

Туркон ба пеши мардон з-ин пеш дар Хуросон
Буданд хору ољиз њамчун зани сарої.
Имрўз шарм н-ояд озодазодагонро
Кардан ба пеши туркон пушт аз тамаъ дутої.

Аз њамкорї бо султонони турктабори ѓазнавї ва салљуќї ва 
шиносоии наздик бо сиёсати давлатдории онњо Носири Хусрав 
ба хулосае меояд, ки ба онњо умед бастан нашояд. Бинобар ин 
соли 1045 аз шуѓли девонї истеъфо дод ва дар таърихи 6 марти 
1046 бо њамроњии бародари хурдиаш Абўсаид ва ѓуломи њинду бо 
роњи Сарахс ба Нишопур сафар мекунад ва аз он љо ба Симнону 
Рай, Ќазвину Табрез меравад ва соли 1047 ба Макка мерасад ва 
фаризаи њаљро анљом медињад. Пасон се сол дар Миср боќї мемо-
над ва бо роњбари тариќати исмоилия Њибатуллоњ Абўнаср ибни 
Абиимрони Шерозї вомехўрад ва ба шарофати вай дараљањои 
мазњаби Исмоилия – мустаљиб, маъзун, доъї, њуљљатро мепаймо-
яд. Њамчунин бо ёрии ў ба њузури Имоми њаштуми Фотимиён – 
Абўтамим Маид ибни Алї ал-Мустансир (1036-1094) пазируфта 
мешавад ва «њуљљати љазираи Хуросон» мешавад. 

Чї шуд, ки дар вазъ ва рўњияи Носири Хусрав гардиши ќатъї 
ба вуљуд омад, хидмати дарборро тарк намуд ва ба таълимоти 
исмоилї гаравид? Сабаби беруниашро худи муаллиф дар оѓози 
«Сафарнома»-аш баён намудааст. Мувофиќи гуфтаи ў, моњњои 
октябр-ноябри соли 1045 аз Марв ба Панљдењи Марврўд ва аз он 
љо ба Љузљон меравад ва ќариб як моњ дар он љо мемонад ва шароб 
пайваста мехўрад. Ва шабе дар хоб мебинад, ки яке ба ў мегўяд: 
«Чанд хоњї аз ин шароб, ки хирад аз мардум зоил ( паст) кунад, 
агар бањуш бошї, бењтар». Ман љавоб гуфтам, ки: «Њукамо љуз ин 
чизе натавонистанд сохт, ки андуњи дунё кам кунад». Љавоб дод, 
ки: «Бехирадї ва бењушї роњате набошад, њаким натавон гуфт ка-
серо, ки мардумро ба бењушї рањнамун бошад, балки мардумро 
чизе бояд талабид, ки хирад ва њуш бияфзояд». Гуфтам, ки: «Ман 
инро аз куљо орам?». Гуфт: «Љўянда ёбанда бошад» ва пас сўйи 
ќибла ишорат кард ва дигар сухан нагуфт». Чун аз хоб бедор шу-
дам, он њол тамом бар ёдам буд, ин насињат бар ман кор кард ва 
бо худ гуфтам, ки «аз хоби чињилсола низ бедор гардам». Анде-
шидам, ки то њама афъол (кирдор) ва аъмоли худ бадал накунам, 
фарањ (шодмонї) наёбам».

Носири Хусрав чї андуње дошт аз дунё, ки барои кам кардани 
он пайваста шароб мехўрд ва он чизе, ки хирад ва њушро бияфзо-
яд ва талабашро ба ў маслињат доданд ва сўйи ќибла ишорат кар-
данд, чї буд? Тавре ки аз асарњои ў бармеояд, андуњаш аз замонаи 
ноором ва ноодилона буд, ки идораи он ба дасти мардуми љоњил 

ва бехирад буда, ањли илму маърифат ба хорию зорї гирифтор 
буданд. Ў аз молу шоњу мир навмед шуда, рў ба ањли тайласону 
аммомаву ридо шудааст. Муаллиф дар љустуљўйи њаќиќат ва адо-
лат ба сафар мебарояд, њаљ мекунад ва ба Миср, маркази давлати 
Фотимиён меравад. Шиносої бо он давлат, пешвоёни мазњаби 
исмоилия ўро ба натиљае мерасонад, ки њаќиќат ва адолат дар 
он љост. Ў бо як таваљљуњи хосса аз тартибу низоми он кишвар, 
ки осоишу офияти мардумашро таъмин намуда буд ва эътимоди 
мардумро ба даст оварда буд, сухан меронад Бењуда нест, ки ў се 
сол дар он љо мемонад. Гумон меравад, ки њадафи аслии ў низ аз 
сафари њафтсолааш мањз шиносої бо давлати Фотимиёни Миср 
ва таълимоти мазњаби исмоилия буд. Аз миёни тамоми мазњабњои 
маъмули он давр фаќат пайравони исмоилия мардумро ба му-
бориза бар зидди салтанати салљуќї даъват мекарданд. Ин чиз, 
бидуни шак, ба табиати озодиљў ва њаќиќатљў ва адолатпарвари 
Носири Хусрав мувофиќ омада буд. Барои муаллиф исмоилия на 
танњо љањонбинии динии дилхоњ, балки воситаи баёни афкори 
фалсафї, ахлоќї ва сиёсиаш низ буд.

 
Бархостам аз љою сафар пеш гирифтам,
Н-аз хона-м ёд омаду н-аз гулшану манзар.
Аз порсию тозию аз њиндию аз турк
В-аз синдиву румї зи ибрї њама яксар
В-аз фалсафию монавию собию дањрї
Дархостам ин њољату пурсидам бемар…
Пурсанда њамерафтам аз ин шањр бад-он шањр,
Љўянда њамегаштам аз ин бањр бад-он бар. 
Гуфтам, ки мавзўи шариат на ба аќл аст,
Зеро ки ба шамшер шуд ислом муќаррар.
Таќлид напазруфтаму њуљљат нанињуфтам,
Зеро ки нашуд њаќќ ба таќлид мушањњар.

 
Ба хотири пайдо намудани љавоб ба саволњои худ рў ба «ањли 

тайласону аммомаву ридо» меорад, аммо тавре ки худ мегўяд, 
«љуз дарду ранљ њеч нагардид њосилам» аз он касоне, ки сўйи онњо 
ба умеди шифо шуда буд:

Љуз дарду ранљ њеч нагардид њосилам
З-он кас, ки сўйи ў ба умеди шифо шудам.
В-аз молу шоњу мир чу навмед шуд дилам,
Зї ањли тайласону аммома-в ридо шудам.
Гуфтам, ки роњи дин бинамоянд мар маро,
Зеро ки з-ањли дунё дил пурљафо шудам.
Гуфтанд: «Шод бош, ки растї зи љаври дањр»,
То шод гашт љонаму андар наво шудам…
Гуфтам: «Чу номашон уламо буду кор љавр,
К-аз дасти фаќри љањл бад-эшон рањо шудам.
То чун ба ќолу ќили маќомоти мухталиф
Аз умр чанд сол миёншон фано шудам”.
Гуфтам: «Чу ришва буду риё молу зуњдашон,
Эй Кирдгор, боз ба чї мубтало шудам?»

Носири Хусрав њаќиќату адолатеро, ки мељуст, на аз даргоњи 
подшоњон ва на аз уламои динии ањли суннат ва динњои дигар, 
балки дар таълимоти исмоилї ёфтааст. Аз ин хусус ў дар як 
ќасидааш ба таври ошкоро баён доштааст. Муаллиф суханро аз 
он оѓоз намудааст, ки замоне ки дили пур дошт, «гоње зи дарди 
ишќ паси хубчењрагон», «гоње зи њирси мол паси кимиё» шуда бу-
даасту пиндоштааст, ки дањр чарогоњи ў шудаасту вай сутурвор 
чарост. Замоне ки аз ранљи рўзгор љонаш хаста гаштааст, якчанд 
бо сано ба дари подшоњ шудааст, аммо љуз дарду ранљ њеч нагар-
дидааст њосилаш. Бинобар он рў ба сўйи банї Мустафо шудааст:

Чун ѓадр кард, њила намондам љуз он, к-аз ў
Фарёдхоњ сўйи банї Мустафо шудам.
Фарёд ёфтам зи љафову дањои дев,
Чун дар њариму ќасри имомулливо шудам.
Донї, ки чун шудам, чу зи девон гурехтам,
Ногоњ бо фариштагон ошно шудам.
Бар љони ман чу нури имоми замон битофт,
Лайлуссарор будаму шамсуззуњо шудам.
Номи бузург имоми замон аст аз ин ќибал
Ман аз замин чу Зуњра бад-ў бар само шудам.

Носири Хусрав 23 октябри 1053 ба Балх баргашта, аз пайи 
таблиѓу ташвиќи мазњаби исмоилї мешавад. Њудуди таблиѓоти 
ў аз Балх то ба вилоятњои Табаристону Мозандарон ва Сиисто-
ну Хатлон мерасад. Афзоиши нуфузи Носири Хусрав ва миќдори 
пайравонаш «уламову умарои» мутаассиби Фиръавни рўз ва за-
монро ба шўр меорад ва онњо оммаи мардумро бар зиддаш ба-
рангехтанд, кинаљўй гаштанд ва ўро аз Хуросон, аз хонумонаш 
ронданд:

 
Маро дунон зи хонумон биронданд,
Гурўње аз намози хеш соњун.
Хуросон љойи дунон шуд, нагунљад
Ба як хона-дарун озода бо дун.
Надонад њолу кори ман љуз он кас,
Ки дунонаш кунанд аз хона берун.

Носири Хусрав њайрон аз он аст, ки уммате аз љањолату шумї 
ба ў ба хотири он ки гуфтааст: «Аз Расул Алї халќро васист 
(љонишин)» аду шуданд ва ўро айб мегиранд.

Эй уммате, зи љањли адуи расули хеш,
Њайрон ман аз љањолату шумий шумо шудам.
Гар гуфтам: «Аз Расул Алї халќро васист»,
Сўйи шумо сазои мусово чаро шудам?
В-ар гуфтам: «Ањли мадњу сано оли Мустафост»,
Чун зї шумо сазои љафову њиљо шудам?
Айбам њамекунед бад-он ч-ам бад-ўст фахр,
Фахрам бад-он ки шиъати Оли Або шудам.
Аз бањри дин зи хона биронданд мар маро,
То бо Расули њаќќ ба њиљрат сиво шудам.
Ањмад ливои хеш Алиро супурда буд,
Ман зери он бузургу муборак ливо шудам.

Шоир онњоро уммати бутпараст мехонад ва зикр меку-
над, ки онњо мехоњанд, ки ў њам монанди онњо бошад. Њол 
он ки онњо мисли ў дар дин тањќиќ надоранд ва ба ќадри ў 
намефањманд:

Ин уммати бутпарастро бин,
Овехта њалќашон ба шастам.
Хоњанд њаме, ки њамчу эшон
Ман љуз, ки Худойро парастам.
Валлањ, ки њаме нахўрд хоњам
Бо шаккари бутпараст пистам.

Аз хатари дунболагирї Носири Хусрав маљбур шуд, ки Балх-
ро тарк намуда, аввал ба Гургон ва Мозандарон ва баъд ба Са-
мангон рў орад. Лекин амирони он ноњияњо низ аз тарси зимом-
дорони турки Хуросон ба ў иљозаи зиндагиро дар мулки хеш на-
доданд. Ў вазъи худро дар он замон чунин ба ќалам овардааст:

 
Љумла гаштастанд безору нафур аз суњбатам
Њамзабону њамнишину њамзамину њамнасаб.
Кас нахонад номаи ман, кас нагўяд номи ман,
Љоњил аз таќсири хешу олим аз бими шаѓаб…
Ома бар ман туњмати динею фазле менињанд,
Бар сарам фазли ман овард ин њама шўру љалаб…
Майфурўш андар харобот эмин аст имрўзу ман
Пеши мењроб андарам бо биму тарсу бо њараб.
Иззу нозу эминий дунё басе дидам, кунун
Ранљу бими сахтї андар дин бибинам як надаб…
Гар надорад њурматам љоњил, маро камтар нашуд
Сўйи доно на насаб, на љоњу ќадру на њасаб.

Носири Хусрав аз ањли Хуросон, саѓиру кабираш ба Худо-
ванд нола дорад ва мепурсад, ки: «Чї кардам, ки аз ман рами-
да шуданд, њама хешу бегона», ман њамон Носирам, ки аз ман 
маљлиси миру садру вазир холї набуд, аз ман бо эњтиром њамчун 
«адиб» ва «дабир» ном мебурданд.

Бинобар ин даъвати амири Бадахшон Алї ибни-л-Асадро ба 
хушї пазируфт ва соли 1059 он љо рафт ва дар дараи Юмгон ман-
зил гирифт ва то поёни умраш дар соли 1088 дар он љо, ки «зиндо-
ни сангї» меномад, «подшоњвор» нишаст.

Зи Њуљљат ин суханњо ёд медор,
Ки дар Юмгон нишастаст подшањвор.

Бо он ки Носири Хусрав дар Юмгондара «подшањвор» ме-
зист ва дар миёни мардуми Бадахшон иззату эњтиром ва ќадру 
манзалати фавќулодае дошт, ў аз ѓарибї ва дурияш аз Балх ва 
хешовандон ва ёру дўстонаш бисёр ваќтњо ашки талх мерехт ва 
дард мекашид.

Эй бевафо замона, чї љўйї њаме зи ман,
К-аз бас муњолњот маро дигар аст њол.
Он рўзгор чун шуду он дўстон куљо,
Дидорашон њаром шуду ёдашон њалол.
Он дўстон, ки хонаи мо ќибла доштанд,
Аз бањри чї зи ман бибуриданд ќилу ќол?
Эй боди аср, агар гузарї бар диёри Балх,
Бигзар ба хонаи ману он љой љўй њол.
Бингар, ки чун шудаст пас аз ман диёри ман,
Бо ў чї кард дањри љафољўйи бадфиол.
Тарсам, ки зери пойи замона хароб гашт,
Он боѓњо хароб шуд, ин хонањо тилол…
Аз ман бигўй, чун бирасонї саломи ман,
Зї ќавми ман, ки нест маро хуб кору њол.
Ќавми маро бигўй, ки дањр аз паси шумо
Бо ман накард љуз баду нанмуд љуз малол…
З-оби мижа ѓариќаму з-оташ ба дил њариќ,
Чун нол аз ин шудаст танам зору нол нол.

***
 Салом кун зи ман, эй бод, мар Хуросонро,
Мар ањли фазлу хирадро, на ому нодонро.
Хабар биёвар аз эшон ба ман, чу дода бувї,
Зи њоли ман, ба њаќиќат, хабар мар эшонро.
Бигўяшон, ки љањон сарви ман чу чанбар кард,
Ба макри хеш, худ ин аст кор гењонро.

МЕРОСИ АДАБЇ ВА ИЛМИИ НОСИРИ ХУСРАВ

Таќрибан њамаи асарњои адабї ва илмии Носири Хусрав, 
ки имрўз боќї мондаанд, пас аз сафари ў навишта шудаанд, 
ки муњимтарини онњо «Сафарнома», девони шеърњо, «Зод-ул-
мусофирин», «Љомеъ-ул-њикматайн», «Хон-ул-ихвон», «Кушоиш 

ва рањоиш», «Ваљњи дин», маснавињои «Рўшноинома» ва «Саодат-
нома» мебошанд. Муаллиф илова ба ин асарњо аз соњиби девони 
арабї ва рисолањо ба ин забон буданаш низ шањодат додааст ва 
гуфтааст:

Бихон њар ду девони ман, то бибинї
Яке гашта бо Унсурї Буњтуриро.

***
Ин фахр бас маро, ки ба њар ду забон
Њикмат њаме мураттабу девон кунам.
Љонро зи бањри мидњати оли Расул
Гањ Рўдакию гоње Њассон кунам.

Мутаассифона то њол аз девони арабии шоир хабаре нест, 
агарчи ба вуљуд доштани он дар замонааш њеч шакку шубња нест.

Носири Хусрав, пеш аз њама, њаким, файласуф ва донишманд 
аст, барои њамин њам дар байни мероси ў асарњои фалсафї љойи 
асосиро ишѓол мекунанд. Онњо ба пањлуњои гуногуни сарчашма 
ва асосњои таълимоти мазњаби исмоилия ва дини ислом бахшида 
шудаанд ва аз бењтарин ва муътамадтарин таълифот дар ин за-
мина ба шумор мераванд. Шеър барои ў воситаю василаи ифо-
даи андешањои фалсафї, таблиѓоти таълимот ва ѓояњои сиёсию 
ахлоќии мазњаби исмоилия будааст:

Мар маро бар роњи пайѓамбар шинос,
Шоирам машнос, агарчи шоирам.

Носири Хусрав бар он аќида аст, ки мурод аз гуфтани шеър 
баёни панд (насињат), њикмат (хирад, илм, дониш) ва зуњд (дин) 
аст. Ў шеъреро, ки дар панд, њикмат ва зуњд аст, «панднома», 
«шеъри њикмат» ё «сухани њикматї» ва «шеъри зуњд» ё «суханони 
динї» номидааст ва баръакси онро аз љинси «гуфтори бењуда», 
«гуфтори расво», «вайронсухан», «урёнсухан» ва «хирасухан» 
шумурдааст ва бар асоси њамин назариёти хеш шеъри шоирони 
дигарро арзёбї намудааст. Вай ба шеъри Рўдакї, Унсурї, Њассон 
ва Сањбон ба хотири шеъри панд, њикмат ва зуњд гуфтанашон арљ 
гузоштааст.

Эй хонда китобу карда равшан дил,
Баста зи илму њикмату панд озин.
Ашъори зуњду панд басе гуфтаст
Он тирачашм шоири равшанбин.

***
Эй Њуљљати замини Хуросон, ба шеъри зуњд
Љуз табъи Унсурит нашояд ба ходимї.

***
Чу бо доно сухан гўї, сухан неку шавад, зеро
Ки љуз дар мадњи пайѓамбар нашуд некусухан Њассон.

***
Сухан чун њакимон наку гўю кўтањ,
Ки Сањбон ба кўтањсухан гашт Сањбон.

Сабаби аз тарафи Носири Хусрав пазируфта нашудани мадњу 
ѓазалу њазл низ дар њамин назариёти адабии вижаи ў мебошад. 
Муаллиф ин навъњои шеърии маъмулро мањз ба сабаби он паст 
шуморида ва инкор кардааст, ки бино ба гуфтаи вай, онњо бар 
асоси тамаъ, фањш ва лањв мебошанд, на бар панду њикмату зуњд. 
Ў мегўяд:

Эй шеършиносони Хуросон, бишиносед
Ин жарф суханњои маро, гар шуароед.
Бар њикмати мире зи чї пойед, чу аз њирс
Фитнай ѓазалу ошиќи мадњи умароед.
Якто нашавад њикмат мар табъи шуморо,
То бар тамаъи мол шумо пушт дутоед.

***
Ай ѓазалгўю лањвљўй зи ман дур, ки ман
На зи ањли ѓазалу руду фусуну лањвам.
Чу ту аз дунё гўию ман аз дини Худой,
На ту они манию низ на ман они туам.
 

Носири Хусрав агарчи мадњ ва шоирони маддоњро бад гуфта-
аст, аммо мадњиясароиро ба таври мутлаќ рад накардааст. Фаќат 
ў хоњони на њама гуна мадњ, балки мадњи сазовор аст ва мисли 
Унсурулмаолии Кайковус дар гуфтани ин навъи мадњ шартњо гу-

зоштааст. Бинобар гуфтаи ў, шоири маддоњ бояд касеро ба њайси 
мамдўњи худ ќарор дињад, ки вай соњиби аќл, њикмат, њиммат, 
адл, фазл, дину њунар ва тоату парњез мебошад.

 
Сифат чанд гўйї аз шамшоду лола,
Рухи чун мању зулфаки анбариро.
Ба илму ба гавњар кунї мидњат онро,
Ки мояст мар љањлу бадгавњариро.
Ба назм-андар орї дурўѓу тамаъро,
Дурўѓ аст сармоя мар кофариро.
Писанд аст бо зуњд Аммору Бўзар
Кунад мадњ Мањмуд мар Унсуриро?
Ман онам, ки дар пойи хукон нарезам
Мар ин ќиматї дурри лафзи дариро.

Азбаски Носири Хусрав аз шеър ба гунаи воситаи тарѓибу 
ташвиќи афкори хеш дар миёни мардум истифода мекард, гумон 
мерафт, ки шеъри ў аз лињози њунарї ва фаннї камарзиш аст ва 
гўиё шоир ба маънї ва муњтаво диќќати бештаре намуда, вале 
ба лафз ва шакли он камтар арљ мегузоштааст. Гўиё дар шеъраш 
аз љињати вазну баён сактањо ва ноњинљорињо ба назар мерасад. 
Аммо тамоми назариёти муаллиф дар мавриди шеър ва амалияи 
офариниши ў ин тахминро ќотеъона рад мекунад. Носири Хус-
рав бо огоњии тамом аз арўз ва балоѓату салосати каломи бадеъ 
вазнњоеро интихоб намудааст, ки ѓолибан сангин (гоње номатбўъ) 
ба назар мерасанд, вале дар асл њамеша мутаносиб ба мавзўъ ва 
маънї мебошанд. Сабки шоирии Носири Хусрав њамоњангии та-
мом ба андешааш дорад: устувор, пухта ва боњайбат. Ў калимаву 
таркибњоро љуз барои баёни маќсуд ба кор намебарад. Вай хеле 
кам дар пайи ороиши калом мешавад, магар он ки худ ба худ, ба 
таври табиї зуњур намояд. Он њам барои боз њам пуртаъсиртар 
кардани андешааш аст. 

Девони Носири Хусрав асосан аз ќасида иборат мебошад ва 
онро ў барои баёни назариёти фалсафї, динї, иљтимої ва ахлоќии 
худ мувофиќ гардонидааст ва намунањои барљастаи шеъри зуњду 
панду њикматро офаридааст ва бо њамин ба исбот расонидааст, 
ки ќолаби ќасида на танњо барои мадњу васф, балки барои баёни 
андеша низ муносиб мебошад. Каломи ў дар ќасидањояш хоно, 



190

гўё, расо, фошофош, бепарда, пухта, вазнин, сахт, дурусту рост, 
љасурона ва озодона аст. 

Озурда кард каждуми ѓурбат љигар маро,
Гўї забун наёфт зи гетї магар маро.
Дар њоли хештан чу њаме жарф бингарам,
Сафро њамебарояд з-андуњ ба сар маро.
Гўям чаро нишонаи тири замона кард
Чархи баланди љоњили бедодгар маро. 
Гар дар камоли фазл бувад мардро хатар,
Чун хору зор кард, пас, ин бехатар маро?!
Гар бар ќиёси фазл бигаштї мадори дањр,
Љуз бар маќарри моњ набудї маќар маро
Не, не, ки чарху дањр надонанд ќадри фазл,
Ин гуфта буд гоњи љавонї падар маро.

Шоир замонаашро, ки нисбат ба ў љаври азимеро раво дош-
та, аз ватан берун намудааст, донишу донишмандонро хор карда-
аст, аз рўйи нафрат ва бадбинї дев, аждањои бадхў, мори бадхў, 
нањанг ва жандапили маст, гурги мардумхор, рўбоњ, модари 
бадмењр, љоњилу бедодгар, мурдахор, маккор, гандапири шўкуши 
раъно, сифла, фиребанда, роњзан, зани раънои ѓар ва бофиреб, 
пири кўжпушти куњангашта, мунофиќ, њилагар, љодугар, пира-
зани зишт, Ањриман, бевафо, бадкуниш, сароб, оби тираи жарф, 
зани љоду, ситамгар, бадмењр, бадхў, сифла, бозигар, дузд, пири 
ѓаддор, зиндони торї, сарои бањоим (њайвонот) ва ѓ. номидааст.

Девест љањони пиру ѓаддоре,
К-аш нест ба макру љодуї коре.
Боѓест пур аз гули тарї, лекин
Бинњуфта ба зери њар гуле хоре,
Гар нест мурод хастани дастат,
З-ин боѓ басанда кун ба дидоре…
Зинњор, машав фитна бар ў, зеро
Њурест зи дуру хубгуфторе,
Лекин чу ба доми хеш овардат,
Гургест ба феълу зиштгуфторе.
Бишкаст њазор бор паймонат,

Огањ нашудї зи хўйи ў боре.
Сад солат агар зи макри ў гўям,
Хонда нашавад хате зи туморе…
Њар рўз яке либоси нав пўшад
Аз бањри фиреби навхаридоре.
Фарќе накунад миёни неку бад,
Масте нашиносад ў зи њушёре.
Морест, к-аз ў касе нахоњад раст
Аз халќи љањон ба љумла дайёре.

***
Эй ситамгар фалак, эй хоњари Оњарман,
Чун нагўйї, ки чї афтода туро бо ман?
Нарм кардастияму зард чу зардолу,
Ќасд кардї, ки бихоњим њамехўрдан…
Зани љодуст љањон, ман нахарам зарќаш,
Зан бувад, он ки мар ўро бифиребад зан.

Носири Хусрав замонро барои љавр, хунхорї, ситамгорї, 
беадолатї, бозигарї, љафопешагї, мардумхорї, бадмењрї, 
љоњилї, бедодгарї, пастї, мунофиќї, бевафої, бадкунишї, макру 
фиреб, бадхўї, дунпарварию љоњилпарвариаш бад мебинад, онро 
ќабул надорад, аз вай гила ва шикоят мекунад ва мегўяд:

Кору кирдори ту, эй гунбади зангорї,
На њамебинам љуз макру ситамгорї…
Бачаи туст њама халќу ту чун гурба
Рўзу шаб бо бачаи хеш ба пайкорї.
Модаре њаргиз чун ту набидидастам,
Нест амон бо туву на бе ту, магар хорї.

Шоир, ки ба гуфтаи худаш, замонаро хуб шинохта буд, роњи 
халосї аз љабри замонро дар омўзиши пайвастаи илм (дониш, хи-
рад, њикмат) ва тоату ибодат (дин) дар роњи Офаридгор медонад 
ва ањли замонаашро ба он даъват менамояд. Ў бовар бар он до-
рад, ки агар ањли замона њама боилм, донишманд ва аз њикмат 
бохабар ва парњезкору порсо бошанд, дар баробари замона мо-
нанди ў истодагарї хоњанд кард. Ў мегўяд:

Тоат пеш ору илм љўй, азеро-к
Тоату илм аст банду ќайди замона.

***
Ман зи њарби ту чу Оњарман кай тарсам,
Ки маро тоат теѓ асту хирад љавшан.

***
Аз хатари оташу азоби абад
Дину хирад кард дар њисор маро. 

Љавшани дигаре дар баробари љаври замона барои Носири 
Хусрав доштани ахлоќи њамида аст ва бењуда нест, ки ин мавзўъ 
њам дар ќасидањояш ва њам дар навъњои шеърии дигараш, хос-
са маснавињои «Рўшноинома» ва «Саодатнома», мавзўи мењварї 
мебошад. Муаллиф шеъру маснавињояшро пандномаи маънавї 
номидааст. Шоир мардумонро ба некию накукорї, ба њалимию 
хушсуханї, тавозуъ, саховат, мардумї, ќаноат, фурўтанї, дод, 
адолат, њаё, сабр, касбомўзї, дўстї, лутфу марњамат, хештандорї, 
ростию росткорї, парњезкорї, порсої даъват намуда, аз бадию 
бадкорї, тамаъ, бењаёї, бењунарї, душманї, бединї, кибр, ѓурур, 
љоњилї, бешармї, њасад, нодонї, бахилї, худбинию худхоњї, 
пурхўрї, беэњтиромї, хашм, шањват, дуруѓгўйї, мунофиќї, 
рибохўрї ва ѓ. парњез карданро маслињат медињад.

Дар девони шеърњои Носири Хусрав ќасидаест, ки аз тамоми 
ќасидањои дигари шоир аз љињати муњтаво ва сабки баён фарќ ме-
кунад. Дар он тавоноии фавќулодаи Худои бузург ва ќудратманд 
зикр гардидааст:

Худоё, арзу тўли оламатро
Тавонї дар дили мўре кашидан.
На вусъат дар даруни мўр орї,
На аз олам сари мўе буридан…
Умуми кўњи байни Шарќу Марѓиб
Тавонї дар садаф љамъ оваридан.
Ту битвонї, ки дар як тарфатулъайн 
Замину осмоне офаридан.
Ту дорї бар нахилоту наботот
Ба њикмат бодро њукми вазидан.

Биноњо дар азал мањкам ту кардї,
Уќубат дар рањат бояд кашидан.
Тафовут дар банї инсу банї љон
Муайян гашт дар дидан, надидан.

Валекин дар баробари ин муаллиф дар хитоб ба Худо аз ў 
мепурсад, ки чаро вай ба баъзењо дар иљрои тоат бињишт ваъ-
да медињаду ба баъзењо не, њол он ки онњо агар баданд ё нек, 
хилќаташон аз худи ўст.

Ту дар иљрои тоат ваъда додї
Бињишт аз музди тоат офаридан.
Вале он музди тоат бо шафоат,
Чї миннат аз ту мебояд кашидан?
В-агарна музди тоат нест њиммат,
Ба муздаш њар касе бояд расидан.
Касе, к-ў боядї, ёбад мукофот,
Наёбад фарќ бар мову ту дидан.
Агар бар неку бад ќудрат бидодї, 
Чаро бар неку бад бояд расидан?
Сириштам з-оњану љавњар надорам,
Надонам хеш љавњар офаридан.
Агар сад бор дар кўра гудозї,
Њамонам боз ваќти боздидан.
Ба кас чизе, ки наспурдї, чї хоњї?
Њисоб андар талаб бояд кашидан.

Ва ў саволи дигареро ба миён мегузорад, ки агар Худо мар-
думро барои тоат офарида буд, чаро Шайтон офарид?

Ту гар хилќат намудї бањри тоат,
Чаро боист Шайтон офаридан?

Муаллиф иќрор мекунад, ки аз ин гуна пурсиданињо ва 
гуфтанињо бисёр дорад, вале ба баёни њамаи инњо љуръат надорад, 
зеро метарсад. Вай мегўяд, ки дар пурсидан ва гуфтани онњо низ 
исрор нахоњад кард, зеро медонад, ки Худо нисбат ба ў сахтгирї 
хоњад кард ва маълум нест, ки дар ќиёмат кораш чї хоњад шуд. Аз 
ин рў ба Худо мегўяд:

Агар мехостї, к-инњо напурсам,
Маро боист њайвон офаридан. 

Носири Хусрав дар хитоб ба Худо изњор мекунад, ки рахна 
дар ќалби башарњоро ў додааст. Ўст, ки њаворо бо њавас улфат 
дода, барои лаззати шањват чашидан, шикамњоро њариси туъма 
карда, водор намудааст, ки шабу рўз аз пайи неъмат бидавад, шу-
нидани наѓмаи барбату лаззат бурдан аз лањви лаъабро низ худи ў 
додааст. Њамчунин агар ќасди даридани пардаи мардум надошт, 
чаро аз парда гулрухон, туркони Хиторо бо лабу дандони базеб 
берун овард ва ѓ.

Ту додї рахна дар ќалби башарњо,
Фани Иблисро бањри танидан.
Њаворо бо њавас улфат ту додї
Барои лаззати шањват чашидан.
Намудї тори рагњо пур зи шањват
Барои раѓбати берун кашидан.
Шикамњоро њариси туъма кардї,
Шабу рўз аз пайи неъмат давидан.
Намедонад њалоле ё њароме,
Њаме хоњад ба љавфи худ кашидан.
Таќозо мекунад доим саги нафс,
Дарунамро зи њам хоњад даридан.
Ба гўшам ќуввати масмўъу сомеъ
Бисозад наѓмаи барбат шунидан.
Ба љонам риштаи лањву лаъабро
Тавонам додї аз лаззат шунидан…
Лабу дандони туркони Хиторо
Набоистї чунин хуб офаридан,
Ки аз дасти лабу дандони эшон
Ба дандон дасту лаб бояд газидан. 
Бурун орї зи парда гулрухонро
Барои пардаи мардум даридан.
Ба мо ту ќуввати рафтор додї,
Зи дунболи накурўён давидан.
Тамоми узв бо ман дар талошанд,
Зи доми њеч як натвон рањидан.

Набудї, кош, дар ниъмот лаззат,
Чу хар боист дар сањро чаридан.
Чаро боист аз њавли ќиёмат
Чунин ташвишњо бар дил кашидан?

Пас аз зикри ин далелњо Носири Хусрав ба Худо мегўяд, ки:

Худоё, рост гўям, фитна аз туст,
Вале аз тарс натвонам љаѓидан…
Агар матлаб ба дўзах бурдани мост, 
Тааззур чанд бояд оваридан?…
Ба мо фармон дињї андар ибодат,
Ба Шайтон дар рагу љонњо давидан.
Ба мо исрор дорї дар рањи рост,
Ба ў дар печутоби рањ буридан.
Ба зоти безаволат дуни адл аст,
Ба рўйи дўст душманро кашидан.
Ту, к-аз даргоњи хешат боз рондї,
Чаро боист бар мо рањ буридан?

 
Ин мунозираи Носири Хусрав бо Худо чї маънї дорад? Ма-

гар мутафаккир њаќиќати зоти Худоро инкор намудааст? Бояд 
гуфт, ки Носири Хусрав ба Худои ягона ва рисолати Њазрати 
Муњаммад, пайѓамбари барњаќи ислом имон дошт, њеч шаке на-
овардааст, чї љойи он ки онњоро инкор намояд. Гузашта аз ин, 
набояд фаромўш кард, ки вай аз пешвоён ва марљаъњои аввали 
мазњаби исмоилия мебошад. 

Шакку шубњаи мутафаккир на ба зоти Худованди яккаву 
ягона ва Расули Акрами он аст, балки ба тарзи зуњури њастии 
парвардгор мебошад. Носири Хусрав Худоро њамчун вуљуди 
муљарради номушаххаси аќлрас, чунонки дар илоњиёти исмоилия 
гуфта мешавад, мешиносад. Бинобар ин «анбоз додани мардумро 
ба Худо» рад мекард, чунки, бино ба гуфтаи ў, њангоми дар тим-
соли одам шинохтани Худо тафаккур на ба тавњид, балки ногузир 
ба ширк моил мешавад. 

«Сафарнома» ягона намунаи насри бадеии Носири Хусрав 
мебошад. Аз он худи муаллиф њамчун рўзнома (ёддошти сафар) 
њангоми сифати масљиди љомеи Байтулмуќаддас ёд овардааст: 

«Наздики њазира (чордевор) сангест ба болои марде, ки сари вай 
чунон аст, ки зилуи (гилем, љойи намоз) кўчактар аз он мавзеъ 
афтад, санги ноњамвор. Ва гўянд, ин курсии Сулаймон будааст 
ва гуфтаанд, ки Сулаймон бар он нишастї, бад-он ваќт, ки имо-
рати масљид њамекарданд, ин маънї дар љомеи Байтулмуќаддас 
дида будам ва тасвир карда ва њамон љо бар рўзнома, ки доштам, 
таълиќ (навиштам) задам». Дарвоќеъ, «Сафарнома» рўзномаест, 
ки Носири Хусрав дар он њар он чизеро, ки сари роњи сафараш 
дидааст ва ба мушоњида гирифтааст ва ё бо ў ва њамсафаронаш 
– бародараш ва ѓуломи њинду рух додааст, ба таври мухтасар, чу-
нонки ба ин навъи асарњо хос аст, ёддошт намудааст. Баёни ба-
тафсил фаќат дар он бахши «Сафарнома» ба назар мерасад, ки ба 
баёни сифати шањри Миср ва вилояташ, сияри султони Миср, си-
фати шањри Макка, Каъба ва ѓ., ки дар он љо се сол зиндагї карда 
буд ва фурсат барои баёни муфассал дошт, бахшида шуда буд. Аз 
навъи рўзномаи сафар будани он аз ин њам равшан аст, ки он бар 
хилофи анъанаи маъмул бо њамду наъту мадњ оѓоз намегардад ва 
ба њеч яке аз њокимони давр бахшида нашудааст. 

Нависанда дар тўли сафари њафтсолаи хеш аз 23 шаъбо-
ни соли 437 њиљрї мутобиќ ба 5 марти соли 1046 мелодї то 26 
љимодиюлохири соли 444 њиљрї, яъне 23 октябри соли 1053 
мелодї, ки ба гуфтаи худаш, дар ин муддат «мудом дар сафар 
буда, ки ба њеч љой маќоме ва осоише тамом наёфта» будааст, ба 
њар шањре, кишваре, ки гузараш ба он љо афтодааст, ба чанд чиз 
таваљљуњи хосса зоњир намудааст: рўзу моњу сол, масофа ва ан-
дозаи он љойњо, меъморї ва иморот: масљиду мадраса, мазорот, 
бозор, њаммом, будани об, обу њаво, табиат, меваљоту наботот, 
маъдан, мавзеи љуѓрофї, урфу одат, шахсиятњои номии илму адаб 
ва ѓ. Аз ин рў ин асар њам сафарнома, њам тазкира, њам таърих, 
њам љуѓрофия, њам мардумшиносї ва њам фарњангшиносист. Чу-
нончи, ў менависад : «Ва аз Балх то ба Рай сесаду панљоњ фарсанг 
њисоб кардам ва гўянд аз Рай то Сова сї фарсанг аст ва аз Сова 
то ба Њамадон сї фарсанг ва аз Рай ба Сипоњон панљоњ фарсанг 
ва миёни Рай ва Омул сї фарсанг. Ва миёни Рай ва Омул кўњи Да-
мованд аст, монанди гунбаде, ки онро Лавосон гўянд, бар сари он 
чоњест, ки навшодир аз он љо њосил мешавад ва гўянд, ки кибрит 
низ. Мардум пўсти гов бибаранд ва пури навшодир кунанд ва аз 
сари кўњ биѓалтонанд, ки ба роњ натавон фуруд овардан.

Панљуми муњаррами санаи чорсаду сию њашт, дањуми 
мурдодмоњи санаи чорсаду понздањ аз тариќи Форс ба љониби 
Ќазвин равона шудам ва ба дењаи Кўња расидам, ќањт буд ва он 
љо як ман нони љав ба ду дирњам медоданд.

Аз он љо бирафтам, нуњуми муњаррам ба Ќазвин расидам, 
боѓистони бисёр дошт ва бе девору хор ва њеч чиз, ки монеъ ша-
вад дар рафтани роњ, набуд. Ва Ќазвинро шањре неку дидам, бо 
рўйи њасин (устувор)ва кунгура бар он нињода ва бозорњои хуб, 
илло он ки об дар вай андак буд, дар корез ба зери замин. Ва раи-
си он шањр марде алавї буд ва аз њама санноъњо (косибон), ки дар 
он шањр буд, кафшгар бештар буд».

Ќимати фавќулодаи гуфта ва навишта ва маълумоте, ки дар 
замина Носири Хусрав додааст, дар он мебошад, ки ўро дар «Са-
фарнома» «дар ин ѓаразе набуда ва нанавиштам, илло он чи ди-
дам ва баъзе, ки шунидам ва навиштам, уњдаи он бар ман нест». 

Маълумоти Носири Хусрав њамчун донишманд, шоир ва 
нависанда дар бораи мулоќот, мубоњиса ва суњбатњояш бо ањли 
илму адаби кишвару шањрњое, ки ба он љо сафар намудааст, аз њар 
љињат љолиб ва арзишманд аст. Ў ваќте ки ба Симнон меояд ва 
талаби ањли илм менамояд, ба ў мардеро нишон медињанд, ки ўро 
устод Алї Нисої мегуфтанд. Соњиби «Сафарнома» навиштааст, 
ки: «Наздики вай шудам, марде љавон буд, сухан ба забони порсї 
њамегуфт, ба забони ањли Дайлам ва мўйкушуда, љамъ пеши вай 
њозир, гурўње Иќлидус мехонданд ва гурўње тиб ва гурўње њисоб. 
Дар аснои сухан мегуфт, ки бар устод Абўалї Сино, рањматуллоњи 
алайњ, чунин хондам ва аз вай чунин шунидам. 

Њамон ѓарази вай он буд, ки то ман бидонам, ки ў шогирди 
Абўалї Синост. Чун бо эшон дар бањс шудам, ў гуфт: «Ман чизе 
сипоњона донам ва њавас дорам, ки чизе аз њисоб бихонам».

Аљаб доштам ва берун омадам, гуфтам: «Чун чизе намедонад, 
чї ба дигаре омўзад?». 

Ё мисоли дигаре. Носири Хусрав навиштааст, ки: «Дар Таб-
рез Ќатрон ном шоиреро дидам, шеъре нек мегуфт, аммо забони 
форсї неку намедонист, пеши ман омад. Девони Мунљик ва де-
вони Даќиќї биёвард ва пеши ман бихонд ва њар маънї, ки ўро 
мушкил буд, аз ман пурсид, ба ў бигуфтам ва шарњи он бинавишт 
ва ашъори худ бар ман хонд». 

Дар навиштаи аввал маълумоти љолибе дар бораи забони 
ањли Дайлам, барномаи таълимии мадрасањои он љо ва устодо-

ни онњо дода шавад, дар дувумї оид ба вазъи забон ва адабиёти 
форсии тољикї дар Табрез ва шањрњои дигари ќаламрави забону 
адаби форсї сухан меравад. 

Чун «Сафарнома» дар навъи рўзнома навишта шудааст, му-
аллиф аз худ ва њамсафаронаш камтар сухан кардааст. Аммо 
гоњ-гоње, ки аз њоли худ ва њамсафаронаш њикоят кардааст, он 
сањнањо басо хотирмон, зинда, воќеї ва инсонї баромадаанд. 
Чунончи, њикоят намудааст, ки чун ба шањри Басра расидем, «аз 
барањнагї ва ољизї ба девонагон монанда будем. Ва се моњ буд, 
ки мўйи сар боз накарда будем ва хостам, ки дар гармоба ра-
вам, бошад, ки гарм шавам, ки њаво сард буд ва љома набуд ва 
ман ва бародарам њар як ба лўнгии (порчаи махсус дар њаммом) 
куњна пўшида будем ва палоспорае дар пушт баста аз сармо, 
гуфтам акнун моро кї ба њаммом гузорад? Хўрљинаке буд, ки 
дар њаммом нињодам, бифурўхтам ва аз бањои он дирамаке чанд 
сиёњ дар коѓазе кардам, ки ба гармобабон дињам, то бошад, ки 
маро дамаке зиёдтар дар гармоба бигузорад, ки шух (чирк) аз 
худ бозканем. Чун он дирамакњоро пеши ў нињодем, дар мо ни-
гарист, пиндошт, ки мо девонаем, гуфт: «Биравед, ки њамакнун 
мардум аз гармоба берун меоянд ва нагузошт, ки мо ба гармоба 
бадар шавем. Аз он љо бо хиљолат берун омадем ва бо шитоб би-
рафтем. Кўдакон ба дари гармоба бозї мекарданд, пиндоштанд, 
ки мо девонагонем, дар пайи мо афтоданд ва санг меандохтанд 
ва бонг мекарданд. Мо ба гўшае боз шудем ва ба тааљљуб дар 
кори дунё менигаристем».

Сипас Носири Хусрав зикр мекунад, ки ўро «бо марди порсї, 
ки њам аз ањли фазл буд, ошної афтода буд» ва вайро бо вазири 
малики Ањвоз Абулфатњ Алї бинни Ањмад , ки «марде ањл буд ва 
фазле дошт аз шеъру адаб ва њам бо караме тамом ба Басра ома-
да, суњбате будї,... ошної афтода буд». Ва ин мард ањволи ўро ба 
вазир бозгуфтааст. Ва вазир чун бишнид, «мардеро бо аспе наз-
дики ман фиристод» ва назди худ хонд. Давоми воќеаро Носири 
Хусрав чунин баён доштааст, ки мисли бахши аввали саргузашти 
ў ва њамсафаронаш љолиб буда, аз бўќаламунињои зиндагї хеле 
барљаста шањодат медињад. Ў менависад: «Ман аз бадњолї ва 
барањнагї шарм доштам ва рафтан муносиб надидам, руќъае (но-
мае) навиштам ва урз хостам ва гуфтам, ки «баъд аз ин ба хидмат 
расам ва ѓарази ман ду чиз буд, яке бенавої, дувум гуфтам, њамоно 

ўро тасаввур шавад, ки маро дар фазл мартабаест зиёдат, то чун 
бар руќъаи ман иттилоъ ёбад, ќиёс кунад, ки маро ањаммият чист, 
то чун ба хидмати ў њозир шавам, хиљолат набарам. Дарњол сї ди-
нор фиристод, ки инро ба бањои тан љома бидињед. Аз он ду даст 
љомаи неку сохтам ва рўзи севум ба маљлиси вазир шудем, марде 
ањл ва адиб ва фозил ва некуманзар ва мутавозеъ (фурутан) дидем 
ва мутадаййин (диндор) ва хушсухан…

Ва баъд аз ин њоли дунявии мо нек шуда буд, њар як либо-
се пўшидем, рўзе ба дари он гармоба шудем, ки моро дар он љо 
нагузоштанд, чун аз дар рафтем, гармобабон ва њар кї дар он 
љо буданд, њама бар пой хостанд ва биистоданд. Чандон ки дар 
њаммом шудем ва даллок (сартарош) ва ќайим (нигоњбон) даро-
маданд ва хидмат карданд. Ва ваќте ки берун омадем, њар кї дар 
маслахи (рахткани) гармоба буд, њама бар пой хоста буданд ва 
наменишастанд, то мо љома пўшидем ва берун омадем. Ва дар он 
миёна њаммомї ба ёре аз они худ мегўяд: «Ин љавонон ононанд, 
ки фалон рўз мо эшонро дар њаммом нагузоштем». Ва гумон бур-
данд, ки мо забони эшон надонем. Ман ба забони тозї гуфтам, 
ки: «Рост мегўйї, мо онем, ки палоспорањо дар пушт баста будем» 
Он мард хиљил шуд ва узрњо хост. Ва ин ду њол дар муддати бист 
рўз буд. Ва ин фасл бад-он овардам, то мардум бидонанд, ки ба 
шиддате, ки аз рўзгор пеш ояд, набояд нолид. Ва аз фазлу рањмати 
Офаридгор... ноумед набояд шуд, ки ў рањим (мењрубон) аст». 

Насри «Сафарнома» сода ва бидуни олоиш ва давоми 
суннатњои адабии Рўдакї ва Фирдавсї буда, аз таъсири насри 
маснўъ ва мутакаллиф озод мебошад.

ПУРСИШ ВА СУПОРИШ

1. Сохтор ва муњтавои “Ќобуснома”-и Унсурулмаолии Кайковусро 
шарњ дињед.

2. Ањаммияти тарбиявї ва ахлоќии “Ќобуснома” дар чист? Дар мавзўи 
мазкур иншо нависед.

3. Сабаби аз сарзамини аљдодиаш дур афтодани Носири Хусравро 
гўед. Харитањои сафари ўро кашед.

4. Носири Хусрав дар Юмгондара чї њол дошт? 
5. Сабабњои ба мазњаби исмоилия гаравидани Носири Хусрав дар 

чист? Дар ин бора гузориш нависед.
6. Носири Хусрав чаро аз замонааш норозист?
7. Дар мавзўи "Баёни њол дар ќасидањои Носири Хусрав" иншо нависед.

8. Маводи намоишии "Мероси адабї ва илмии Носири Хусрав"-ро 
тањия намоед

9. Дар мавзўи  "Сафарнома"-и Носири Хусрав ва љойгоњи он дар насри 
форсии тољикї" иншо нависед.

10. Муњтавои ќасидаи “Худоё, арзу тўли оламатро” шарњ дињед.

ТЕСТЊО

1.  Чаро “Ќобуснома”-ро  донишнома (энсиклопедия) мегўянд?
а) 44 боби људогона дорад.
б) Сабкаш монанд аст.
в) Муаллифаш бисёрфан (энсиклопедист) аст.
г) Дар бораи ахлоќ, расму оин, илму њанару пешаи замон бањс меку-

над.

2.  Сабаби ба Юмгондара рафтани Носири Хусрав дар чист?

а) Cаёњатро дўст медошт.
б) Сарзамини аљдодиашро бад медид.
в) Таъќибу озори зимомдорони турки Хуросон.
г) Даъвати амири Бадахшон.

3.  Сабабњои ба мазњаби исмоилия гаравидани Носири Хусрав дар чист?

а) Хоббинї.
б) Шиносої бо давлати фотимиёни Миср.
в) Зиндагї дар Миср.
г) Љустуљўйи њаќиќат ва адолат.

4.   Носири Хусрав чаро чунин гуфтааст:

Ман онам, ки дар пойи хукон нарезам
Мар ин ќимати дурри лафзи дариро.

а) Хукро бад медид.
б) Мадњи шоњону амирону одамони сазовор бояд кард.
в) Ќадри забони дарї -  форсии тољикиро  медонист.
г)  Мадњи дунон - касони носазоворро намехост.

5.  “Сафарнома”-и Носири Хусрав чист?

а) Тазкира.
б) Таърих. 
в) Хотироти сафар.
г) Љуѓрофия.

 УМАРИ ХАЙЁМ 
(18 майи 1048 – 4 декабри 1131)

Зиндагї ва фаъолияти офаринишии 
Умари Хайём пур аз аљобат аст. Аљобати 
аввал он аст, ки дар миёни бузургони илму 
адаби мо танњо рўзи таваллуд ва марги ў 
бо рўзу моњу солаш муайян мебошад. Аз 
рўйи «Зичи маликшоњї», ки онро Ума-

ри Хайём бо супориши султон Маликшоњ 
тартиб додааст, донишмандон муайян на-

мудаанд, ки ў рўзи 18 моњи майи соли 1048 дар 
Нишопур дар хонадони хаймадўз ба дунё омада-

аст ва дар рўзи 4 декабри соли 1131 дар худи њамон шањр дар даст 
«Китоб-уш-шифо»-и Ибни Сино аз дунё гузаштааст.

Низомии Арўзии Самарќандї, як тан аз њамасрон ва шогир-
дони Умари Хайём ва касе, ки бо ў њангоми зинда буданаш дар 
шањри Балх мулоќоте доштааст, дар «Чањор маќола» аз гуфтаи 
Хайём ёд овардааст: «Гўри ман дар мавзеъе (љое) бошад, ки њар 
бањоре шамол бар ман гулафшон мекунад». Муаллифи «Чањор 
маќола» ваќте дар соли 1136 пас аз чор соли марги Хайём ба Ни-
шопур расидааст, тасдиќ намудааст, ки дарвоќеъ «дар поёни де-
вори боѓе хоки ў дидам нињода ва дарахтони ангуру зардолу сар 
аз боѓ берун ва чандон барги шукуфа ба хоки ў рехта буд, ки хоки 
ў дар зери гул пинњон шуда буд. Ва маро ёде омад он њикоят». Ин 
њам аз љумлаи аљобатест, ки дар зиндагии Хайём рух додааст. 

Умари Хайём пеш аз он ки манзили гулафшони охираташро 
дар зодгоњаш ёбад, замоне бо даъвати подшоњи ќарохонї ба Бухо-
ро ва Самарќанд рафта буд, дар он љо дер намонда, ба Нишопур 
бармегардад. Вале ваќте ки соли 1095 дар зодгоњаш таъќибу озо-
ри озодандешоне мисли ў аз тарафи мутаассибон оѓоз мегардад, 
маљбур мешавад бо бањонаи њаљ Нишопурро тарк бигўяд ва танњо 
пас аз хомўш гардидани балво баргардад. Дар бораи он ки воќеан 
њам, ањли замонаи Хайём ўро дар дин таъна мезаданд ва ў аз тарси 
хуни худ ба њаљ рафт, Ибн ал-Ќифтї (1172-1248) шањодат додааст.

Аљобати дигар он буд, ки Хайём шоир набуд, балки, пеш аз 
њама, ситорашинос, риёзидон, табиб ва файласуф буд ва як силси-
ла рисолањое дар илмњои алљабр ва алмуќобала, риёзиёт, њайат, 

фалсафа, тиб ва мусиќї таълиф намудааст, ки дар Шарќ ва Ѓарб 
шуњрати беандоза доранд. Таќвиме, ки бо сардории Умари Хайём 
дар замонааш дар расадхонаи Исфањон дуруст шуда буд, нисбат 
ба таќвими љории григориянї, ки дар асри XVI танзим гарди-
дааст, њафт сония даќиќтар буда, иштибоњоти солонааш њамагї 
бисту шаш сонияро ташкил медињад. Дигар ин ки, ба эътирофи 
умум, кашфи ќонуне, ки имрўз бо номи «Биноми Нютон» машњур 
аст, ба ў тааллуќ дорад. Аммо ў њамчун шоир шуњрати бештаре 
ёфт нисбат ба олимиаш. 

Аљобати дигар он аст, ки Умари Хайём аз шеър танњо рубої 
сароидааст ва он њам имрўз дар шакли ба истилоњ «рубоињои сай-
ёр» мављуд мебошанд, яъне, бисёре аз он рубоињо, ки ба ў нис-
бат медињанд, дар девону куллиёти шоирони дигар низ мављуд 
мебошанд. Аз ин сабаб бањси нисбати онњо ба шоир ва миќдори 
воќеии онњо то имрўз давом дорад. Сарчашмањои гузашта ва му-
осир миќдори онњоро аз шаш то ба панљ њазор зикр намудаанд.

Аљобати дигар ин аст, ки ваќте соли 1852 адиби англис Эд-
вард Фитсљералд маљмўаи «Рубоиёти Умари Хайём»-ро ба забо-
ни англисї ба адади њамагї дусаду панљоњ нусха аз њисоби худаш 
ба чоп расонд, ду сол дар дукони китобфурўшї хоб рафт, нусхае 
аз онро касе харидорї накард. Вале баъд якбора ба фурўш рафт 
ва овозаи он тамоми Аврупоро фаро гирифт ва ба чандин забони 
дигари дунё тарљума шуд.

Ва нињоят, аљобати дигар ин ки њамаи тарљумањои рубоиёти 
Хайём ба забонњои машњури аврупої, пеш аз њама, баргардонии 
англисии Эдвард Фистљералд, пур аз нуќсонанд ва аз асли форсии 
тољикии онњо хеле дур мебошанд, лекин бо ин њама шуњрат до-
ранд ва он рўз аз рўз афзун мегардад.

Сирри ин аљобат дар чист? Сирри он дар ин аст, ки Хайём чї 
мегўяд ва чї тавр мегўяд.

Умари Хайём дар рубоињояш дар бораи зиндагию марг, маъ-
нии њастии одам, замон, љойи одам дар он ва ѓ., яъне дар бораи 
он муаммоњое, ки њар яки мо ба онњо њамарўза љавоб мељўем, 
мулоњиза меронад ва кўшиш мекунад, ки ба саволњои “Кием?”, 
“Аз куљо омадаем?”, “Ба куљо меравем?”, “Барои чї омадаем?” ва 
ѓ. посух бигўяд. Бино ба ќавли Хайём, зиндагї даргузар аст, њар 
як пайи якдигар якояк бишаванд, касе дар ин љањон љовидон нест. 
Аз ин сабаб њаётро бояд ќадр кард ва онро ба хушї гузаронд.

Гар як нафасат зи зиндагонї гузарад,
Магзор, ки љуз ба шодмонї гузарад.
Зинњор, ки сармояи ин мулки љањон
Умр асту бад-он сон гузаронї, гузарад.

***
Ин ќофилаи умр аљаб мегузарад,
Некуст даме, ки бо тараб мегузарад.
Соќї, ѓами фардои ќиёмат чї хўрї?
Дардењ ќадање бода, ки шаб мегузарад.

***
Рўзе, ки гузаштааст, аз ў ёд макун,
Фардо, ки наёмадаст, фарёд макун.
Бар н-омадаву гузашта бунёд макун,
Хуш бош кунуну умр бар бод макун.

***
Эй бода, ту маъшуќи мани шайдої,
Ман мехураму натарсам аз расвої.
Чандон хурамат, ки њар кї бинад, гўяд:
«Эй хумми шароб аз куљо меої?»

***
Ибриќи майи маро шикастї, раббї,
Бар ман дари айшро бибастї, раббї.
Бар хок бирехтї майи гулгунро,
Хокам ба дањан, магар ту мастї, раббї?!

***
Майлам ба шароби ноб бошад доим,
Гўшам ба наю рубоб бошад доим.
Гар хоки маро кўзагарон кўза кунанд,
Он кўза пур аз шароб бошад доим.

Хайём гуфтааст, ки агар лавњаи ќазо (таќдир, сарнавишт) дар 
дасти ў мебуд, онро ба майлу муроди хеш менавишт ва ѓамро як-
сара аз љањон бармедошт ва аз шодї сар ба чарх меафрохт:

Гар даст ба лавњаи ќазо доштаме,
Бар майлу муроди хеш бингоштаме.
Ѓамро зи љањон яксара бардоштаме
В-аз шодї сар бар чарх афроштаме.

Аз назари Хайём марг давоми мантиќии зиндагист, аз ин са-
баб аз он набояд тарсид. Ў мегўяд, ки инсон агар сад сол зияд, 
њазор сол умр бинад, оќибат хоњад рафт ва назди марг њама баро-
баранд, чи шоњу чи гадо, чи пиру чи барно. Вале ин дунё њазорњо 
сол боќї хоњад монд. Аз ин рў ў донистанист, ки чаро одам ба 
дунё меояд ва барои чї зуд аз он меравад.

Онон ки куњан буванду онон ки наванд,
Њар як пайи якдигар якояк бишаванд.
В-ин мулки љањон ба кас намонад љовид,
Рафтанду равему боз оянду раванд.

***
Ин куњна работро, ки олам ном аст,
Оромгањи аблаќи субњу шом аст.
Базмест, ки вомондаи сад Љамшед аст,
Гўрест, ки такягањи сад Бањром аст.

Хайём бовар бар он дорад, ки дар табиат чизе нест намеша-
вад, вай пас аз марг дар шакли дигаре зуњур мекунад. Њамчун да-
лел ў бештар мисоли хок ва кўзаро меорад.

Пеш аз ману ту лайлу нањоре будаст,
Гарданда фалак бар сари коре будаст.
Зинњор ќадам ба хок оњиста нињї,
К-он мардумаки чашми нигоре будаст.

***
Ин кўза чу ман ошиќи зоре будаст, 
Дар банди сари зулфи нигоре будаст.
В-ин даста, ки дар гардани ў мебинї,
Дастест, ки дар гардани ёре будаст.

Дигар аз мавзўъњои асосии рубоиёти Умари Хайём хушбо-
шию хушгузаронии зиндагист, ки онро ба истилоњи аврупоиён 
«гедонизм» мегўянд. Шоир бар он аќида аст, ки чун умри одамї 
гузарону кўтоњ буда, марги ў ногузир аст, илова бар он зиндагонї 
ва замона чунон номуносиб ва номувофиќ мебошад, бењтар он 
аст, ки ў аз ќисмати бади хеш ва рўзгори бадаш фаромўш кунад 
ва хуш бошад. Дар ин чиз инсондўстї ва зиндагидўстии шоир ба 
хубї намудор шудааст. Ў мегўяд:

З-он май, ки шароби љовидонист, бихур.
Сармояи айши инљањонист, бихур.
Сўзанда чу оташ аст, лекин ѓамро
Бурранда чу оби зиндагонист, бихур.

***
Хайём, замона аз касе дорад нанг,
К-ў дар ѓами айём нишинад дилтанг.
Май нўш дар обгина бо нолаи чанг,
З-он пеш, ки обгина ояд бар санг.

***
Хайём, агар зи бода мастї, хуш бош,
Гар бо санаме даме нишастї, хуш бош.
Поёни њама кори љањон нестї аст,
Пиндор, ки нестї, чу њастї, хуш бош.

Дар асоси рубоињое, ки шоир дар мавзўи маю майгусорї ва 
хушбошию хушгузаронии умр, асрори азал, ин дунёву охират, сар-
навишт, бињишту дўзах ва ѓ. сурудааст, бањси доманадоре ба вуљуд 
омадааст, ки Хайём кист: каси бадмаст, дањрї ё сўфї? Ин бањсро 
худи ў тезутунд намудааст, зеро ба забони њол омадааст, ки:

Гар ман зи майи муѓона мастам, њастам
В-ар ошиќу ринду бутпарастам, њастам.
Њар кас ба хаёли худ гумоне дорад,
Ман худ донам, њар он чи њастам, њастам.

***
Як даст ба Мусњафему як даст ба љом,
Гањ марди њалолему гање марди њаром.
Моем дар ин гунбади фирўзарухом,
На кофири мутлаќ, на мусулмони тамом. 

Умари Хайёмро наметавон шоири бадмаст ё бадмастї номид, 
зеро майи ў сирф майи ангурї нест, балки майи адабї ва майи 
маънавист. Маест, ки аз дараљаи майи ангурї берун рафта, ба 
рамзи хушї, зебої, лаззати индунёї, ба тасвири шоирона табдил 
ёфтааст.

 Ман бода хурам, валек мастї накунам,
Илло ба ќадањ дароздастї накунам.

Донї, ѓаразам зи майпарастї чї бувад?
То њамчу ту хештанпарастї накунам.

Умари Хайёмро њамчунин наметавон шахси дањрї, бедин но-
мид, зеро ў мусулмони комил буд. Аммо вай азбаски олим буд, ба 
њар чиз ва ба њар њодиса аз рўйи аќлу мантиќ менигарист, чунон-
ки ин корро пеш аз ў Ибни Сино ва Носири Хусрав карда буданд. 
Вай њам мисли ин саромадони бузурги худ њар чиву њар касро, ки 
ба аќл мувофиќ буд, пазируфтааст ва он чиро, ки мувофиќ нест, 
рад кардааст. Чунончи:

Ёраб, ту гилам сариштаї, ман чї кунам?
Пашму ќасабам ту риштаї, ман чї кунам?
Њар неку баде, ки аз ман ояд ба вуљуд,
Ту бар сари ман набиштаї, ман чї кунам?

***
Нокарда гунањ дар ин љањон кист? Бигў!
В-он кас ки гунањ накард, чун зист? Бигў!
Ман бад кунаму ту бад мукофот дињї!
Пас, фарќ миёни ману ту чист? Бигў!

Умари Хайём мављудияти бињишту дўзах, зиндагии пас аз марг, 
мукофоти амал, ќазову ќадар, сарнавишти азалиро хилофи мантиќ 
шуморида, онњоеро, ки аз инњо тарафдорї намудаанд, мазаммат ва 
масхара карда, дар њаќќашон суханњои тунду талх зиёд гуфтааст.

Дар фасли бањор агар бути њурсиришт
Як соѓари май бардињадам бар лаби кишт,

Њарчанд ба назди ома ин бошад зишт,
Саг бењ зи ман аст, агар кунам ёди бињишт.

***
Гўянд: «Туро бињишт бо њур хуш аст».
Ман мегўям, ки: «Оби ангур хуш аст».
Ин наќд бигиру даст аз он нася бишўй,
К-овози дуњул шунидан аз дур хуш аст.

Шоири озодандеш ва донишманди њамадон ба даъвои оно-
не, ки гўиё аз асрори азал ва њикмати зоти Худованд бохабаранд, 
бовар надорад ва њамаи гуфтугўву суханњояшонро бењуда ва 
ѓайримантиќї мешуморад.

Асрори азалро на ту донию на ман
В-ин њарфи муаммо на ту хонию на ман.
Њаст аз паси парда гуфтугўйи ману ту,
Чун парда биюфтад, на ту монию на ман.

***
Онон, ки муњити фазлу одоб шуданд,
Дар кашфи улум шамъи асњоб шуданд.
Рањ з-ин шаби торик набурданд бурун,
Гуфтанд фасонаеву дар хоб шуданд.

Нињоят Умари Хайём сўфї набуд, на сўфии амалї ва на 
сўфии назарї. Хайём аз рўйи аќида пайрави Арасту ва шогирди 
Ибни Сино буд ва аз таълимоти фалсафии машшої (аќлгарої) 
љонибдорї мекард. Ў инсонпарвар (њуманист), зиндагидўст 
ва зебоипараст буд. Аз ин рў бесомонињои дунё, ањли он, 
нобаробарї ва беадолатињоро ќабул надошт, бар зидди онњо 
эътироз мекард.

Эй чарх, чї шуд, хасисро чиз дињї,
Гармобаву осиёву дањлез дињї.
Озода ба нони шаб гаравгон бидињад,
Бояд ки бар ин чунин фалак тиз дињї.

***
Он бењ, ки дар ин замона кам гирї дўст,
Бо ањли замона суњбат аз дур накуст.
Он кас ки ба куллї эътимоди ту бар ўст,
Чун чашми хирад боз кунї, душманат ўст.

Ќањрамони ѓиноии Хайём ринд аст, каси озод, озодандеш, фа-
рохназар, љўянда, мутафаккир, поктинат, зиндагидўст, њаётдўст, 
касе, ки аз рўйи аќл амал мекунад, ошўбгар ва лоубол низ мебо-
шад ва бинобар он њам эълом медорад, ки:

Гар бар фалакам даст будї чун Яздон,
Бардоштаме ман ин фалакро зи миён.
В-аз нав фалаке дигар чунон сохтаме,
К-озода ба коми дил расидї осон.

Ин ќањрамон, ки баъдан дар ѓазалиёти Њофизи Шерозї 
наќши асосиро хоњад гирифт, то андозае бозтобдињандаи чењраи 
муаллиф ва монанд ба ў донишманди аќлгаро мебошад.

Аз рўйи гуфтањои маълуми ду муаллифе, ки ба замони ў наз-
дик буданд, яке – Абўбакр Наљмиддини Розї (ваф. 1256) ва дига-
ре – ал-Ќифтї (1172-1248), ба хубї эњсос мешавад, ки дар замо-
нааш њомиёни бардурўѓи шариат рубоиёти Хайёмро хилофи он 
дониста, онњоро ба морони дар зоњир зебо ва дар ботин зањрпош 
монанд карда, њушдор медоданд, ки фирефтаи гуфтањои ў наша-
ванд, ба маънињои нињонии онњо диќќат дињанд, ки басо хатарнок 
мебошанд.

Ал-Ќифтї бемонанд будани Умари Хайёмро дар илмњои 
нуљум ва њикмат эътироф намуда, орзу кардааст, ки «Эй кош, дар 
аќидаи динї низ њамин зайл устувор мебуд!».

Умуман тамоми рубоињои Хайём дар моњият ќасида дар вас-
фи бузургии инсон мебошад, ки ўро шоир наќши нигини ангуш-
тарини љањон мешуморад ва мегўяд:

Маќсуд зи љумла офариниш моем,
Дар чашми хирад љавњари биниш моем.
Ин доираи љањон чу ангуштарї аст,
Бе њеч шаке, наќши нигинаш моем.

Шуњрати Умари Хайём њамчун шоир танњо дар он нест, ки 
мавзўъ ва мазмунњоеро баён доштааст, ки онњо љовидонї буда, ба 
дили њар фард дар тамоми гўшањои дунё наздик аст, балки дар он 
њам мебошад, ки шоир тавонистааст, ки онњоро дар ќолаби хурди 
рубої бо баёни мўљаз, расо, нишонрас, рангин ва бо мантиќи ќавї 
бигунљонад. Ба дараљае, ки пас аз ў шоирони зиёде дар пайравии 
ў рубої гуфтаанд, аммо касе ба ў баробар шуда натавонистааст. 
Барои мисол, рубоии зерин монанд ба як намоишномаест, ки аз 
чањор бахш (сањна): «Гардун», «Љайњун», «Дўзах» ва «Фирдавс» 
иборат буда, дар худ умри фарсудаи одамиро бисёр барљаста ва 
бо вусъати њамосї инъикос намудааст:

Гардун камаре зи умри фарсудаи мост,
Љайњун асаре зи чашми полудаи мост.
Дўзах шараре зи ранљи бењудаи мост,
Фирдавс даме зи ваќти осудаи мост.

Хайём кўтоњї ва зудгузарии умри одамиро бо баёни ду-се 
маънии шоирона чунон устодона ва њунармандона ба ќалам до-
дааст, ки онро хотирмон ва фаромўшношуданї гардондааст.

З-овардани ман набуд гардунро суд
В-аз бурдани ман ба иззу љоњаш нафузуд.
В-аз њеч касе низ ду гўшам нашунуд,
К-овардану бурдани ман аз бањри чї буд?

Тазод ва баёни тазодї аз воситањои дўстдоштатарини Хайём дар 
шеър мебошад. Истифода аз чунин воситаи тасвир гунљоиши ќолаби 
кўчаки рубоиро вусъати беандозае бахшидааст. Шоир бо зикри он 
ки хишти сари хумро аз мулки Љамшед, як љуръаи майро аз ѓизои 
Марям ва оњи сањарї аз синаи масти харобро аз нолаи Абўсаиди 
Абулхайр ва Иброњими Адњам хуштар медонад ва бо њамин ѓанимат 
донистани чизи наќдро аз нася ва дастнорас авло мешуморад.

Хишти сари хум зи мулкати Љам хуштар,
Як љуръа май аз ѓизои Марям хуштар.
Оњи сањарї зи синаи масти хароб
Аз нолаи Бўсаиду Адњам хуштар.

Хайём дар рубоии дигар «гул»-ро бо «хор», «нур»-ро бо «нор» 
ва «хирќаву хонаќоњу шайхї»-ро бо «ноќусу калисиёву зуннор» 
муќобил гузошта, ќаноат ба ќисмати бади хеш кардааст, ки дар 
амал эътирози сахтест ба беадолатињои замона ва муњити носоз-
гори динию мазњабии он.

Гар гул набувад насиби мо, хор бас аст
В-ар нур ба мо намерасад, нор бас аст.
Гар хирќаву хонаќоњу шайхї набувад,
Ноќусу калисиёву зуннор бас аст.

Њар сухан, њар калима, ибора, њарфу њиљо, лафзу маънии шоир 
дар рубоињояш дар љояш, бо њадафе омадааст, дар он њеч гуна 
њашв, на малењу на ќабењ, овардани калимаву ибораеро ба хотири 
анбориши мисраъ ва байт намебинем. Хайём мисли як меъмори 
забардаст хишти суханро болои хишт чунон мегузорад, ки њеч 
холигоње дар байни онњо намемонад, мисли як наќќоши забар-
даст њар рангро бо тобишњои зиёдаш чунон бо њам мувофиќ мео-
рад, ки љое барои серу кам ва таносуби рангњоро вайрон кардан 
намемонад. Муаллиф бо зикри як ё ду љузъиёт фазои бањоронро 
ба ин зебої ба ќалам додааст:

Рўзест хушу њаво на гарм асту на сард,
Абр аз рухи гулзор њамешўяд гард.
Булбул ба забони пањлавї бар гули зард
Фарёд њамекунад, ки: «Май бояд х(в)ард». 

Дар байни мероси илмї ва адабии Умари Хайём дар наср 
рисолаи «Наврўзнома» низ њаст, ки тахминан дар соли 1079 на-
вишта шудааст. Тавре ки аз муќаддимаи ин асар бармеояд, онро 
муаллиф бо хоњиши як дўсти наздикаш ба баёни мухтасари саба-
би нињодани љашни Наврўз ва кадом подшоњ нињодааст ва дигар 
оини подшоњон ва сиришти эшон дар њар коре бахшидааст. Њар 
коре, ки муаллиф дар оѓози «Наврўзнома» ба он ишора намуда-
аст, аз инњо иборат мебошад: «Андар оини подшоњони Аљам», 
«Омадани мубади мубадон ва наврўзї овардан», «Офарини му-
бади мубадон ба иборати эшон»,«Андар ёд кардани зар ва он чи 
вољиб бувад дар бораи ў», «Андар аломати дафинањо», «Ёд кар-
дани ангуштарин ва он чи вољиб ояд дар бораи ў», «Ёд кардани 
хавил (неши љав) ва он чи вољиб ояд дар бораи ў», «Ёд кардани 
шамшер ва он чи вољиб ояд дар бораи ў»,«Ёд кардани тир ва ка-
мон ва он чи вољиб ояд дар бораи он»,«Ёд кардани ќалам ва хо-
сияти он ва он чи вољиб ояд дар бораи он», «Ёд кардани асп ва 
њунари ў ва он чи вољиб ояд дар бораи ў», «Номњои аспон ба за-
бони порсї», «Андар зикри боз ва њунари ў ва он чи вољиб ояд дар 
бораи ў», «Андар гузидани боз», «Гуфтор андар манфиати ша-
роб», «Њикоят андар маънии падид омадани шароб» ва «Гуфтор 
андар хосияти рўйи неку».

Муњтавои «Наврўзнома», њадаф ва сабки баёни он 
«Ќобуснома»-и Унсурулмаолии Кайковусро ба ёд меорад. Умари 
Хайём агарчи нагуфтааст, ки он дўсташ кї буд, аммо маълум аст, 
ки аз онњое будааст, ки мехостааст бо оини мулуки Аљам ошної 
пайдо бикунад ва онњоро биомўзад ва аз онњо кор гирад.

Бино ба навиштаи Умари Хайём, «аммо сабаби нињодани 
Наврўз он будааст, ки чун бидонистанд, ки офтобро ду давр 
бувад: яке он ки њар сесаду шасту панљ рўз рубъе (чањоряке) аз 
шабонарўз ба аввали даќиќаи Њамал боз ояд ба њамон ваќт ва 
рўз, ки рафта буд… ва чун Љамшед он рўзро дарёфт, Наврўз ном 
нињод ва љашн оин овард ва пас аз он подшоњон ва дигар марду-
мон бад-ў иќтидо (пайравї) карданд. 

Ва ќисса он чунон аст, ки чун Каюмарс аввал аз мулуки Аљам 

ба подшоњї бинишаст, хост, ки айёми солу моњро ном нињад ва 
таърих созад, то мардумон онро бидонанд. Бингарист, ки он 
рўз бомдод, офтоб ба аввали даќиќаи Њамал омада, мубадони 
Аљамро гирд кард ва бифармуд, ки таърих аз он љо оѓоз кунанд. 
Мубадон љамъ омаданд ва таърих нињоданд ва чунин гуфтанд му-
бадони Аљам, ки доноёни он рўзгор буданд». 

Каюмарс њар солро ба дувоздањ ќисмат кард, њар бахше сї рўз 
ва њар якеро аз он номе нињодааст, ки то ба њол дар Эрон расман 
маъмул мебошанд. 

Умари Хайём пас аз шарњи сабаби нињодани љашни Наврўз 
нуктаеро таъкид намудааст, ки то ба њол дар байни мардуми мо 
ривољ дорад. Ў гуфтааст, ки «њар кї Наврўз љашн кунад ва ба 
хуррамї пайвандад, то Наврўзи дигар умр дар шодї ва хуррамї 
гузорад». 

«Наврўзнома»-и Умари Хайём донишномаест дар бораи 
љашни Наврўз ва он чи вољиб ояд дар бораи он, яъне, расму 
оинњои маъмули мулуки Аљам, ва барои њамин њам як сарчашмаи 
муътабарест барои омўхтани таърихи пайдоиши љашни босто-
нии Наврўз ва расму оинњое, ки дар миёни подшоњони гузаштаи 
Аљам маълум ва машњур буданд. Муаллиф гоње барои тасдиќи 
гуфтањои хеш аз хондаву шунидањои хеш, аз саргузашти шоњони 
Аљам њикоятњо овардааст, чунонки муаллифи «Ќобуснома» низ 
карда буд. 

Наздикии «Наврўзнома» бо «Ќобуснома» танњо бо доштани 
њикоят ва монандии бобу фаслњои алоњидаи онњо тамом наме-
шавад, балки дар забон, таркиби луѓавї, сабки баён низ ба њам 
монанд мебошанд ва аз ин љињат низ арзиши муайяни адабї до-
ранд ва аз ривољи наср дар баробари шеър дар он замон гувоњї 
медињанд. 

САНОИИ ЃАЗНАВЇ 
(1080/81 – 1141/42)

Саноии Ѓазнавї шоире буд, ки бузургтарин сўфии дунё Мавло-
но Љалолиддини Балхї худро аз љумлаи пайравони ў шуморидааст.

Аттор рўњ буду Саної ду чашми ў,
Мо аз пайи Саноию Аттор омадем.

 
Саної дар зодгоњаш таълиму тарбият ёфта, дар баробари 

омўзиши Ќуръон, њадис, калом, луѓат ва адаб аз илмњои нуљум, 
тиб, мусиќї ва њикмат бањра бардоштааст. Вай бо унвони «њаким» 
шуњрат меёбад ва дар сафаре, ки баъдњо ба Нишопур карда буд, 
ба њаким Умари Хайём ошно мешавад. Пас аз он ба сабаби озур-
дагии хотире, ки аз ањли Ѓазна дошт, ба Балх меравад ва дар он 
љо дўстони ќадрдоне пайдо менамояд. Аз Балх ба њаљ меравад 
ва баъд аз бозгашт аз Балх ба Сарахс меояд ва дар он љо нис-
батан тўлонї боќї мемонад. Саної дар тўли умраш ба Њирот, 
Марв ва Хоразм низ сафарњо доштааст ва пас аз бист соли дурї 
аз зодгоњаш дар соли 1124/1125 ба Ѓазна бозгаштааст ва умраш-
ро дар њамин љо дар манзиле, ки яке аз дўстони мухлисаш баро-
яш фароњам оварда буд, ба поён расонидааст. Бинобар ривояте 
дар вопасин нафасњояш зери лаб чизеро замзама менамудааст ва 
дўстонаш гўш ба дањонаш бурда будаанд ва ў ин байтро мегуфт:

Бозгаштам, з-он чи гуфтам, з-он ки нест
Дар сухан маънию дар маънї сухан.

Абдуррањмони Љомї, яке аз шахсиятњои барљастаи илму ада-
би форсии тољикї ва аз сўфиёни маъруф, ин ривоятро аз ќавли 
Мавлоно Љалолиддини Балхї наќл кардааст ва гуфтааст, ки азизе 
инро бишунид ва гуфт: «Аљаб њолест, ки дар ваќти бозгаштан аз 
сухан низ ба сухан машѓул буд».

Саної агарчи гуфтааст, ки: “Аз кешу тариќатам чї пурсї, 
Ишќ аст маро тариќату кеш”, пеш аз он, ки ишќро – сўфигариро 
тариќату кеши худ ќарор дињад, дар аввал сўфї набуд, балки шои-
ри мадењасарои дарбори Ѓазнавиён буда, баъди инќилоби дарунї ба 
сўфигарї рў овардааст. Дар ин бора худи ў чунин шањодат медињад:

Якчанд дар ислом фарас тохтаем,
Якчанд ба куфру кофирї сохтаем.
Чун ќоидаи ишќи ту дарёфтаем,
Аз куфр ба ислом напардохтаем.

Сабаби инќилоби дарунии Саноии Ѓазнавиро њар навъ шарњ 
додаанд. Баъзењо ривоят кардаанд, ки гўё шоир рўзе аз назди май-
кадае мегузашт ва ба гўшаш садои девонаи лойхўре (дурдиошоме) 
мерасад, ки ба кўрии султон Иброњими Ѓазнавї ва њам ба кўрии 
чашми Саної, ки ўро мадњи бењуда мекунад, ќадањ мебардошт. 
Гўиё Саної пас аз ин тарки мадњиясарої карда ва рўй ба ирфон 
овардааст. Аммо иллати аслї дар он буд, ки шоир ба таълимоти 
сўфигарї ошно мегардад ва мањз ин шиносої кори бењуда будани 
гуфтани мадњияро барояш ошкор месозад ва баъд аз ин ў шеъри 
њазлу фањшро аз шеъри љид, яъне, шеъри сўфиёна, људо менамояд.

 
Эй дареѓо, ки дар замонаи мо
Њазл ояд ба корхонаи мо.
Њазлро хостгор бисёр аст,
Занаху ришханд даркор аст.
Майли эшон ба њазл бештар аст,
Њазл, алњаќ, зи љид азизтар аст.
Мардро њазл бар гуноњ барад,
Љид сўйи олами Илоњ барад.
Чун ту љид ёфтї, бибур аз њазл,
То аз он мамлакат набошї азл.
Ман чу з-ин шева рух битофтаам,
Њар чї кардам талаб, биёфтаам.

Аз вазъи бади замонаи Саноии Ѓазнавї, њолати ногувори худи 
ў, муносибаташ бо замонаву ањли он як ќасидаи њолияи шоир хеле 
хуб гувоњї медињад ва ќасидањои монанди Носири Хусравро ба 
ёд меорад, ки њамчун каси оќилу фозил аз дасти љоњилон ва му-
таассибон гирифтори зиндони сангии Юмгондара гардида буд. 
Мухтасари он ќасидаи машњур чунин аст:

Мансух шуд муруввату маъдум шуд вафо,
З-ин њар ду монда ном чу симурѓу кимиё.
Шуд ростї хиёнату шуд зиракї сафањ,
Шуд дўстї адовату шуд мардумї љафо.

Гаштаст божгуна њама расмњои халќ
З-ин олами набањраву гардуни бевафо.
Њар оќиле ба зовияе монда мумтањан,
Њар фозиле ба доњияе гашта мубтало.
Он кас , ки гўяд аз рањи маънї кунун њаме
Андар миёни халќ мумаййиз чу ман куљо?
Девонаро њаме нашиносад чу њушёр,
Бегонаро њаме бигузинад бар ошно.

Бо вуљуди њама сахтињо ва хорию зорињо, нодорињо ва 
саргардонињо Саної кўшиш намудааст, ки озодии хешро ба 
бандагї ба шоњону зимомдорони замонаш нафурўшад. Аз як но-
маи Саної маълум мешавад, ки Бањромшоњи Ѓазнавї ўро ба дар-
бораш даъват карда, хостааст, ки ба хоњари худ хонадор намояд. 
Вале ў ин даъват ва пешнињодро рад намудааст:

Дарвеш наям, агарчи кам мекўшам,
Девона наям, агарчи кам шуд њушам.
Гар бебаргї ба барг молад гўшам,
Озодиро ба бандагї нафрўшам.

МЕРОСИ АДАБИИ САНОЇ

Мероси адабии Саноии Ѓазнавї бой буда, аз «Девон» дар 
њафт ќисмат: зуњдиёт, мадњияњо, ќаландариёт, ѓазалиёт, ќитъа, 
марсия ва њаљв, маснавињои «Корномаи Балх», «Тариќат-ут-
тањќиќ», «Ишќнома», «Аќлнома», «Сайр-ул-ибод», «Њадиќат-ул-
њаќиќа», «Мактубот» иборат мебошад. 

Аз ин миён маснавии «Њадиќат-ул-њаќиќа» аз муњимтарин 
асарњои муаллиф ва ќадимтарин шоњкории азими ирфони Аљам ба 
шумор меравад, ки онро дар тўли ёздањ сол навиштааст. Онро до-
нишномаи тасаввуф гуфтаанд. Саної дар дањ боби он масъалањои 
таваљљуњ ба њаќ ва бениёзї аз ѓайр, ќурбон кардани аќл дар пеши 
Ќуръон ва ќавли расул, рањбарии илм ба сўйи доруллоњ (хонаи 
Худо), на ба сўйи мол ва нафсу љоњ, роњбаладии ишќ ба доруллоњ, 
зарурати марњалањои такомули нафс, дур доштани ѓафлату ѓурур 
касро аз роњи њаќ ва ѓ.-ро баён намудааст. Дар њар боби маснавї 
њикоят, ривоят ва тамсилоти фаровоне љой дорад. Дертар ин тавр 
сухан гуфтанро аз Саної шоироне монанди Низомї дар «Махзан-

ул-асрор», Амир Хусрав дар «Матлаъ-ул-анвор», Аттор ва Мав-
лоно Љалолиддини Балхї дар маснавињояшон истифода карда-
анд.

Аз сабаби он ки дар маснавии «Њадиќат-ул-њаќиќа» танќиди 
замон ва ањли он, аз он љумла, рўњониёни мутаассиб бисёр аст, 
онро китоби хилофи шариат эълон карда, шоирро ба бидъат ва 
куфр айбдор намудаанд. Саної маљбур шудааст, ки барои њимояи 
худ аз љоњилон ва зоњирпарастон маснавиашро ба маркази хило-
фат барои бањои беѓаразона додан ва ба олимони он љо арза на-
мудан бо номаи манзуме бифиристад ва бигўяд:

Љоњилон љумла нописанд кунанд
В-аз сари љањл ришханд кунанд.
В-он ки бошад суханшиноси њаким,
Њамчу Ќуръон нињад варо таъзим.

Дар асл Саної њеч динро ва наќши он дар такомули инсонро 
инкор накардааст. Вай танњо он диндорони мутаассиб ва љоњилро 
танќид намудааст, ки сурати Ќуръонро дидаанду аз сираташ сар-
фи назар кардаанд.

Ту зи Ќуръон ниќоби ў дидї,
Њарфи ўро њиљоби ў дидї...
Њис чї бинад, магар ки сурати наѓз,
Маѓз донад, ки чист андар маѓз.
Сурати сураташ њамехонї,
Сифати сираташ њамедонї.

Аз «Девон»-и Саної равшан бармеояд, ки шоир на танњо дар 
гуфтани маснавињои орифона, балки дар навъњои дигари шеърї, 
монанди ќасида, ѓазал, ќитъа ва рубої низ мањорате доштааст. 
Дар «Девон»-и ў пањлуи њам љой доштани ќасидањои мадњия ва 
ќасидањо дар зуњд, ѓазалњои ошиќона бо ѓазалњои орифонаву 
ќаландариёна падидаи табиї буда, бозтоби табиии марњалањои 
људогонаи зиндагї ва фаъолияти офаринишии ў мебошад. Бо ин 
њама мазмунњои ирфонї бештар дар маснавиёти ў ба назар мера-
сад ва камтар дар ѓазалиёт ва навъњои дигари шеърї.

Шоири ориф дар хитоб ба соќї – Худованд гуфтааст, ки 
ќолаби фарзанди Одам оз – тамаъро манзил шудааст ва андуњи 
бешию пастї – нобаробарињои айёмро тира кардааст, бинобар 

он љомро – ишќи илоњиро дардењ, ки аз он њама озу тамаъњо ва 
андуњи бешиву камињо фаромўш гардад ва соате оромї дињад. 
Аз сўфиёни бузурге мисли Боязиду Шиблию Кархї ёд оварданаш 
низ далолат бар он медињад, ки шоир ин ѓазалро дар ишќи њаќиќї 
– илоњї сурудааст, на маљозї, яъне инсонї.

Соќиё, донї, ки махмурем, дардењ љомро,
Соате ором дењ ин умри беоромро.
Мири маљлис чун ту бошї, бо љамолат дарнигар
Хом дардењ пухтарову пухта дардењ хомро.
Ќолаби фарзанди Одам озро манзил шудаст,
Андуњи бешию пастї тира кард айёмро.
На бињишт аз мо тињї гардад, на дўзах пур шавад,
Соќиё, дардењ шароби арѓавонифомро.
Ќилу ќоли Боязиду Шиблию Кархї чї буд?
Кор кори хеш дон, андарнавард айёмро.
То замоне мо бурун аз хоки Одам дам занем,
Нангу номе нест бар мо њеч хосу омро.

Ѓазали зерини Саної, ки ошиќона, яъне дар ишќи маљозї – 
инсонист, њолу њавои заминї ва муайяне дорад ва дар он аз ин су-
хан меравад, ки ошиќи ѓариб илтиљои онро дорад, ки маъшуќааш 
як шабе ба назди ошиќон гузар кунаду рўйи зарду чашми гирёни 
онњоро бубинад, аз бадањдии хеш бохабар шавад ва љони онњоро 
зеру забар накунад, ба љойи куштани ошиќони хастаљигар кори 
дигаре анљом дињад.

Ѓарибу ошиќам бар ман назар кун,
Ба назди ошиќон як шаб гузар кун.
Бибин он рўйи зарду чашми гирён,
Зи бадањдї дили худро хабар кун.
Туро рухсат кї дод, эй мењрпарвар,
Ки љони ошиќон зеру забар кун?!
На бас корест куштан ошиќонро,
Бирав, фармон бару кори дигар кун.
Саної рафту бо худ бурд њиљрон,
Ту номаш ошиќи хастаљигар кун.

Тавре ки аз зиндагиномаи Саноии Ѓазнавї, ин шоири озода 
ва боиззату сарбаланд маълум шуд, замон ва ањли замона, хусусан 
рўњониёни мутаассиб нисбат ба ў номардињо ва беадолатињоро 

зиёд раво дошта буданд. Аз ин рў табиист, ки мавзўи шикоят аз 
онњо ва танќид аз эшон дар шеъри ў аз мавзўъњои асосї ба шу-
мор меравад. Шоир бар он бовар аст, њар кї адлу инсоф надорад, 
подшоњ не, дад бувад, на одамї:

Њар кї инсоф аз ў људо бошад,
Дад бувад, дад, на подшо бошад.
Чун аз ў адлу беѓамї набувад,
Худ чї султон, ки одамї набувад.

Саної аз њисоби вайрон кардани мулк гирд овардани ганљи 
фаровонро аз тариќи бедодон медонад.

Мулк вайрону ганљ ободон
Набувад љуз тариќи бедодон.
Мулки обод бењ зи ганљи равон,
Шодии дил надорад эч равон.

Шоир вайронии мулк ва бенизомии замонаро аз подшоњи 
шањватпарасту тамаъкор, амирони золиму фасодхор ва фаќењони 
њилагару рибохор медонад.

 
Подшоро зи пайи шањвату оз
Рух ба симинбару симинсанам аст.
Умароро зи пайи зулму фасод
Дил ба зўру зару хайлу њашам аст.
Фуќањоро ѓараз аз хондани фиќњ
Њилаи байъи рибову салам аст. 

Шоњи ормонї дар назари Саної монанд ба сар асту раият ба 
тан ва яке аз дигаре ќувват гирад. Ў тани бесарро ѓизои занбўр ва 
сари бетанро сазои косаи танбўр медонад ва таъкид мекунад, ки 
равѓани љони раийят аз адли шоњ бувад, вагарна мулки беадл ба 
барги коњ монанд аст, ки аз вазидани андак шамоле аз љой бељо 
мешавад.

Масали шањ сару раийят тан,
Њар ду аз якдигар фузуд саман.
Тани бесар ѓизои занбўр аст,
Сари бетан сазои танбўр аст.

Равѓани љон зи адли шоњ бувад,
Мулки беадл барги коњ бувад.

Суханони Саної махсусан дар бораи рўњониёни риёкори 
молиятимхўр хеле сахт ва фошофош мебошад ва чењраи воќеии 
онњоро ошкор месозад.

Дар њама умр ар шабе ќасд ба масљид кунї,
Гарчи ба рўю риё барканї аз машъала.
Дар рамазону раљаб моли ятимон хўрї,
Рўза ба моли ятим мор бувад дар сала.
Моли ятимон хурї, пас чиладорї кунї,
Роњ мазан бар ятим, даст бидор аз чила.
Сўфии софї шавї бар дари миру вазир,
Сўф кунї љомаро, то бибарї з-он зала.

Дар шеъри орифе, мисли Саноии Ѓазнавї љой доштани баёни 
панду њикмат агар, аз як тараф, комилан мантиќї ва табиї бо-
шад, аз тарафи дигар, идомаи њамон суннати ќавии адабиёти фор-
сии тољикї – пандноманависї мебошад. Панду њикмат дар њамаи 
навъњои шеърии шоир ба назар мерасад. Чунончи:

Манишин бо бадон, ки суњбати бад
Гарчи покї, туро палид кунад.
Офтоб арчи равшан аст, варо
Пораи абр нопадид кунад.

***
Њарчанд бувад мардуми доно дарвеш,
Сад рањ бувад аз тавонгари нодон беш.
Инро бишавад љоњ, чу шуд мол аз пеш
В-он шод бувад мудом аз дониши хеш.

Саноии Ѓазнавї аз љумлаи аввалин касонест, ки дар гуфтани 
шеъри таълимии сўфиёна сањм гузоштааст. Аз ин сабаб њунари 
шоириаш батамом такмил наёфтааст, вай дар нимароњи камоли 
шеъри форсии орифона мебошад. Дар шеърњои ў аз љињати њунари 
гўяндагї дар баён ва сабки нигориш ноњамворињо ва берабтињо 
ба назар мерасад, аз он љумла дар муњимтарин асари ў маснавии 
«Њадиќат-ул-њаќиќа» низ.

ПУРСИШ ВА СУПОРИШ

1. Аљобатњои зиндагї ва фаъолиятњои офаринишии Хайёмро дар чї 
мебинед?

2. Сирри шуњрати љањонии рубоиёти Хайём дар чист? Маводди 
намоишї омода созед.

3. Ќањрамони ѓиноии Хайём чї гуна одам аст? Гузориш нависед.
4. Дар мавзўи "Муњтавои рубоиёти Хайём" иншо нависед.
5. Чанд рубоии Хайёмро аз худ кунед, тасвирњои бадеї ва маънињои  

шоирона ва луѓатњои нодири онро људо намоед. 
6. Дар бораи “Наврўзнома”-и Хайём маълумот дињед ва гузориш омо-

да бисозед.
7. Фењристи суннатњои наврўзї дар "Наврўзнома"-и Хайёмро тартиб 

ва ба таври мухтасар тавсиф дињед.
8. Сабаби ба сўфигарї рўй овардани Саної чї буд?
9. Мероси адабии Саноиро номбар кунед ва фењристи онњоро тартиб 

дињед.
10. Саної чї мегўяд? Дар ин мавзўъ иншо нависед.
11. Порчаи шеърии "Мансух шуд муруввату маълум шуд вафо"-ро аз 

худ кунед, луѓатњои нодири онро барои худ сабт намоед ва ба вазн 
ва ќофияи он эътибор дињед.

ТЕСТЊО

1.   Хайём кист?
а) Бадмаст; б) Дањрї – бедин; в) Сўфї.
г) Инсонпарвар, зиндагидўст ва зебоипараст.

2.  Сирри шуњрати љањонии рубоиёти Хайём дар чист?
а) Кўтоњ аст; б) Дар бораи он муаммоњоест, ки њар яки мо ба онњо 

љавоб мељўем; в) Онњоро Хайём гуфтааст; г) Ёд карданашон осон 
аст.

3.  Ќањрамони ѓиноии Хайём кист?
а) Ринд; б) Озодандеш; в) Ошўбгар; г) Мутафаккир.

4.  Муњтавои “Наврўзнома".
а) Тасвири фасли бањор; б) Дар бораи Наврўз; в) Љашннома;
г) Расму оинњои гузашта.

5.  Сабаби ба сўфигарї рўй овардаи Саної чї буд?
а) Таълими  динї гирифта буд; б)Ѓазнавиён тавсия карданд.
в) Бо гуфтаи девонаи шаробхўре; г) Шиносої бо таълимоти сўфи-

гарї.

АБУЛМАОЛИИ
НАСРУЛЛОЊ 

(асри XII)

Абулмаолии Насруллоњ дар таърихи адабиёти форсии тољикї 
њамчун яке аз нависандагони асари машњур «Калила ва Димна» 
маълум аст. Пеш аз ў ин ёдгори адабиёти љањонї, ки аслаш њиндї 
мебошад, бори нахуст дар замони Анўшервон (531- 579) ба забо-
ни пањлавї баргардонида мешавад. Дар асоси ин баргардон онро 
дар нимаи аввали асри VIII нависанда ва тарљумони забардаст 
Абдуллоњ ибни Муќаффаъ (721-759/760) ба арабї тарљума меку-
над, ки дертар дар асри X аз рўйи он устод Абўабдуллоњи Рўдакї 
ин асарро ба назм медарорад. Баъд аз ин «Калила ва Димна» 
борњо ба забони форсии тољикї аз тарафи адибони гуногун таъ-
лиф ва нашр мешавад. 

Аз зиндагии Абулмаолии Насруллоњ танњо њаминаш маъ-
лум аст, ки ў дар дарбори охирин намояндагони Ѓазнавиён – 
Бањромшоњи Ѓазнавї (1118-1152/53) ва Хусравмалики Ѓазнавї 
(1160 - 1186) дабир ва замоне вазир њам будааст. Аммо, тавре ки 
бисёр воќеъ шудааст, ўро баъди чанд соли вазириаш бо туњмати 
њасудон ва бадхоњонаш зиндонї гардонидаанд ва ба ќатл расо-
нидаанд. Тахмин меравад, ки ин њодиса дар замони њукмронии 
Хусравмалики Ѓазнавї рух додааст. 

«Калила ва Димна»-и Абулмаолии Насруллоњ ќадимтарин 
тарљумаи «Калила ва Димна»-и Ибни Муќаффаъ ба забони фор-
сии тољикї мебошад, ки то замони мо дар шакли комил боќї мон-
дааст. Онро муаллиф соли 1144 таълиф намуда, ба Бањромшоњи 
Ѓазнавї бахшидааст, бинобар ин бо номи «Калила ва Димна»-и 
Бањромшоњї низ ёд мешавад.

Сабаби ба тарљумаи нави «Калила ва Димна», бо вуљуди буда-
ни чандин тарљумаи манзум ва мансур ба забони форсии тољикї, 
даст заданашро муаллиф дар дебочаи асар шарњ додааст. Аз рўйи 
гуфтаи ў, тарљумањои мављуда наќс доштанд. Тарљумон наќси 
онњоро дар он дидааст, ки пешиниён ба баёни афсонаву ривоят 
ва њикоят диќќат дода, аз њикмат ва панд сарфи назар кардаанд. 
«Ин китобро, - навиштааст ў, - пас аз тарљумаи писари Муќаффаъ 
ва назми Рўдакї тарљумањо кардаанд ва њар кас дар майдони баён 

бар андозаи маљоли (ќудрат ва тавоноии) хеш ќадаме гузорида, 
лекин /чунин/ менамояд, ки муроди эшон тањрири самар (афсона) 
ва тањрири њикоят будааст, на тафњими (дарки) њикмат ва эзоњи 
мавъизат (панд додан), чи сухани неку ва матин рондаанд ва бар 
эроди ќисса ихтисор намуда ва дар љумла раѓбати мардумон аз 
мутолиаи кутуби тозї (хондани китобњои арабї) кўтоњ гаштааст 
ва он њикоят ва мавоъиза (панду њикматњо) мањљур (дур) монда 
буд». Абулмаолї илова бар барќарор намудан ва нигањ доштани 
њикмату пандњои матни арабї ба хотири зинда гардонидани ин 
«мурдаи чандинњазорсола» тарљумаашро бо овардани «оёт, ахбо-
ру абёт ва амсол», ба истилоњи худаш, пурќувват гардонида бу-
дааст. Ў менависад: «Ба хотир гузашт, онро тарљума карда ояд ва 
дар басти сухан ва кашфи ишорат…онро ба оёт, ахбор (хабарњо) 
ва абёт (байтњо) ва амсол (мисолњо) муаккад (пурќувват) гардо-
нида шавад, то ин китобро, ки мурдаи чандњазорсола аст, эњё бо-
шад (зинда шавад) ва мардум аз фоидањои он бебањра намонанд 
ва њам бар ин дастур сар карда шуд ва шароити суханронї дар 
зимни амсол, овардани оёт ва шарњи рамуз (рамзњо) ва ишорот 
(ишорањо) таќдим намуда омад».

Дар тарљума, чи адабї ва чи илмї, дар асрњои миёна ворид 
намудани дигаргунї ва иловањо ба њукми ќонун даромада буд. 
Аз ин сабаб асарњои тарљумавї дар он ваќт асарњои мустаќил ва 
таълифї ба шумор мерафтанд ва тарљумонњои онњо ба сифати му-
аллиф эътироф гардидаанд.

«Калила ва Димна»-и Абулмаолии Насруллоњ чун кито-
би Ибни Муќаффаъ аз шонздањ боб иборат мебошад, аз љумла 
бобњои «Шер ва Гов», «Бозљусти кори Димна», «Дўстии Кабўтар, 
Зоѓ, Муш, Боња (Сангпушт) ва Оњу», «Бум ва Зоѓ», «Бўзина ва 
Боња», «Зоњид ва Росу (Мири мушон)», «Гурба ва Муш», «Шер 
ва Шаѓол», «Тирандоз ва Модашер», «Подшоњ ва барањманон», 
«Заргар ва Сайёњ», «Шоњзода ва ёрони ў» ва ѓ. 

Њар боб бо зикри масъалае оѓоз мегардад ва баъд аз он ба-
рои шарњ ва тасдиќи дурустии он масъала њикояте оварда меша-
вад. Барои мисол, дар оѓози боби шашум рои Њинд аз барањман 
хоњиш менамояд, ки барояш масали ду танро, ки ба якдигар дўстї 
доранд ва бо иѓво ё фитнаи хоине он дўстї ба адоват ва људої 
табдил мешавад, баён намоянд. Барањман дар љавоб мегўяд, ки 
њар гоњ , ки ду дўст ба дахолати бадхоње мубтало гарданд, миёни 

эшон људої афтад ва монанди он њикояти Шер аст ва Гов. Рой 
мепурсад, ки: «Чї гуна аст он?» Барањман њикояти Шер ва Говро 
наќл мекунад.

Бозаргоне буд бисёрмол ва ўро фарзандон ба воя мерасанд, 
вале аз омўхтани касбу њунар рў тофта, даст ба исрофи моли па-
дар дароз мекунанд. Падар додани насињат ва маломати онњоро 
вољиб мебинад. Пас аз он фарзандон панди падар ва насињатњои 
ўро гирифта, одамони нек мешаванд. Фарзанди калонї рўй ба 
тиљорат оварда, сафари дурдастро ихтиёр кард ва бо вай ду гов 
буд: яке Шатраба ва дигаре Бандаба. Шатраба дар роњ дармемо-
над, ўро бо машаќќат берун оварданд, аммо тоќати њаракат на-
дошт. Бозаргон муздуреро мегирад, то он говро нигоњубин ку-
над ва чун ќувват гирад, ба ў бирасонад. Муздур пас аз як-ду рўз 
Шатрабаро ба њоли худ бигзошту бирафт ва бозаргонро гуфт, 
ки нобуд шуд. Шатраба ба муддати андак дар талаби чарохўрї 
ба марѓзоре расид ороста бо навъњои наботот ва гулњои рангин. 
Чун Шатраба якчанд он љойгоњ бибуд, фарбењ ва ободон (солим) 
гашт ва аз мастии неъмат ба нишоти њар чї тамомтар бонге ба-
ланд кард. Дар он наздикињо шере буд, ки њамаи даррандагону 
чарандагон дар фармони ў буданд. Чун бонги Шатраба ба гўши 
ў расид, њаросе ва њайбате дар дили ў роњ ёфт, аммо намехост, ки 
њайвонњо бифањманд, ки ў мењаросад, бинобар ин бар љой сокин 
мебуд ва ба њеч љониб њаракат ва нишот намекард. 

Дар миёни табааи шер ду шаѓол њам буданд: якеро Калила 
ном ва дигареро Димна ва њар ду аќлу закои (фаросати) тамом 
доштанд, валекин Димна њушёртар ва боаќлтар. Ў аз Калила пур-
сон мешавад, ки ба назари вай сабаб дар чист, ки малик бар љое 
ќарор гирифтааст ва њаракат ва нишоти шикорро фурў гузошта. 
Калила ба Димна дар љавоб мегўяд, ки туро ба ин чї кор? Мо дар 
даргоњи малик осоиш дорем ва туъма меёбем, кофист. Мо аз он 
табаќае нестем, ки ба мулук машварат дињем ё сухани мо ба наз-
дики подшоњон шунида шавад.

Димна гуфт: «Бидонистам, лекин њар кї ба мулук (маликон, 
подшоњон) наздикї љўяд, барои туъма ва ќут набошад, ки шикам 
њар љо ва ба њар чиз сер шавад. Фоидаи наздикї ба мулук боло 
бурдани манзалат (мартаба) аст ва истинос (унс)-и дўстон ва ќањри 
душманон ва ќаноат аз данонати (пастии) њиммат ва ќиллати му-
рувват (камии лутф) бошад. Ва њар кї њиммати ў барои туъма 

аст, дар зумраи њайвонот ба шумор гардад, чун саге гурусна, ки 
ба устухоне шод шавад ва ба нонпорае хушнуд. Ва шер агар дар 
миёни шикори харгўш харгўреро бинад, даст аз харгўш бидорад 
ва рўй сўйи харгўр орад… Ва њар кї ба мањалли (маќоми) боло 
расид, агарчи чун гул кўтањзиндагонї бувад, оќилон онро умре 
дароз шуморанд»…

Калила гуфт: «Шунидам, он чи баён кардї, лекин ба аќли худ 
руљўъ (мурољиат) кун ва бидон њар тоифаро (гурўњро) манзалате 
њаст ва мо аз он табаќа нестем, ки ин дараљањоро сазовор таво-
нем буд ва дар талаби он ќадам тавонем гузорид. Моро саломат 
бењтар:

Ту сояї, нашавї њаргиз осмонафрўз,
Ту, ки гилї, нашавї њаргиз офтобандой.

Ба њамин тарз ва сабк гуфтугўй миёни Димна ва Калила да-
вом мекунад, онњо дар бораи мартабањои мављудаи миёни асњоби 
мурувват (некон) ва арбоби њиммат, зањмати рафтан ба дараљањои 
шариф ва ѓайра назарашонро радду бадал менамоянд. Димна 
зарурати ба Шер насињат кардан ва ба ин восита ўро аз њолати 
тарс ва нигаронї берун овардан ва наздик шудан ба љоњеро исбот 
карданї мешавад. Калила ишора ба хидмати мулук накардани 
Димна ва надонистани расму русуми он мекунад. Димна бовар 
бар он дорад, ки чун мард тавоно ва доно бошад, мубоширати 
(иљрои) кори бузург ва њамли бори гарон ўро ранљур нагардонад:

Чу мард бо њунари хеш эманї дорад, 
Шавад зи доира берун ба љустани пайкор.

Калила ба Димна њамчунин аз шарту шароити дигари наздикї 
бо мулук ва хидмат ба онњо ёд меоварад, то Димнаро аз нияти 
ќаробат бо Шер баргардонад. Вай нињоят хатари бузург доштани 
нияти Димнаро таъкид менамояд. Димна аз ин њама Шарту шаро-
ит ва хатарњои эњтимолї огоњ буд ва огоњона бирафт ва ба Шер 
салом кард.

Шер аз наздикони худ пурсид, ки : «Кист?»

Гуфтанд: «Фалон писари фалон».

Шер гуфт: «Оре, падарашро бишнохтам». Пас ўро бихонд ва 
гуфт: «Куљо мебошї?»

Гуфт: «Бар даргоњи малик муќим шудаам ва онро ќиблаи њољат 
ва маќсади умед сохта ва мунтазир мебошам, ки агар муњимме 
(коре, масъалае, мушкиле) бошад, ман онро бо хирад ва ройи хеш 
кифоят кунам, ки бар даргоњи малик муњиммот (воќеањои муњим) 
њадис шавад (рух дињад), ки ба зердастон дар кифоят (бас кардан, 
њал намудан)-и он њољат афтад:

К-андар ин мулк чу товус ба кор аст магас.

Ва њеч хидматгор, агарчи фурўмоя бошад, аз дафъи мазарра-
те (зараре) ва љазби манфиате холї намонад ва он чўби хушки ба 
роњ афганда охир ба кор ояд ва аз он хилоле кунанд, ё гўш хоранд 
ва њайвон, ки дар ў нафъ ва зарру хайр ва шар бошад, чї гуна бе 
интифоъ (нафъ) шояд гузошт.

Гар дастаи гул наёяд аз мо,
Њам њимаи дегро бишоем.

Чун Шер ин суханњои Димна шунид, барояш писанд омад. 
Димна аз ин шод шуд ва донист, ки афсуни ў дар гўши Шер таъ-
сир кард, ба баёни назарњояш давом дод. Таваљљуњи Шер ба ў зи-
ёдат гашт ва љавобњои неку ва саноњои (офаринњои) бисёр фар-
муд. Димна бо истифода аз фурсат он чиро, ки гуфтанї буд ва он 
чиро, ки донистан мехост, пурсид. Шер дар аввал хост, ки асли 
њолаташро аз Димна пўшида нигоњ дорад. Дар ин миён Шатраба 
бонге баланд бикард ва овози ў чунон Шерро аз љой бибурд, ки 
инони (лаљоми) ихтиёр аз дасти ў бишуд ва рози худ бар Димна 
бикшод. Димна гуфт: Нашояд, ки малик бад-ин сабаб макони хеш 
холї гузорад ва аз ватани маълуф (унсгирифта) њиљрат кунад, ки 
гуфтаанд: офати аќл тасаллуф (лофзанї) аст ва офати мурувват 
чурбак (дурўѓгўйї) ва офати дили заиф овози ќавї ва дар амсол 
(масал) омадааст, ки ба њар овозе баланд ва љуссае ќавї илтифот 
(таваљљуњ) набояд намуд, чун ќиссаи «Табл ва Рўбоњ».

Шер пас аз шунидани ќиссаи «Табл ва Рўбоњ» аз забони 
Димна ба ў иљозат дод, ки ба назди Гов биравад ва бифањмад, 
ки миќдори ќувваи Гов чист? Пас аз бозгашт Димна Шерро ба 

овардани Гов ба наздаш розї мекунад. Шер пас аз дидани Гов ва 
шунидани ќиссааш ба вай мефармояд, ки ин љо бошад ва шафќату 
икром (эњтиром) ва инъоми (бахшиш) тамоме насибаш мегардад. 
Гов дуо ва сано гуфт ва камари хидмат бар миён баст. Шер ўро ба 
худ наздик гардонид. Чун Димна дид, ки Шер ва Гов аз њад зиёд 
наздик мешаванд, њасад мебарад. Бо шикоят наздики Калила ме-
равад ва мегўяд, ки то Гов ба Шер ќудрат ва матонат (матинї, эъ-
тибор) ёфт, ман аз мањал (маќом, љой) ва дараљоти (мартабањои) 
худ бияфтодам. Димна пайи њила ва дур кардани Шер ва Гов ме-
шавад ва ў бар он дошт, ки «он чи ба рой ва њилат тавон кард, ба 
зўру ќувват даст надињад». Ба Шер аз Гов бадгўї мекунад ва онро 
бо хилват кардан бо муќаддамони (сарони) лашкар туњмат меза-
над. Ба Гов мегўяд, ки Шер туро, ки фарбењ шудаї, куштанист ва 
гўштатро ба њайвонњо доданист.

Муроди Абулмаолии Насруллоњ аз овардани њикояти «Шер 
ва Гов» наќли саргузашти онњо нест, балки ба воситаи он баёни 
одоби муошират бо мулук ва хидмат ба онњо ва њушдор додани 
мулук аз макру њилаи ходимон ва раъият мебошад, ки парњез ва 
эњтиёт накардан боиси халал ёфтани дўстии эшон бо ходимон ва 
раъият мегардад ва миёни дўстон фитна бармеангезад ва онњоро 
ба њам душман мегардонад.

«Калила ва Димна»-и Абулмаолии Насруллоњ як навъ сиё-
сатномаест, ки онро муаллиф барои огоњї ва тарбияти шоњоне 
мисли Бањромшоњи Ѓазнавї таълиф намудааст. Аз забон ва 
сабки баёни ин асар равшан мешавад, ки он давоми асарњое 
мисли «Ќобуснома»-и Амир Унсурулмаолии Кайковус ва 
«Сиёсатнома»-и Низомулмулк буда, дар байни насри сода ва 
насри маснўъ ќарор дорад. Сабки њикоят андар њикоят ё ќисса 
андар ќисса дар насри форсии тољикї аз њамин асар рў ба инки-
шоф овардааст. Абулмаолии Насруллоњ аз нахустин нависанда-
гонест, ки дар наср овардани шеърро расм намудааст. Пас аз ў 
дар пайравї аз сабки нигориши вай дар асрњои баъдї китобњои 
сершуморе таълиф гардидаанд. Ин њама гувоњи равшани он аст, 
ки «Калила ва Димна»-и Абулмаолии Насруллоњ аз намунаи 
бењтарини насри форсии тољикї дар асри XII ба шумор меравад 
ва дар таърихи адабиёти мо маќоми сазовор дорад.

ФАРОМУЗ ИБНИ ХУДОДОД ВА КИТОБИ 
«САМАКИ АЙЁР»

Фаромуз ибни Худодод љамъкунандаи китоби «Самаки 
Айёр» мебошад, на муаллифи он. Ў дар оѓози ин асар дар ин бора 
равшан навиштааст: «Чунин гўяд љамъкунандаи ин китоб Фаро-
муз». Китобњое монанди «Самаки Айёр» муаллифи муайяне на-
доранд, зеро онњо аз љумлаи насри ривоятї буда, аз тарафи касо-
ни зиёде наќл шудаанд. Чунончи, муњтавои «Самаки Айёр» чанд 
аср пештар аз он ки аз тарафи Фаромуз ибни Худодод дар шакли 
китобе љамъоварї шавад, дар шакли достон - ќиссаву ривоятњои 
људогона дар бораи корномањои Самак, Шаѓоли Пилзўр, Сурх-
вард ва айёрони дигар, ишќи Мањпарию Хуршедшоњ дар бай-
ни мардум маълум будаанд ва онњоро ровиён, гўяндагону 
ќиссахонон–ќавволон мехондаанд. Яке аз њамин гуна гўяндагон 
Садаќа бинни Абулќосими Шерозї будааст, ки аз забони ў Фаро-
муз ибни Худодод достони «Самаки Айёр»-ро дар охирњои дав-
раи салљуќї ва замони муѓул китобат намудааст.

«Самаки Айёр» достони бузург мебошад, ки онро ба истилоњи 
имрўзї «роман» меноманд. Вай се хати сужет дорад: яке ишќи 
Хуршеди Њалабї ва Мањпарии Чинї, дигаре љангњои байни Чину 
Мочин ва Њалаб, севумї корномаи љавонмардону айёрон. Хати 
аввал танњо воситаи баён буда, ба муњтавои аслии асар алоќаи 
зоњирї дорад. Гуфтан кофист, ки яке аз чењрањои асосии ин хат, 
яъне Мањпарї вафот мекунад, аммо воќеањо дар он давом меё-
банд. Баёни сањнањои љангу муборизањои байни мамлакатњо дар 
хати дувуми сужет низ асосї нест, воситаи ёридињандаест барои 
баёни матлаби асосї. Хати асосии сужети китобро амалиёти ай-
ёрону љавонмардон ташкил медињад. Ва он чунон шавќовар ва 
таъсирбахш баён ёфтааст, ки хонанда аз он ба осонї дил канда 
наметавонад ва њаргиз аз хондану шуниданаш дилгир намешавад. 
Ин љињатњо дар якљоягї «Самаки Айёр»-ро намунаи барљастаи 
адабиёти љавонмардии форсии тољикї намудаанд.

Љавонмардї ё истилоњњои арабии он «айёр» ва «ахї» љунбиши 
ахлоќї ва иљтимоии табаќаи њунармандони шањр буда, њадафи 
аслии он њифзи њаќќу њуќуќи ањли њунар, додхоњию њољатбарории 
афтодагон ва њољатмандон, дастгирии заифон мебошад. Љунбиши 
мазкур назм ва тартиби худро дошт. Њар касеро, ки ба узви ин 
љунбиш ќабул карданї мешуданд, савганд мехўрд. Барои мисол, 



227

яке аз шахсиятњои адабии «Самаки Айёр» бо номи Рўњафзои Мут-
риба њангоми ќабул шуданаш ба сафи љавонмардон чунин сав-
ганд ёд мекунад, ки аљиб аст: «Ба Яздони додор, Парвардгори 
омурзгор ва љони покону ростон, ки дил ба шумо яке дорам ва 
бо дўстони шумо дўст бошаму бо душманони шумо душман ва 
њаргиз рози шуморо ифшо накунам».

Љавонмардон дар шањрњо сарои махсус доштанд ва бегона-
гонро бо иљозат ба њарамашон роњ медоданд, вале дари онро ба 
рўйи мењмонону мусофирон њамеша боз нигоњ медоштаанд. Онњо 
ростгўю росткор, поктинат ва дар дўстию рафоќат содиќ, берўю 
риё, ќавлу амалашон як, далеру нотарс, розпўш, сарсупурда, даст-
гиру пуштибони њамаи аъзои љомеа мебошанд. «Дар љавонмардї, 
- гуфтааст Самак, - раво нест, ки ќавме дар бало рањо (гирифтор) 
кунем ва худ берун шавем. Чун эшон барои мо љон фидо карданд, 
то љон дорем, бо эшон хоњем будан». Чанде аз хислатњои баргу-
зидаи љавонмардонро муаллифи «Ќобуснома» Амир Унсурул-
маолии Кайковус дар боби «Дар оини љавонмардї» ба тариќи 
мухтасар зикр намудааст. Ў навиштааст, ки: «Асли љавонмардї 
се чиз аст: яке он, ки њар чї бигўйї, бикунї; дигар он ки хило-
фи ростї нагўї; севум он ки шикебро (сабрро) кор бандї… 
Љавонмардтарини айёрон он бувад, ки ўро аз чанд гуна бувад: яке 
он ки далеру мардона ва шикебо бувад ба њар коре ва содиќулваъд 
(содиќ ба ваъда) ва покаврату (покдоману) покдил бувад ва зиё-
ни касе ба суди хеш накунад ва зиёни худ аз бањри суди дўстон 
раво дорад ва бар асирон даст накашад ва асирону бечорагонро 
ёрї дињад ва баданро аз бад кардан боздорад ва рост шунавад, 
чунонки рост гўяд ва дод аз тани худ бидињад ва бар он сурфа, ки 
нону намак хўрда бошад, бадї накунад ва некиро бадї мукофот 
накунад ва аз риё нанг дорад ва балоро роњат бинад ва сабр кунад 
ва чашм аз дидани бадињо нигоњ дорад ва дида нодида ангорад 
(вонамуд кунад) ва асрори мардумон зоњир (фош) накунад ва ба 
нигоњ доштани сирру амонат худро хазинаи мардумон созад ва 
агар њар чї батар ба вай расад аз мардумон, сирри эшон ба берун 
наяфканад ва беамонатї накунад, ки агар ранљ аз вай ба ту ра-
сид, ту шояд, ки худро ба беамонатї зоњир накунї ва забон нигоњ 
дорї ва бењосилї ва ноњифозї (бепарвої) накунї, ки ин худ дар 
дигарон њаст».

Ростї, ки аксари меъёрњои ахлоќии љавонмардони асрњои ми-

ёна имрўз њам ба кор меоянд ва шоистагии онро дорад, ки ба онњо 
пайравї карда шавад ва суннатњои ахлоќии онњо эњё гардад.

Љавонмардон дар шањрњои Мовароуннањр ва Хуросон бо 
номњои “ятимон”, “олуфтагон” ва “лавандон” то асрњои XIX ва 
ибтидои XX мављуд буданд. 

Барои шиносоии бевосита бо китоби «Самаки Айёр» яке аз 
достонњои онро аз назар мегузаронем, ки тарафњои гуногуни асар 
дар он ба таври барљаста инъикос гардидааст. Ин достон «Самак 
ва Ќатрон» ном дорад. 

Самак ва Ќатрон, пањлавони номдори тарафи душман, ки 
дар рўзи љанг бо њазор мард мељангид, бори нахуст дар май-
дони муњориба вомехўранд. Љанг миёни лашкари Хуршедшоњ 
ва Ќизилмалик башиддат давом дошт. Фаррухрўз, пањлавони 
Хуршедшоњ чињил марди Ќизилмаликро бияфканда буд ва њеч 
кас аз тарафи муќобил намеёрист дар майдон равад. Шоњи душ-
ман Ќизилмалик худаш силоњ мехоњад ва ба љанг даромаданї ме-
шавад. Дар њамин њолат Ќатрони пањлавон ба шоњзода мегўяд, ки 
ў ба майдон медарояд. Пањлавонон ба Хуршедшоњ мегуфтанд, ки:

«– Эй шоњ, Фаррухрўзро аз майдон бозгардон, ки Ќатрон дар 
рўзи масоф (љанг) бо њазор мард нињодаанд».

Хуршедшоњ ба дилтангї љавоб медињад:
«– Агар ўро бозгардонам, лашкари мо дилшикаста шаванд. 

Эшон гўянд, битарсид. Агар ўро бигзорам, тарсам, ки ранље ба 
вай расад». Дар ин ваќт Самак ба шоњзода мегўяд, ки:

«– Эй шоњзода, банда рањо накунад (намегузорад), ки эшон 
љанг кунанд».

Самак пеши Ќатрон меояд ва байни онњо чунин гуфтугўе су-
рат мегирад:

«Гуфт:
– Чун ту марде, ки бо бист њазор мард нињоданд, раво бошад, 

ки бо кўдаке баробарї кунї, хосса, ки чињил мард афканда бошад. 
Агарчи ин маънї зиён надорад, аммо ба ту писандида набошад.

Ќатрон гуфт:
– Эй љавон, номи ту чист, ки хуш сухан мегўйї?
Гуфт:
– Эй пањлавон, номи ман Самаки Айёр аст.
Ќатрон гуфт:
– Эй љавонмард, аз бањри дили ту љанг накунам. 

Ин бигуфтанд ва бозгаштанд. Табли осоиш бизаданд. Њар ду 
сипоњ рўй ба осоиш ва ором нињоданд».

Дар маљлиси базме, ки ба ифтихори пирўзии Фаррухрўз 
шоњзода Хуршедшоњ ороста буд, сухан аз он мерафт, ки ба њар 
њол Фаррухрўз чун Ќатрон набошад. Самаки Айёр дар хитоб ба 
ањли базм мегўяд, ки :

«– Чанд гўед, ки Ќатрон марди азим аст. Агар шоњ дастур 
дињад, ман имшаб Ќатрон баста биёварам».

Шаѓол бонг бар Самак зад, гуфт:
– Чаро чизе, ки натвонї кардан, мегўйї?
Самаки Айёр гуфт:
– Эй устод, ба њиммати ту ва иќболи (бахти) шоњзода, Яздон 

аќл додааст маро, ки он чї гўям, битавонам.
Пањлавонон аз гуфтори вай хуррам шуданд. Хуршедшоњ бар 

вай офарин кард, то соате буд».
Шабона Самак бархост ва корду каманд ва он чї ба кор бо-

ист, бардошт, бар канори лашкаргоњ омад. Дид, ки амири талояи 
(гурўњи пешрави) лашкари Хуршедшоњ бо номи Сиёњгил пой аз 
рикоб (узангу) бадар оварда. Корд баркашид ва рикоб бибурид 
ва бо худ бибурд. Сиёњгил ваќте ки аз хоб бедор шуд, мехост пой 
дар рикоб нињад, наёфт. Фурў монд ва дилтанг шуд. Пас аз он 
Самак ба талояи Ќизилмалик наздик расид ва назора мекард, то 
Ќизилмаликро дид, ки бар тахт нишаста буд ва шароб мехўрд. 
Вай то хуфтани шоњзода ва Ќатрон мунтазир шуд. Баъд дар паси 
хаймаи Ќатрон рафт ва мех барканд ва ба хайма даромад. Дид, 
ки чанд зиндапиле хуфта ва аспе хинг њамчанди кўње ва полњанг 
(лаљом) дар дасти рикобдор ба хоб. Пой ба њалќи рикобдор 
нињод, то бимурд, љомаи вай берун кард ва худ дарпўшид ва ба 
љой бинишаст ва аспро чандон бимолид, ки ром кард ба худ анис 
гардонид. Сипас ба болини Ќатрон омад ва дид, ки кўње дар хоб 
аст. Ба худ гуфт: «Эй Самак, ту бо ин басанда (баробар) набошї. 
Агар бедор гардад ва як даст бар ман занад, маро бикушад. Надо-
нам, ки ўро чї гуна тавонам бурдан». Каманд аз миён бикшод ва 
њар ду пой ва дастњои Ќатронро дар гўшаи тахт устувор бибаст, 
корд баркашид ва бар синааш нишаст.

Ќатрон бедор гашт. Агарчи маст буд, хост, ки боз нишинад, 
худро баста дид, натвонист. Якеро дид бар синаи вай нишаста ва 
корд баркашида.

Гуфт:

– Ту кистї? 

Самак гуфт:

– Эй нодон, маро намешиносї? Манам Самаки Айёр. Агар 
сухан гўйї, туро бикушам».

 Ќатрон дам даркашид. Самак доруи мадњушкунандаро ба 
дањони вай нињод ва бозбаст мањкам, чунонки сухан натавонист 
гуфт. Самак болишеро бишкофт, онро холї кард ва Ќатронро дар 
он болиш афканд, болои асп гирифт ва бар он нишаст. Ва рўй 
бар роњ нињод. Аммо аспи айѓири (нари) Ќатрон чун наздики та-
лоя расид, ба бўйи модиён шиња зад ва саркашї кард. Самак љањд 
кард, ки аспро нигоњ дорад, натавонист. Бинобар он маљбур шуд, 
ки аз асп пиёда шавад ва болише, ки Ќатрон дар дарунаш буд, ба 
љарие партояд ва худ биравад.

Талояи душман бо дидани асп ва ёфтани болиш дар он љар 
њайрон мешаванд ва гумон мекунанд, ки ин кори дуздест. Аммо 
ваќте диданд, ки болиш гарон аст, он бикшоданд ва Ќатрони 
пањлавонро диданд, фарёд бароварданд ва аз он ѓамнок шуданд, 
њатто бародари Ќатрон низ љуръат нанамуд, ки бипурсад, ки чї 
шуду чї монд. Ќатрон низ нагуфт, савор гашт ва ба лашкаргоњ 
омад.

Ваќте ки Самак аз ин воќеа ба ёрони худ ва ба пањлавонону 
ба Хуршедшоњ наќл намуд, шоњзода ва дигарон ба ханда дараф-
тоданд.

Ќатрон бо ин кинае, ки дошт, рўзи дигар асп дар майдон 
љањонид ва гуфт: «Ман имрўз коре кунам ба эшон, ки то љањон 
бошад, аз он бозгўянд». Дар љанги онрўза ў панљоњ мард биаф-
канд ва њар дафъа мехост, ки пањлавон Фаррухрўз ба майдон да-
рояд. Валекин вай ба дарди шикам гирифтор буд ва наметавонист 
њаракат бикунад. Боз Самак пеш медарояд ва наздики Ќатрон ме-
равад ва ўро аз љанг бозмегардонад. Ќатрон дар дил гумон бурд, 
вале дуруст Самакро нашинохт.

Чун љањон сиёњу тира шуд, Самак боз бо иљозаи Хуршедшоњ 
аз пайи овардани Ќатрон шабравї мекард. Роњи бероњ дар пеш 
гирифт ва ногоњ якеро дид, ки рўй ба лашкаргоњи эшон нињода 
буд. Чун Самакро дид, худро ба љарї андохт ва ба камин нишаст. 

Самак худро ба нодонї зад ва вонамуд кард, ки ба ќазои њољат 
меравад. Ногоњ худро бар сари он мард афканд ва ўро бигрифт ва 
корд баркашид, то ўро бикушад. 

Аз суњбат бо он мард маълум шуд, номаш Оташак аст аз ай-
ёрон ва дар шабравї њунарманд ва ўро Ќатрон барои овардани 
Самак фиристода будааст. Оташак ба ивази саломат монданаш 
ба фармони Самак медарояд. Самак барояш он чизеро, ки Ќатрон 
ваъда дода буд, овардани духтари подшоњи Мочин – Дилоромро 
ваъда медињад. Оташак ба Яздони додори Кирдгор (Худованд) 
ва ба насињати нуру нору мењр ва ба нону намаки љавонмардон 
савганд мехўрад, ки ѓадр (макр) накунад ва хиёнат наандешад ва 
он кунад, ки Самак фармояд ва бо дўсти вай дўст бошад ва бо 
душмани вай душман. 

Самак ва Оташак пас аз бастани ањди бародарї маслињат 
мекунанд, ки Оташак дасти Самакро бозбандад ва полњанг бар 
гарданаш афканад ва кашон то пеши Ќатрон бибарад. Онњо яќин 
намуданд, ки Ќатрон баробари дидани Самак хоњад гуфт, ки: 
«Ўро гардан бизан». Он ваќт Оташак ба ў бояд бигўяд, ки: «Эй 
пањлавон, чї љойи куштан аст? Марде чунин бигзор, то фардо 
доре дар майдон фурў барем ва ўро бар дор кунем, то аломате 
бошад ва љањониён бидонанд, ки мо бо Самак чї кардем ва бо ди-
гарон чї хоњем кардан. Он ваќт Ќатрон њатман хоњад гуфт: «Касе 
бояд, ки ўро нигоњ дорад». Оташак љавоб хоњад дод, ки: «Ман 
ўро тавонистам овардан, нигоњ низ тавонам дошт». Ќатрон дар 
воќеъ розї мешавад ва ба шодии гирифтории Самак шароб зиёд 
мехўрад, то ин дам аз бими Самак наменўшидааст. 

Самак ва Оташак Ќатрони мастро дар мањд менишонанд 
ва бо њамроњии сї ѓуломи аз асли кор бехабар ба осонї ба ка-
нори лашкаргоњи Хуршедшоњ расиданд. Амири талояи шањзода 
Сиёњгил бо пешнињоди Самак сї ѓуломро асир мегирад ва Самак 
ва Оташак бо Ќатрони маст ба хидмати Хусравшоњ мерасанд. 
Пас аз шарњи шабравї шањзода ва пањлавонон њама механдиданд 
аз кори Самак ва бар вай офарин мекарданд. 

Дар маркази достони «Самак ва Ќатрон» на муњорибаи 
лашкарњои Чин бо Мочин ва пањлавонони онњо, балки тадбир, 
илољсозї ва шабравињои Самаки Айёр ва ёри наваш – Оташак 
меистад. Самак бо тадбирњои хеш ду бор пеши куштори бењударо 
мегирад ва Ќатронро аз љанг мегардонад, бо рабудани пањлавони 

пурзўри тарафи душман боиси ќатъи љанг миёни Чин ва Мочин 
мешавад ва дар њаќиќат, њамон тавре ки Ќизилмалик ба падараш 
Арманшоњ дар номае иќрор мекунад, «корњое мекунад, ки дар 
љањон касе накардааст». Ваќте ки пас аз расидани нома ва воќиф 
гардидан аз користони Самаки Айёр Арманшоњ мепурсад, ки:

«– Ин Самак чї гуна мардест, ки аз дасти вай чунин корњо 
бармехезад ва чун пањлавон Ќатрон марде бо сї ѓулом метавонад 
бурдан?

Касоне, ки медонистанд, гуфтанд:
– Эй шоњ, марди айёрпеша аст ва њанўз кўдак аст ва устоде до-

рад, номи ў Шаѓоли Пилзўр. Мардї ва шабравї аз вай омўхтааст. 
Ва чунин менамояд, ки ба њамаи њунарњо аз устод даргузаштааст».

Сабки тасвир, забон, баён ва тањия дар «Самаки Айёр» чу-
нон њунармандона ва олї аст, ки дар тамоми љараёни хондан ё 
шунидани он хонанда ва шунаванда њеч осори хастагиро дар худ 
эњсос намекунад. Воќеањо чунон шавќангез, нав ва бидуни такрор 
оварда шудаанд, ки хонандаро дар њоли бедорї ва њушёрї нигањ 
медоранд. Забони «Самаки Айёр» бењтарин намунаи забони са-
раи форсии тољикї мебошад ва нисбат ба забони насри таълифии 
он, хосса насри маснўъ бартарии тамом дорад ва барои омўхтани 
забони сара имрўз низ сармашќи нотакрор мебошад. 

ТАЗМИН

Тазмин дар луѓат чизе дар миёни чизе нињодан аст. Дар 
истилоњ чунон бошад, ки шоир мисрае ё камтар аз мисрае ё байте 
ё ду байт ё зиёда аз ду байти шеъри шоири дигареро дар миёни 
шеъри худ ба љойи лоиќи нек ва мањалли мувофиќ ва сахт муно-
сиб ба таври тамсил ва орият, на ба ваљњи сирќа (дуздї) ба кор 
барад. Ин мисраъ ё байти тазмин бояд, ки машњур бошад ва ё 
ишорате ба он бувад, то шунавандаро туњмат ва шубња ба сирќа 
наафтад. Агар шоири тазминкунанда дар аввал ба таври равшан 
ишора ба он кунад, ки чизе аз фалонї шоир тазмин мекунам ё аз 
гуфтаи худ, писандидатар аст. Чунонки Њофизи Шерозї ошкоро 
гуфтааст, ки ба шеъри Камолиддини Исмоил тазмин кардааст:

Гар боварат намешавад аз банда ин сухан,
Аз гуфтаи Камол далеле биёварам:

“Гар барканам дил аз туву бардорам аз ту мењр,
Он мењр бар кї афканам, он дил куљо барам?”

Бадеънигорон бар асоси он ки дар тазмин ишорае ба шоири 
дигар ё шеъри дигаре шуда ё нашуда, онро ба ду навъ бахш на-
мудаанд: тазмини мусаррањ ва тазмини мубњам. Бинобар гуфтаи 
онњо, тазмини мусаррањ он аст, ки дар аснои калом ишорае бо-
шад бар он ки ин шеъри каси дигар аст ва агар зикри он шоир ба 
сарењ биёранд, баѓоят зебо намояд. Тазмини мубњам он аст, ки 
дар аснои сухан аз шоире, ки шеъри ўро тазмин кардаанд, ном на-
баранд. Дар ин навъ шарт он аст, ки шеъре, ки тазмин мекунанд, 
шуњрати тамом дошта бошад, то туњмати сирќа наафтад. Мисол 
Њофизи Шерозї мисраи машњури Саъдии Шерозиро тазмин кар-
даст, ки нек афтодааст:

Њофиз аз љаври ту, њошо ки бигардонад рўй,

“Ман аз он рўз, ки дар банди туам, озодам”.

Дар таърихи адабиёти форсии тољикї ѓазали шоирони пе-
шина ва муосирро тазмин кардан дар ќолибњои тарљеъбанд, му-
хаммас, мусамман ва монанди он ривољи тамом дорад. Чунонки 
шоирони баъдї бар ѓазалиёти Саъдии Шерозї, Њофизи Шерозї, 
Мирзо Абдулќодири Бедил, Соиби Табрезї, Калими Кошонї ва 
дигарон тазмин зиёд намудаанд.

Бадеънигорон ёдовар шудаанд, ки дар тазмин андак дигаргунї 
дар шеъри тазминшаванда зарар намекунад, чунонки асли мис-
раи тазминшуда аз байти машњури Амир Шоњии Сабзворї андак 
дигар аст:

К-ин бодия њамчун ту овора басе дорад;

Аммо ин мисраъ дар байти худи њамин шоир дар ин шакл 
омадааст:

Аз кўйи бутон, Шоњї, кам љў рањи баргаштан,

“К-ин бодия њамчун ў саргашта басе дорад”.

АНВАРИИ АБЕВАРДЇ 
(охири асри ХI – 1187/88)

РЎЗГОРИ ШОИР

Шоири гумноме Анварии Абевардиро дар ќасидасарої 
пайѓамбар хондааст ва гуфтааст:

Дар назм се тан паямбаронанд
Њарчанд ки «лонабия баъдї».
Авсофу ќасидаву ѓазалро
Фирдавсию Анварию Саъдї

ва то имрўз касе ин гуфтаро рад накардааст, зеро њаќиќати 
таърихиро тасдиќ намудааст.

Анварї тахаллуси шоирии ў буда, номаш Авњадуддини 
Алї бинни Муњаммад бинни Исњоќ мебошад. Ў тахминан дар 
охирњои асри XI дар дењаи Баднаи Абевард таваллуд шудааст. 
Аз хусуси он ки вай дар љавониаш илмњои гуногуни замонааш, аз 
љумла мантиќ, мусиќї, њайат, илоњиёт, риёзиёт, табииёт, нуљум, 
њикматро омўхта будааст, худаш маълумот додааст:

Мантиќу мусиќию њайат бидонам андаке,
Ростї, бояд бигўям бонасибу вофирам.
В-аз илоњї он чи тасдиќаш кунад аќли сарењ,
Гар ту тасдиќаш кунї, бар шарњу басташ моњирам.
В-аз риёзї мушкиле чандам ба хилват њал шудаст,
В-андар он љуз воњиб аз тавфиќи кас не ёвирам!
В-аз табиї рамз чанд арчанд бе ташвир нест,
Кашф донам кард, агар њосид набошад нозирам.
Нестам бегона аз аъмолу ањкоми нуљум,
Дар баёни ў баѓоят устоду моњирам.
Чун зи Луќмону Фалотун нестам кам дар њикам,
В-ар њаме бовар надорї, ранља шав, ман њозирам.

Анварї аз рўзгори љавонї, њангоме ки дар мадраса тањсил 
мекардааст, шеър мегуфтааст ва ба шарофати дар гуфтани шеър 
мањорат доштанаш ба дарбори султон Санљари Салљуќї роњ 

ёфтааст ва чанд солеро дар он љо гузаронидааст. Аз шикоятњои 
љонгудози шоир дар шеърњояш, аз он љумла дар ќасидањояш бар-
меояд, ки зиндагии ў дар дарбори султонони давр низ ором ва 
осуда набудааст. Ба гуфтаи вай дар зимистон либоси пўшиданї, 
шаб баъзан равѓани чароѓ, барои навиштан коѓаз надоштааст.

Як шабе, ин њама шаб дар ѓами андешаи он,
К-аз куљо в-аз кию чун касб кунам панљ дирам.

Сабаби дар нодорї ва ќашшоќї умр ба сар бурдани Анварї, 
њатто дар дарбор, ба шахсияти шоир ва забони тезу тунд доштани 
ў ва бо суханњои нешдору ќабењ њаљв гуфтанаш вобастагї дорад. 
Бо истифода аз ин њасудонаш муваффаќ шудаанд, ки дар назди 
султонон ўро бадном кунанд ва ба ин восита лутфу марњамати 
онњоро ба ў камтар намоянд. Анварї гуфта:

Њар балое, ки з-осмон ояд, 
Гарчи бар дигаре ќазо бошад,
Ба замин норасида мегўяд:
«Хонаи Анварї куљо бошад?»

Анварї тахминан дар байни солњои 1187 –1188 вафот кардааст.

МЕРОСИ ШОИР

Анварї шоири соњибдевон мебошад, ки он аз ќасида, ќитъа, 
ѓазал, рубої ва маснавї иборат аст.

Мавзўи асосии шеърњои шоир дар мадњ, шикояти замона, 
накуњиши ањли он, њикмат (мавъиза, насињат), ишќ, њаљв (мутои-
ба, мазаммат), баёни њоли худ мебошад.

Агар шеърро дар ваќташ Носири Хусрав ва дертар Саноии 
Ѓазнавї дар хидмати баёни андешањои динї, фалсафї ва ирфо-
нии хеш ќарор дода бошанд, Анварии Абевардї онро аз аввали 
ба фаъолияти шоирї оѓоз намуданаш ба воситаи таъмини маи-
шати њаррўзаи хеш ва баровардани хост ва эњтиёљоти гуногунаш 
табдил додааст. Ба тарзи дигар, вай шеърро ба нома, талабнома, 
рўзнома ва шоириро ба дабирї як кардааст. Ў дар ќолаби шеър 
аз касе талаби шароб, инъом, шамъ, ќабо, коѓази сафед, пунба ва 
равѓан, масњї ва шолвор, љав, асп карда, аз касе барои ин ва ё он 

рафтораш узр хоста, аз дигаре шукр ва сипосгузорї ва севумиро 
мазаммат намудааст, ба шахсе љавоб додааст ва ѓ. 

 Анварї пас аз сї соли «шеъри ботил» гуфтан дарк намудааст, 
ки он њама мадњу ѓазалу њаљве, ки навиштааст, кори бењуда буда, 
аз рисолати аслии шеъру шоирї дур мебошад. Бинобар ин аз гуф-
тани ѓазалу мадњу њиљо даст мекашад ва мегўяд, ки ѓазалу мадњу 
њиљо аз «шањвату њирсу ѓазаб» сарчашма мегирад ва навиштани 
онњо љафо ба нафс ва ситам ба аќл мебошад. Шоир ќитъае дорад 
дар узлат ва ќаноат ва ќиссаи шеър гуфтани худ.

Дї маро ошиќаке гуфт: «Ѓазал мегўї?»,
Гуфтам: «Аз мадњу њиљо даст биафшондам ман».
Гуфт: «Чун?» Гуфтамаш: «Он њолати гумроњї рафт»,
Њолати рафта дигар боз наёяд зи адам.
Ѓазалу мадњу њиљо њар се бад-он мегуфтам,
Ки маро шањвату њирсу ѓазабе буд ба њам…
Ѓазалу мадњу њиљо гўям, ё Раб, зинњор,
Бас ки бо нафс љафо кардаму бо аќл ситам.

 Анварї ишора ба он намудааст, ки аз ѓазалу мадњу њиљо, 
яъне «шеъри ботил», даст кашидан ва ба шеъри њикмат рў овар-
данаш аз он аст, ки дар замонаи ў на мамдўњи сазовори мадењ ва 
на маъшуќе сазовори ѓазал боќї мондааст:

Хотире чун оташам њасту забоне њамчу об,
Фикрате тезу закое рому табъе бехалал.
Эй дареѓо, нест мамдўње сазовори мадењ
В-эй дареѓо, нест маъшуќе сазовори ѓазал.

Ин дигаргуние, ки дар андеша, њолати равонї ва шеъру шо-
ирии Анварї ба вуљуд омад, танњо ба ў хос набуда, дар бисёре аз 
шоирону нависандагони нимаи дувуми асри XI ва аввалњои асри 
XII ба мушоњида мерасад. Ин гуна инќилоби даруниро пеш аз 
ин Носири Хусрав ва Саноии Ѓазнавї аз сар гузаронида буданд. 
Онњо њам «роњи њикмат», яъне гуфтани «шеъри њикмат»-ро пеш 
гирифта буданд. Ин падидаи адабї аз беќадр шудани сухану су-
ханшинос ва паст гардидани маќоми иљтимоии онњо дар ин дав-
ра – замони њукмронии Ѓазнавиён (999 - 1187), Ќарохониён (999 

- 1141), Салљуќиён (1040 - 1190) ва Хоразмшоњиён (1097 - 1220) ва 
гарм шудани бозори шўхию жожхоию ришљунбонї, масхарагию 
мутрибї, шеъри ботил гувоњї медод. 

 Мавзўи шикоят аз замона ва мазаммати ањли он аз аввал дар 
шеърњои Анварї љой дошт ва ба табиати тунд ва оташмизољии ў 
созгор буд. Аммо бо дигар шудани андеша ва њолати рўњию ра-
вониаш баёни ин мавзўъ бештар гардида, ба масъалаи марказии 
шеърњояш табдил ёфтааст. Ин чиз на танњо дар ќасидаву ќитъа, 
балки њатто дар ѓазалиёти вай низ зуњури тамом дорад ва аз ќавї 
шудани мабдаи иљтимоии шеърњояш шањодат медињад. Аз рўйи 
мушоњида ва мулоњизањои Анварї, агар дар замонњои пеш, рўйи 
замин дар дасти одамї буд, њоло ба ихтиёри деву дад гузаштааст 
ва дар он аз одамї нишоне намондааст. Шоир давраашро «дав-
ри хушксолии дину ќањти дониш» даври беборонї, даври љањлу 
Абўљањлњо, даври номусулмонї номида, афсўс хўрдааст, ки имрўз 
на Салмони Форс асту на њазрати Нўњ, ки ањли замонаро аз куфр 
ва аз њама нопокию олудагињо рањої дињанд.

Рубъи маскун одамиро буд, деву дад гирифт,
Кас намедонад, ки дар офоќ инсоне куљост?
Давр даври хушксоли дину ќањти дониш аст,
Чанд гўї фатњи бобе куву бороне куљост?
Ман туро бинмоям андар њол сад Бўљањли љањл,
Гар мусулмонї ту, таъйин кун, ки Салмоне куљост?
Осмон бехи камол аз хоки олам баркашид,
Ту занах мезан, ки дар ман ганљи пинњоне куљост?
Хокро тўфон агар ѓусле дињад, ваќт омадаст,
Эй дареѓо, доие чун Нўњ, тўфоне куљост?

Шоир аз љаври бедоду зулм «бар нуљуму бар фалак» - сарна-
вишт ва замона лаънат фиристодааст ва гуфтааст:

Агар олам саросар зулм гирад,
Наёбад њеч мазлум аз фалак дод!
Њама зулм аз нуљуму аз фалак дон,
Ки лаънат бар нуљуму бар фалак бод!

Анварї гоње, ваќте ки «љафои гунбади гардон ба пояе» би-
расидааст, ки болотар аз он љое набуд, фурў рехтани сипењрро, 

ки пур аз оташи балост ва дар он љое барои офият намондаасту 
њатто дев низ роњи гурезро мељўяд, орзу намудааст.

Кай бувад ин сипењри њодисазой
Љумла аз якдигар фурў резад?!
Ё чу парвезан аст ў, ки мудом
Бар љањон оташи бало безад.
Дар љањон бўйи офият нагзошт,
Чанд аз ин ранг фитна омезад?!
Барнахезад магар ба дасти ситам,
Ман надонам, к-аз ин чї бархезад!
Менаёрам гурехт, гарна , на ман,
Дев аз ин рўзгор бигрезад.

Яке аз намунањои хуби шеъри Анварии Абевардї ќасидаест, 
ки дар асл «Номаи ањли Хуросон ба хоќони Самарќанд» унвон 
дошта, бо номи «Ашкњои Хуросон» машњур аст ва матлаи он чу-
нин аст:

Бар Самарќанд агар бигзарї, эй боди сањар, 
Номаи ањли Хуросон ба бари хоќон бар.

Ин ќасида, тавре ки шоир гуфтааст, номаи ањли Хуросон ба 
хоќон аст, ки дар Самарќанд менишаст. Шоир он номаро њамчун 
матлаи ранљи тану офати љон, маќтаи дарди дилу хуни љигар, но-
мае, ки дар он оњи азизон раќам гардида, дар њар шиканаш хуни 
шањидон дарљ аст, номае, ки сабки тањрираш аз синаи мазлумон 
хушк ва сатри унвонаш аз дидаи мањрумон тар мебошад ва дили 
шунаванда аз шуниданаш реш ва мардумаки дидааш хун шавад, 
шинос кардааст.

Сипас бо зикри он, ки «њоли Хуросону раоёаш» њеч мумкин 
нест, ки бар хоќон - «Худованди љањон», подшоњи каюмарсбаќову 
кисроадл, манучењрлиќову афредунфар пўшида бошад, ўро ба 
шунидани «ќиссаи ањли Хуросон», «дилафгору љигарсўхтагон» ва 
лутф кардан ба онњо даъват менамояд.

Аз рўйи навиштаи шоир, шарњи ќиссаи ањли Хуросон чунин 
аст, ки ѓузони шум тамоми ањли Хуросонро зеру забар карда, аз 
њар чї хайре, ки дар Эрон буд, чизе намонда, бар бузургони за-

монаву каримони љањон солору мењтар шуда, ањрору аброрро бар 
дари дунон ва дар кафи риндон њайрону њазин ва асиру музтар 
намудаанд. Анварї гуфтааст, ки аз дасти ѓузони лаъим касе шод 
ва аз духтарон духтари бокира љуз дар шиками модараш намонд, 
масљидњо ба пойгоњи сутурон табдил шуданд. Ѓузон нисбат ба му-
сулмонон чунон бадињо ва зулмро раво диданд, ки њеч як «мусул-
мон накунад садяки он бар кофар».

Хабарат њаст, к-аз ин зеру забар шумѓузон
Нест як пай зи Хуросон, ки нашуд зеру забар.
Хабарат њаст, ки аз њар чи дар ў хайре буд,
Дар њама Эрон имрўз намондаст асар. 
Бар бузургони замона шуда хурдон солор,
Бар каримони љањон гашта лаимон мењтар.
Бар дари дунон ањрор њазину њайрон,
Дар кафи риндон аброр асиру музтар.
Шод илло ба дари марг набинї мардум,
Бикр љуз дар шиками мом наёбї духтар.
Масљиди љомеи њар шањр сутуроншонро
Пойгоњест, ки на саќфаш пайдову на дар.
Накунад хутба ба њар шањр ба номи ѓуз, аз он-к
Дар Хуросон на хатиб аст, кунун на минбар.
Куштафарзанди гиромиро гар ногоњон
Бинад, аз бим хурўшид наёрад модар.
Он киро сад рањ ѓуз зар ситаду боз фурўхт,
Дорад он навъ, ки гўйиш харидаст ба зар,
Бар мусулмонон з-он гуна кунанд истихфоф,
Ки мусулмон накунад садяки он бар кофар.
Њаст дар Руму Хито амн мусулмононро,
Нест як зарра саломат ба мусулмонї-дар.

Анварї баъд аз баёни ќиссаи талхи ањли Хуросон дар хитоб 
ба хоќони шоњнажод ва покгуњар хоњиш мекунад, ки дили халќи 
Худойро аз фурўмоя ѓузи шумпайи ѓоратгар фориѓу осуда бисоз, 
мисли он ки порина ба як њамла чунин карда будї. Шоир хоќонро 
ба рањм кардан бар ќавме, ки замоне аз ноз шакар намехўрду 
имрўз ба нони љавин зор аст, бар онњое, ки пеш бистарашон атлас 
буду њоло намад намеёбанд, барои ќавме, ки шабу рўз корашон 

навњагарист, бар он ќавме, ки дар мастурию покдоманї ном ба-
роварда буданду имрўз рањо шудаанд, даъват мекунад.

Анварї кўшиш намудааст, ки хоќонро бо њар роњ ба разм 
ташвиќ намояд. Ў гаштаву баргашта таъкид бар он кардааст, ки 
дареѓ аст, ки Эрон вайрон ва Хуросон ба хокистардон - атлол таб-
дил шавад. Шоир Эронро ба шўразор ва хоќонро ба абри боран-
да монанд карда, аз ў хоњиш намудааст, ки аз лутфи худ кишвари 
Эронро мањрум нагардонад ва пою инони ѓузонро аз ин хок бика-
шад. Вай чашминтизори шунидани хабари хуши фатњи хоќон аз 
гўшаву канори Хуросон мебошад.

Ќисмати боќимондаи ќасидаро муаллиф ба мадњи Бурњониддин 
бахшида, мамдўњро бо њамон сабки маъмули мадењасарої, ки худ 
аз он парњез намуда буд, васф кардааст. Ва бо зикри он, ки вай пар-
вардаи султони љањон Санљар мебошад, мегўяд, ки мардумони Ху-
росон гуфтаанд, ки «ќиссаи мо ба Худованди љањон - хоќон бар».

Анварї ќасидаашро бо зикри умеде иросол мекунанд, ки 
хоќон аз дарди дили халќи љигарсўхта хабар ёбад, бегумон, мисли 
хуршед љањонро бифурўзад ва аз адли худ бар бихўрад. 

Бегумон, халќи љигарсўхтаро дарёбад,
Чун зи дарди дилашон ёбад аз ин гуна хабар.
То љањонро бифурўзад хури гетипаймой,
Аз љањондорї, эй хусрави одил, бар х(в)ар!

 Ќасидаи «Ашкњои Хуросон», тавре ки аз муњтавои он маъ-
лум шуд, аз њамлаи ѓузњои кўчии турк ба Хуросон, ки дар соли 
1153 рух дода буд ва оќибатњои ѓамангези он њикоят мекунад. Ва 
онро њамчун номаи ањли Хуросон ба воситаи вазир Камолиддини 
Мањмуд ба хоќони Самарќанд Рукниддини Мањмуд мефиристад, 
ба умеди он ки вай Хуросон ва ањли онро аз дасти ѓузони истило-
гар озод менамояд. 

ЃАЗАЛИЁТИ АНВАРЇ

Анварї ѓазал бисёр гуфтааст ва он як ќисми асосии девони 
ўро ташкил намудааст.

Мавзўи асосии ѓазалњои ў мавзўи суннатии ин навъи шеър дар 
адабиёти форсии тољикї ишќ аст. Шоир дар яке аз ѓазалњояш ишќу 
ошиќиро шарњ додааст, ки њамон тафсири маъмулї мебошад. 

Ошиќї чист? – Мубтало будан,
Бо ѓаму мењнат ошно будан.
Сипари ханљари бало гаштан,
Њадафи новаки ќазо будан.
Банди маъшуќ чун бибастат пой,
Аз њама бандњо људо будан,
Зери бори балои ў њама умр
Чун сари зулфи ў дуто будан.
Офтоби рухаш чу рух бинмуд,
Пеши ў зарраи њабо будан.
Бо њама мењнате ризо додан
В-аз њама давлате људо будан.
Гар лагадкўби сад љафо бошї,
Њамчунон бар сари вафо будан.
Ишќ агар устухонат ос кунад,
Санги зерини осиё будан.

Дар ѓазалиёти Анварї на танњо мавзўъ, балки лафзу маънї, 
воситањои баён, забон ва сабк низ анъанавї буда, тозагї камтар 
ба назар мерасад. 

Чизи дигаре, ки ѓазалиёти шоирро ба ќасидаву ќитъањои ў 
наз дик гардонидаанд, дар он љо доштани бозтоби вазъи замонаи 
ў мебошад. 

Бидидам љањонро, навое надорад,
Љањон дар љањон ошное надорад.
Бад-ин моњи заррин-ш дар хайма мангар,
Ки дар андарун буриёе надорад.
Ба умре аз он хилвате даст надњад,
Ки берун аз ин хайма љое надорад.
Ба нодир агар бозии рост бозад,
Набошад, ки бо он даѓое надорад.
Наёяд ба санге дар ангушти пое, 
Ки то ў дар ў дасту пое надорад.
Ба машъуќ натвон гирифтан касеро,
Ки то ўст бо кас, вафое надорад.
Бикаш, Анварї, даст аз хони гетї,
Чунин чарбу ширин абое надорад.

 Ин чиз на танњо дар ѓазалњои људогона бевосита инъикос 
гардидааст, балки хубтар ва барљастатар дар чењраи ќањрамони 
ѓиноии ѓазалњои Анварї зоњир гардидааст. Ў ќањрамонашро 
њамранги замона бад, бевафо, љафокор, пурбало, кинакашу сите-
закор медонад. 

Дар кори ту зи дасти замона ѓамї шудам,
Эй чун замона бад, назаре кун ба кори мо.

***
Анварї, аз сари љањон бархез,
Ки на маъшуќаи вафодор аст.

***
Маъшуќа ба ранги рўзгор аст,
Бо гардиши рўзгор ёр аст.
Баргашт чу рўзгору он низ
Навъе зи љафои рўзгор аст.
Бас булаљабу бањонаљўй аст,
Бас кинакашу ситезакор аст.

***
Њар ѓам, ки аз ишќи ёр мебинам,
Аз гардиши рўзгор мебинам.

 Вазъи замона дар ѓазали Анварї гоњо бо баёни њоли муаллиф 
ба њам омадаанд ва он ѓазалњоро аз ин љињат мумтоз гардонида-
анд. Чунончи: 

Зардрўям зи чархи дандонхой,
Тирарўям зи умри мењнатзой.
На умеде, ки сурх дорам рўй,
На навиде, ки тоза дорам рой.
Бо кї гўям, ки њаќќи ман бишнос,
Бо кї гўям, ки банди ман бикшой?!
Аз ќиёсе, ки такягоњи ман аст,
Боз љустам замонаро сару пой.
Равшанам шуд, ки дар басити замин
Некањде наёфарид Худой. 

ПУРСИШ ВА СУПОРИШ

1. Бандубаст ва муњтавои “Калила ва Димна”-и Абулмаолии 
Насруллоњро баён кунед.

2. Муроди нависанда аз овардани њикояти “Шер ва Гов” чист?
3. Омода кардани гузориш дар бораи робитаи "Калила ва Димна"-и 

Абулмаолии Насурллоњ бо "Калила ва Димна"-и Рўдакї.
4. Фаромуз ибни Худодод ба китоби “Самаки Айёр” чї нисбат дорад?
5. Чаро “Самаки Айёр”-ро намунаи барљастаи адабиёти љавонмардии 

форсии тољикї меноманд?
6. Муњтавои достони “Самак ва Ќатрон”-ро наќл кунед.
7. Фењристи шахсиятњои адабии "Самаки Айёр-ро тартиб дињед.
8. Луѓатњои нодири "Самаки Айёр"-ро људо кунед ва шарњ дињед.
9. Мавзўъњои асосии шеъри Анварї кадомњоянд?
10. Муњтавои ќасидаи “Ашкњои Хуросон”-и Анвариро наќл кунед, чанд 

порчаи онро аз бар намоед, вазн ва ќофияњои онро муайян созед.

ТЕСТЊО

1.  Сарчашмаи асосии “Калила ва Димна” кадом аст?
а) “Калила ва Димна”-и Рўдакї.
б) “Калила ва Димна”-и Ибни Муќаффаъ.
в) “Ќобуснома”- и Кайковус.
г) “Калила ва Димна”-и Бањромшоњї.

2.  Фаромуз ибни Худодод ба “Самаки Айёр” чї нисбат дорад?
а) Муаллиф.
б) Тарљумон.
в) Котиб.
г) Љамъкунанда.

3.  Анварї кист?
а) Пайѓамбари баъдї.
б) Донишманд.
в) Мантиќшинос.
г) Шоир.

4.  Номи аслии “Ашкњои Хуросон” чист?
а) “Хуросоннома”.
б) “Ашкнома”.
в) “Самарќанднома”.
г) “Номаи ањли Хуросон ба хоќони Самарќанд”.

ФАРИДУДДИНИ АТТОРИ НИШОПУРЇ
(тахминан 1148/51 – 1219/21)

Фаридуддини Аттори Нишопурї яке аз бузургтарин шо-
ирони сўфї дар адабиёти форсии тољикї мебошад. Мавло-
но Љалолиддини Румї, ки дар кўдакї бо њамроњии падараш ба 
мулоќоти Аттор мушарраф гардида буд, ўро “рўњ”-и адабиёти 
сўфигарї номида, бузургии ўро эътироф намудааст.

Њафт шањри ишќро Аттор гашт,
Мо њанўз андар хами як кўчаем.

Аттор тахминан дар солњои 1148/51 дар дењаи Кадкани на-
здики Нишопур таваллуд ва ба ќавле њангоми ќатли оми ањолии 
Нишопур дар солњои 1219/21 аз дасти сарбозони муѓул кушта шу-
дааст.

Падару модари шоир касоне буданд, ки ба таълимоти 
сўфигарї таваљљуњ доштанд ва писарашонро дар њамин рўњия 
тарбият кардаанд. Аттор аз падар на танњо рўњияи сўфиёнаро, 
балки пешаи ў - дорусозї ва доруфурўшї, яъне атториро низ 
ба мерос гирифтааст. Лафзи “аттор”-ро тахаллуси шоирии хеш 
ќарор доданаш низ аз њамин љост.

Аттор тамоми умр атториро бо шоирї якљо давом додааст. 
Аз хусуси он ки ў баъзе аз асарњояшро дар дорухона оѓоз карда-
аст ва ба охир расондааст, худ мегўяд:

“Мусибатнома”, к-андуњи љањон аст,
“Илоњинома”, к-асрори нињон аст,
Ба дорухона кардам њар ду оѓоз, 
Чї гўям, зуд растам з-ину он боз.

 
Ба гуфтаи ў, аз асарњояш бўйи кулбаи аттор меояд:

Аз он дар шеъри ман асрор ёбанд,
Ки бўй аз кулбаи аттор ёбанд.

Реша доштан дар ањли њунар ва њунарманд будани шоир 
боис бар он шудааст, ки ба шарофати ў ба адабиёти суннатии 

форсии тољикї андешаву эњсосоти мардум ва ањли кўчаву бозор, 
достонњои мардумї, чењрањои мардумї – орифон, девонагон, 
шўридагон, саќќоён, гўрканон, посбонон, пешаварон, гадоён, 
бандагон ва ѓ. ба таври густарда ворид гаштанд.

МЕРОСИ АДАБИИ ШОИР

Фаридуддини Аттори Нишопурї мероси адабии фаровон до-
рад. Худи шоир аз соњиби чил китоб буданаш хабар додааст:

Бидон худро, ки сию дањ кутубро
Нињодам бо тариќи илм асмо.

 
ва аз сенздањтояш ном бурдааст, монанди “Асрорнома”, 
“Илоњинома”, “Мусибатнома”, “Мухторнома”, “Тазкират-ул-
авлиё” ва ѓ. Аз ин миён “Тазкират-ул-авлиё” дар наср буда, боќї 
њама дар назм мебошанд. Асарњои манзуми ў асосан дар ќолаби 
маснавї буда, танњо “Мухторнома” аз маљмўаи рубоиёт иборат 
мебошад. Асарњои дигари ў, ки ба онњо муаллиф бевосита ишо-
ра накардааст, маснавии “Мантиќ-ут-тайр” ва девони шеърњои 
шоир мебошанд.

Мероси шоирро метавон ба ду бахш људо кард:
1. Асарњои сирф назарї, монанди аксари маснавињояш;
2. Асарњои сўфиёнаи њунарї, мисли “Девон”, маснавии “Мантиќ-

ут-тайр”.
Масъалаи асосии њам асарњои назарї ва њам њунарии Аттор 

баёни таълимоти вањдати вуљуд аст. Мувофиќи таълимоти маз-
кур, Худо њаќиќати кул буда, тамоми мављудоти олам партаве 
аз нури он мебошанд. Роњи расидан ба вањдати вуљудро ин шо-
ири сўфї дар бехудї ва фано дидааст ва гуфтааст, ки то инсон 
дар банди худист, худпараст аст. Аз ин сабаб агар мехоњад, ки ба 
вуљуди њаќ – Худо бирасад, бояд фориѓ аз њама вобастагињои дун-
ёи моддї шавад.

Хоњї, ки дар баќои њаќиќї расї ба кул,
Аз њастии маљозии худ шав ба кул фано.

***
То ту дар банди худї, худро бутї,
Бутпарастї аз ту кай зебо бувад?!

***
Мо сўфии сўффаи сафоем,
Бе худ зи худему аз Худоем.

***
Мазњаби Аттор ин љо чист? Аз худ гум шудан,
З-он ки ин љо на љароњат њечу на марњам равост.

Робитаи байни њаќиќати кул ва мављудотро дар адабиёти 
сўфигарї одатан бо тасвирњои рамзии дарёву шабнам (ќатра), 
хуршеду зарра, шамъу парвона ифода кардаанд. Аттор низ аз 
онњо истифода намудааст ва дар ѓазале ин тавр овардааст:

Гум шудам дар худ чунон, к-аз хеш нопайдо шудам,
Шабнаме будам зи дарё, ѓарќа дар дарё шудам.
Сояе будам зи аввал бар замин афтода хор,
Рост, к-он хуршед пайдо гашт, нопайдо шудам.
З-омадан бас бенишону аз шудан бас бехабар,
Гўиё як дам баромад, к-омадам ман ё шудам?
На, мапурс аз ман сухан, зеро ки чун парвонае
Дар фурўѓи рўйи ў пайдои нопайдо шудам.
Дар рањи ишќаш ќадам дарнењ, агар бодонишї,
Лољарам дар ишќ њам нодону њам доно шудам.
Чун њама тан дида мебоист буду кўр гашт,
Ин аљаб бингар, ки чун бинои нобино шудам.
Хок бар фарќам агар як зарра дорам огањї,
То куљост он љо, ки ман саргаштадил он љо шудам.
Чун дили Аттор берун дидам аз њар ду љањон,
Ман зи таъсири дили ў бедилу шайдо шудам.

Аз рўйи таълимоти Аттор, барои расидан ба марњалаи 
вањдати вуљуд марди рањ, ки ба арабї “солик” мегўянд, бояд њафт 
марњаларо тай намояд: талаб, ишќ, маърифат, истиѓно, тавњид, 
њайрат ва фаќру фано. Ин маънї дар маснавии “Мантиќ-ут-тайр” 
нисбат ба дигар асарњои шоир бењтар ва барљастатар ифода гар-
дидааст.

Маснавии мазкур чун анъана аз њамди Худо ва наъти пайѓамбар 
сар шуда, ба он зикри маноќиби чорёр –Абўбакр, Умар, Усмон ва 
Алї низ илова гардидааст. Ќисмати асосии маснавї аз чињилу панљ 

маќолаи људогона иборат буда, дар аксари он маќолањо бар ило-
ваи матлаби аслї чанд њикоят оварда шудааст.

“Мантиќ-ут-тайр” дар хитоб ба Њудњуд оѓоз гардидааст:

Марњабо, ай Њудњуди њодї шуда,
Дар њаќиќат пайки њар водї шуда.
Ай ба сарњадди Сабо сайри ту хуш,
Бо Сулаймон мантиќуттайри ту хуш.

Сипас дар маќолаи аввали он хитоб ба Мусича, Тўтї, Кабк, 
Боз, Дуррољ, Андалеб, Товус, Тазарв, Ќумрї, Фохта ва Њумой ома-
дааст. Дар маќолаи сонї ва баъдї сухан аз он меравад, ки мурѓони 
љањон маљмае карданд ва љумла гуфтанд, ки ин замон дар рўзгор 
нест холї њеч шањр аз шањрёр, бояд подшоњеро талабгорї кунем.

Маљмае карданд мурѓони љањон,
Он чи буданд ошкорову нињон.
Љумла гуфтанд: “Ин замон дар рўзгор
Нест холї њеч шањр аз шањрёр.
Чун бувад, иќлими моро шоњ нест?
Беш аз ин бе шоњ будан роњ нест!
Якдигарро шояд, ар ёрї кунем,
Подшоњеро талабгорї кунем.
З-он ки бе кишвар бувад чун подшоњ,
Назму тартибе намонад дар сипоњ.

Њудњуди тезфањм ва аз баду аз нек, аз тариќат ва њаќиќат огоњ 
хабар медињад, ки подшоње, ки шумо мељўед, дар паси кўњи Ќоф 
аст ва номи ў Симурѓ – султони парандагон аст. Пас шумо агар бо 
ман њамроњ шавед, мањрами он шоњу он даргањ шавед. Лекин роњ 
то даргањи ў дур асту дарё жарфи жарф. Аз ин рў:

Мардуме бояд тамом ин роњро,
Љон фишонад бояд ин даргоњро.
Даст бояд шуст аз љон мардвор,
То тавон гуфтан, ки њастї марди кор.
Љони бе љонон наярзад њеч чиз,
Њамчу мардон барфишон љони азиз.

Гар ту љоне барфишонї мардвор, 
Баски љонон љон кунад бар ту нисор!

Ваќте ки мурѓон аз дурию душвории роњ то султони паран-
дагон -Симурѓ ва шарту шароити он бохабар мешаванд, як-як 
узр пеш меоранд, ки онро “узри ланг”, яъне беасос меномад ва 
Њудњуд ба њар яке аз онњо љавоб мегўяд ва беасос будани узри 
онњоро ба исбот мерасонад. Аввал Булбул, сипас Тўтї, Товус, 
Бат, Кабк, Њумой, Боз, Бутимор, Куф, Саъва ва мурѓони дигар 
сарбасар узрњо гуфтанд. Барои мисол, Булбули шайдо чунин узр 
пеш овардааст:

Ман чунон аз ишќи гул мустаѓраќам,
К-аз вуљуди хеш мањви мутлаќам.
Дар сарам аз ишќи гул савдо бас аст,
З-он ки маъшуќам гули раъно бас аст.
Тоќати Симурѓ н-орад булбуле,
Булбулеро бас бувад ишќи гуле.

Њудњуд ба ў љавоб медињад ва он ин аст:

Њудњудаш гуфт: “Ай ба сурат монда боз,
Беш аз ин дар ишќи раъное маноз!
Ишќи рўйи гул басе хорат нињод,
Коргар шуд бар туву корат нињод.
Гул агарчи њаст бас соњибљамол,
Њусни ў дар њафтае гирад завол.
Ишќи чизе, к-он завол орад падид,
Комилонро з-он малол орад падид.
Хандаи гул гарчи дар хорат кашад, 
Рўзу шаб дар нолаи зорат кашад.
Даргузар аз гул, ки гул њар навбањор
Бар ту механдад, на дар ту, шарм дор!
Гар туро шарме будї, њаргиз ба чашм
Дар рухи гул нангаридї љуз ба хашм!

Пас аз он ки селаи мурѓон узр пеш меоранд ва Њудњуд ба онњо 
љавоб мегўяд, гурўње аз мурѓон ба савол кардан аз Њудњуд оѓоз 
мекунанд аз хусуси нафс, тардид, гунањкорї, дўстии зар, гириф-
тории ишќи маљоз, љондўстї ва тарсидан аз марг, номуродии 

дунё, лофи ишќи њаќ задан ва ѓ. ва љавоби ў мешунаванд ва барои 
рафтан ба сўйи Симурѓ иттифоќ мекунанд ва Њудњудро аз роњи 
ќуръакашї пешвои худ, рањбари худ интихоб менамоянд ва бо ў 
њамчун рањбари худ машварат мекунанд. Њудњуд дар навбати худ 
ба онњо ваъз мегўяд.

Сипас њалли мушкилињои мурѓоне аз љониби Њудњуд баён 
гардидааст, ки њангоми сафар пеш меояд ва ё дар сарашон пайдо 
мешавад. Дар љараёни сафар низ гурўње аз мурѓон узрњо пеш мео-
ранд ва Њудњуд ба онњо љавоб медињад. Ин гуна узр пеш овардану 
савол додан ва љавобњои Симурѓ аз ин баъд њам такрор шудаанд.

Дар ин миён мурѓе савол медињад, ки чанд фарсанг аст ин 
роње, ки ба даргањи Симурѓ мебарад. Дидаи мо сиёњ шуд, роњ пур-
сиёсат ва хавфнок менамояд. Њудњуд љавоб мегўяд:

Гуфт: “Моро њафт водї дар рањ аст,
Чун гузаштї њафт водї, даргањ аст”.

Аттор дар “Мантиќ-ут-тайр” њафт водии сулукро як-як дар 
маќолањои људогона васф намудааст: талаб, ишќ, маърифат, 
истиѓно, тавњид, њайрат ва фаќру фано.

Пас аз он ки мурѓон аз њафт водии сулук бохабар мешаванд, 
ба сўйи Симурѓ огоњона ба роњ мебароянд ва ба кўњи Ќоф мера-
санд ва мебинанд, ки он Симурѓе, ки дар љустуљўяш буданд, худа-
шон њастанд. Мурѓоне, ки пас аз тайи њафт водї ба саломат раси-
данд, сито будаанд. Онњо дар њайрат мемонанд ва надонистанд , 
ки худашон он Симурѓ шудаанд.

Чун нигањ карданд ин сї мурѓ зуд,
Бешак, ин сї мурѓ он Симурѓ буд.
Дар тањайюр љумла саргардон шуданд,
Менадонистанд ин то он шуданд.
Хешро диданд сї мурѓи тамом,
Буд худ Симурѓ сї мурѓи мудом.
Чун сўйи Симурѓ кардандї нигоњ,
Буд худ сї мурѓ дар он љойгоњ.
В-ар ба сўйи хеш кардандї назар,
Буд ин сї мурѓ эшон, он дигар.
В-ар назар бар њар ду кардандї ба њам,

Њар ду як Симурѓ будї бешу кам.
Буд ин як ону он як буд ин,
 Дар њама олам касе нашнуд ин.
Он њама ѓарќи тањайюр монданд,
Бе тафаккур дар тафаккур монданд.
Чун надонистанд њеч аз њеч њол,
Бе зафон карданд аз он њазрат суол.
Кашфи ин сирри ќавї дархостанд,
Њалли моию туї дархостанд.
Бе зафон омад аз он њазрат љавоб,
К-оина-ст он њазрати чун офтоб.
Њар кї ояд, хештан бинад дар ў,
Љону тан њам љону тан бинад дар ў.
Чун шумо – сї мурѓ ин љо омадед, 
Сї дар ин оина пайдо омадед.

Тавре ки аз муњтавои маснавии “Мантиќ-ут-тайр”-и Фари-
дуддини Аттори Нишопурї бармеояд, мавзўи асосии он баёни са-
фари мурѓон – соликони роњи њаќиќат ба даргоњи Симурѓ – рўњи 
мутлаќ, яъне сафари рўњонии инсон аз олами касрат ба олами 
вањдат буда, дар он ѓояи дар роњи расидан ба вањдати вуљуд фано 
бояд шуд, таъкид ёфтааст. Муаллиф ин мавзўъ ва ѓояро ба во-
ситаи рамзу тамсил ва бо фаровон овардани њикоятњои хурду бу-
зург ифода намудааст. 

ПУРСИШ ВА СУПОРИШ

1. Мероси адабии Фаридуддини Аттор аз чї иборат аст? 
Фењристи онро тартиб дињед.

2. Сохтор ва муњтавои маснавии “Мантиќ-ут-тайр”-ро баён ку-
нед. Маводи  намоишї омода созед.

3. Њафт водие, ки мурѓон тай карданд, кадомњоянд? Онњоро 
мухтасар тавсиф намоед.

4. Дар мавзўи  “Мантиќ-ут-тайр”-и Фаридуддини Аттор иншо                 
нависед.

ТЕСТЊО

1.  Чаро Мавлоно Љалолиддини Балхї чунин гуфтааст?

Њафт шањри ишќро Аттор гашт,
Мо њанўз андар хами як кўчаем.

а) Аттор сайёњ буд.
б) Мавлоно сайёњ набуд.
в) Аттор сўфии комил буд.
г) Мавлоно пайрави Аттор буд.

2.  Чаро “Мантиќ-ут-тайр” мегўянд?

а) Дар бораи мурѓон аст.
б) Мурѓон сухан мекунанд.
в) Ќањрамони он мурѓон мебошанд.
г) Сухани мурѓон мантиќ дорад.

3.  Симурѓ чист?

а) Султони парандагон.
б) Сї мурѓе, ки дар охири сафар боќї монда буданд.
в) Мурѓе, ки дар паси кўњи Ќоф лона дорад.
г) Тамсили рўњи мутлаќ.

ХОЌОНИИ ШАРВОНЇ 
 (тахминан 1126 – 1198)

Њеч шоире ба монанди Хоќонии Шарвонї дар фахри худ зиёд 
сухан нагуфтааст ва зиёдаравї њам накардааст. Чунончи:

Нест иќлими суханро бењтар аз ман подшоњ,
Дар љањон мулки сухан рондан мусаллам шуд маро.

***
Ман дар сухан азизи љањонам ба Шарќу Ѓарб,
К-аз Шарќу Ѓарб номи суханвар накутар аст.

***
Сухан гуфтан ба кї хатм аст, медонию мепурсї,
Фалакро бин, ки мегўяд: “Ба Хоќонї, ба Хоќонї”.

***
Шоири муфлиќ манам, хони маонї марост,
Резахури хони ман Унсурию Рўдакї.

”Љањон” ва “Шарќу Ѓарбе”, ки Хоќонї мегўяд, ба маънии 
ќаламрави забони форсии тољикї ва тарафњои олам аст, на ба 
мафњуми имрўзаи љуѓрофї ва сиёсии онњо. Дигар ин ки њаргиз 
сухан гуфтан ба Хоќонї хатм нашуда буд. Баъдан, Рўдакию Ун-
суриро резахўри хони худ хондани ў камоли беинсофї мебошад. 
Низомии Арўзии Самарќандї дар “Чањор маќола” ба куллї ду-
руст гуфтааст, ки ин суханон дар њаќќи соњибќирони шоирон 
Рўдакї аз љоњилию кўдакист. Ин фахри бењуда ва муболиѓаомез 
аз шеъру шоирии худ беш аз њама ба шоирони мадењасарои дар-
бор хос аст ва нишонаи хусумат ва раќобати онњо барои љалби 
таваљљуњи мамдўњ ва ситондани молу зари бештар аз вай мебо-
шад. Дар бораи хусумату раќобати Хоќонї бо бисёре аз шоиро-
ни замонааш, аз љумла бо Рашиди Ватвот ва њатто бо устодаш 
Абулъалои Ганљавї, сухан зиёд аст. 

Хоќонї шахси худписанд ва маѓрур буд. Бо ин њама аз рўйи 
инсоф бояд гуфт, ки ў яке аз шоирони њунарманди њавзаи адабии 
моварои Ќафќоз (Табрез, Мароѓа, Ганља ва ѓ.) буда, тахминан дар 
соли 1126 дар Шарвон таваллуд шуда, дар соли 1198 дар Табрез аз 
олам гузаштааст. Низомии Ганљавї марсияи љонгудозе дар марги 
шоир суруда будааст, ки як байти он чунин мебошад:

Њамегуфтам, ки Хоќонї дареѓогўйи ман бошад, 
Дареѓо, ман шудам охир дареѓогўйи Хоќонї.

Хоќониро падари мискинаш аз љаври айём дар хурдї ба ама-
каш месупорад, бинобар ин ў кўдакї ва љавониашро дар тарби-
яти амакаш, ки яке аз донишмандони замонааш будааст, мегуза-
ронад ва аз вай илмњои сарфу нањв, фалсафа, риёзиёт ва нуљумро 
меомўзад. Аз ин хусус худи шоир чунин гувоњї додааст:

Мискин падарам зи љаври айём
Афканд маро чу Золро Сом.
 Симурѓ намуд ў чу дарњол
Дар зери парам гирифт чун Зол.
Оварда ба кўњи Ќофи дониш,
Парварда маро ба ошёнаш.

Хоќонї шеъру шоириро аз шоири номдори њавзаи моварои 
Ќафќоз Абулъалои Ганљавї омўхта, баъдан ба воситаи вай ба 
хидмати дарбори Шарвоншоњиён медарояд. Барои рањої ёфтан аз 
муњити пур аз биму хатари дарбор ва аз дасти њасудони бадгўяш 
аввал ихтиёри сафари Хуросон мекунад, вале ўро нагузоштаанд.

Чї сабаб сўйи Хуросон шуданам нагзоранд?
Андалебам, ба гулистон шуданам нагзоранд?
Нест бустони Хуросонро чун ман мурѓе,
Мурѓам, овах, суйи бустон шуданам нагзоранд...
Аз хурўсони Хуросон чу мане нест, чї суд,
Ки гањи субњ хурўшон шуданам нагзоранд...
Дарди дил дораму дармон-ш Хуросон, зи сарон
Чун сазад, к-аз пайи дармон шуданам нагзоранд...
Фитна аз ман чї нависад, ки маро донишу дин
Ду раќибанд, ки фаттон шуданам нагзоранд.
Тарси љоњу ѓами љон дораму з-ин њар ду сабаб
Ба Хуросон суйи ихвон шуданам нагзоранд.

Бинобар ин ў ба Ироќ рафтааст. Вале пас аз бозгаштан аз са-
фар зиндонї шудааст ва њабсиёти машњурашро навиштааст.

Шоир дар нињоят ба хулосае омадааст, ки бояд аз мидњати 

шоњон канор биравад, то аз миёни мављи дарёи сиёсат берун ра-
вад ва аз биму бало халос шавад.

Хоќониё, зи мидњати шоњон карон талаб,
То аз миёни мављи сиёсат бурун шавї.

МЕРОСИ ШОИР

Аз Хоќонии Шарвонї “Девон” иборат аз ќасида, ѓазал, 
ќитъа ва рубоиёт, маснавии “Туњфат-ул-Ироќайн” ва “Муншаот” 
(номањо) боќї мондааст.

Навоварї ва тозакорињои шоир дар шеър на дар мадњияњои ў, 
балки бештар дар ќасидањои кўчакаш ба назар мерасад, монанди 
“Харобањои Мадоин” ва ѓ.

Ќасидаи “Харобањои Мадоин”-ро Хоќонї дар соли 1171 
пас аз сафаре навиштааст, ки ба Макка дошт ва дар рафти он 
харобањои ќасри овозадори Сосониёнро дар Мадоин, ки бо 
номи Тољи Кисро машњур буд, дидааст. Ин њамон ќасрест, ки дар 
ваќташ Хусрави Парвизи Сосонї (591- 629) дар пойтахти давлати 
Сосониён - шањри Тайсафун (Тисефун) сохта буд.

Шоир ќасидаашро бо хитоб ба дилу дидаи ибратбин оѓоз  
карда, даъват менамояд, ки айвони Мадоинро бояд њамчун оинаи 
ибрат шинохт:

Њон, эй дили ибратбин, аз дида назар кун, њон,
Айвони Мадоинро оинаи ибрат дон.

Сипас таассуроти ѓамангез ва пур аз њасрату дарду сўзи дилу 
љигари бирён ва дидаи гирёни худро аз харобањои айвони Мадо-
ин бо маънию тасвирњои равшан ва таъсирбахш баён доштааст.

Як рањ зи рањи Даљла манзил ба Мадоин кун
В-аз дида дувум Даљла бар хоки Мадоин рон.
Худ Даљла чунон гиряд, сад Даљлаи хун гўйї,
К-аз гармии хунобаш оташ чакад аз мижгон.
Бинї, ки лаби Даљла чун каф ба дањон орад?
Гўё зи тафи оњаш лаб обила зад чандон.
Аз оташи њасрат бин бирён љигари Даљла,
Худ об шунидастї, к-оташ кунадаш бирён?

Бар Даљла гирї нав-нав в-аз дида закоташ дењ,
Гарчи лаби дарё њаст аз Даљла закотистон.
Гар Даљла даромезад, боди лабу сўзи дил,
Ниме шавад афсурда, ниме шавад оташдон.
То силсилаи айвон бигсаст Мадоинро,
Дар силсила шуд Даљла, чун силсила шуд печон.
Гањ-гањ ба забони ашк овоз дењ айвонро,
То бу, ки ба гўши дил посух шунавї з-айвон.

Хоќонї хонандаи худро ба гирифтани панд аз њар дандонаи 
ќасри Мадоин ташвиќ мекунад ва аз номи он мегўяд, ки эй он ки 
аз хокї, хоки маро бибин ва бар рўйи он ќадам бинењ ва ашке 
биафшон. Мо аз навњаи љуѓд ба дарди сарем, ту аљаб мадор, ки 
дар чамани гетї љуѓд аз пайи булбул асту навња аз пайи илњон. 
Мо боргањи дод будем, ситам бар мо рафт. Ту мегўйї, ки ин айво-
ни фалаквашро кї нагун кардааст: њукми фалаки гардон ё њукми 
фалакгардон?

Дандонаи њар ќасре панде дињадат нав-нав,
Панди сари дандона бишнав зи буни дандон.
Гўяд, ки ту аз хокї, мо хоки туем акнун,
Гоме ду-се бар мо нењ в-ашке ду-се њам бифшон.
Аз навњаи љуѓдалњаќ, моем ба дарди сар,
Аз дида гулобе кун, дарди сари мо биншон.
Оре, ки аљаб дорї, к-андар чамани гетї
Љуѓд аст пайи булбул, навња-ст пайи алњон.
Мо боргањи додем, ин рафт ситам бар мо,
Бар ќасри ситамкорон то худ чї расад хазлон.
Гўйї кї нигун кардаст айвони фалаквашро,
Њукми фалаки гардон ё њукми фалакгардон?
Бар дидаи мо хандї, к-он љо зи чї мегиряд?
Гирянд бар он дида, к-ин љо нашавад гирён.
Не золи Мадоин кам аз пирзани Кўфа,
На њуљраи танги ин камтар зи танўри он.
Донї чї? Мадоинро бо Кўфа баробар нењ,
Аз сина танўре кун в-аз дида талаб тўфон.

Шоир ба хонандаи ќасидааш гўшзад мекунад, ки ин айвону 
даргањи харобазоре, ки мебинед, њамон айвонест, ки аз наќши 
рухи мардуми бисёре, ки ба он љо меомаданд, хоки дараш мо-
нанди Нигористон буд, њамон даргањест, ки Дайлам малики Бо-
билу њинду шањи Туркистон буд, њамон суфаест, ки аз њайбати 
он шери тани шодирвон њамла ба шери фалак карданд, пиндор 
њамон ањдест, ки дар баробари даргоњ ва майдони шоњони сосонї 
аз аспону пилон пиёда мешуданд ва рух ба замин менињоданд, 
таъзим мекарданд.

Ин аст њамон айвон, к-аш наќши рухи мардум
Хоки дари ў будї девори Нигористон.
Ин њаст њамон даргањ, к-ўро зи шањон будї
Дайлам малики Бобил, њинду шањи Туркистон.
Ин њаст њамон суффа, к-аз њайбати ў бурдї
Бар шери фалак њамла шери тани шодирвон.
Пиндор њамон ањд аст, аз дидаи фикрат бин
Дар силсилаи даргањ, дар кавкабаи майдон.
Аз асп пиёда шав, бар наъти замин рух нењ,
Зери пайи пилаш бин, шањмот шуда Нуъмон.
Не-не, ки чу Нуъмон бин – пилафкани шоњонро,
Пилони шабу рўзаш гашта ба пайи даврон.
Эй шањ, паси пил афкан, к-афканда ба шањ пиле,
Шатранљии таќдираш дар мотгањи њирмон.

Валекин афсўс, ки аз њама даргању айвону суфа ва шукўњу 
шавкате, ки буд, имрўз љуз хароба чизе намондаасту замин ба 
љойи май маст аст аз хўрдани хуни дили Нўшервон дар косаи сари 
Њурмуз. Бас панде, ки он гањ бар тољи сараш пайдо буд, имрўз дар 
маѓзи сараш пинњон аст. Њамин тавр Кисрову Парвизу турунљи 
зар ва тараи зарринашон барбод шуда яксару бар хок шуда яксон. 
Шиками хок аз он тољварон обистани љовидон аст. Он мае, ки 
имрўз токи ангур – разбун медињад, хуни дили Ширин асту хуми 
мае, ки дењќон менињад, аз обу гили Парвиз аст. Ин хок чандин 
тани љабборонро фурў хўрдааст, аммо ин гурусначашм њанўз њам 
сер нашудааст. Ин золи сапедабрў ва ин моми сияњпистон – фалак 
аз хуни дили тифлон рухи худ сурх мекунад.

Маст аст замин, зеро хўрдаст ба љойи май
Дар коси сари Њурмуз хуни дили Нўширвон.
Бас панд, ки буд он гањ бар тољи сараш пайдо,
Сад панди нав аст акнун дар маѓзи сараш пинњон.
Кисрову турунљи зар, Парвизу тарай заррин
Барбод шуда яксар, бар хок шуда яксон.
Парвиз ба њар хоне зарринтара густардї,
Кардї зи бисоти зар зарринтараро бустон.
Парвиз кунун гум шуд, з-он гумшуда камтар гў,
Зарринтара ку бар хон, рав камтараку бархон.
Гуфтї, ки куљо рафтанд он тољварон инак,
З-эшон шиками хок аст обистани љовидон.
Бас дер њамезояд обистани хок, оре,
Душвор бувад зодан, нутфа ситадан осон.
Хуни дили Ширин аст он май, ки дињад разбун,
З-обу гили Парвиз аст ин хум, ки нињад дењќон.
Чандин тани љабборон, к-ин хок фурў хўрдаст,
Ин гурусначашм охир њам сер нашуд з-эшон.
Аз хуни дили тифлон сурхоби рух омезад
Ин золи сапедабрў в-ин моми сияњпистон.

Андешањои њасрату дардолуди Хоќонї дар бораи фалаки 
гардон, дигар шудани замону макон, маргу зиндагї дар мисо-
ли ањволи айвони Мадоин ва соњибони он – шоњони сосонї аз 
љумлаи бењтарин бахшњои ќасидаи “Харобањои Мадоин” мебо-
шад ва аз њунари баланди шоир дар гуфтани шеър ба забони фор-
сии тољикї шањодат медињад.

Ќасидаи “Харобањои Мадоин»-ро Хоќонї дар хитоб ба ху-
даш дар бораи бањраи ибрат кардан аз даргањи шоњони сосонї ба 
охир расонда, пас аз ишора ба љањони гузарон гуфтааст, ки њар 
кас аз Макка субња аз гили Њамра мебарад, ў аз Мадоин сабња аз 
гили Салмон хоњад овард. Ин субњаи ў њамин ќасида аст, ки аз 
бањри дили бародарон суруда шудааст.

Хоќонї аз ин даргањ дарюзаи ибрат кун,
То аз дари ту з-ин пас дарюза кунад хоќон.
Имрўз гар аз султон ринде талабад тўша,
Фардо зи дари ринде тўша талабад султон.

Гар зоди рањи Макка туњфа-ст ба њар шањре,
Ту зоди Мадоин бар туњфа зи пайи Шарвон.
Њар кас барад аз Макка субња зи гили Њамза,
Пас, ту зи Мадоин бар субња зи гили Салмон.
Ин бањри басират бин, бе шарбат аз ў магзар,
К-аз шатти чунин бањре лабташна шудан натвон.
Ихвон, ки зи рањ оянд, оранд рањоварде,
Ин ќитъа рањовард аст аз бањри дили ихвон.
Бингар, ки дар ин ќитъа чї сењр њамеронад
Мањтуки мусаббињдил, девонаи оќилљон.

Мавзўи бебаќоии дунё бо бевафоии замона ва ањли он дар 
ќасидањои кўчаки Хоќонии Шарвонї ба њам гирењ хўрдаанд. 
Шоир дар онњо гуфтааст, ки то љањон аст аз љањон ањли вафое, 
некањде, ошное барнахост. Гўиё дар кишвари мо барнамехезад 
вафо. Бевафої имрўз ба дараљаест, ки аз нахустин тухми Одам то 
кунун аз замини мардумї мардумгиёње барнахост.

То љањон аст, аз љањон ањли вафое барнахост,
Некањде барнаёмад, ошное барнахост.
Гўйї андар кишвари мо барнамехезад вафо,
Ё худ андар њафт кишвар њеч љойе барнахост.
Хун ба хун мешўй, к-аз роњат нишоне монда нест,
Худ ба худ месоз, к-аз њамдам вафое барнахост.
Аз мизољи ањли олам мардумї кам љўй, аз он-к
Њаргиз аз кошонаи каргас њумое барнахост.
Боварам кун, к-аз нахустин тухми Одам то кунун
Аз замини мардумї мардумгиёе барнахост...
Аз касу нокас бибур Хоќониосо, к-аз љањон
Њеч соњибдардро соњибдавое барнахост. 

Танќиду мазаммати дунё ва ањли он махсусан дар зуњдиёт ва 
њабсиёти Хоќонї бештар маќом дорад.

Хоќонии Шарвонї асосан гўяндаи шеърњои ѓиної буда, танњо 
як маснавї эљод намудааст бо номи “Туњфат-ул-Ироќайн”, ки 
сафарномаи манзуми ў аз таассуроти сафараш ба шањрњои Мак-
ка, Мадина, Мосул ва Баѓдод мебошад. Дар он тасвири шањрњо, 
касбу кори ањли онњо, суњбатњои шоир бо одамони маъруфи он 
шањрњо дарљ гардидаанд.

“Туњфат-ул-Ироќайн” аз шаш маќола ва хотима иборат буда, 
њар маќолаи он бо тасвири баромадани офтоб ва хитоб ба он сар 
мешавад. Чунончи, Хоќонї дар яке аз он маќолањо, ки бо хитоб 
ба офтоб оѓоз мегардад, аз њоли худ изњори назар намудааст ва 
гила кардааст, ки офтоб бо он ки дояи мењрубон ва маъшуќаи 
ройгони њар кас аст, ба равзани ў ва ѓурфаи чашмаш, ки монан-
даи њалќаи дар ноланда зи дасткўби њар кас ва оњаш њалќа-њалќа 
бар дар аст, наметобад.

Эй дояи мењрубони њар кас,
Маъшуќаи ройгони њар кас...
Он нур, ки бедареѓ борї,
Аз дидаи ман дареѓ дорї...
На њамнафасе нафаскушоям,
На хушсухане њавасзудоям...
Монандаи њалќаи дарам бас
Ноланда зи дасткўби њар кас...
Њаќќо, ки манам чу њалќа бар дар,
Оњам шуда њалќа-њалќа дар бар...
Бар равзани ман натобї аз хашм,
На дар дили ман зи ѓурфаи чашм.
Майли ту ба равзанам чаро нест?
Дар равзанам охир аждањо нест!

”Туњфат-ул-Ироќайн” њамчун як сарчашмаи боэътимод ба-
рои омўхтани таърихи шањрњо, касбу кори сокинонашон, њаёти 
илмї ва адабии давр ва зиндагиномаи худи шоир арзиши адабї 
ва илмї дорад.

Хоќонии Шарвонї дар чанд љойи шеъраш ишора ба он наму-
дааст, ки ў дар гўяндагї шеваи тоза ва тариќи ѓариб дорад: 

Мунсифон устод донандам, ки аз маънию лафз
Шеваи тоза, на расми бостон овардаам.

***
Њаст тариќи ѓариб, ин ки ман овардаам,
Ањли суханро сазад гуфтаи ман пешво.

Баъзењо гумон кардаанд, ки он “шеваи тоза” ва “тариќи 
ѓариб”-и Хоќонї њамон сабки ироќист, ки дар адабиёти фор-
сии тољикї маъмул буд. Аммо аз мутолиа ва баррасии бењтарин 
намунањои мероси шоир равшан бармеояд, ки ў давомдињандаи 
њамон “расми бостон” – суннатњои адабии Абўабдуллоњи Рўдакї, 
хосса Носири Хусрав ва Анварии Абевардї дар ќасидасарої ме-
бошад. Кўшишњои ў барои гуфтани шеър бо ќофияву радифњои 
ноёб, истифодаи санъатњои бадеии лафзие, монанди илтизом, бо 
ду-се матлаъ, нуктапардозињо, истеъмоли луѓат ва таркибњои хос, 
сохтани таркибу иборањои гуногун аз калимањои ноёб ва камис-
теъмол, истифодаи истилоњоти илмњои гуногун ва ѓ. љуз нишонаи 
њунарнамої ва худнамої чизе нест.

САВОЛУ ЉАВОБ

Саволу љавоб санъати бадеиест, ки шоир дар шеър бо савол ва 
љавоб ба он сухан гўяд.Чунонки Абўабдуллоњи Рўдакї кардааст:

Омад бари ман. Кї? Ёр! Кай? Ваќти сањар!
Тарсанда. Зи кї? Зи хасм! Хасмаш кї? Падар!
Додам-ш ду бўса. Бар куљо? Бар лаби тар!
Лаб буд? На. Чї буд? Аќиќ. Чун буд? Чу шакар!

Дар шеърњое, ки ин санъат ба кор рафтааст, шоирон ода-
тан аз калима ва таркибњое мисли “гуфтам”ва”гуфто”, “бигуфт” 
ва “бигуфто”, “савол” ва “љавоб”, “пайѓом” ва “паём” ва ѓайра 
фаровон истифода менамоянд. Чунончи, Низомии Ганљавї дар 
дос тони “Хусрав ва Ширин” њангоми баёни мунозираи Хусрав 
ва Фарњод намунаи олии истифода аз санъати саволу љавобро ни-
шон додааст. 

Нахустин бор гуфташ, к-“Аз куљої?”
Бигуфт: “Аз дори мулки ошної”.
Бигуфт: “Он љо ба санъат дар чї кўшанд?”
Бигуфт: “Андуњ харанду љон фурўшанд”.
Бигуфто: “Љонфурўшї дар адаб нест?”
Бигуфт: Аз ишќбозон ин аљаб нест”.
Бигуфт: “Аз дил шудї ошиќ бад-ин сон?”
Бигуфт: “Аз дил ту мегўйї, ман аз љон”.

Бигуфто: “Ишќи Ширин бар ту чун аст?”
Бигуфт: “Аз љони ширинам фузун аст”.
Бигуфто: “Дил зи мењраш кай кунї пок?”
Бигуфт:”Он гањ, ки бошам хуфта дар хок”...
Бигуфт: “Аз дил људо кун ишќи Ширин”.
Бигуфто: “Чун зиям бе љони ширин?”

Саволу љавоб аз санъатњои дўстдоштаи бисёре аз шоирони 
форсигўй, аз ќабили Фаррухии Сиистонї, Муиззии Самарќандї, 
Њофизи Шерозї, Камоли Хуљандї ва дигарон мебошад. Ин шои-
рон ќасидањои том ва ѓазалњои томе доранд, ки дар онњо ин санъ-
ат аз аввал то охир риоят шудааст. Ба гунаи мисол дар ин ѓазали 
Њофизи Шерозї:

Гуфтам: “Ѓами ту дорам”. Гуфто: “Ѓамат сар ояд”.
Гуфтам, ки: ”Моњи ман шав”. Гуфто:”Агар барояд”.
Гуфтам: “Зи мењрварзон расми вафо биёмўз”.
Гуфто: “Зи хубрўён ин кор камтар ояд”.
Гуфтам, ки: “Бар хаёлат роњи назар бибандам”.
Гуфто, ки: “Шабрав аст ў, аз роњи дигар ояд”.
Гуфтам, ки: ”Бўйи зулфат гумроњи оламам кард”.
Гуфто: “Агар бидонї, њам ўт рањбар ояд”.
Гуфтам: “Хушо њавое, к-аз боѓи хулд хезад”.
Гуфто: “Хунук насиме, к-аз кўйи дилбар ояд”.
Гуфтам, ки: “Нўши лаълат моро ба орзу кушт”.
Гуфто: “Ту бандагї кун, к-ў бандапарвар ояд”.
Гуфтам: “Дили рањимат кай азми сулњ дорад?”
Гуфто: “Магўй бо кас, то ваќти он дарояд”.
Гуфтам: “Замони ишрат дидї, ки чун сар омад?”
Гуфто: “Хамўш, Њофиз, к-ин ѓусса њам сар ояд”.

Бадеънигорон санъати саволу љавобро ба ду навъ ќисмат на-
мудаанд: аввал он ки саволу љавоб бо калимаву таркибњои “гуф-
там (бигуфтам)” ва “гуфто (бигуфто)” ва ё монанд ба онњо бошад 
ва навъи дувум он ки саволу љавоб бидуни онњо воќеъ шавад.

Шоирон дар гузашта ва имрўз аз санъати саволу љавоб ба-
рои баёни эњсосоти саршори худ ва ќањрамонони ѓиної ва шид-
дат бахшидани таъсири суханони худ, њамчунин барои ширинї ва 
лутф дар баён ба кор доштаанд.



262

   НИЗОМИИ ГАНЉАВЇ
(тахминан 1141 – 12 марти 1209)

Монанди он ки пеш ва пас аз 
“Шоњнома”-и Фирдавсї, рубоиёти Хайём 
ва ќасидањои Носири Хусрав маснавињои 
ќањрамонї, рубоиёт ва ќасидањои динию 
ахлоќї бисёр гуфтаанд, вале касе ба пояи 
онњо нарасидааст, њеч шоире низ на пеш 

ва на пас аз “Хамса”-и Низомии Ганљавї 
асаре наофаридааст, ки бо он баробарї би-

кунад. Шоир панљ маснавї – панљ ганљашро, 
барњаќ, “навгул”, “сухани нав”, “њайкале аз 

ќолаби нав”, “дуре аз бањри нав”, “бањори нав”, “сењре дигар”, 
“тозаарўс”, “абёти нав”, “гавњари носуфта”, “кони нав”, “бикро-
ни пардагї”, “тарзи нав”, “навои ѓариб” номидааст ва дар ин 
арзёбињояш њеч дурўѓе нагуфтааст ва заррае зиёдаравї накар-
дааст. Шоир ва суханшиноси бузург Абдуррањмони Љомї, ки се 
аср пас аз вай зиндагї ва эљод кардааст, тасдиќ намудааст, ки “он 
ќадр латоифу даќоиќу њаќоиќ, ки дар китоби “Панљ ганљ” дарљ 
кардааст, касеро муяссар нест, балки маќдури (дар тавони) навъи 
башар нест”.

РЎЗГОРИ ШОИР

Низомии Ганљавї тахминан дар соли 1141 дар шањри Ганља 
– яке аз марказњои ќадимии адабї, илмию фарњангии форсии 
тољикї таваллуд шудааст. Падараш аз ањли фазл ва модараш аз 
“раисањои курд”, аз хонадони саркардагони курд будаанд.

Низомї дар хурдї њам аз падар ва њам аз модари худ мањрум 
гашта, дар тарбияи холаш –бародари модараш мондааст. Шоир 
бо сарпарастии таѓояш забони арабї, Ќуръон, фиќњ, таърих, 
љуѓрофия, фалсафа, мантиќ, адаб, мусиќї, тиб, нуљумро меомўзад 
ва дертар њамчун њаким ном мебарорад.

Низомии Ганљавї агарчи дертар дар насињат ба фарзандаш 
гуфтааст, ки ба касби шоирї мапечад, аммо худ шоирї пеша кар-
да буд ва дар он шуњрати тамом дошт.

Дар шеър мапечу дар фани ў,
Чун акзаби ўст ањсани ў.

З-ин фан маталаб баландномї,
К-он хатм шудаст бар Низомї.

Шуњрати ў дар шоирї ба дараљае буд, ки њокимон ва султоно-
ни давр аз гўшаву канори дуру наздик ўро ба дарборашон мехон-
данд, навиштани ин ва ё он асарро талаб менамуданд, паёму туњфа 
мефиристоданд. Шоир аз зодгоњаш ва маскани доимиаш фаќат як 
бор бо даъвати султони ваќти Ироќ ба Табрез сафар кардаасту 
пас аз се рўз ба Ганља баргаштааст. Низомї дар Ганља шањрбанд 
будан, яъне озод ва ба майлу муроди хеш зистан ва шеър офари-
данро бартар аз дар хидмати дарбор будан донистааст ва ба пи-
сари ягонааш низ гуфтааст, ки аз суњбати подшоњон бипарњезад:

Аз суњбати подшањ бипарњез
Чун пунбаи хушк аз оташи тез.

Аз зиндагии хонаводагии шоир њаминаш маълум аст, ки соли 
1169 њокими ваќти Дарбанд дар ќатори туњфањои дигар ба ў кани-
закеро аз ќабилаи туркони ќибчоќ бо номи Офоќ мефиристад ва 
Низомї бо ин “бути ќибчоќ” хонадор мешавад ва соњиби писаре 
бо номи Муњаммад мегардад. Ваќте ки дар соли 1180 Офоќ вафот 
мекунад, шоир тамоми дарду алам ва њасрат ва муњаббати бузур-
ги худро дар достони “Хусрав ва Ширин” ба ќалам меорад.

Низомии Ганљавї 12 марти соли 1209 дар шањри Ганља вафот 
кардааст.

МЕРОСИ ШОИР

Низомии Ганљавї, пеш аз њама, бо маснавињои панљгонааш, 
ки дертар ба худ унвони умумии “Хамса”-ро гирифтаанд, шуњрат 
дорад. Аммо пеш аз ин ў бо сурудани ѓазал, рубої, ќасида ва 
ќитъа машѓул будааст ва дар поёни умраш аз онњо девоне њам ба 
тартиб даровардааст. Шоир аз девони шеърњояш дар маснавии 
“Лайлї ва Маљнун” ба шодї ёд овардааст:

Рўзе ба муборакию шодї
Будам ба нишоти кайќубодї.
Абруйи њилолиям кушода,
Девони Низомиям нињода.

Дар бораи он ки шеърњои ѓиноии муаллиф дар замонааш 
машњур будаанд ва онњоро дар базмњо месуруданд, худи ў гувоњї 
додааст. Бинобар гуфтаи вай, ваќте ба даргоњи њокими Табрез 
Ќизиларслон њозир шуд, базм дар ављ буд ва дар он ањли созу 
наво ѓазалњояшро замзама мекардаанд.

Бо вуљуди ин девони шеърњои Низомии Ганљавиро ба њеч 
ваљњ наметавон бо “Хамса”-и ў баробар кард. Он тозакорию 
навоварињои шоиронае, ки дар маснавињои шоир њаст, дар ѓазалу 
ќасида, ќитъа ва рубоиёти вай ба назар намерасад.

“ХАМСА” -И НИЗОМЇ

“Хамса”-и Низомии Ганљавї дар асл аз панљ маснавии 
људогона иборат мебошад:

1. “Махзан-ул-асрор”;
2. “Хусрав ва Ширин”;
3. “Лайлї ва Маљнун”;
4. “Њафт пайкар”;
5. “Искандарнома”.

Маснавињои мазкур дар рўзгори муаллифашон зери унвони 
умумии “Хамса” ё “Панљ ганљ” гирд наомада буданд. Гумони 
ѓолиб он аст, ки пас аз он ки дар асри ХIV Амир Хусрави Дењлавї 
ба онњо љавоб менависад, асарњои људогонаву мустаќили Низомї 
њамчун як асари яклухт ва ягона пазируфта мешаванд ва анъанаи 
хамсанависї дар адабиёти форсии тољикї ба расмият медарояд.

1. “МАХЗАН-УЛ-АСРОР”

“Махзан-ул-асрор” маснавии динию ахлоќї ва фалсафї буда, 
дар таърихи 24 рабеъулаввали санаи 572 њиљрї мутобиќ ба 30 сен-
тябри соли 1176 ба итмом расидааст.

Буд њаќиќат зи шумори дуруст
Бисту чорум зи рабеи нахуст.
Аз гањи њиљрат шуда то ин замон
Понсаду њафтоду ду афзун бар он.

“Махзан-ул-асрор” аз оѓози анъанавї дар маснависарої 
(њамд, наът, мадњ ва фаслњои муќаддимотї), бисту ду маќолат ва 
анљоми китоб иборат мебошад. Мавзўи онро худи муаллиф хеле 
даќиќ муайян намудааст ва гуфтааст:

Мояи дарвешию шоњї дар ў,
Махзани асрори илоњї дар ў.

Баёни масъалањои офариниши одам (маќолати аввал), офа-
риниши олам (маќолати савум), эътибори мављудот (маќолати 
шашум), офариниш (маќолати њаштум), намудори охирзамон 
(маќолати дањум) ба мавзўи асрори илоњї, масъалањои тарки 
шууноти (корњои) дунявї (маќолати нуњум), накуњиши ѓафлат 
(маќолати чањордањум), парастишу таљрид (гўшанишинї) 
(маќолати њафтдањум), дар видои манзили хок (маќолати 
дувоздањум), истиќболи охират (маќолати нуздањум) ба мавзўи 
дарвешї, масъалањои адл (маќолати дувум), риояти шоњ бо раият 
(маќолати чањорум) ба мавзўи шоњї дахл дорад. Илова бар ин дар 
маснавии мазкур аз хусуси бевафоии дунё (маќолати ёздањум), 
накуњиши љањон (маќолати сездањум), ваќоњати абнои (бадињои 
ањли) аср (маќолати бистум), накуњиши рашкбарон (маќолати 
понздањум), чобукравї (маќолати шонздањум), накуњиши дурўён 
(маќолати њаждањум), фазилати одамї бар њайвонот (маќолати 
њафтум) ва васфи пирї (маќолати панљум) сухан меравад, ки ба 
мавзўъњои вазъи замона ва ахлоќ вобаста мебошад.

Дар њар маќолат пас аз зикри матлаби аслї њикоят ё достоне 
барои тасдиќ ё таќвияти он оварда мешавад. Аз ин љињат “Махзан-
ул-асрор” маснавии Саноии Ѓазнавї “Њадиќат-ул-њаќиќа”-ро ба 
хотир меорад. Дар бораи он ки ин ду маснавї бо њам иртиботе 
доранд, худи Низомї ишора намудааст.

Нома ду омад зи ду номусгоњ,
Њар ду мусаљљал ба ду Бањромшоњ.
Он заре аз кони куњан рехта
В-ин дуре аз бањри нав ангехта.
Он бадар оварда зи Ѓазнї алам
В-ин зада бар сиккаи румї раќам.
Гарчи дар он сикка сухан чун зар аст,
Сиккаи зарри ман аз он бењтар аст.

Аз ду Бањромшоње, ки муаллифи “Махзан-ул-асрор” ёд 
овардааст, яке Бањромшоњи Ѓазнавист, ки Саної “Њадиќат-ул-
њаќиќа”-ро ба ў бахшидааст ва дигаре Фахриддин Бањромшоњ 
аст, ки маснавии Низомї ба номи ўст.

Шабоњати сохторї ва услубии маснавињои зикршудаи ин ду 
шоир боиси он гардидааст, ки баъзењо “Махзан-ул-асрор”-ро низ 
мисли “Њадиќат-ул-њаќиќа” аз асарњои ирфонї шуморанд. До-
рои мазмунњои сўфиёна будани аксари назирањо ба “Махзан-ул-
асрор” низ дар ин натиљагирї бетаъсир нест. Њол он ки дар асл 
ин тавр нест.

Ѓояи асосии “Махзан-ул-асрор” таъкиди бевафоии дунё ва 
ањли он, намондани адлу инсоф ва мардумї буда, шоир гуфтанист, 
ки адлу инсоф, таќвову парњезро бояд пеш гирифт ва фаромўш 
набояд кард, ки охирзамон њаст.Чунончи:

Давлати дунё кї таманно кунад,
Бо кї вафо кард, ки бо мо кунад?...
Њар вараќе чењраи озодаест,
Њар ќадаме фарќи маликзодаест.

*** 
Кист фалак? Пиршуда бевае.
Чист љањон? Дардзада мевае.
Љумлаи дунё зи куњан то ба нав
Чун гузарандаст, наярзад ба љав.

***
Додгарї шарти љањондорї аст,
Шарти љањон, бин, ки ситамгорї аст.
Њар кї дар ин хона шабе дод кард,
Хонаи фардои худ обод кард.

*** 
Расми ситам нест љањон ёфтан,
Мулк ба инсоф тавон ёфтан....
Мамлакат аз адл шавад пойдор, 
Кори ту аз адли ту гирад ќарор.

***
Чанд, Низомї, дари дунё занї?
Хезу дари дин зан, агар мезанї.

*** 
Тоат кун, рўй битоб аз гуноњ,
То нашавї чун хаљилон узрхоњ.
Њосили дунё чу яке соат аст, 
Тоат кун, к-аз њама бењ тоат аст.

2.“ХУСРАВ ВА ШИРИН”

“Хусрав ва Ширин” дувумин маснавиест, ки Низомии Ганљавї 
эљод намудааст. Ў онро аввали соли 1180 оѓоз карда, охири соли 
1181 ба итмом расонидааст.

Бинобар эътирофи муаллиф, ў њадиси Хусраву Ширинро аз 
таърихи куњансолони ин бум, сухангўйи куњанзоде, ки достонњои 
куњанро ёд дошт, донистааст.

Зи таърихи куњансолони ин бум
Маро ин ганљнома гашта маълум...
Чунин гуфт он сухангўйи куњанзод,
Ки будаш достонњои куњан ёд. 

Вай онро аз ширинтарин достонњои замонњои гузашта ва 
имрўза мешуморад.

Њадиси Хусраву Ширин нињон нест
В-аз он ширинтар, алњаќ, достон нест.

Низомї ишора ба он намудааст, ки Фирдавсї дар “Шоњнома” 
аз достони Хусраву Ширин сухан карда бошад њам, аз баёни ишќи 
Хусраву Ширин сарфи назар кардааст.

Њакиме, к-ин њикоят шарњ кардаст,
Њадиси ишќ аз эшон тарњ кардаст.

Достони “Хусрав ва Ширин”-и Низомї, дарвоќеъ, пеш аз њама 
ба баёни мавзўи ишќи Хусраву Ширин ва дар партави он ба та-
лоши Хусрав барои тољу тахт бахшида шудааст. Хусрави Парвиз 
шахси таърихї буда, соли 591 ба тахт нишастааст. Ин подшоњи 
сосонї, дар њаќиќат, бо номи Ширин зане доштааст ва воќеан 
њам, дар соли 629 аз дасти писараш кушта шудааст. Дар достони 
Низомї њаќиќати таърихї бо њаќиќати бадеї пайванд гардидааст 
ва як ишќномаи наву хонданї ва монданиеро ба вуљуд овардааст.

Достон бо зикри аз Худо фарзанд хостани Њурмуз пури Кисро 
ва таваллуди Хусрави Парвиз оѓоз мегардад. Сипас сухан аз тар-
бият, илмњои адаб, љанг, њисоб ва њикматро омўхтан ва њамчун 
љавони зирак, чолок ва далер ба воя расиданаш меравад.

Хусрав Шопур ном надими хоссе дошт. Ў дар суратгарї ва 
наќќошї устод ва марди љањондидае буд. Рўзе ба Хусрав наќл ме-
кунад, ки шањбонуи бузурги Арманистон Мењинбону бародарзо-
дае дорад бо номи Ширин, ки дар њусну љамол бебадал мебошад 
ва ўро аспи бодпойи шабрангест бо номи Шабдез.

Паридухте, париуззор моње,
Ба зери миќнаа соњибкулоње.
Шабафрўзе чу мањтоби љавонї,
Сияњчашме чу оби зиндагонї.
Кашида ќомате чун нахли симин,
Ду зангї бар сари нахлаш рутабчин.
Зи бас к-овард ёд он нўшлабро,
Дањон пуроби шаккар шуд рутабро.
Ба марвориди дандонњои чун нур
Садафро оби дандон дода аз дур.
Ду шаккар чун аќиќи обдода,
Ду гесу чун каманди тобдода.
Хами гесуш тоб аз дил кашида,
Ба гесу сабзаро бар гил кашида.
Шуда гарм аз насими мушкбезаш
Димоѓи наргиси беморхезаш...
Намак дорад лабаш дар ханда пайваст,
Намак ширин набошад в-они ў њаст.
Ту гўйї биниаш теѓест аз сим,
Ки кард он теѓ себеро ба ду ним...
Муваккал карда бар њар ѓамза ганље,
Занах чун себу ѓабѓаб чун туранље.
Рухаш таќвими анљумро зада роњ,
Фишонда даст бар хуршеду бар моњ.
Ду пистон чун ду симин нори навхез,
Бар он пистон гули бустон дирамрез...
Ба охур баста дорад рањнаварде,
К-аз ў дар так наёбад бод гарде...
Нињода номи он шабранг Шабдез,
Бар ў ошиќтар аз мурѓи шабовез...
На ширинтар зи Ширин халќ дидам,
На чун Шабдез шабранге шунидам.

Хусрав аз ин њикояти Шопур ѓоибона ба Ширин ошиќ мешавад 
ва Шопурро ба талаби Ширин ба кўњистони Арман мефиристад.

Шопур ба Арманистон меравад ва сурати Хусравро дар 
гузаргоњи Ширин мегузорад. Ширин бар он сурат соате чанд 
фурў шуд ва шефтаи он тимсоли рўњонї мегардад. Шопур ба ў аз 
Хусрав ва ошиќ буданаш ба Ширин њикоят мекунад.

Хаёлатро шабе дар хоб дидаст,
Аз он шаб аќлу њуш аз вай рамидаст.
На май нўшад, на бо кас љом гирад,
На шаб хуспад, на рўз ором гирад.
Ба љуз Ширин нахоњад њамнафасро,
Бад-ин талхї мабодо айш касро!

Ширин бо њидояти Шопур аз назди Мењинбону мегурезад ва 
барои дидани Хусрав хабарпурсон роњи Мадоинро пеш мегирад.

Дар ин миён пўлодкоре дирамро бар номи Хусрав сикка зада, 
ба њар шањре мефиристад. Падараш мехоњад барои ин рафтораш 
ўро љазо дињад. Хусрав аз бими падар бо маслињати Бузургумед 
ба мулки Арман мегурезад. Ваќте ки Хусрав ба мулки Арман ме-
расад, Ширин дар Мадоин буд.

Хусрав барои овардани Ширин Шопурро дигар бор ба Ма-
доин фиристод. Дар ин ваќт Хусрав огоњї меёбад, ки падарашро 
куштаанд, бинобар ин ба Мадоин бармегардад ва ба љойи пада-
раш ба тахт менишинад. Вале ў тадриљан адлу додро ба айшу иш-
рат табдил медињад ва њамаро, аз љумла Ширинро фаромўш меку-
над. Яке аз сарлашкарон Бањроми Чўбина шўриш мебардорад ва 
дар номаи пўшидааш мегўяд:

К: “Аз ин кўдак љањондорї наёяд,
Падаркуш подшоњиро нашояд. 
Бар ў як љуръа май њамранги озар
Гиромитар зи хуни сад бародар.
Бибахшад кишваре бо бонги руде,
Зи мулке дўсттар дорад суруде.
Зи гармї рањ ба кори х(в)ад надонад,
Зи хомї њеч неку бад надонад.
Њанўз аз ишќбозї гарму доѓ аст,
Њанўзаш шўри Ширин бар димоѓ аст”.

Хусрав ба паноњи Мењинбону мегурезад ва дар шикоргоњњои 
Муѓон Хусрав ва Ширин бо њам вомехўранд. Ваќте ки Ширин 
Хусравро назди Мењинбону ба мењмонї мебарад, вай Ширин-
ро андарз ва савганд медињад, ки мабодо фирефтаи Хусрав ша-
вад, зеро дар зиндагї љавонони бадмењру бадањд ва бевафо зиёд 
вомехўранд. Мабодо ки:

Чу Вис аз некномї дур гардї,
Ба зиштї дар љањон машњур гардї.
Гар ў моњ аст, мо низ офтобем
В-агар Кайхусрав аст, Афросиёбем.
Паси мардон шудан мардї набошад,
Зан он бењ, к-аш љавонмардї набошад.

Мењинбону маслињат медињад, ки Ширин Хусравро хуб 
бисанљад, зеро мегўяд ў:

Ту худ донї, ки ваќти сарфарозї
Заношўйї бењ аст аз ишќбозї.

Ширин савганд мехўрад, ки ќадами бељо нахоњад нињод:

Ки: “Гар хун гирям аз ишќи љамолаш,
Нахоњам шуд магар љуфти њалолаш”.

Бо розигии Мењинбону онњо ваќташонро бо чавгонбозї, ши-
кор, базм ва афсонагўї мегузаронанд. Рўзњои зиёде дар фасли 
бањор бо хушию хуррамї гузаштанд. 

Чунин фасле бад-ин ошиќнавозї,
Хато бошад, хато бе ишќбозї.

Онњо ба њам бештар унс гирифтанд. Боре Хусрав хост, ки аз 
Ширин ком бистонад.

Шањ аз роњи шикебої гузар кард,
Шикори орзуро тангтар кард.
Сари зулфи гирењгири дилором
Ба даст оварду раст аз дасти айём.

Лабаш бўсиду гуфт: “Эй ман ѓуломат,
Бидењ дона, ки мурѓ омад ба домат...
Ману ту, љуз ману ту кист ин љо?
Њазар кардан зи бањри чист ин љо?..
Ту дилхар бош, то ман љон фурўшам,
Ту соќї бош, то ман бода нўшам.
Шаби васлат лабе пурханда дорам, 
Чароѓи ошної зинда дорам”.

Ширин чунин посух мегўяд:

Љањон ниме зи бањри шодкомист,
Дигар нима зи бањри некномист.
Чї бояд табъро бадром кардан,
Ду некуномро бадном кардан?
Њамон бењтар, ки аз худ шарм дорем,
Бад-ин шарм аз Худо озарм дорем...
Ман он ширин дарахти обдорам,
Ки њам њалвову њам љуллоб дорам.
Нахуст аз ман ќаноат кун ба љуллоб,
Ки њалво њам ту хоњї хўрд, маштоб!

Ширин шарт мегузорад, ки Хусрав бояд мулки подшоњиро ба 
даст орад.

Ту мулки подшоњиро ба даст ор,
Ки ман бошам, агар давлат бувад ёр.

Хусрав бо хотири озурда ба Ширин њасрат мекунад ва мегўяд: 

Ман аввал бас њумоюнбахт будам,
Ки њам бо тољу њам бо тахт будам.
Ба гирди олам овора-м ту кардї,
Чунин бадрўзу бечора-м ту кардї.

Хусрав барои ёрї ба назди ќайсари Рум меравад. Ќайсар 
духтараш Марямро ба Хусрав ба занї медињад ва дар ихтиёри ў 
лашкари бешумореро мегузорад. Хусрав ба Эрон лашкар каши-

да, Бањроми Чўбинаро шикаст медињад ва дубора ба тахт меши-
над. Аммо аз фироќи Ширин азоб мекашад. Ширин низ дар ѓами 
Хусрав месўхт. Шоир њолати равонии Хусравро чунин ба ќалам 
додааст:

Агарчи подшоњї буду ганљаш,
Зи беёрї паёпай буд ранљаш.
Намегўям тараб њосил намекард,
Тараб мекард, лек аз дил намекард.
Гање ќасди набиди хом кардї,
Гање аз гиря май дар љом кардї.
Гање гуфтї ба дил, к: “- Эй дил, чї хоњї
Зи олам? Ошиќї ё подшоњї?
Ки ишќу мамлакат н-ояд ба њам рост,
Аз ин њар ду яке мебоядат хост.

Ширин пас аз сари Мењинбону бар тахти мулки Арман ме-
нишинад, бо адлу дод як сол њукм меронад. Вале ба дарди њаљри 
Хусрав тоб наоварда, мулкро ба мавлое (навкаре) супурда, ба 
Мадоин меояд ва дар ќасри пешинаи худ дар доманакўњи беобу 
дашти хушке маскан мегирад. Хусрав аз тарси Марям танњо таво-
нистааст, ки ба Ширин паёме бифиристад.

Хусрав бо расидани хабари марги Бањроми Чўбина бо иш-
тироки Борбади ромишгари овозадор базм меорояд ва сї лањни 
ўро мешунавад. Пас аз базм Хусрав аз Ширин ба Марям шафоат 
мекунад ва мехоњад, ки ў низ Ширинро азиз дорад ва ба ќаср даъ-
ват намояд. Марям рад мекунад ва мегўяд, ки агар Хусрав чунин 
кунад, худро хоњад кушт:

Туро бифребаду моро кунад дур,
Ту з-ў розї шавї, ман аз ту мањљур.

Хусрав ба талаби Ширин Шопурро ба назди ў мефиристад 
ва хоњиши дидор мекунад. Ширин ба Шопур итоб мекунад ва 
мегўяд: 

Наяфтод он рафиќи бевафоро,
Ки бифристад саломе хушк моро...



273

Чї кард он рањзани хунхораи ман
Љуз оташпорае дар бораи ман?
Ман инак зинда, ў бо ёри дигар
Зи мењр ангехта бозори дигар...
Биё, то каљ нишинам, рост гўям: 
“Чї хорињо, к-аз ў н-омад ба сўям”...
Кунад бо љинси худ њар љинс парвоз,
Кабутар бо кабутар, боз бо боз...
Зи боѓи Рум гул дорї ба хирман,
Макун торољи тахту тољи Арман...
Њазор аз бањри май хўрдан бувад ёр,
Яке аз бањри ѓам хўрдан нигањ дор.

Фарњоди муњандис ва фарзона, ки ўро Ширин бо маслињати 
Шопур барои кандани љўй аз чарогоњ то ќасраш даъват наму-
да буд, дар муддати як моњ корашро анљом медињад. Ширин ба 
дидани Фарњод меояд ва ба ў ба ивази хидматаш чанд гавњари 
шабчароѓ мебахшад. Фарњод онро пеши пойи Ширин меафшо-
над, аз ишќи худ ба ў зорї мекунад. Овозаи ишќи Фарњод ба гўши 
Хусрав мерасад. Хусрав Фарњодро назди худ мехонад ва онњо ба 
њам мунозира мекунанд. Хусрав дар мунозира маѓлуб мешавад.

Чу ољиз гашт Хусрав дар љавобаш,
Наёмад беш пурсидан савобаш.
Ба ёрон гуфт, к-аз хокию обї
Надидам кас бад-ин њозирљавобї.

Ва роњи макру њиларо пеш мегирад. Ў барои озмоиш ба 
Фарњод кандани роњ дар Бесутунро мефармояд ва гумон мекунад, 
ки вай аз уњдааш намебарояд, шартро бой медињад ва аз ишќи 
Ширин даст мекашад. Аммо Фарњод ба кор оѓоз мекунад ва дар 
дили кўњ сурати Ширинро меканад. Овозаи он ба Ширин мерасад 
ва ў барои дидани он ба кўњи Бесутун меравад. Хусрав аз ин огоњ 
мешавад ва таъзиятномаи пур аз танзеро ба Ширин мефиристад. 
Ва роњи халосиро аз Фарњод дар хиёнат мебинад ва ба ў хабари 
бардурўѓеро мерасонад, ки Ширин мурд. Фарњод бо шунидани ин 
хабари шум љон медињад.

Чу афтод ин сухан бар гўши Фарњод,
Зи тоќи кўњ чун кўње дарафтод.

Дар ин миён Марям мемурад. Ширин ба Хусрав ба ин му-
носибат таъзиятномаи ростине мефиристад. Хусрав пас аз марги 
Марям боз ба ёди Ширин шуд. Ширин дар љавоб номаи таънао-
мезе менависад. Хусрав аз ин ранљида ба май менишинад. Рўзе ба 
гўшаш васфи Шакари Исфањонї мерасад ва ў дар таманнои вай 
ба Исфањон меравад ва вайро ба занї мегирад. Ширин боз танњо 
мемонад ва ба Яздони пок ниёиш ва зорї мекунад. Рўзе Хусрав 
бо бањонаи шикор ба сўйи ќасри Ширин меравад ва Ширинро 
мебинад ва сухан мегўяд. Ширин чунин посух медињад: 

Ба даст орї маро чун ѓофилон маст,
Чу гул бўйе кунї, андозї аз даст...
Ду дилбар доштан аз якдилї нест,
Дудил будан тариќи оќилї нест...
Ту аз ишќи ману ман бениёзї,
Ба ман бозї кунї дар ишќбозї?..
Маро аз рўйи ту як ќибла дар пеш,
Туро ќибла њазор аз рўйи ман беш.

Хусрав ба хатои худ иќрор мешавад ва мегўяд, ки ў агарчи бо 
гап бо каси дигар аст, бо дил бо Ширин буд.

Ба тан бо дигаре хурсанд будам,
Зи дил то љон туро дар банд будам...
Агар гоме задам дар комронї,
Љавон будам, чунин бошад љавонї.

Ширин дар посух ба Хусрав бо зикри он ки ўро дар дил сад 
ѓубор аст, мегўяд: 

Њама ваќте туро пиндоштам ёр,
Њама љойе туро хондам вафодор.
Ту њаргиз дар дилам љойе накардї,
Чу дилдорон мудорое накардї...
Зи ту коме надида дар замона,

Шуда тири маломатро нишона...
Бас он, к-аз бањри ту бечора гаштам,
Зи хонумони хеш овора гаштам...
Бинои дўстї бар бод додї,
Магар к-акнун асоси нав нињодї?

Хусрав ноумед бармегардад ва Ширин аз рафтани ў пушай-
мон мешавад. Хусрав хоб мебинад, ки дар боѓе чароѓ дар даст 
гаштааст. Шопур таъбир мегўяд, ки Хусрав ба васли Ширин 
хоњад расид. Хусрав дар шикоргоње базм меорояд, Ширин дар он 
пинњонї иштирок мекунад. Борбад аз номи Хусрав ва Накисои 
чангї аз номи Ширин ѓазал ва суруд мегўянд. Пас аз як њафта 
Хусрав Ширинро ба занї мегирад ва ба Мадоин меорад ва солњо 
бо њам бо хушу хуррамї зиндагї мекунанд. Мамлакат аз адлу 
доди Хусрав обод мешавад.

Хусрав аз Марям писаре дошт бо номи Шерўя, ки онро шоир 
њамчун “фарзанди хом” ва “фарзанди ќаттол” шинос менамояд 
ва мегўяд:

На њар зан зан бувад, њар зода фарзанд,
На њар гул мева орад, њар найе ќанд.

Шерўя ваќте ки таќрибан нуњсола буд, ба Ширин ошиќ ме-
шавад:

Шунидам ман, ки он фарзанди ќаттол
Дар он тифлї, ки будаш ќурби нуњ сол,
Чу Ширинро арўсї буд, мегуфт:
“Ки Ширин кошкї будї маро љуфт”.

Чун Шерўя ба воя расид, падарро дар оташхона гўшанишин 
кард ва шабе ўро њангоми хобаш кушт. Ширин, ки њам дар он 
љо буд, бедор мешавад. Шерўя ўро ба занї хостор мешавад. Ши-
рин се шарт мегузорад: 1. Сўзондани ќасри Хусрав; 2. Куштани 
аспи ў Шабдез; 3. Дафни љасади Хусрав бо шукўњи тамом. Шерўя 
шартњоро ба љо меорад. Ширин пас аз ин бо ханљар синаи худро 
чок карда, дар рўйи дахмаи Хусрав љон медињад. Низомї дар бо-
раи ин њолат гуфтааст:

Зињї Ширину ширин мурдани ў,
Зињї љон додану љон бурдани ў!
Чунин вољиб кунад дар ишќ мурдан,
Ба љонон љон чунин бояд супурдан!
На њар к-ў зан бувад, номард бошад,
Зан он мард аст, к-ў бедард бошад.

Достони ишќи ѓамангез ва пур аз шебу фарози шоњзодаи сосонї 
Хусрави Парвиз ва маликаи Арман Ширин аз оѓоз то ба анљомаш 
хонандаро дар изтироб ва шиддати равонї нигањ медорад:

Дар ин афсона шарт аст ашк рондан,
Гулобе талх бар Ширин фишондан.

ва дар як замону макон дар се сатњи гуногун – поин, миёна 
ва боло мегузарад ва дар њамаи он сатњњо рўйи ду нуктаи асосї 
гаштаву баргашта таъкид менамояд: 1. Ишќ дард аст, ранљ аст, 
мусибат аст, фољиа аст; 2. Мамлакат ба адл (доду дињиш) ва до-
ниш побарљост.

Низомї тавонистааст, ки дар чањорчўби достони ишќу 
муњаббати Хусрав ва Ширин чењрањои адабии амиќ ва барљастаеро 
бо тамоми мураккабї ва тазодњои олами љисмонї ва рўњониашон 
биофарад, монанди Хусрави Парвиз, Ширин, Фарњод ва дигарон.

Дар достони “Хусрав ва Ширин”-и Низомї њар типи одамї 
дар се чењра ва дараља намудор шудааст.Чунончи:

1. Маъшуќа – Ширин, Марям, Шакар.
2. Ошиќ – Фарњод, Хусрав, Шерўя.
3. Шоњ – Ширин, Хусрав, Бањроми Чўбина.
Ширин ќањрамони марказї ва дўстдоштании Низомї буда, 

аз њама љињатњо: њусн, аќлу фаросат, одаму одамгарї, мењру 
муњаббат, дўстию рафоќат, рафтору гуфтор њамто надорад. На 
Марям ва на Шакар аз њеч љињат бо ў баробар намешаванд. Ши-
рин сурати зебо, чобукї, далерї ва хушсухании Хусравро дида, 
ба ў дил мебандад ва то ба охир ба вай сарфи назар аз њама 
булњавасї, ноустуворї ва бевафоињояш содиќ мемонад ва кўшиш 
мекунад, ки ошиќашро ба роњи рост њидоят намояд. Танњо ваќте 
ки Хусрав тамоми хатоњои худро дарк мекунад ва ба гардан ме-
гирад, онњо ба њам мерасанд. Вале афсўс, ки ба касофати Шерўя 

касе, ки дўсташ медошт, кушта мешаваду худро мекушад ва бо 
њамин мењру муњаббати поку беолоиши худ нисбат ба Хусрав, но-
мус, номи неку шарафи худро нигоњ медорад.

Шахси дигаре, ки дар миёни ќањрамонони “Хусрав ва Ширин” 
бо тасвири Ширин наздикї ва монандї дорад, Фарњод аст. Ў њам 
мисли Ширин каси боаќлу њуш, бофаросат, донишманд, поктинат, 
содиќ мебошад. Ќавлаш аз амалаш фарќ намекунад. Вай омода 
аст, ки барои Ширин худашро ќурбон намояд. Ишќи Ширин ўро 
аз озмоишњои сангине мегузаронад. Фарњод ба дараљае ба Ширин 
мењр баста буд, ки ваќте хабари бардурўѓи марги Ширинро мешу-
навад, њалок мешавад. Чењраи Фарњоди ошиќ дар мунозирае, ки бо 
Хусрав дошт, ба хубї ва тамомї ошкор гардидааст.

Шахсияти Хусрав басо мураккаб ва пурзиддият аст. Ў гоњ 
њамчун љавонмарди хушсурату хушсират, тануманд, далеру чо-
лок, зирак, закї, суханвар, боадаб ва бодониш, гоње њамчун шах-
си ишратпараст, худписанд, бокибру ѓурур, танпарвар, булњавас, 
беирода, тарсуву сабукфикр, шоњзодаи бемасъулият тасвир шуда-
аст. Хусрав, ки ошиќи зори Ширин буд, аввал ба Марям ва баъд 
бо Шакари Исфањонї хонадор мешавад. Мулки подшоњиро гу-
зошта роњи гурезро пеш мегирад ва аз шоњони кишварњои бегона 
ёрї мепурсад. Агар талабу талќини пайвастаи Ширин намебуд, 
Хусрав аз нишасти маю ишрат даст намекашид ва аз пайи тахту 
тољи хеш намешуд ва роњи адлу додро пеш намегирифт.

3.“ЛАЙЛЇ ВА МАЉНУН” 

Навиштани достони “Лайлї ва Маљнун”-ро аз Низомии 
Ганљавї, ки он ваќт њамчун муаллифи маснавии динию ахлоќї 
ва фалсафии “Махзан-ул-асрор” ва достони “Хусрав ва Ширин” 
ном бароварда буд, њокими ваќти Шарвон хоњиш намудааст.

Вале шоир ба сабаби танг будани чањорчўби афсонаи Лай-
лию Маљнун, дур будани тафсири нишот аз он ва сухани барањна 
буданаш дар эљоди он дудила будааст.

Лекин чї кунам њаво дуранг аст,
Андеша фароху сина танг аст.
Дањлези фасона чун бувад танг,
Гардад сухан аз шуд-омадан ланг.
Майдони сухан фарох бояд,
То табъ саворие намояд.

Баъдан бо исрори фарзандаш Муњаммад ба таълифи он сар ме-
кунад ва дар зарфи камтар аз чањор моњ дар таърихи 30 раљаби санаи 
584 њиљрї мутобиќ ба 24 сентябри соли 1188 ба итмом мерасонад.

Ин чор њазор байт аксар
Шуд гуфта ба чор моњ камтар,
Гар шуѓли дигар њаром будї,
Дар чорда шаб тамом будї.

Ќиссаи Лайлию Маљнун пеш аз Низомї дар шакли парокан-
да ва пора-пора дар манбаъњои гуногуни адабї ва таърихї вуљуд 
дошт. Шоир нахустин касест, ки бо офаридани достони “Лайлї 
ва Маљнун” онро дар ќолиби муайян ва ягона рехт, ба он тафсири 
худро дод, рўњи худро дамид ва аз маводи арабї асаре офарид, ки 
моли адабиёти форсии тољикї гардид ва дар замонаи муаллиф ва 
асрњои баъдї шуњрати беандоза ёфт.

Аз рўйи ривояти Низомї, бузургворе аз мулки Араб дар та-
лаби фарзанд буд, ў писар меёбад ва номашро Ќайс мемонад. 
Вайро ба мактаб медињад. Дар он љо офатнарасида духтари хубе 
бо номи Лайлї мехонд. Онњо ба њам дил медињанд. Ќайси беса-
бру тањаммул аз ишќи Лайлї њолате дошт, ки атрофиёнаш ўро ба 
љунунї бадном мекунанд ва ба ў лаќаби Маљнун, яъне девонаро 
медињанд. Падараш ба Маљнун панди судманд медињад, лекин он 
ба вай асар намекунад.

Панд арчи њазор судманд аст,
Чун ишќ бувад, чї љойи панд аст!

Падари Маљнун ба хостгории Лайлї меравад, аммо љавоби 
рад мегирад. Падари Лайлї бадромї, бадкомї ва девона-
гии Маљнунро бањона мекунад ва мегўяд, ки девона њарифи 
(њамнишини) мо нашояд. Вай ба падари Маљнун маслињат 
медињад, ки писарашро аввал ба дуо инояте кунад, саломат гар-
донад ва баъд аз пайи хостгории Лайлї шавад.

Фарзанди ту њаст гарчи бадром,
Фаррух набувад, чу њаст бадном.
Девонагие њаменамояд,
Девона њарифи мо нашояд.

Аввал ба дуо инояте кун
В-он гањ зи вафо њикояте кун!
То ў нашавад дурустгавњар,
Ин ќисса нагуфтан аст бењтар.

Падари Маљнун ўро ба зиёрати хонаи Каъба мебарад. 
Њангоми зиёрат Маљнун ба љойи талаби растан аз њалќаи ѓам, 
расидан ба растагорї ва озод шудан аз балои ишќ аз Худо талаб 
мекунад, ки аз ишќ ўро ба ѓояте расонад ва њар лањза майли зиёд-
таре ба Лайлї дињад.

Маљнун чу њадиси ишќ бишнид,
Аввал бигирист, пас бихандид.
Аз љой чу мори њалќа барљаст,
Дар њалќаи зулфи Каъба зад даст...
Ё раб, ба худоии худоит
В-он гањ ба камоли подшоит,
К-аз ишќ ба ѓояте расонам,
К-ў монад, агарчи ман намонам.
Аз чашмаи ишќ дењ маро нур
В-ин сурма макун зи чашми ман дур.
Гарчи зи шароби ишќ мастам,
Ошиќтар аз ин кунам, ки њастам!
Гўянд, ки: “Хў зи ишќ во кун,
Лайлиталабї зи дил рањо кун!”
Ё раб, ту маро ба рўйи Лайлї
Њар лањза бидењ зиёд майле.

Њамќабилањои Лайлї аз ишќи Маљнун ор карда, ќасди куш-
тани ў мекунанд. Аз ин падари Маљнун огоњї меёбад ва ба писа-
раш панд медињад. Маљнун дар љавоби падар мегўяд: 

Даргоњи ту ќиблаи суљудам,
Зинда ба вуљуди ту вуљудам.
Хоњам, ки њамеша зинда монї,
Худ бе ту мабод зиндагонї!
З-ин панд хазинае, ки додї,
Бар сўхта марњаме нињодї.

Лекин чї кунам мани сияњрўй?
К-афтода ба худ наям дар ин кўй.
З-ин рањ, ки на бар ќарори хешам,
Донї, на ба ихтиёри хешам.
Ман баставу бандам оњанин аст,
Тадбир чї суд, ќисмат ин аст!

Дар дашту биёбон Маљнун ба амир Навфал вомехўрад, Нав-
фал аз ќиссаи ишќи Маљнун огоњї меёбад ва ваъдаи расонидани 
ёриро ба ў медињад, бо ќабилаи Лайлї љанг мекунад. Аз љониби 
ќабилаи Лайлї ба муќобили Навфал дар љанг иштирок доштани 
Маљнун ва ба ёрии лашкари худ шитофтани њамќабилањои Лайлї 
Навфалро ба сулњ водор месозад. Аммо кинояи Маљнун Навфал-
ро маљбур мекунад, ки ў дубора ба љанги зидди ќабилаи Лайлї 
бархезад ва пирўзї ба даст биёрад. Вале якравии падари Лайлї 
имкон намедињад, ки Маљнун ва Лайлї ба њам расанд. Падари 
Лайлї куштани ў ва пеши саг афканданашро авлотар аз расида-
наш ба Маљнун медонад ва мегўяд:

Аммо надињам ба дев фарзанд,
Девона ба банд бењ, ки дар банд...
Буррам сари он арўси чун моњ,
Дар пеши саг афканам дар ин роњ,
То боз рањам зи ному нангаш,
Озод шавам зи сулњу љангаш!
Фарзанди маро аз ин тањаккум
Саг бењ, ки хурад, на девмардум.

Лайлиро ба Ибни Салом медињанд, аммо Лайлї ба вай сар 
намефурорад.

Лайлиш тапончае чунон зад,
К-афтод ба сони мурда бех(в)ад.

Маљнун аз шавњар кардани Лайлї огоњї меёбад ва аз бевафо-
ии Лайлї шикоят мекунад. Аз Лайлї ба ў номае мерасад, ки дар 
он аз вафодорї ва покдоманиаш сухан мерафт. Лайлї дар нома-
аш ба Маљнун аз љумла чунин хитоб кардааст:

К-ин нома, ки њаст чун паранде 
Аз ѓамзадае ба дардманде,
Яъне зи мани њисорбаста
Наздики ту, эй ќафасшикаста.
Эй ёри ќадимањд чунї?
В-эй Мањдии њафт мањд, чунї?
Эй хозини ганљи ошної,
Ишќ аз ту гирифта рўшної.
Эй хуни ту дода кўњро ранг,
Сокин шуда чун аќиќ дар санг.
Эй чашмаи Хизр дар сиёњї,
Парвонаи шамъи субњгоњї.
Эй аз ту фитода дар љањон шўр,
Гўре ду-се карда мўниси гўр.
Эй захмгањи маломати ман,
Њамќофилаи ќиёмати ман.
Эй рањм накарда бар тани хеш
В-оташ зада-бар ба хирмани хеш.

 Маљнун низ номаи љавобї мефиристад. Онњо дар ќароргоњи 
миъод (љойи ваъдагї)ба њам мулоќот мекунанд, аммо ба њам наз-
дик намешаванд, дањ гом дуртар меистанд. Лайлї мегўяд: 

Гар з-он ки ба шўй дил надодам,
Охир, на чунон њаромзодам.
З-ин беш ќадам задан њалок аст,
Дар мазњаби ишќ айбнок аст.

Маљнун боз ба сањрову биёбон бармегардад, Лайлї бемор ме-
шавад ва мемурад. Маљнун ба турбати Лайлї меравад ва дар он 
љо љон медињад.

Ноланда зи рўйи дарднокї
Омад суйи он арўси хокї.
Дар њалќаи он њазира афтод,
Киштиш дар оби тира афтод.
Ѓалтид чу мўри хастакарда,
Печид чу мори захмх(в)арда.

Байте ду-се зор-зор бархонд,
Ашке ду-се талх-талх бифшонд.
Бардошт ба сўйи осмон даст,
Ангушт гушоду дида барбаст,
К: “- Эй холиќи њар чї офарида-ст,
Савганд, ба њар чї баргузида-ст!
К-аз мењнати хеш ворањонам,
Дар њазрати ёри худ расонам.
Озод кунам зи сахтљонї
В-обод кунам ба сахтронї”.
Ин гуфту нињод бар замин сар
В-он турбати ў гирифт дар бар.
Чун турбати дўст дар бар овард,
“Ё дўст!” бигуфту љон баровард.

Тавре ки дидем, мавзўи асосии “Лайлї ва Маљнун”-и Низомї 
баёни достони ишќи ѓамангези Лайлї ва Маљнун буда, шоир ба 
воситаи он њаќиќатеро тасдиќ мекунад, ки ишќи пок дарду ѓам 
аст ва барои он ки ин ишќ зуњури тамом дошта бошад, муњити 
муносиб ва созгоре лозим аст. Вагарна оќибати он мисли достони 
ишќи Лайлию Маљнун ѓамангез хоњад буд.

Маљнун дар тасвири Низомї аз барљастатарин чењрањои ада-
бии адабиёти форсии тољикї ба шумор меравад. Маљнун на танњо 
содиќтарин ва бовафотарин инсони ошиќ аст, балки ў шоир, су-
рудхон, гуманист, сўфї ва файласуфи бузург мебошад. Афсўс, 
ки замона љойи ин гуна шахсиятњои барљаста ва фавќулода на-
буд, бинобар ин ў аз љомеаи инсонї дурї гузида, рў ба сањро 
меорад ва бо њайвонњои вањшї унс мегирад. Ин канорагирї ва 
гўшанишинии Маљнун эътирозест ба замонаи номусоид, ба замо-
нае, ки ишќи поки ўро ќурбони хурофот ва љањолати хонаводагї 
ва ќабилагї месозад ва оќибат мањкум ба марг менамояд.

Маљнун ошиќи ишќи њаќиќист, на маљозї. Дурусташ ў аз 
мартабаи ишќи маљозї ба ишќи њаќиќї расидааст. Вай ба ин нук-
та дар љавоб ба ошиќ ва шоир Саломи Баѓдодї таъкид намудааст. 
Маљнун мегўяд:

Бо ман ту нагунљї андар ин пўст,
Ман худкушаму ту хештандўст.

Ман банди ќабои худ кунам суст,
Ту бо дигаре камар кунї чуст.
Ман бутшикану ту бутпарастї,
Бо ман-т хатост њамнишастї.
Ман бастаи худ фишонам аз дўш,
Ту бо дигаре шавї њамоѓўш...
Аз шањвати узрњои хокї
Маъсум шуда ба ѓусли покї.
З-олоиши нафс бозраста,
Бозори њавои худ шикаста.
Ишќ аст хулосаи вуљудам,
Ишќ оташ гашту ман чу удам.
Ишќ омаду хос кард хона,
Ман рахт кашидам аз миёна.
Бо њастии ман, ки дар шумор аст,
Ман нестам, он чи њаст, ёр аст.

Лайлї дар тасвири Низомї духтарест, ки дар зебої бењамто 
ва ороста чу моње, аммо пойбанди хости падар, урфу одатњои 
ќабилаи хеш мебошад. Ў агарчи монанди Маљнун дар рафтор ва 
гуфтори худ мустаќил нест, вале аз ѓаму ѓусса дарун-дарун мисли 
шамъ месўхт ва танњо гоње аз беќарории худ хабар медод.

Лайлї, ки чароѓи дилбарон буд,
Ранљи худу ганљи дигарон буд.
Ганље, ки кашида буд море
Аз њалќа ба гирди ў њисоре.
Гарчи гуњари гаронбањо буд,
Чун мањ ба дањони аждањо буд.
Мезист дар он шиканљаи танг
Чун донаи лаъл дар дили санг.
Шўяш њама рўз пос медошт,
Мехўрд ѓаму сипос медошт.
Дар суњбати ў бути паризод
Монанди парї ба банди пўлод.
Мекард ба чобукї шикебе,
Медод фиребро фиребе.
То шўй бараш набуд, нолид,
Чун шўй расид, дида молид...

Мехост, к-аз он ѓам ошкоро 
Гиряд нафасе, надошт ёро...
Аз њашмати шўю шарми хешон
Мебуд чу зулфи худ парешон...
Месўхт дар оташи људої,
Не дуд дар ў, на рўшної.

Вай бо њар роњ кўшиш мекард, ки бо ошиќаш вохўрад, рози 
дил гўяд ва ба дидораш комёб гардад, вале на њамеша барояш 
чунин имконият муяссар мешуд. Рўзе ў бо бањонае бо дугонањояш 
ба нахлистон меравад, аммо маќсади асосиаш дар паноњї раси-
дан ба дидори ёри ѓариби хеш буд.

Не-не, ѓаразаш аз ин сухун буд,
Не сурхгулу на сарвбун буд.
Будаш ѓараз он ки дар паноњї
Чун сўхтагон барорад оње.
Ёбад зи насими гулситоне
Аз ёри ѓариби худ нишоне.

Лайлї агарчи бинобар хости падар маљбуран ба никоњи Ибни 
Салом даромад, аммо исматашро нигоњ дошт ва ба Ибни Салом 
тањдид намуд, ки агар бори дигар дар талаби ком бардоштан аз 
ў шавад ва њатто бо теѓ хунашро бирезад, ба вай таслим нахоњад 
шуд.

Гуфт: “Ар дигар ин амал намої,
Аз хештану зи ман барої,
К-аз ман ѓарази ту барнахезад,
Гар теѓи ту хуни ман бирезад».

Лайлии дар ишќи Маљнун содиќ ва вафодор дар лањзањои во-
пасини умраш ба модари мењрубонаш њасрат мекунад ва мегўяд:

Хун мехурам, ин чї мењрубонист?!
Љон меканам, ин чї зиндагонист?!

Ва васият мекунад, ки тани бељони ўро, ки аз дурии дўст мур-
дааст, шањид шудааст ва арўси ноком аст, арўсвор ороста кунад 



285

ва бо кафани хунин бигўронад, то ормонњои ношикастаашро 
бишканад.

К-он лањза, ки љон супурда бошам
В-аз дурии дўст мурда бошам,
Сурма-м зи ѓубори дўст баркаш,
Нилам зи ниёзи дўст даркаш.
Фарќам зи гулоби ашк тар кун,
Атрам зи шамомаи љигар кун.
Барбанд њанутам аз гули зард,
Кофур фишонам аз дами сард.
Хун кун кафанам, ки ман шањидам!
То бошад ранги рўзи идам.
Ороста кун арўсворам,
Биспор ба хоки пардадорам.

Лайлї дар дами вопасини умри пурѓаму дардаш аз модари 
мењрубону дилсўзаш хоњиш мекунад, ки овораи ў – Маљнунро, 
ки тамоми умр азизвораш нигоњ медошт, азиз дорад, ба хорї 
нигоњ накунад ва бигўяд, ки Лайлї аз мењри ту тан ба хок дод, 
дар ошиќии ту содиќї кард ва љон дар сари ишќу ошиќї кард ва 
бо ишќи ту аз љањон бурун рафт.

Овораи ман чу гардад огоњ,
К-овора шудам ман аз ватангоњ,
Донам, ки зи роњи сўгворї
Ояд ба саломи ин аморї...
Аз бањри Худо накуш дорї,
Дар вай накунї назар ба хорї.
Ман доштаам азизвораш,
Ту низ чу ман азиз дораш.
Гў: “Лайлї аз ин сарои дилгир
Он лањза, ки медарид занљир,
Аз мењри ту тан ба хок медод,
Бар ёди ту љони пок медод,
Дар ошиќии ту содиќї кард,
Љон дар сари ишќу ошиќї кард.
Ањвол чї пурсиям, ки чун рафт?
Бо ишќи ту аз љањон бурун рафт”.

Лайлї ба шарофати њунари волои Низомии Ганљавї ба 
чењрањои мондагори на танњо адабиёти форсии тољикї, балки 
адабиёти умумиљањонї табдил ёфтааст. 

Ду чењраи дигаре, ки достони “Лайлї ва Маљнун”-и Низо-
миро хотирмон кардаанд, чењрањои падари ѓамхори Маљнун ва 
модари мењрубони Лайлї мебошанд. Онњо рамзи мењри бузурги 
падарию модарї ба фарзанд мебошанд. Агар модари Лайлї бар 
хилофи падараш мањрами рози тамоми дарду ранљњои пинњониву 
ошкорои ўст, падари Маљнун тамоми чораву тадбирњои зару-
риро мебинад, ки ба дарди ишќи фарзандаш даво ёбад. Маљнун 
падарашро ёру ёвари худ, фарёдраси худ, неруи дили худ, усто-
ди тариќат ва ѓамхори њаќиќати худ, насињатгари худ меномад 
ва ваќте ки хабари марги ўро аз забони шикорие мешунавад, 
нолањои љигарсўзе мекунад ва худро фавран ба сари турбати па-
дар мерасонад. Низомї бо баёни њолати Маљнун пас аз шунидани 
хабари марги падараш ва суханњое, ки ў дар њаќќи вай мегўяд, 
чењраи падари Маљнунро барљаста сохтааст. 

Маљнун зи навои он каљоњанг
Нолиду хамид рост чун чанг.
Худро зи дареѓ бар замин зад,
Бисёр тапонча бар љабин зад.
З-орому ќарор гашт холї,
То гўри падар давид њолї.
Чун шўшаи турбати падар дид,
Алмоси шикаста дар љигар дид.
Бар турбаташ уфтод бењуш,
Бигрифташ чун љигар дар оѓўш...
Гуфт: “Эй падар, эй падар, куљої?
К-афсар ба писар наменамої?
Эй ѓамхури ман, куљот љўям?
Темори ѓами ту бо кї гўям?
Ту беписарї салоњ дидї,
З-он рўй ба хок даркашидї?!
Ман бепадарї надида будам,
Талх аст кунун, ки озмудам.
Фарёд, ки дурам аз ту, фарёд!
Фарёдрасе на љуз ту бар ёд!
Ёрам ту будию ёварам ту,

Неруйи дили диловарам ту.
Устоди тариќатам ту будї, 
Ѓамхори њаќиќатам ту будї...
Фарёд барояд аз нињодам,
К-ояд зи насињати ту ёдам...
Ман карда дуруштию ту нармї,
Аз ман њама сардї, аз ту гармї.
Лафзе ба муроди ту нагуфтам,
Як шаб ба канори ту нахуфтам...
Љондўстии туро ба њар дам
Ёд ораму љон барорам аз ѓам...
Оњ, эй падар, оњ аз он чи кардам,
Як дард на, бо њазор дардам.

4. “ЊАФТ ПАЙКАР”

Маснавии “Њафт пайкар” баёни зиндагиномаи Бањроми 
Гўрро аз рўзи таваллудаш то ѓайб заданаш дар бар мегирад. 
Барои њамин як номи он “Бањромнома” мебошад. Онро шоир 
дар 14 моњи рамазони соли 593 њиљрї мутобиќ ба 31 июли соли 
1197 мелодї ба охир расонидааст. Маснавии мазкур асарест, ки 
ба назм оварданашро касе аз муаллиф хоњиш накардааст. Онро 
шоир бо хости дили худ ба ќалам овардааст.

Ќањрамони асосии маснавии “Њафт пайкар”-и Низомии 
Ганљавї Бањроми Гўр аслан шахси таърихист. Бањром писари 
Яздгирди Сосонї буда, бо номи Бањром шуњрат дошт. Барои 
он ки дилбастагии тамом ба шикори гўр дошт, лаќаби Бањроми 
Гўрро ба ў додаанд. Ў дар таърих њамчунин бо ишќбозињояш ва 
доштани майл ба айшу ишрат машњур мебошад.

“Њафт пайкар”-и Низомї бо он сар мешавад, ки подшоњи 
сосонї Яздгирди хомандеш бист сол фарзанд меёфт, вале њеч на-
мезист. Ваќте ки Бањром таваллуд мешавад, ўро бо маслињати 
донишмандони ситорашинос ба Яман назди њокими он љо ба 
парваришгоњ мефиристад, то ки:

Олати хусравиш бардўзад, 
Адаби шоњияш даромўзад...
Парваришгоњи ў чунон бояд,
К-аз замин сар бар осмон сояд. 

Њокими Яман барои Бањром ќасри Хаварнаќро месозонад. Ин 
ќаср хосияти аљибе дошт, ки дар як рўз се бор ранги худро дигар 
мекард: субњдам сабз буду чоштгоњї зард ва дар њавои абрї са-
фед.

Бањром дар Яман асли њамаи илмњои замонааш, аз љумла 
њандаса, нуљум, забонњои арабї, форсї ва юнониро фаро ги-
рифта, дар аспсаворию силоњдорї ва пањлавонї шуњрат меёбад. 
Вай махсусан шикори гўрро дўст медошт. Рўзе ў бо як тир шеру 
гўреро, ки ба њам омада буданд, аз пой меафтонад. Дафъаи дигар 
аждањоеро кушта, ба ганље, ки бори сад шутур буд , соњиб мегар-
дад. Њамаи ин њунарнамоињои Бањромро рассомон дар деворњои 
ќасри Хаварнаќ нигошта буданд.

Рўзе Бањром аз дашт баргашт ва дар Хаварнаќ ба хуррамї 
мегашт, њуљраеро дид дарбаста, пурсид, ки ин хона ќуфлбаста ча-
рост, хазинадор калидро овард ва ваќте дари хонаро кушод, дид, 
ки дар наќши девор сурати њафт пайкари зебо аз њафт кишвар ни-
гошта шудааст ва дар миёни онњо Бањром истодааст. Ва дабири 
пайкари ў бар сараш навиштааст:

К: “- Он чунон аст њукми њафт ахтар,
К-ин љањонљўй чун барорад сар,
Њафт шањзодаро зи њафт иќлим
Дар канор оварад чу дурри ятим”.

Ваќте ки Бањром он навиштаро хонд, дар шигифт бимонд дар 
фусуни фалак ва мењри он духтарони зеборўйро дар дилаш љой 
кард ва ба хазинадорон супориш дод, ки њеч касеро ба ин хона 
роњ надињанд. Вале худаш ваќт-ваќте ки маст мегашт, ба он љо 
мерафт ва он луъбатони њурсириштро тамошо мекард.

Њафт пайкар дар ў нигошта хуб,
Њар яке з-он ба кишваре мансуб.
Духтари ройи Њинд Фаврак ном,
Пайкаре хубтар зи моњи тамом.
Духти Хоќон ба ном Яѓмоноз,
Фитнаи луъбатони Чину Тароз.
Духти Хоразмшоњ – Нозпарї,
К-аш хироме ба сони кабки дарї.

Духти Саќлобшоњ – Насриннўш
Турки чинитирози румипўш.
Духтари шоњи Маѓриб – Озарюн
Офтобе чу моњи рўзафзун.
Духтари Ќайсари Њумоюнрой
Њам њумоюну њам ба ном – Њумой.
Духти Кисро зи насли Кайковус
Дурсатї ному хуб чун товус.

Бањром, ин “биёбонии арабпарвард”, аз вафоти падараш 
огоњї меёбад ва њам мефањмад, ки шањриён ва лашкариён ба 
тахти шоњї ба љойи фарзанди шоњи хомкору љаврпеша пир-
марди хирадмандеро баргузидаанд. Бањром ба Эрон лашкар 
мекашад. Ба ў шарт мегузоранд, ки тољи шоњиро аз байни 
ду шери жаён бигирад. Бањроми далер онро иљро мекунад ва 
соњиби тахту тољи меросї мешавад ва роњи адлу додро пеш 
мегирад.

Расми инсоф дар љањон овард,
Адлро сар ба осмон овард.
Кард бо додпарварон ёрї,
Бо ситамкорагон ситамкорї...
Мардумї кард дар љањондорї,
Мардумї бењ зи мардумозорї...
Мардумї карду мардумандўзї,
Њеч касро намонд берўзї.
Кори олам зи нав гирифт наво,
Бар нафасњо кушода гашт њаво.

Раият њама аз Бањром розї буданд, зеро мулк обод гардид, 
фаровонњосилї шуд, фирориён ба кишвар бозгаштанд, зиндониён 
озод гаштанд, дасти золимон кўтоњ шуд, њар кас мувофиќи њолаш 
мартабае ёфт, илм пеш рафт. Ваќте ки дар мамлакат хушксолї 
омад, Бањром бо шафќат дари анборњоро баркушод ва ба мар-
дум озуќа бахшид ва онњоро аз марг наљот дод. Вале пасон ба 
кори мамлакат бепарво шуда, бо лањву ишрату ноз рўзгори дароз 
машѓул мешавад. Духтарони шоњони њафт иќлимро, ки дар ќасри 
Хаварнаќ дар Яман дида буд, мехоњад.

Бањром ќасри Њафт гунбадро месозонад ва дар њар яке аз 
он гунбадњо духтареро аз подшоњони њафт иќлим мешинонад 
ва њар рўзи њафта дар яке аз он гунбадњо ваќташро бо шунида-
ни афсонаву майгусорию ишќбозї мегузаронад. Рўзи шанбе дар 
гунбади сиёњ (Кайвон), якшанбе – зард (Офтоб), душанбе –сабз 
(Моњ), сешанбе – сурх (Миррих), чоршанбе – пирўзагун (Уторид), 
панљшанбе – сандалї (Муштарї), одина – сапед (Зуњра).

Чун зи кишваркушои њафт иќлим
Њафт духтар ситад чу дурри ятим,
Аз љањон дил ба шодмонї дод,
Доди айши хушу љавонї дод.

Бо истифода аз бепарвоии Бањром ба кори мамлакат ва 
рўзњову моњњо ва солњоро бо айшу нўш гузаронидани ў вазираш 
Ростравшани гургманишу ќаллоб ва дурўѓгўй мулки ободро ха-
роб, хазинањои пурро холї ва зиндонњои холиро аз љаврдидагон 
пур мекунад. Дар мамлакат бедодї, зулм, ситам, љавр њукмфармо 
мешавад. Ба гуфтаи Низомї:

То вазорат ба њукми Нарсї буд,
Дар вазорат худойтарсї буд.
Ростравшан чу з-ў вазорат бурд,
Ростињою равшанињо мурд.

Аз ин вазъи бади Эрон хоќони Чин воќиф мегардад ва ба он 
лашкар мекашад. Бањром аз он огоњї меёбад, бар зидди душман 
бармехезад ва мебинад, ки аз сипоњу ганљинаи фаровоне, ки дошт, 
андаке мондааст ва ў ба шери бедандони ољизе монанд шудааст.

Чун сипањ бозљуст, панљ надид,
Чун ба ганљина рафт, ганљ надид.
Њам тињї дид ганљи оганда,
Њам силењу сипањ пароканда.
Монд ољиз чу шери бедандон,
Тавќ –занљиру мамлакат – зиндон.

Бањром барои рафъи малоли хотире, ки аз вазъи мамлакат 
дошт, ба шикор мебарояд ва шоњиди он мешавад, ки шубоне са-

гашро барои ёри гург шуданаш љазо медод. Бањром аз ин кори 
шубон панд гирифта, аз вазири ситамгораш Ростравшан бозхост 
мекунад ва пас аз шунидани шикояти њафт мазлум ўро мекушад.

Шоњ Бањром пас аз дубора барќарор намудани адлу дод ва 
тартибу низом дар мамлакат ва шикаст додани лашкари хоќони 
Чин ќасри Њафт гунбадро ба њафт мубад медињад ва гунбадњоро 
ба оташгоњ табдил дода, худољўй мешавад ва дар ѓоре нопадид 
мегардад.

Низомии Ганљавї бо наќли саргузашти Бањроми Гўр аз рўзи 
ба дунё омадан то дар ѓор нопадид гаштанаш як нуктаро таъкид 
кардааст, ки дар кори мамлакатдорї набояд ѓафлат кард ва аз 
њоли раият ва кишвар бехабар буд ва мамлакатро ба касони зо-
лиме, мисли Ростравшани вазир, дод ва мамлакатдориро ба айшу 
нўш ва ишќбозї иваз намуд. Пањлуи дигари ин ѓоя дар достони 
“Хусрав ва Ширин” низ баён гардида буд.

Ќањрамони асосии “Њафт пайкар”, бешубња, Бањроми Гўр 
аст. Ў аз хурдї дар парваришгоњи њокими Яман тарбияти хуби 
њаматарафа мегирад ва барои номбардори тахти шоњи Эрон 
комилан омода мегардад. Вай љавони тарбиятдида, бодониш, 
боњунар, нотарс ба воя мерасад. Ин сифатњои ў ваќте ки зарурати 
гирифтани тољу тахт пас аз марги падараш пеш меояд, ба тамомї 
зуњур мекунад. Тољи шоњиро аз байни ду шери дарранда мегирад 
ва ба сар мегузорад.

Бањром шоњи одил ва бодод мебошад. Мулкро обод ва раиятро 
аз худ хуррам мегардонад. Аммо чанд соле аз кори мамлакат дур ме-
шавад ва бо айшу нўш ва ишќбозї шуѓл меварзад. Бо истифода аз ин 
касоне монанди Ростравшан тамоми корњои неки ўро дар Эрон бар-
бод медињанд, ба љойи адлу дод зулму бедодиро пеш мегиранд. Ха-
тари истилои лашкари кишварњои бегона тањдид мекунад. Бањром 
аз ин бохабар шуда, аз айшу нўш даст мекашад ва аз нав кори мам-
лакатро пеш мебарад ва адлу додро барќарор менамояд.

 5. “ИСКАНДАРНОМА”

“Искандарнома” маснавии панљуми Низомии Ганљавист. 
Он аз ду ќисм: “Шарафнома” ва “Иќболнома” иборат буда, дар 
њудуди соли 1203 навишта шудааст.

Шоир њангоми эљоди достони Искандар аз сарчашмањои 
гуногун, аз он љумла таърихњои яњудию насронию пањлавї, аз 



292

нусхањои пароканда истифода намудааст. Бинобар ќавли ў, аммо 
дар њеч яке аз манбаъњо достони Искандар дар як навард, ба тав-
ри муносиб, нигорида нашуда будааст. Бинобар ин њангоми ба 
назм даровардани он муаллифро лозим омадааст, ки маълумоти 
мављударо пешу ќафо созад ва аз онњо маѓзашонро бигирад.

Низомї махсусан ба хидмати бузурги Фирдавсї дар баё-
ни достони Искандар ишора кардааст ва гуфтааст, ки соњиби 
“Шоњнома” аз номањои дар бораи Искандар мављуда танњо 
њамонњоеро гирифтааст, ки аз вай гузираш набуд.

Сухангўйи пешина - донои Тўс,
Ки орост рўйи сухан чун арўс,
Дар он нома, к-он гавњари суфта ронд,
Басе гуфтанињо, ки ногуфта монд...
Нагуфт, он чи раѓбатпазираш набуд,
Њамон гуфт, к-аз вай гузираш набуд.

Эроди дигаре, ки муаллифи “Искандарнома” ба манбаъњои 
ин достон гирифтааст, дароз будани достон дар баёни онњост. Би-
нобар ин ў лозим донистааст, ки онњоро аз олудагињо, аз наќлу 
ривоятњои иловагї људо созад.

Дигар њар чї карданд аз бостон,
Ба гуфтан дароз омадї достон...
Зарурат шуд ин шуѓлро сохтан,
Чунин номаи наѓз пардохтан...
Низомї, ки дар ришта гавњар кашид,
Ќаламдидањоро ќалам даркашид.
Ба носуфта дурре, ки дар ганљ ёфт,
Тарозуи худро сухансанљ ёфт.
Ман аз оби ин нуќраи тобнок
Људо кардам олудагињои хок.

Аз рўйи гуфтаи Низомї, муаллифони сарчашмањо дар тас-
вири чењраи Искандар ба се гурўњ таќсим шудаанд. Гурўње онро 
подшоњи соњибсарир, гурўње њамчун њаким ва севумињо њамчун 
пайѓамбар тасвир намудаанд.

Гурўњеш хонданд соњибсарир,
Вилоятситон, балки офоќгир.
Гурўње зи девони дастури ў
Ба њикмат навиштанд маншури ў.
Гурўње зи покию динпарварї
Пазиро шудандаш ба пайѓамбарї.

Соњиби “Искандарнома” эълом доштааст, ки ў аз ин се до-
нае, ки доноёни гузашта фишондаанд, дарахти баруманде хоњад 
нишонд.

Ман аз њар се дона, ки доно фишонд,
Дарахте баруманд хоњам нишонд.
Нахустин дар аз подшої занам,
Дам аз кори кишваркушої занам.
Зи њикмат баророям он гањ сухан,
Кунам тоза таърихњои куњан.
Ба пайѓамбарї кўбам он гањ дараш,
Ки хонад Худо низ пайѓамбараш.
Се дар сохтам њар даре кони ганљ,
Људогона бар њар даре бурда ранљ.
Ба он њар се дарё, ба он њар се дур,
Кунам домани њар ду аз ганљ пур.

Низомї агарчи њам аз подшоњї, њам аз њакимї ва њам аз 
пайѓамбарии Искандар сухан кардааст, мавзўи асосии “Искан-
дарнома” баёни “роњи маонї”-ро пеш гирифтани Искандар, фар-
рухсират ва њушманд будани ў, аз ромиш сўйи дониш рў оварда-
наш мебошад.

Сикандар, ки роњи маонї гирифт,
Пайи чашмаи зиндагонї гирифт.

Барои њамин њам шоир аз баёни мањз ва таваљљуњи хос ба 
лашкаркашињои Искандар, зўри теѓи ў, зўри бозуи ў сарфи назар 
кардааст ва онро ба тариќи нињояти ихтисор ва фењриствор “дар 
як вараќ” баён намудааст. Диќќат ва таваљљуњи асосиро ба зўри 
хирад, аќл, дониш, маонии ў равона кардааст. Искандар њар љо, 

ки рафта, њама ўро ихтиёрї ва ба хушї пазиро шудаанд. Њидоят 
кардани Хизр дар гуфтани достони Искандар ва дар он љо дош-
тани сурушњо (фариштањо, вањй), њотифон (ѓайбдонон), пирони 
доно ва зоњид низ гувоњї бар он аст, ки барои муаллиф мањз аз 
њамин љињат шахсияти ќањрамон арзиш дорад. Оина сохтани Ис-
кандар, афсўс хўрданаш аз куштани Доро, љонибдори дини ду-
руст буданаш, китобњои форсї, њикмати мардумони дунёро гирд 
овардан, тарљума кардан ва бурдани онњо ба Юнон, майл ба шу-
нидани афсонаву њикоят доштанаш, дар суроѓи оби њайвон ба 
олами зулумот рафтани ў, љустуљўйи шањри ободе, ки њаргиз на-
мирад дар ў њеч кас, сабаќ гирифтанаш аз донишмандон, шунида-
ни хирадномањои онњо, муњтољи дониши онњо буданаш ва нињоят 
расидани ў ба пайѓамбарї тасдиќ бар он ќазия мебошад.

Њадафи аслии Низомии Ганљавї аз офаридани чунин чењраи 
рўњонии Искандар таъкиди ду нуктаи бисёр муњим мебошад: 1. 
Баќои давлат дар дониш ва маърифат мебошад; 2. Инсон миран-
да аст, давлату сарват, дорої гузаранда аст, љовидонї дониш ва 
маърифат аст.

Ормонї сохтани чењраи Искандари Маќдунї дар адабиёти 
форсии тољикї пеш аз Низомї оѓоз гардида буд. Гумон мера-
вад, ки дар ин табдили чењраи таърихии Искандар ба чењраи 
ормонї аз Юнон будани ў, аз сарзамине, ки дар Шарќ рамзи 
њикмат буд ва њикмати юнонї пайравони зиёде, мисли Форобї 
ва Ибни Сино дошт, омили асосї ва муассир буд. Низомї ва ди-
гар шоирони форсигўй чењраи Искандарро аз ин љињат барои 
офаридани тасвири ѓояи шоњи одил бештар муносиб ва мувофиќ 
донистаанд.

ЉОЙИ НИЗОМЇ ДАР АДАБИЁТИ ФОРСИИ ТОЉИКЇ

Низомии Ганљавї яке аз шањсутунњои кохи баланди шеъри 
форсии тољикї мебошад. Шоир бо эљоди маснавињои панљгонаи 
дар зоти худ нотакрораш ба мактаби бузурги хамсанависї асос 
гузошт. Пас аз ў танњо ба забони форсии тољикї ба “Махзан-ул-
асрор” 80, “Хусрав ва Ширин”50, “Лайлї ва Маљнун” 120, “Њафт 
пайкар” 50, “Искандарнома” 25-то назира навишта шудаанд. 
Баъди асри ХIV назирасарої ба “Хамса”-и Низомї дар адабиё-
ти ќавмњои туркзабон, пашту, урду, курдї, арабї, гурљї, њиндї, 
панљобї ва ѓ. низ оѓоз гардидааст.

Дар байни онњое, ки ба маснавињои Низомї пайравї кардаанд, 
шоирони бузурге, мисли Саъдии Шерозї, Мавлоно Љалолиддини 
Балхї, Амир Хусрави Дењлавї, Абдуррањмони Љомї, Алишери 
Навої, Фузулї ва дигарон њастанд.

Низомї дар фазилати сухан гуфтааст, ки:

То сухан аст, аз сухан овоза бод,
Номи Низомї ба сухан тоза бод!

То забони форсии тољикї, шеъри форсии тољикї, ќавми муаз-
заме бо номи тољик њаст, номи Низомї ва асарњои ў хоњанд буд.

ПУРСИШ ВА СУПОРИШ

1. Хоќонии Шарвонї дар фахри худ чї мегўяд? Оё он гуфтањо њаќиќат 
доранд? Онњоро дар маводи намоишї љой дињед.

2. Мероси шоирро номбар кунед.
3. Муњтавои ќасидаи “Харобањои Мадоин” аз чї иборат аст? 
4. Чаро “Хамса”-и Низомиро “Панљ ганљ” номидаанд?
5. Муњтавои “Хамса”-ро мухтасар баён кунед ва бо тавсифи мухтасари 

онњо маводи намоишї омода созед.
6. Чењрањои Хусраву Ширин, Лайлию Маљнун, Бањроми Гўр ва Ис-

кандарро шарњ дињед.
7. Низомї дар адабиёти форсии тољикї чї маќоме дорад? 
8. Дар мавзўъњои "Хусрав ва Ширин" ва " Лайли ва Маљнун"-и Низомї 

иншо нависед.
9. Маводи интернетиро дар бораи "Хамса"-и Низомї ва нашрњои он 

ба забонњои хориљї гирд оваред ва тарљума кунед.
10. Порањои шеърии "Паридухте, париуззор моње" ("Хусрав ва Ширин") 

ва "Лайлї, ки чароѓи дилбарон буд"  ("Лайли ва Маљнун")-ро ќироат 
кунед, вазн ва ќофияњои онњоро муайян созед. 

11. Дар мавзўи "Маснавии "Њафт пайкар"-и Низомї"наќли хаттї нави-
сед.

12. Дар бораи "Маснавии "Искандарнома"-и Низомї"гузорише омода 
созед.

ТЕСТЊО

1.  Хоќонї кист?

а) Подшоњи мулки сухан.
б) Азизи љањон дар Шарќу Ѓарб.
в) Устоди Рўдакї ва Унсурї.
г) Шоири њунарманди њавзаи адабии Ќафќоз.

2.  Муњтавои ќасидаи “Хароботи Мадоин” аз чї иборат аст?

а) Баёни ќасри овозадори Сосониён дар Мадоин.
б) Таассуроти ѓамангези харобањои айвони Мадоин.
в) Ќасида дар васфи зебоињои ќасри  Мадоин.
г) Сафарнома.

3.  “Хамса”-и Низомї аз кадом асарњо иборат аст?

а) “Туњфат – ул – ањрор”, “Ширин ва Хусрав”, “Маљнун ва Лайлї”, 
“Њафт манзар” ва “Хирадномаи Искандарї”. 

б) “Махзан – ул  – асрор”, “Хусрав ва Ширин”, “Лайлї ва Маљнун”, 
“Њафт пайкар” ва “Искандарнома”.

в) “Субњат – ул – аброр”, “Ширин ва Хусрав”, “Маљнун ва Лайлї”, 
“Њашт бињишт” ва “Иќболнома”.

г) “Махзан – ул – асрор”, “Хусрав ва Ширин”, “Лайлї ва Маљнун”, 
“Њафт  пайкар”ва “Хирадномаи Искандарї”.

4.  Чаро Низомї “Хусрав ва Ширин”-ро ширинтарин достон номидааст?

а) Дар бораи достони Ширин аст.
б) Фирдавсї чунин гуфтааст.
в) Достони ишќи Хусрав ба Ширин аст.
г) Достони зебои хонданї ва шуниданист.

5.  Чењрањои асосии достони “Лайлї ва Маљнун” кињоянд?

а) Лайлї, Навфал, Маљнун, Саломи Баѓдодї, Ибни Салом.
б) Ибни Салом, Маљнун, падари Лайлї, Лайлї.
в) Лайлї, Маљнун, модари Лайлї, падари Маљнун.
г) Маљнун, падари Лайлї, Лайлї, модари Маљнун.

6.  Чаро “Њафт пайкар” гуфтаанд?

а) Дар пайравї аз Њафт ситораи осмон.
б) Дар наќши девор сурати њафт пайкари зебо аз њафт кишвар буд.
в) Дар пайравї аз њафт ќабати осмон.
г) Дар пайравї аз њафт дари бињишт.

7. “Искандарнома” аз кадом бахшњо иборат аст?

а) “Иќболнома” ва “Хираднома”.
б) “Шарафнома” ва “Корнома”.
в)  “Иќболнома” ва “Худойнома”.
г) “Шарафнома” ва “Иќболнома”.

8.  Ба достони “Лайлї ва Маљнун”-и Низомї дар забони форсии тољикї 
чанд назира навишта шудааст?

а) 80.
б) 50.
в) 120.
г) 25.

ЛУЃАТНОМА
– А –

АБАР – бар, болои…, рўйи…, бар 
сари…
АБЛАЌ – аспи алои сурху сафед ё 
сиёњу сафед.
АБО – бо; болопўши васеи 
остинкўтоњ; ѓизо, ош.
АБНО – љамъи ибн, сокинон, мар-
думон.
АБРОР – накукорон, солењон, 
таќводорон.
АВЛИЁ – валиён, аъён, ашроф.
АВРАНГ – тахти шоњї.
АВСОФ – љамъи васф, сифатњо, 
хислатњо.
АДАБ – илмњои адабї ё улуми 
адабї, монанди арўз, бадеъ, ќофия, 
луѓат, сарфу нањв ва ѓайра.
АДАМ – нестї, нобудї.
АДН – боѓњои бињишт, љаннат, 
фирдавс.
АДОВАТ – душманї, бадхоњї, 
кинадорї.
АДЊАМ – Иброњими Адњам (ваф. 
776/783), сўфї.
АЗЛ – бекор кардан, дур кардан, аз 
мансаб гирифтан.
АЗЕРО – зеро, зеро ки.
АЙВОН – кох, ќаср, кушк.
АЙН, ИЙН – зани зебо, њури 
бињиштї.
АЁЛ – оила, хонавода; ањли хона-
дон.
АКЗАБИ ЎСТ АЊСАНИ Ў – дар 
асл “акзабуњо афсањуњо” аст, яъне 
дурўѓтарин шеър бењтарин (зебота-
рин) шеър мебошад.
АКОБИР – љамъи кабир, бузургон, 
аъён, ашроф, давлатмандон, ман-
сабдорон.
АЌРАБ – каждум; номи бурљи 
њаштуми фалак.

АЌРОН – љамъи ќарин, наздикон.
АЌСО – гўшаву канорњои дурдаст.
АЛЊАМД – сураи нахустини 
Ќуръон, сураи “Фотења”.
АЛЊОН – љамъи лањн, лањнњо.
АМВОЛ – љамъи мол, молњо.
АМЛОК – љамъи милк, милкњо.
АММОМА – салла, дастор.
АММОР – амркунанда, фармоянда.
АММОРА – саркаш, нафси саркаш.
АММ/АМУ – амак, бародари па-
дар.
АНБОЗ – њамроњ, шарик, рафиќ, 
њамроз; монанд.
АНБОН – њамён, халтаи чармин ё 
карбосии сафарї.
АНБОРИШ – пур кардан, љамъ 
овардан.
АНВАР – равшантар, нурбортар, 
пурнур, рахшонтар.
АНГЕЗИДАН – дар љунбиш овар-
дан, ба њаракат овардан, шўрондан.
АНГУБИН – асал, шањд.
АНДАРЗ – насињат, панд.
АНДАРЗБАД – насињатгар, пандгў.
АНДАРХУР – мувофиќ, муносиб.
АНДУДАН – андова кардан.
АНЎШ ХЎРДАН – дар набард шу-
дан.
АРБАДА – љанг, шўр, маѓал.
АРД – номи рўзи биступанљуми 
моњи эронї.
АРТИШ – лашкар.
АРШ – осмон.
АРЉМАНД – соњиби эњтиром, из-
зат ва ќадру ќимат.
АСАД – шер; номи бурљи панљуми 
фалак.
АСМО – љамъи исм, номњо.
АСНОМ – љамъи санам, санамњо, 
бутњо.

АСТАР – хачир.
АСТУМАНД – љањони моддї, дунё, 
гетї.
АСЊОБ – љамъи соњиб, соњибон.
АТЛОЛ – љамъи тал, талњо, 
пуштањо, теппањо.
АТО – бахшиш.
АФЗОР – асбоб, олат.
АФРОСИЁБ – шоњи номдори 
Тўрони асотирї.
АФСАР – тољ, кулоњи подшоњон.
АФСУН – сењр, љоду.
АФШУРА – оби мева ва наботот.
АФЪОЛ – љамъи феъл, корњо, кор-
нома.
АХЗАР – кабуд, сабз, нилгун, 
нилобї.

АХТАР – ситора.
АЊКОМ – љамъи њукм, ќонунњо, 
ќоидањо.
АЊРОР – љамъи њур, њурон.
АША – усули ростї, њаќиќат.
АШАВАНОН – пайравони Ашо, 
росткорон.
АШМУЃ – бедин, мулњид, бетаќво, 
нопарњезкор.
АЪДО – љамъи аду, душманон.
АЪЁН – бузургон, сардорон, аш-
роф, покнажодон.
АЪМОЛ – љамъи амал, корњо.
АЉИН – хамир, омехта, якљо.
АЉУЗА – пирзани фартут ва бадрўй.

– Б –
БАДАЛ – ба љойи…, ба ивази…, 
пайгир.
БАДКОМЇ – бадї.
БАДОГОЊ – нодон, љоњил.
БАДРА – њамён, халтаи тангаву 
тилло.
БАДРОМ – саркаш, нофармон, 
якрав.
БАДФИОЛ – бадфеъл, бадхў, бад-
кор, бадамал.
БАЙЪ – харид.
БАКОРОМАД – одами даркорї, 
њољатбарор.
БАРАЊМАН – яке аз худоёни се-
гонаи њинду; пир, муршид; табаќаи 
аввал ва муњимми љомеаи Њинди 
ќадим.
БАР – самар, мева, бор.
БАРДА – ѓулом, банда, асир.
БАРЗ – тухм, дона.
БАРЗАН – кўчаву кўй; мањалла, 
идгоњ.
БАРЗИГАР – дењќон, кишоварз, до-
напош.
БАРКАШИДАГОН – болобардош-
тагон дар мартаба ва рутба.

БАСАНДА – баробар, њамтану 
тўш.
БАСИТ – сода, беолоиш, табиї.
БАСИЧ/ БАСИЉ/БАСЕЧ/БАСЕЉ 
– омодагї, ќасд, ирода.
БАСОРАТ – чашм.
БАСТ – банд, тафсир.
БАТ – мурѓобї.
БАШАР – инсон,одам, мардум, 
одамизод.
БАШОРАТ – хабари хуш, мужда.
БАЊМАН – номи моњи ёздањуми 
шамсї буда, аз 21 январ то 19 фев-
рал давом мекунад; гиёње, ки зими-
стон гул мекунад ва бехи он хосияти 
доруї дорад.
БАЊОИМ – њайвонот, чорпо.
БЕБАРГЇ – бенавої, ночорї, 
бечизї.
 БЕЃОРА – сарзаниш.
БЕМАР – бешумор.
БЕХАТОН – љавонон.
БЕХУДЇ – аз худ гузаштан, аз худ 
фаромўш кардан, мањву фано шу-
дан аз ваљду њаяљон дар тасаввуф. 

БЕЉОДА – навъе аз ёќут, санги 
сурхранг ва ё зардранг, ки хосияти 
ќањрабої дорад.
БЕШАРМ – бебок, нотарс.
БИДЪАТ – фикру аќида ва расму 
ќоидањои нав дар дин, ки хилофи 
таълимоти њукмрон дар дин бошад.
БИКР – бокира, духтари хона; нав, 
тоза.
БИМ – тарс.
БИНАНДАГОН – чашмон, дида-
гон.
БИСЕЧИДАН – ихтиёр кардан, 
ирода кардан, тайёрї дидан, омода 
кардан.
БОБ – падар.
БОБИЛ/ БОБИЛИСТОН – Бабилон, 
шањре дар канори дарёи Фурот.
БОБИЛИЁН – ањли Бабилон.
БОВАРА – баландї, теппа.
БОЖГУНА – вожгуна, чаппа, зеру 
забар, сарозер, сарнагун.
БОН – номи дарахте, ки баргњои 
нозуку хушбўй дорад. 
БОНАСИБ – хуштолеъ.
БООФАРИН – номї, машњур.
БОРА – асп; девори њисор, девори 
шањр.
БОРАГЇ/БОРАГОН – асп, фарас.
БОРИКФАЊМ – борикандешї, 
даќиќназарї.

БОЯЗИДИ БИСТОМЇ (ваф.857) – 
сўфї.
БУЛАЉАБ – аљиб, ѓалатї, 
тааљљубовар.
БУМ – сарзамин, хок, мамлакат, 
кишвар, диёр, ватан.
БУНГОЊ – пойгоњ, хона, манзил, 
анбор, асбобу анљом.
БУРД – либоси навъи бењтарини 
матои катонї, бурди яманї.
БУРДБОРЇ – сабру тањаммул, 
тоќат.
БУРЗ – боло, ќаду ќомат; баланд, 
баландї.
БУТИМОР – мурѓи моњихўр.
БУХТАРУВОН – омурзида, 
рањоёфта.
БУЊТАРЇ/ АЛБУЊТУРЇ (821–
899) – шоири араб.
БУ – бувад, бошад.
БЎЗАР – шоири номии араб дар 
асрњои миёна.
БЎЗИНА – маймун.
БЎЌАЛАМУН – хазандае, ки ранги 
пўсташро дигар мекунад.
БЎЌАЛАМУНЇ – њаррангї, 
ноустуворї.
БЎСАИД – АБЎСАИДИ АБУЛ-
ХАЙР (967 – 1049) – сўфии шоир.

– В –

ВАЌОЊАТ – бадї.
ВАЌФ – мулке, ки аз тарафи касе 
барои масљид, мадраса ва ѓ. дода 
шудааст.
ВАЛАНГОР – вайрон, хароба.
ВАРД – гул, гули сурх, садбарг.
ВАРТА – партгоњ, љойи хавфнок.
ВАРТОЉ – офтобпараст.
ВАРЉОВАНД – муњтарам, 
соњибэњтиром; воломаќом.
ВАСЇ – иљрокунандаи васият; ки-

ноя аз халифатии Алї, ки ба аќидаи 
шиъиён ў васии пайѓамбари ислом 
аст.
ВАТО – фарш, палос, густурданї.
ВАФЇ – вафодор, вафокунанда.
ВАШТЇ – хубї, некї, зебої; 
гаронбањо.
ВАЪЗ – гуфтори воиз дар бораи 
корњои баду нек. 
ВАЊДАТ – ягонагї, яке будан.
ВИЖАГОН – хосон, баргузидагон.



301

ВИН – асбоби мусиќї.
ВИРД – пайваста такрор кардани 
сухан ё коре.
ВОЛЇ – сардор, њоким, фармонра-
вои вилоят.
ВОЛОГУЊАР – олинажод, олина-
саб.

ВОФИР – бисёр, фаровон.
ВОЉИБОТ – љамъи вољиб, ќонуну 
ќоидањое, ки иљрои онњо њатмист.
ВОЊИБ – бахшанда, инъомкунан-
да.
ВУБОЛ – гарон, бори гарон.

– Г –

ГАБР – оташпараст, зардуштї.
 ГАВ/ ГЕВ – пањлавон, далер.
ГАВЊАР/ ГУЊАР – асл, љавњар.
ГАВЊАРИ ШАБЧАРОЃ – гавњари 
дурахшони гаронбањо.
ГАЗ – дарахте, ки аз он тири камон 
месохтанд.
ГАЗАНД – зарар, офат, осеб, зиён.
ГАЗОФ/ ГИЗОФ – бењуда, муфт, 
њарза, њазён, сафсата, дурўѓ.
ГАНДМУРДОН – мурдорї.
ГАР/ ГАРЇ – бемории пўст, хориш.
ГАРДУНА – ароба.
ГАРОН – сахт, вазнин, сангин, душ-
вор, мушкил.
ГАРОНМОЯГОН – азизон, фар-

зандон.
ГОЊ – ваќт, замон; тахти шоњї, ав-
ранг.
ГУВОР – тоза, хуштамъ, бомаза.
ГУДОЗОН – тафсон, сўзон, 
сўзонанда.
ГУМОРИДАН – вогузоштан, вогу-
зор кардан, њавола кардан.
ГУРД – пањлавон, далер.
ГУСАСТАН – кандан, пора кардан, 
буридан, шикастан.
ГУСТОХ – љуръат, љасорат; бебок; 
дилбастагї.
ГУШН – нарталаб; нар, нарина.
ГЎР – гўрхар, хари вањшї.

– Ѓ –

ЃАБЃАБ – гўшти барљастаи зери 
манањ.
ЃАВ – фарёди баланд, наъра.
ЃАДР – фиреб, макр, њила, тазвир.
ЃАРИБ – нодир, аљиб, ѓалатї; мусо-
фир, бекас, хору зор.
ЃАРИЗ/ЃАРАЗ – њадаф, маќсад, 
ният.
ЃАРИЗЇ – ирсї, табиї, сириштї, 
зотї.
ЃИЗОЛ – оњубарра, оњу.
ЃИНО – оњанг, наѓма, суруд.
ЃИРЕВ – бонг, фарёд, хурўш.

ЃОЛИЯБЎЙ – мушкбўй, хушбўй, 
анбарбўй.
ЃОЛИЯТЎЗ – мушкбўй, хушбўй.
ЃОМИЗ – торик, нофањмо.
ЃОЯТ – нињоят, њад, андоза, бисёр, 
хеле.
ЃУНД – дастаи низомї, гурўњи 
низомї.
ЃУНЉ/ ЃАНЉ – гирдшуда, ба њам 
омада, лунда.
ЃУСЛ – шустушўй.
ЃУРФА – болохона, дарича.

– Д –

ДАБИР – муншї, мирзо, котиб; 
наќќош, сураткаш; омўзгор.
ДАВОЛ/ ДУВОЛ – наќора, тасмаи 

чармин.
ДАЃО – марди даѓал ва айбдор, фи-
ребгар, найрангбоз, њилагар.

ДАД – вањшї, њайвони дарранда.
ДАЙ – сармо, зимистон; моњи 
дањуми соли шамсї, ки ба 23 декабр 
– 21 январ рост меояд.
ДАЌОИЌ – љамъи даќиќ, 
нозукбаёнї, нозукадої.
ДАЛВ – халта.
ДАЛЛОК – сартарош.
ДАНОАТ/ ДИНОАТ – пастї, 
нокасї, сифлагї, пастфитратї.
ДАРЮЗА – гадої, соилї, 
садаќаталабї.
ДАСТГОЊ – ќудрат ва имкон.
ДАСТОН – фиреб, макр, найранг, 
тазвир, њила.
ДАСТУР – вазир; иљозат; фармон.
ДАСТУРЇ – рухсат, иљозат.
ДАФИН/ ДАФИНА – кон, ганље, 
ки дар зери замин пинњон карда шу-
дааст.
ДАХМА – гўрхона, саѓона, 
маќбара.
ДАЊО – зиракї, камоли фикр ва 
фаросат, ботадбирї.
ДАЊР – дунё, љањон, олам, замона.
ДАШНА – ханљар.
ДЕБО – порчаи нафиси абрешимии 
гаронбањо.
ДЕВОН – идораи дарбори подшоњї, 
вазоратхона; маљлис, љамъомад; 
маљмўаи шеър.
ДЕЊЌОН – заминдор; кишоварз, 
зореъ.
ДИЖ – њисор, ќалъа.
ДИЖАМ – андуњгин, ѓамгин.
ДИНДОНИШЇ – диншиносї.
ДИНОГОЊ – касе, ки аз дину оинњо 

огоњии тамом дорад, диншинос.
ДИРАНГ – таваќќуф, таъхир. 
ДИРАФШ – парчам, ливо, алам, 
байраќ.
ДИРОСАТ – таълим, илмомўзї, 
сабаќомўзї, доної.
ДИРЊАМ/ ДИРАМ – пули нуќра.
ДОВАР – додрас, њокими одил, 
соњиби адлу дод, њакам.
ДОД – адолат.
ДОДОР – Яздон.
ДОМ – њайвони хонагї, ромшуда.
ДОР – ќаср, сарой, хона, манзил.
ДОСТОН – саргузашт, ќисса, риво-
ят, њикоят, афсона.
ДОЊИЯ – бадбахтї, мусибат, сахтї.
ДОЪЇ – даъваткунанда ба дину 
оин.
ДУДМОН – хонадон, хонавода; 
хешу табор; оила, ќабила.
ДУЖБОВАРОН – бадбоварон.
ДУЖДИН – баддин.
ДУЖХИРАДОН – бадхирадон.
ДУН – паст, нокас, фурўмоя, сифла, 
разил.
ДУРВАНД – пайрави Дурўљ, гумроњ, 
нопок, дурўѓпараст, девпараст.
ДУРЎЉ – дурўѓ.
ДУРРОЉ – парандае аз љинси кабк, 
мурѓи њилол.
ДУРУСТГАВЊАР – солим, сало-
мат.
ДУХТАНДАР – духтархонда.
ДУЊУЛ – наќора, табл.
ДЎШИЗА – зани љавон.

– Ж –

ЖАЁН/ ЖИЁН – хашмгин, дарран-
да, вањшї.
ЖАНДАПИЛ – фили бузург ва 
боњайбат; пањлавон, далер. 

ЖАРФ – амиќ, чуќур, тангно, бепо-
ён.
ЖОЖХОЇ – бењудагўйї.

– З –

ЗАБУН – хор, бечора.
ЗАВОЛ – фурўпошї, охир, поён, 
интињо.
ЗАКО – фаросат, зиракї, тезњуш.
ЗАКОТ – маблаѓе, ки аз рўйи ша-
риат аз даромад ва дорої ба нафъи 
бенавоён дода мешавад.
ЗАЛЛА –пасмондаи хўрок, сарќут; 
њашараи малахмонанд.
ЗАНАБ – дум.
ЗАНАХ – манањ, чона, зери манањ, 
зери чона.
ЗАРБ – лањн.
ЗАРБЇ – навъи овоз ва оњанге, ки 
вазни мураттаб дорад.
ЗАРГУН – зард, тиллоранг.
ЗАРЌ – дурўягї, макр, фиреб, риё, 
њила.
ЗАФОН/ ЗУФОН – забон, сухан.
ЗАЪФИ ТАЪЛИФ – наќс дар баён 
ва навишт.
ЗИЛУ – гилем, љойи намоз.
ЗИНДИЌА/ ЗАНДАЌА – пайравони 
мазњаби Занд; бединї, бехудої.
ЗИНЊОР ХОСТАН – амон, паноњ 
љустан.

ЗИРЕЊ – либоси оњанини љангї.
ЗИЊ – зињи камон, ресмони камон.
ЗЇ – сўй, тараф, барои, љониб.
ЗОВИЯ – кунљ, гўша, хонаќоњ, ка-
нор.
ЗОД – тўша, хўроки роњ.
ЗОИЛ – залил, паст.
ЗОЛ – пир, фартут, солхўрда, 
мўйсафед; номи падари Рустам.
ЗУЛФАЙН – ду зулф, зулфон.
ЗУННОР – риштае, ки 
ѓайримусулмонон маљбур буданд 
онро ба миён банданд.
ЗУРВОН/ ЗАРВОН – номи худоест, 
ки бо сифатњои “бекарон” ва “ди-
рангхудой” ёд мешавад.
ЗУЪАФО – љамъи заиф, заифон, но-
тавонон, ољизон, камќувватон.
ЗУЊАЛ – номи дигари сайёраи 
Кайвон, ки нањс њисоб мешуд.
ЗУЊУР – пайдоиш, падидойї.
ЗУЊД – парњезгорї, порсої, тарки 
дунё кардан.
ЗУЊДИЁТ – шеърњои зоњидона.

– И –

ИБРИЌ – зарфи майнўшї.
ИЗЗ – иззат, эњтиром, шараф, азиз, 
арљманд шудан.
ИЗЗАТ – бузургї, арљмандї.
ИКЛИЛ – тољ; манзили њабдањуми 
Ќамар (Моњ) ва он се ситора аст ба 
шакли мусаллас (сегона) ба сурати 
тољ.
ИКРОМ – иззат ва эњтиром наму-
дан.
ИЌТИДОР – ќудрат ва тавоної.
ИЌОЪ – ритм.
ИЛОЊИЁТ – илмњои худошиносї.
ИЛТИЗОМ – навъе аз санъатњои 
бадеї.

ИЛТИФОТ – навъе аз санъатњои 
бадеї.
ИЛЛО – бидуни, ѓайр аз, ба љуз.
ИЛТИЉО – паноњ бурдан, паноњ 
хостан.
ИЛЊОН – наѓмасарої, хушхонї.
ИНОН – лаљом, љилав, афсор.
ИНОЯТ – мададгорї, дастгирї, 
ёрї.
ИНСИЉОМ – якпорчагї, 
њамоњангї.
ИНТИСОБ – нисбат,алоќа, хешї; 
насб кардан, барќарор шудан.
ИНТИФОЪ – нафъ, суд, фоида, 
њосил.

ИНЪОМ – бахшиш.
ИРАМ – боѓи бињишт, боѓ.
ИРФОН – илми шинохти Худо; 
сўфигарї, тасаввуф.
ИСКАНДАР – шоњи машњури 
Маќдуния, ки солњои 336 – 323 пеш 
аз мелод њукумат кардааст. 
ИСМАТ – покдоманї, иффат; 
бегуноњї.
ИСТ – диранг, ваќфа.
ИСТЕЊКОМ – устуворї, мањкамї.
ИСТИЃНО – бениёзї, бодавлатї, 
дорої; марњалаи чањоруми вањдати 
вуљуд.
ИСТИНТОЌ – гап занондан, 
бозпурсї.

ИСТИОНАТ – такя, ионат хостан, 
ёрї пурсидан.
ИСТОМ/СИТОМ – зину лаљоми 
асп.
ИСТИНОС – унс гирифтан.
ИСТИХФОФ – беќадр, камќадр 
донистан. 
ИТТИЛОЪ – огоњї, хабар, маълу-
мот.
ИТОБ – сарзаниш, маломат, таъна.
ИХВОН – бародарон, дўстон, ёрон.
ИЊОНАТ – хор кардан, паст задан, 
њаќир доштан.
ИШЌ – мењр, муњаббат, дўстдорї, 
марњалаи дувуми вањдати вуљуд.

– К –

КАБАСТ – рустании кадумонанди 
талх, њанзал.
КАБР – либоси љангї, хафтон.
КАВКАБ – ситора, сайёра.
КАЙВОН – сайёраи Зуњал, ситораи 
нањс.
КАЙКОВУС – номи шоњ ва фар-
монравои номвари Эрон аз хонадо-
ни Каёниён.
КАЙЛО – сиреш, ширеш.
КАЙФАР – љазо, мукофоти амали 
бад, сазо, подош.
КАЙФИЯТ – чигунагї, сифат, 
њолат, ањвол, моњият.
КАЛИСО – ибодатхонаи исавиён.
КАЛОМ – сухан, гуфтор.
КАМАНД – таноб, ресмон.
КАМБУДАГОН – фурўмоягон.
КАННОР – асбоби мусиќї.
КАННОСЇ – хокрўбї, љорўбкашї.
КАРДИНАЛ – рањбари рўњониёни 
католикї. 
КАРИМОН – бузургон.
КАРКЎЙ – номи яке аз оташкадањои 
машњури замони бостон.
КАРОН – дур.

КАРПО/ КУРПО – номи гиёњи 
давої.
КАРХЇ – Маъруфии Кархї, сўфї.
КАСРАТ – бисёрї, зиёдї, чандї.
КАШФ – ихтироъ, эљод.
КАФФОРА – фидя, товони 
гуноњ,љуброн.
КАЙХУСРАВ – шоњи севуми Эрон 
аз хонадони Каёниён.
КАШОНЇ – ањли кишвари Кашон.
КЕШ – дин, мазњаб, тариќ, оин.
КЕЊ – хурд, майда.
КИНАТЎЗЇ – кинаварї, кинаљўйї.
КИРДГОР – Худованд.
КИФОЯТ – бас кардан.
КОЛБУД – љасад, ќолаб.
КОНО – нодон, гўл, ањмаќ.
КОРАНЉОМ – коргар, 
коранљомдињанда.
КОРАФЗОЇ – фармонравої, 
соњибї.
КОРГАР – муассир, таъсирбахш.
КОРОМАД – даркорї, бакороянда.
КОФУР – моддаи хушбўй, камфа-
ра.
КОЊИЛЇ – сустї, танбалї.

КУДУРАТ – дилтангї, хафагї; ѓам, 
андуњ, парешонхотирї.
КУНДОВАРОН – доноён, њакимон, 
донишмандон.
КУНЊ – поён, нињоят; таг, умќ.
КУФ – бум, љуѓд.
КУФР – бединї, бемазњабї; 

ношукрї, носипосї, кўрнамакї.
КУШТЇ – камарбанди зардушти-
ён, зуннор.
КЎПОЛПИЛ – пили тавоно.
КЎС – наќораи калон, табл, дуњул.
КЎЊА – хонаи зини асп.

– Ќ –

ЌАБЕЊ/ ЌУБЊ – зишт, нозебо, бад, 
ганда, нописанд.
ЌАБО – либос, пероњан.
ЌАВС – номи бурљи нуњуми фалак.
ЌАЗО – насиб, сарнавишт.
ЌАЗОИ ЯЗДОН – њукми илоњї, хо-
сти Худо.
ЌАЙИМ – нигоњбон.
ЌАЙСАР – лаќаби подшоњони Рум 
ва Юнони ќадим.
ЌАЛАНДАРИЁТ – шеърњои 
ќаландарї.
ЌАЛБ – маркази сипоњ, маркази 
лашкар; дил.
ЌАЛЛОШ – айёш, майпараст, бе-
ному нанг, беору номус, њилагар.
ЌАЛЯ – ќайла, номи хўрок.

ЌАСАБ/ ЌАСИБ – либос, матои на-
фис.
ЌАТРОН – ширеш, шилм; моддаи 
равѓании сиёњ.
ЌАТТОЛ – хунхор.
ЌИБАЛ – тараф, сўй, љониб.
ЌИЛЛАТ – камї.
ЌИЛУЌОЛ – гуфтугў, мубоњиса.
ЌОРУН – пулдори хасисе, ки ба за-
мин фурў рафтааст; давлатманд.
ЌОФ – номи кўњ.
ЌУЛИНЉ – бемории меъда ё рўда.
ЌУРБ – ќаробат, наздикї.
ЌУРОЗА – резањои оњан, тилло ва ѓ.
ЌУРС – гирдаи нон ё чизњои доира-
шакл.

– Л –

ЛАВН – ранг, гуна.
ЛАВОЗИМОТ – љамъи лозима, 
лозимањо, чизњои даркорї.
ЛАВЊА – тахта.
ЛАИМ – паст, ноодам, нокас, 
нољинс, фурўмоя, сифла.
ЛАМС – ќувваи ломиса, њисси дарк 
бо судани даст.
ЛАНГАР – ќароргоњи сўфиён.
ЛАТОИФ – љамъи латиф, нозукињо, 
зарифињо, борикињо.
ЛАЪБ – бозї, тараб, хушї, айшу 
ишрат.
ЛАЊВ – бозї, айшу ишрат.
ЛИВО – парчам, алам, байраќ.

ЛОБА – зорї, тавалло. 
ЛОБАЛ – балки.
ЛОЙХЎР – дурдиошом, дурдихўр.
ЛО НАБИЯ БАЪДЇ – гуфтаи 
пайѓамбар аст ба маънии “баъди 
ман пайѓамбар нест”.
ЛОУБОЛ – бепарво, бебок, нотарс, 
бетакаллуф.
ЛУЌМОН / ЛУЌМОНИ ЊАКИМ – 
донишманде, ки дар рўзгори Довуд 
зистааст.
ЛУНГЇ – порчаи махсус, ки онро 
дар њаммом банданд.

– М –
МАБДАЪ – асос, замина, асл, оѓоз, 
ибтидо.
МАВАДДАТ – дўстї, муњаббат. 
МАВЛО – навкар, чокар, фармон-
бардор; сарвар, соњиб, молик.
МАВОД – љамъи модда, чизњо.
МАВЉУДОТ – њар чизе, ки вуљуд 
дорад.
МАВЪИЗА/МАВЪИЗАТ – панд.
МАЃОК – пастї, чуќурї, чоњ, 
хандаќ.
МАЃРИБ – номи умумии 
мамлакатњои Африќои Шимолї 
(Лубнон, Тунис, Марокаш, 
Алљазоир).
МАДОР – маркази гардиш, мењвар, 
асос, бунёд.
МАДЊУШ – бењуш, маст, бењол, 
бехуд, моту мањбут, парешон.
МАЗАЛЛАТ – хорї, залилї.
МАЗАРРАТ – зарар, зиён, осеб.
МАЗДОЯСНА – Ањурамаздо.
МАЗЛИМА – зулму ситам, 
беадолатї.
МАЗЛУМ – зулмдида, ситамкаш, 
љафокашида.
МАЗЊАР – зуњургоњ, љойи 
намоёншавї.
МАЙМАНА – љиноњи рости сипоњ.
МАЙСАРА – љиноњи чапи сипоњ.
МАКНУН – нуњуфта, пинњон.
МАЌАР – љойгоњ, ќароргоњ, 
нишемангоњ.
МАЌДУР – тавоної, ќудрат, им-
кон, имконпазир.
МАЌСУД – ќасд, ният, талаб, орзу, 
мурод.
МАЌТАЪ – анљом; байти охири 
ѓазал ва ќасида.
МАЛЕЊ – зебо, хуш, дилкаш, на-
макин.
МАЛИКУЛАРШ – соњиби замин, 
киноя аз Худо.

МАЛЪУН – лаънатї, рондашуда.
МАМДЎЊ – касе, ки мадњ мешавад.
МАН – воњиди вазн, ки баробар ба 
180 мисќол ё 846 г. аст.
МАНЗАР – назоратгоњ, дидбонгоњ, 
мадди назар.
МАНЗИЛАТ – ќадр, поя, эътибор, 
маќом, мартаба, дараља.
МАНИШ – андеша, фикр.
МАНОЌИБ – љамъи манќабат, вас-
фи хубињо ва фазилатњо.
МАНСУХ – барњамхўрда, бекор-
шуда.
МАНТИЌУТТАЙР – забони 
мурѓон, гуфтугў, суњбат.
МАНШУР – санад, фармон; инти-
шорёфта, нашршуда.
МАР – њиссачае, ки пеш аз калима 
бо пасванди “ро” меояд.
МАРЃ – алаф, марѓзор, чаманзор.
МАРМУЗ – борамз, рамзомез, 
пўшида.
МАРЉАЪ – љойи руљўъ, паноњгоњ, 
каси боэътимод.
МАРЯМ – модари пайѓамбар Исо.
МАСЛАХ – љойи либоскашї.
МАСМЎЪ – шунидашуда, ба гўш 
расида.
МАСОФ – саф бастан, омода шу-
дан ба љанг.
МАСТУРЇ – покдоманї, 
бопардагї, пўшидагї.
МАТАР – борон. 
МАТЛАБ – мурод, маќсад.
МАТЛАЪ – оѓоз; байти нахусти 
ѓазал ва ќасида.
МАТОНАТ – матинї, эътибор.
МАУНАТ – ёрї, мадад; озуќа, таъ-
минот.
МАФКУРА – андеша, фикр.
МАФХАР – ифтихор, боиси ифти-
хор, фахр.
МАХЗАН – хазина, ганљур.



307

МАХЛУЌОТ – њар чизе, ки халќ 
шудааст, офарида шудааст.
МАХМУР – хуморї, хуморолуда, 
маст.
МАЊД – каљова, њавдаљ.
МАЊДЇ – вориси охирини 
Пайѓамбар Муњаммад; њодии 
(рањнамои) роњи Аллоњ.
МАЊРУМОН – бебањрагон, бена-
сибон.
МАЊЉУР – људомонда, дурафтода, 
дар њаљр буда.
МАЊЉУРЇ – њиљрон, дурї, људої.
МАЉМАЪ – љамъомад, нишаст, 
маљлис, мањфил.
МАЉОЛ – тавоної, ќудрат, имкон.
МАШЪАЛА – латтапорањои на-
фтолуди нўги чўб, ки дар шаб дар-
мегиронанд.
МАЪДУМ – нест шудан, гум шу-
дан.
МАЪЗУН – дараљаи дувум дар сил-
силамаротиби мазњаби исмоилия.
МАЪЛУФ – алафзор, обхур; унс ги-
рифта, маънус, улфат.
МАЪМАН – макон.
МАЪРИФАТ – марњалаи севуми 
вањдати вуљуд.
МАЪСУМ – пок, бегуноњ.
МЕНУ – олами улвї (боло), осмон, 
рўњ, равон; бињишт, фирдавс.
МЕЊ – бузург.
МЕЊМОНХУДОЙЇ – соњиби 
мењмон будан.
МЕЊНАТ –зањмат, ранљ.
МЕЊНАТКАШ – зањматкаш.
МЕЊТАРЇ – бузургї, шоњї.
МЕЊТАРОН – бузургон.
МЕЪОД/МИЪОД – ваъдагоњ.
МИДЊАТ – мадњ, васф, ситоиш.
МИЗОН – бурљи њафтуми фалак.
МИЗОЉ – табиат, сиришт, хулќ, 
нињод.

МИЛ – сими оњанини тафсон барои 
нобино кардани чашм.
МИЃФАР – кулоњи оњанини љангї, 
хўд.
МИЌДОР – ќадр, арзиш.
МИЌНАА – чодари занон, саран-
доз.
МИЉМАР/ МАЉМАР – оташдон, 
манќал, зарфест, ки дар он ангишт 
мешукуфонанд.
МИТРАФ – чодари мунаќќаш.
МОВАРО – он тараф, он сў.
МОДАНДАР/МОДАРАНДАР – 
модархонда.
МОМ – модар.
МОНАВЇ – пайравони Монї.
МОНЇ – наќќоши моњир ва чира-
дасти даврони Шопури Аввал.
МОСТ –љурѓот.
МОЧИН – ѓайри Чин, мамлакатњои 
њамсояи Чин.
МУАЗЗАМ – бузург.
МУАККАД – таъкидшуда.
МУАЌРАБ – каж.
МУАНБАР – хушбўй, анбарин, му-
аттар.
МУАРБИДЇ – љангљўї.
МУАССИР – таъсиркунанда.
МУБАРРО – пок.
МУБОШАРАТ – коргузорї кардан; 
муоширати зану мард, заношўйї.
МУБТАЛО – гирифтор, муътод.
МУБТИЛ – ноњаќ, нодон.
МУБЊАМ – норавшан, номаълум.
МУВАККАЛ – ваколатгирифта, гу-
мошта. 
МУЃ – пайрави дини зардуштї.
МУЃОНА – мансуб ба муѓ.
МУДДАЇ – даъвогар, 
додхоњ,адолатталаб.
МУДАББИР – соњибтадбир, тадбирку-
нанда, ботадбир, чораљў, сардор.
МУДБИР – бетолеъ, давлатбаргаш-
та.

МУДОРО – муомилаи нек, лутф, 
илтифот.
МУЗДУР – мардикор, коргари ки-
роя.
МУЗМАР – пўшида, пинњон, 
махфї.
МУЗОАФ – дучанд, ду баробар.
МУЗТАР – ноилољ, ночор, дармонда.
МУКТАСАБ – касбшуда, 
омўхташуда.
МУЌАДДАМОТ – љамъи 
муќаддима, дебоча; пешраванда.
МУЌАДДИМАИ ЌИЁСЇ – 
муњокимаронињои мантиќї.
МУЌАФФО – боќофия, ќофиядор.
МУЌБИЛ – хушиќбол, хушбахт.
МУЛАВВАН – рангин, гуногун-
ранг.
МУЛЊИД – бедин, беимон. 
МУЛУК – љамъи малик, маликон, 
подшоњон.
МУМАЙЙИЗ – фарќкунандаи неку 
бад.
МУМТАЊАН – имтињоншуда, оз-
муда ва санљидашуда.
МУНКАР – инкоршуда, бад, зишт, 
ќабењ, ношоиста, номуборак.
МУНЌАТЕЪ – бурида, кандашуда, 
ќатъшуда.
МУНОФИЌ – дурў; кофир, бедин.
МУНСИФОН – боинсофон, 
бовиљдонон, одилон.
МУОШИРАТ – бо њам зистан, му-
носибат бо њамдигар.
МУРДОДМОЊ – моњи панљуми 
соли шамсї, ки бо 25 июл – 22 ав-
густ рост меояд. 
МУРАККАБОТ – љамъи мураккаб, 
мураккабињо, мушкилот.
МУРАССАЪ – ороста.
МУРАТТАБ – ботартиб, мунтазам.
МУРООТ – риоя кардан.
МУРУВВАТ – эњсон, лутф, инсоф, 
рањм, марњамат.

МУСАЛЛАМ – 
таслимшуда,тандода, тобеъшуда.
МУСАРРАЊ – равшан, маълум.
МУСАХХАР – тасхир, таслим.
МУСАЉЉАЛ – муњру имзо шуда, 
васиќа шуда.
МУСОВО – баробар.
МУСОИД – муносиб.
МУСТАВЉИБ – сазовор.
МУСТАЃРАЌ – ѓарќшуда, 
фурўрафта.
МУСТАМАНД – муњтољ, зор.
МУСТАОР – ориятї, амонатї, 
муваќќатї.
МУСТАЉИБ – дараљаи аввал дар 
силсиламаротиби мазњаби исмои-
лия.
МУСТАЉОБ – иљобатшуда, 
ќабулшуда.
МУСТАЊАЌ/МУСТАЊИЌ – 
њаќдор, лоиќ, сазовор, шоиста.
МУСЊАФ – Ќуръон.
МУТААССИБ – ботаассуб, 
боѓараз.
МУТАВОЗЕЪ – фурўтан, хоксор.
МУТАЌАРРИБ – наздикшаванда, 
ба њам наздик.
МУТАСАРРИФ –соњиб, молик, 
дар тасарруф доранда.
МУТТАФИЌ – њамраъй, якдилу як-
забон.
МУЪТАМАД – боэътимод, 
соњибэътимод.
МУЊАРРАМ – моњи аввали њиљрии 
ќамарї, ки дар он љанг кардан 
мамнўъ буд.
МУЊИТ – уќёнус.
МУЊИМ – мушкиле, масъалае, 
коре.
МУЊОЛОТ – љамъи муњол, 
иљроношуданињо.
МУЉАЛЛАД – китоби љилдшуда, 
љилд.



309

МУЉАРРАД – ѓайримоддї, 
ѓайриаёнї.
МУЉИБ – сабаб, боис; 
љавобдињанда, љавобгўянда.
МУШАЊЊАР – машњур.
МУШТАРЇ – номи сайёра, ки онро 
Бирљис, Њурмуз ва Юпитер низ ме-
номанд; харидор, мизољ.
МУШФИЌ – дилсўз, мењрубон, 
шафќаткунанда.
МУЊТАВО – мазмун, мундариља.
МУБАД – донишманди оташпа-
раст, рањбари маънавї.
МУБАДОНМУБАД – саррўњонии 
зардуштиён.
МУНИС – њамдам, њамсуњбат, 
дўсти наздик.
МУЉАЗ – мухтасар.
 

– Н –

НАБАРДА – пањлавон, далер, 
љанговар.
НАБАЊРА – носара, ќалб; паст, но-
чиз.
НАБИД –шароби хурмої.
НАБОТОТ – рустанињо.
НАВАРД – писандида, сазовор, 
лоиќ, муносиб.
НАВАРДИДАН – печидан, гузаш-
тан, тай кардан, ќат кардан, гарди-
дан.
НАВЊА – гиря, зорї, фиѓон.
НАЃИЛ – оѓил, кодок.
НАДАБ – зариф, наљиб; усул ва 
матлабе дар бозии нард; љой ва аса-
ри захм.
НАЖАНД – андуњгин, ѓамгин, 
боњасрат.
НАЙСОН – моњи њафтуми таќвими 
сурёнї, ки ба моњи апрел баробар 
меояд.
НАМОЗ БУРДАН – таъзим кардан.
НАРСЇ – номи вазир.

НАСК – бахшњои Авесто.
НАФС – љон, рўњ, табиати инсон; 
зот, асл, вуљуд; шахс, худ.
НАФУР – касе, ки аз чизе ё касе та-
наффур дорад.
НАХИЛОТ – љамъи нахл, хурмо-
зор.
НАХЛИСТОН – хурмозор.
НАЊВА – чигунагї; равиш, шева.
НАЊЗАТ – њаракат, љунбиш.
НАЊИФОЗЇ – бепарвої.
НАЊС – бадбахтї, бадтолеї, шум, 
бехосият.
НАЪТИ ЗАМИН – ситоиши замин.
НЕВ – пањлавон, далер, диловар.
НЕКБАЊРА – бахосият.
НЕКФАРМОН – одил.
НИГОРИСТОН – љое, ки наќшу ни-
гор дорад; суратхона.
НИЗОР – зор, суст, заиф, хароб.
НИЁИШ – њамду сано, зикр, дуои 
хайр.
НИЛ – номи гиёње, ки аз он ранги 
нилї мегиранд.
НИСБА – номи марбут ба макон.
НИЪМОТ – љамъи неъмат, 
неъматњо, хўрданињо.
НИЊЕБ – тарс, бим.
НИШОТ – хурсандї, хуррамї.
НИШОТИ КАЙЌУБОДЇ – шодии 
шоњона.
НОБИЃА – гений, абармард, одами 
фавќулодаи баландистеъдод.
НОВАК – тир.
НОДИР – гоње, ногањон, ноёб, ка-
мёб.
НОЗИР – назоратгар.
НОЌУС – зангўлаи калисо.
НОЛ – най, нола.
НОСИГОЛИДА – нодон, сода, 
бетаљриба.
НОСИПАРДАЉАЊОН – 
бетаљриба.
НОФИЗ – љорї.

НОЊИНЉОРЇ – номувофиќатї.
НУДРАТ – тасодуф, гоњ–гоњ.
НУСРАТ – пирўзї.
НУТФА – љанин.
НУЉУМ – ситорашиносї.
НУЪМОН/ НУЪМОН БИННИ 

МУНЗУР – њокими Њайра дар 
даврони љоњилият ва муосири 
подшоњони сосонї.
НЎШ – асал, ширин.
НЎЊ – пайѓамбаре, ки насабаш ба 
Одам мерасад.

– О –

ОБГИНА – шишаи май.
ОБИДА – пайкара, муљассама, 
ёдгорї.
ОБИШХЎР – обхўра, љойи обгирї.
ОБОДОН – солим.
ОБОН – рўзи дањуми моњ ва моњи 
њаштуми сол.
ОВАНГ – ресмоне, ки ба он ангур 
овезанд.
ОВАРДГОЊ – майдони љанг.
ОВО – овоз, садо.
ОГАНДА – пур, фарбењ; гирдовар-
да, љамъкарда, ѓункарда.
ОЗ – њирс, тамаъ; ранљ.
ОЗАРМ – одамият, ќадр, мазилат; 
шарм, њаё.

ОЗИН – ороиш, зинат.
ОЗОДАГОН – ориёиён, тољикон.
ОЗОДМАРДОН – некмардон, 
љавонмардон.
ОИН – дин, расм.
ОЛ – авлод, хонадон.
ОМ – умумї, оммавї.
ОС – бунёд, поя, асос.
ОСТЇ – остин.
ОФОЌ – љамъи уфуќ, дунё, олам.
ОХТАН – берун кардан, баровар-
дан.
ОЊУН – тањхона, оѓили дари хона, 
чоњ, наќб, роњи зеризаминї.
ОЉ – сафед.

– П –

ПАДРУД – хайрбод, хайрхуш, ви-
доъ.
ПАЙЃАВЇ – яке аз навъњои хати 
њиндї.
ПАЙК – мужда, навид; ќосид, ха-
баррасон, паёмбар.
ПАЙКОР – љанг, хусумат, мубори-
за.
ПАЛИД – нопок.
ПАРАНД – њарир, шоњї, матои 
абрешимии нафис.
ПАРВЕЗАН – элак, ордбез.
ПАРИ КАРГАС МАРО – озод шу-
дан, рањої ёфтан.
ПАРНИЁН – матои нафис, њарир.
ПАРХОШ – љанг, ситеза.
ПАЮ ПАХШ – нишон, асар, наќши 
пой.
ПЕШКОР – хидматгор, пешхидмат.

ПИЛГЎШ – номи гул, савсан.
ПИНДОР – андеша, маниш.
ПИРОЯ – ороиш.
ПИРЎЗА – фирўза.
ПИРЎЗГАР – ѓолиб.
ПИСАНДАР – писархонда.
ПИСТУ/ ПИСТ – талќон, орд.
ПОДЁБ – яке аз фарзњои дини 
зардуштї.
ПОДОШ – мукофот.
ПОЗАЊР – давои зидди зањр.
ПОЙБАРЉОЙ – боадаб.
ПОКАВРАТ – покдоман.
ПОЛУДА – њалвое, ки аз орд, ќанд, 
асал, нишоиста ва ѓ. мепазанд.
ПОЛЊАНГ – тасма ё ресмони 
лаљом, љилав.
ПУР – писар.
ПОР – порсол, соли гузашта.

ПОРСОЁН – таќводорон.
ПУР – писар.

ПЎШИШ – кафан.

– Р –

РАББЇ – ай Худои ман.
РАБЕЪУЛАВВАЛ – моњи аввали 
бањор.
РАВОЌ – пешайвон, гунбаз, 
мењроб.
РАВОН – љон.
РАДОН – сарварони рўњонї, доно-
ён, хирадмандон.
РАЗБУН – токи ангур.
РАИЯТ – табаа, омма, мардум.
РАЙЊОН – гул.
РАМАЗОН – моњи нуњуми соли 
ќамарии њиљрї.
РАНЉА – муњтољ, эњтиёљманд.
РАСТГОРЇ – озодї.
РАСУЛ – фиристода, пайѓамбар.
РАФЪАТ – мењрубонї, дилсўзї, 
рањмдилї, ѓамхорї.
РАЉАБ – моњи њафтуми соли 
ќамарии њиљрї.
РИБО – судхўрї, суд, фоида.
РИДО – болопўш, або, љома.
РИЗВОН – бињишт.
РИЁ/ РЎЮ РИЁ – дурўягї, 
мунофиќї.
РИЁЗ – гулистон.
РИЁЗИЁТ – илми њисоб.
РИКОБ – узангу.
РИНД – зирак, њушёр, озодфикр, 
бебок, бепарво нисбат ба шариат, 

ишратпараст.
РИЉО – палидї, касофат, мурдорї, 
ќабоњат.
РИШХАНД – масхара, истењзо, 
мазоњ.
РОВЇ – ривояткунанда.
РОЃ – чаман.
РОД – сахї, љавонмард.
РОЙ – раъй, андеша, фикр, аќида.
РОЙИ ЊИНД – подшоњи Њинд, 
роља.
РОМИШ – наѓма, суруд.
РОМИШБАХШ – лаззатбахш.
РОЙГОН – муфт, бемузд.
РОЊИБ – рўњонии насронї, ки тар-
ки дунё карда, дар дайр машѓули 
ибодат мешавад.
РУБЪ – чоряк.
РУБЪИ МАСКУН – чоряки 
ањолинишини рўйи замин.
РУЌЪА – нома.
РУМ – номи ќадими империяи Рим.
РУМУЗ – љамъи рамз, рамзњо.
РУМЊ – найза, синон.
РУСПИЗОДА – њаромї.
РУТАБ – хурмои тар; ризќурўзї.
РЎЗЇ – насиба, ризќ.
РЎЙ – рўњ, маъдани сафедранги 
моил ба кабудї.

– С –

САБЌАТ – мусобиќа, бозї.
САБУРЇ – сабр кардан.
САВДО – бемории рўњї, савдої.
САВО – баробар.
САВОД – дењкадањои атрофи шањр.
САВТИЁТ – овонависї.
САГБАНД – чокар, банда, ѓулом.
САГЗЇ – ањли Сиистони ќадим; 

лаќаби Рустами Достон.
САДР – пешгоњ, аввал, оѓоз, пешво, 
садр, раис, сардор.
САЌЛОБШОЊ – шоњи славянњо.
САЌЌОЁН – машкобон, обкашо-
нон, обфурўшон.
САЛАМ – байъона.
САЛАФ – гузаштагон.

САЛЛА – дастор, аммома.
САЛМОН / САЛМОНИ ФОРСЇ 
(РЎЗБЕЊ) – аз сањобањои 
Пайѓамбар.
САМАР – машњур; афсона.
САМОЪ – наѓма, суруд; базми 
сўфиёну дарвешон.
САМУМ – боди гарм, гармсери 
сўзон.
САНДОН/ СИНДОН – асбоби 
оњангарї, мисгарї ва заргарї.
САРАТОН – номи бурљи чањоруми 
фалак.
САРЕЊ – равшан, возењ, ошкор.
САРИР – тахт.
САРФУ НАЊВ – морфология ва 
синтаксис.
САФЕЊЇ – аблањї, нодонї, 
кўтоњаќлї.
САФИНА– киштї; дафтари шеър. 
САФО – покї, тозагї, равшанї.
САФРО – зардї, зардаљўш, талха, 
яраќон, бемории гурда.
САЊБОН – шоири номии араби 
асрњои миёна.
САЊЊОФЇ – љилдсозї, 
муќовабандї.
САЉЪ – навъе аз санъатњои бадеї, 
истифодаи калимаву таркибњои 
њамвазну њамќофия маъмулан дар 
наср ва баъзан дар шеър.
СИЛА – њаќќи ќалам, музд.
СИЛЕЊ – силоњ, аслиња.
СИЛЇ – торсакї, шаппотї.
СИМ – нуќра.
СИМУРЃ – номи парандаи асотирї.
СИПАНЉ – амонат, муваќќат, ори-
ят, љойи муваќќатї.
СИПАЊБАД/ СИПАЊБУД – сар-
дор, сарлашкар, фармондењ, раис.
СИПЕЊР – фалак, осмон, чархи фа-
лак.
СИПОС – шукр, њамду сано, мин-
нат.
СИРАТ – одат, хислат, табиат, раф-
тор.

СИРЕШИМ – моддаи часпанда, 
ширеш.
СИРЌА – дуздї.
СИТАБР – ѓафс, сахт, мањкам.
СИТАМ – зўрї, љавр.
СИТЕЊ – ситеза, чанг, хусумат, 
адоват, душманї.
СИФАНДОРМУЗ – номи рўзи 
панљуми моњ.
СИЯР – љамъи сира, зиндагиномаи 
Пайѓамбар.
СОБЇ – пайрави Собї.
СОВ – андоз, хирољ, молиёт.
СОЗ – асбоби сафар, рахт.
СОЛОР – сардор, сарлашкар, 
фармондењ, раис.
СОЛОРЇ – сардорї, сарварї, 
пешвої.
СОМ – номи бобои Рустам.
СОМЕЪ – шунаванда.
СОМОН – тартиб, интизом; молу 
мулк, дорої.
СОЊИБЌИРОН – хушбахт, хушто-
леъ, зафарманд.
СОЊУН – ѓарра, мафтун.
СУДАГАР – суфтагар.
СУДРА – пероњани нахии сафед ва 
кушоди динии зардуштиён.
СУЛТОН – унвони подшоњ.
СУЛУК / ВОДИИ СУЛУК – роњ, 
тариќа дар тасаввуф.
СУНБУЛА – номи бурљи шашуми 
фалак.
СУНЪ – санъат, њунар, дониш, маъ-
рифат.
СУР – ид, љашн, хурсандї.
СУРУШ – фаришта; вањй.
СУТУР – чорпои саворї ва боркаш.
СУТУРГОЊ – тавила, саисхона.
СУТЎЊ – ѓамгин, афсурдахотир.
СУФТ – дўш, китф; дам, нўг.
СУЉУД – саљда кардан, таъзим.
СЎК / СЎГ – андуњ, ѓам, мотам.

– Т –

ТААЗЗУР – сахтї, душворї; 
номумкинї, мањол будани чизе; узр 
овардан.
ТАЗАЪУФ – заифї, нотавонї.
ТААЊЊУД – нигоњубин.
ТАБАНГУ – сандуќ, дорудон. 
ТАБИИЁТ – илмњои 
табиатшиносї.
ТАБОЕЪ – љамъи табъ, табиат, 
мизољ.
ТАБОР – хонадон, хешон, назди-
кон.
ТАБОЊ – хароб, вайрон, фосид.
ТАВАЌЌУФ – ист, истодан.
ТАВЌ – овезаи гардан.
ТАВОЗУЪ – фурўтанї, хоксорї.
ТАВФИЌ – мувофиќат додан, 
мувофиќ гардонидан.
ТАВЊИД – ягонагї, вањдат, эътиќод 
ба ягонагии Худо; марњалаи панљум 
дар тасаввуф.
ТАЃАЗЗУЛ – оѓози ќасида, ки маз-
муни ошиќона дорад.
ТАДБИР – чора.
ТАЙЛАСОН – љомаи васеъ ва даро-
зи беостин, ки рўњониён ва ќозиён 
мепўшанд.
ТАЙР – паранда.
ТАКАЛЛУФ – зиёдаравї дар су-
хан.
ТАЌАРРУБ – наздикї.
ТАЌВИЯТ – ќувват додан, тавоно 
кардан.
ТАЌВО – парњезкорї, порсої, 
худотарсї.
ТАЌОЗО – талаб, хоњиш.
ТАЌФИЯ – ќофия кардан.
ТАЛАБ – марњалаи аввали вањдати 
вуљуд.
ТАЛ – пушта, теппа.
ТАЛЌИН – ёд додан, фањмондан, 
таълим додан.

ТАЛОЯ – дастаи пешрави низомї, 
гурўњи иктишофї.
ТАМСИЛ – мисол овардан, ташбењ 
кардан.
ТАНЗ – њаљв, шўхї.
ТАНОФУР – нафрат.
ТАПОНЧА – тарсакї.
ТАРАБ – хурсандї, хушї.
ТАРГ / ТАРК – кулоњи љангї, 
тоскулоњ.
ТАРИЌАТ – роњу равиш, мазњаб; 
марњалаи дувуми расидан ба њаќ.
ТАРОНАК – навъи шеъри ќадимї, 
дубайтї
ТАРРА – сабзавоти хўрокї.
ТАРСО – насронї.
ТАРФАТУЛЪАЙН – як лањза.
ТАСАЛЛУТ – њокимият, њукмронї, 
дастёбї.
ТАСАЛЛУФ – лофзанї, манманї.
ТАСМИМ – ќарори нињої гириф-
тан, азми ќатъї кардан.
ТАСХИР / МУСАХХАР – ром кар-
дан, ба даст овардан, забт намудан.
ТАТАББЎЪ – пайравї кардан, 
љавоб гуфтан.
ТАФОХУР – фахр, ифтихор.
ТАФТ – гармї, њарорат; шитоб.
ТАФТА – тори тортанак; сўзон, гу-
дохта.
ТАХШ – навъе аз тир, тири 
оташбозї, мушак.
ТАЊАЙЮР – њайрат, тааљљуби 
зиёд.
ТАЊАККУМ – зўрї овардан.
ТАЊАММУЛ – сабр, тоќат.
ТАЉАЛЛЇ – акси нур.
ТАЉРИД – дур гирифтан, 
канорагирї, гўшанишинї.
ТАШВИР – хиљолат, шармсорї.
ТАЪБИР – баён намудан, шарњ, 
тафсир.

ТАЪВИЛ – баён кардан, шарњ до-
дан, тафсир намудан.
ТАЪЛИЌ – овехтан, банд кардан; 
навиштан, зикр кардан.
ТАЪЛИФЇ – муаллифї.
ТАЪНОТ – љамъи таъна, коњиш, 
маломат, сарзаниш, ришханд.
ТЕМОР / ТИМОР – андуњ, ѓам, 
ранљ; ѓамхорї, парасторї.
ТИЗ – шоша, пешоб, мезак.
ТИЛОЛ – љамъи тал(л), пушта, 
теппа,тўдаи хок ва рег; шабнам; бо-
рони реза. 
ТИРОЗ – наќшу нигори љома.
ТИРОЗИДАН – ороиш додан, оро-
стан, перостан.

ТИЊИГЇ – охир, анљом, завол.
ТОВ – тобу тоќат.
ТОМЕЪ – тамаъкор.
ТОЊИР – пок.
ТОЗАХЕЗ – нав.
ТОИФА – ќабила, ќавм, гурўњ, 
тўдае аз мардум.
ТОЌАТ – тавон, тоб, бардошт. 
ТОЉВАР – шоњ.
ТУРКИСТОН – номи дигари 
Мовароуннањр ё Варорўд.
ТУРУНЉ – мевае аз љинси лиму.
ТУХМА –асл, нажод.
ТЎШ – ќувват, неру, бадан, тан.

– У –

УД – асбоби мусиќї, барбат.
УЌУБАТ – љазо.
УЛУМИ АДАБЇ/ ИЛМИ АДАБ 
– маљмўи илмњои филологї дар 
асрњои миёна.

УРДИБИЊИШТ – моњи дувуми 
соли шамсї, ки ба 21 апрел – 21 май 
рост меояд.
УСУЛИ ДИН – аслњои дин.

– Ф –

ФАЌРУ ФАНО – марњалаи 
њафтуми вањдати вуљуд.
ФАЛОТУН / АФЛОТУН (429-347 
пеш аз мелод)  – файласуфи юнонї.
ФАННИ ШЕЪР – шеършиносї, по-
этика.
ФАР (Р) – фурўѓ, дурахшиш, сао-
дат, шукўњ, љалол, шаъну шавкат, 
барозандагї, зебандагї.
ФАРАС – асп.
ФАРАЊ – шодмонї, хурсандї.
ФАРВАРДИН – моњи аввали сол-
шумории шамсї, ки аз 21 март то 
21 апрелро фаро мегирад ва рўзи 
нуздањуми моњ.
ФАРЗОНА – донишманд, њаким.
ФАРИЗА – вазифањои диние, ки 
иљрои он њатмист, њамчун намоз, 
рўза ва ѓ.
ФАРЌ – тори сар.

ФАРОЗ – баландї, бароз; берун; 
гирдоварї.
ФАРРАЊЇ – нур. 
ФАРРИ КАЁН – нури яздонист, 
ки њар кас онро дошта бошад, 
мувофиќи бовари ќадим ба шањрёрї 
расад.
ФАРСАНГ – масофаест, ки 
таќрибан ба 6 км баробар аст.
ФАРТ – ѓоят, дараља, камол.
ФАРТУТ – пир.
ФАРЉОМ – поён, анљом.
ФАРШ – замин.
ФАРЊАНГ – дониш, илм, маъри-
фат.
ФАСОД – зишткорї, бадахлоќї, 
табоњї.
ФАТТОН – дилрабо, шўхчашм.
ФАШ – нўги овезони салла.
ФИКР – андеша, тааммул.

ФИЌЊ – илми њуќуќи исломї.
ФИРДАВС – боѓи бињишт.
ФОЗИЛ – олим, доно, донишманд, 
соњибфазилат.
ФОИЗ – файздињанда.
ФУЗУЛ – забондароз, пургўй, 
сафсатагўй, мудохилакор.
ФУНУН – љамъи фан, фанњо.
ФУРЎЗАЊОИ ЊАФТГОНА – 

фариштањои њафтгона дар дини 
зардуштї, мисли Спандмену, Ашо 
ва ѓ.
ФУСУЛ – љамъи фасл, унсурњо.
ФУСУС – гузарон.
ФУТЎЊ – љамъи фатњ, кушоиши 
кор, пешрафт.
ФУШ – ёли асп.

– Х –

ХАЗ – љонварест, ки аз пўсти он 
пўстин дўзанд.
ХАЗЛОН – бебањрагї, бадбахтї, 
бечорагї, хорї; худдорї аз ёрї ра-
сонидан.
ХАЗИБ – рангдода, рангин.
ХАЙЛ – гурўњи лашкар.
ХАЙМА / ХИЁМ – чодар, хиргоњ.
ХАМРИЯ – шеъри шароб, шароб-
нома, майнома.
ХАНУР – хурма, зарф, кўза.
ХАРВОР / ХИРВОР – бори як хар 
баробар ба 300 кг.
ХАРИТА – халтаи чармин.
ХАРИФ – тирамоњ, хазон.
ХАСТА – љароњат.
ХАСТУ / ХИСТУ – иќроркунанда, 
пазирандаи бовару эътиќод.
ХАТТОТЇ – хушнависї.
ХАФТОН –ќабо, љома, либоси 
љангї.
ХАШШЇ – хушї, хуштамъ.
ХИЗР / ХОЉАИ ХИЗР – аз авлиёи 
Худо мебошад ва устураи оби њаёт 
бо номи ў пайваста аст.
ХИЛЪАТ – либос.

ХИРЇ – гули хайрї.
ХИРЌА – либоси дарвешон, љомаи 
порагї.
ХИРХИР – бењуда, бесабаб, њайрон.
ХИСОЛ – љамъи хислат, хислатњо.
ХИТО – номи вилояте дар шимоли 
Чин, ки имрўз бо номи Синтзян ё 
Кошѓар ёд мешавад.
ХОВАР – шарќ, машриќ, офтобба-
ро.
ХОЌОН – лаќаби подшоњони турку 
муѓул.
ХОСТА – дорої, симу зар, зар.
ХОТУН – зани калони хона, кадбо-
ну, хонум.
ХУБС – бадї, зиштї.
ХУДЇ – пойбанди худ ва олами 
моддї будан дар тасаввуф.
ХУЛД – бињишт.
ХУЛЌОН – куњна, фарсуда.
ХУНЁГАР – мутриб, наѓмасаро, 
муѓаннї.
ХУНУК – офарин.
ХУЉАСТАПАЙ – некќадам.
ХЎ – хўй, хулќ.
ХЎД – кулоњи љангї.

– Њ –

ЊАББАЗО – офарин.
ЊАБСИЁТ – шеърњои зиндонї.
ЊАВАЛ – олусї, дубинї.
ЊАВЛ – тарс, бим, вањшат, воњима.
ЊАВОДИС – љамъи њодиса, 
њодисањо.

ЊАВОЮ ЊАВАС – орзую њавас.
ЊАДИС – гуфтањо ва ривоятњое, ки 
аз пайѓамбар Муњаммад наќл кар-
даанд.
ЊАЖИР – нек, хуб, зирак, њушёр; пи-
сандида, дилкаш, хушу хуррам.

ЊАЗИН – ѓамгин, андуњгин, њасрат.
ЊАЗИРА – чордевор, њаёт.
ЊАЗЛ – шўхї, мазоњ, њаљв.
ЊАЗМОН – њар замон.
ЊАЗРАТ – њузур, наздик.
ЊАЙАТ – илм дар бораи љисмњои 
осмонї, коинотшиносї.
ЊАЌИЌАТ – яке аз марњалањои 
шинохти њаќиќати кул – Худо дар 
тасаввуф.
ЊАЌОИЌ – љамъи њаќиќат, 
вуќўъгўйї дар шеър.
ЊАЌУД – кинадор.
ЊАЛАБ – шањрест дар Сурия.
ЊАМАЛ – барра, номи бурљи яку-
ми фалак.
ЊАМДОСТОН – њамфикр, розї.
ЊАМЗЎР – баробар.
ЊАМЛ – бардоштан, кашидан.
ЊАМНЎШ – њамќадањ.
ЊАМОЛ – њамзўр.
ЊАМПУРСАГЇ – гуфтугў.
ЊАМХЎРИШ – њамкоса.
ЊАНДАСА – геометрия.
ЊАНЗАЛ – кадуи ёбої, кадуи талх.
ЊАНУТ / ЊУНУТ – хушбўйињо ва 
оришњое, ки ба мурда мезананд.
ЊАРАБ – гурехтан, гурез, фирор.
ЊАРАС – нигањбонї кардан.
ЊАРЗА – сухани бењуда, њарзагўйї, 
бењудагўйї.
ЊАРИЌ – оташ, сўхтор.
ЊАРИМ / ЊАРАМ – љойи муќаддас, 
зиёратгоњ.
ЊАРИР – шоњї.
ЊАРИС – гурусначашм, носер.
ЊАРИФ – њамнишин, њамсуњбат.
 ЊАСАБ – ќадр, андоза, миќдор.
ЊАСБ – љињат.
ЊАСИН – устувор, мустањкам.
ЊАССОН БИННИ СОБИТ 
( тав.563) – шоири араб.

ЊАСТА – маѓз, донак.
ЊАШАМ – хидматгорон, чокарони 
подшоњ.
ЊАШВ –сухани зиёдатї дар шеър, 
ки барои анбориши мисраъњо овар-
да мешавад.
ЊАШР – рўзе, ки мурдањо зинда 
мешаванд ва дар назди Худо аз 
кардањои худ њисобот медињанд.
ЊАЮН – шутури калон, њайвони 
саворї.
ЊИЗАРБ – шери дарранда, 
пурќувват.
ЊИКМАТ – фалсафа.
ЊИЛМ – нармдилї, мулоимат.
ЊИМА – њезум.
ЊИРБАДОНЊИРБАД – солору бу-
зурги њирбадон, унвони гурўње аз 
пешвоёни дини зардуштї.
ЊИРМОН – мањрумї, бенасибї, 
ноумедї, мањљурї.
ЊОМ / ЊОМА – номи рустаниест, 
ки фишурдаи онро дар маросими 
дини зардуштї ба кор баранд.
ЊОМУН – сањро, дашт.
ЊОТИФ – ѓайбдон.
ЊОЉИБ – посбон.
ЊОЉИБЇ – посбонї.
ЊУМЛОН– зарру сим.
 ЊУМОЮНБАХТ – хушбахт.
ЊУМОЮН – муборак, хуљаста.
ЊУРРИ ИН – њури бињиштї.
ЊУРМУЗД – номи дигари 
Ањурамаздо.
ЊУРРА – зани озод, бузург.
ЊУТ – номи бурљи дувоздањуми фа-
лак.
ЊУЉЉАТ – дараљаи чањоруми сил-
силамаротиб дар мазњаби исмои-
лия.
ЊУШ – љон, рўњ.

– Ч –

ЧАЃОНА – номи пардае аз мусиќї.
ЧАКОМА / ЧОМА – навъи шеъри 
ќадим, ќасида.
ЧАЛАБ – олати мусиќї, ду по-
раи биринљии тунуки пањн, ки дар 
наќорахонањо ба њам мезананд.
ЧАНБАР – каљ, нимдоира.
ЧАРБ – нарм, чарбзабонї.
ЧАХИДАН – саъй кардан, 
кўшидан.

ЧИН – Хитой.
ЧИЛЛА – тори камон.
ЧИРА – пирўзї, ѓалаба.
ЧОШНЇ – бањра ё истифода бур-
дан; мазаи чизеро чашидан, аз хусу-
сияти чизе огањ шудан.
ЧУРБАК – дурўѓ, дурўѓи ростмо-
нанд.
ЧУСТ – наздик, љафс.

– Љ –

ЉАББОР – золим; соњиби ќудрат.
ЉАВЗО – номи бурљи севум, 
моњи севуми бањор, номи маљмўи 
ситорањо.
ЉАВЌ – гурўњ, тўда.
ЉАВОД – саховатпеша.
ЉАВОЊИР – љамъи љавњар, гавњар.
ЉАВФ – ковокї, дарун, миён, ши-
кам.
ЉАВШАН – либоси љангии оњанин.
ЉАЃИДАН – саъй ва кўшиш кар-
дан; дам задан.
ЉАДЇ – бузѓола, бурљи дањуми фа-
лак.
ЉАЗИРА – минтаќаи нуфуз дар 
мазњаби исмоилия.
ЉАЙБ – гиребон, киса.
ЉАЛД – чусту чолок, зирак.
ЉАЛЛА ЉАЛОЛАЊУ – бузургу 
олї бод.
ЉАЛОЛ – бузургї, бузург.
ЉАМ / ЉАМШЕД – подшоњи 
асотирї.
ЉАМОДОТ – љамъи љомид, санг, 

чизњои бељон.
ЉАМОЛ – хушрўй, зебої, њусн.
ЉАМРА – оташпора, лахча, ахгар; 
номи љой.
ЉАЪД – мўй.
ЉАЪДМЎЙ – мўйи љингила.
ЉАЊОНДОВАР – Худованд.
ЉАЊОНДОР – Худованд.
ЉАЊОНОФАРИН – Худованд.
ЉИД – саъй, кўшиш.
ЉИНОЊ – тарафњои лашкар.
ЉИРМ – љисми осмонї.
ЉОМИД – љисмњои сахти бељон.
ЉОЊ – љой, маќом, манзалат, мар-
таба.
ЉУД – саховат.
ЉУЗЪ / ЉУЗВ – пора, бахш, ќисме 
аз китоб.
ЉУЛГА – водї, водии сабзу хуррам, 
марѓзор.
ЉУЛЛОБ – шарбати ќанд, ки бо гу-
лоб омехта мекунанд.

– Ш –

ШААФ – шодї, хурсандии зиёд.
ШАБЕЊ – монанд.
ШАВ – рав.
ШАВВОЛ – моњи дањуми соли 
ќамарии њиљрї.

ШАЃАБ – шўру ѓавѓо.
ШАМОМА – машом, бўй кашидан, 
бўй.
ШАМШОД – номи дарахт.
ШАРБАТ – нўшобаи ширин, ши-

раи мева.
ШАРИАТ – роњ ва ќонунњои дини 
ислом.
ШАТ – соњил.
ШАФЕЪ – шафоаткунанда, дало-
латкунанда.
ШАФОАТ – илтимос, талаби авф.
ШАХИДАН / ШАХУДАН – харо-
шидан.
ШАЊРЁРЇ – подшоњї.
ШАЊРЁРОН – подшоњон, шоњон.
ШАЪБОН – моњи њаштуми соли 
ќамарии шамсї.
ШИБЛЇ / АБЎБАКРИ ШИБЛЇ 
(841 –946) – сўфии баѓдодї, шо-
гирд ва пайрави ал-Љунайд ва ал-
Њаллољ.

ШИГИФТ – аљиб, тааљљубовар.
ШИГИФТЇ – њайронї.
ШИКЕБ – сабр, тоќат.
ШИРК – куфр, шак овардан ба як-
каву ягонагии Худо.
ШОДУРВОН – саропарда, пардаи 
бузурге, ки дар айвони шоњони 
Эрон меовехтанд.
ШОПУР/ ШОПУРИ АВВАЛ (240 
– 279) – писари шоњи нахустини 
сосонї Ардашер. 
ШОТИР – чусту чолок.
ШУБОН – чўпон.
ШУДАН – рафтан.
ШУРБ – нўшиданї.
ШУХ – чирк.
ШЎША – лавњаи ќабр.

– Э –

ЭДАР – ин љо.
ЭДУН – њоло.
ЭЗАД / ЭЗИД – љамъи Язд, Яздон, 
Худованд.
ЭМИНЇ – бехавфї, бехатарї, амну 
амонї.

ЭРОНВИЉ – сарзамини эрониён.
ЭЊСОН – некуї, лутфу марњамат.
ЭЧ – њеч.
ЭЪЗОЗ – њурмат, иззат, эњтиром.

– Я –

ЯЗДОН – Худо.
ЯЛ – пањлавон.
ЯЛФИКАН/ ЯЛФИГАН – 
пањлавони пурзўр, маѓлубкунандаи 
пањлавони дигар.
ЯРГИСТ – њаргиз.



319

МУНДАРИЉА

Сарсухан.  Адабиёти тољик ва марњалањои инкишофи он ........ 3

Адабиёти Давраи ќадим  ............................................................. 5

«Авесто» ва ањаммияти адабии он .............................................. 7

“Дарахти асуриг” ......................................................................... 10

“Андарзи Озарбоди Мењроспандон”  ........................................ 13

“Корномаи Ардашери Бобакон” ................................................ 14

Бузургмењри Њаким ва «Андарзнома»-и ў ................................. 19

«Ёдгори Зарирон» ........................................................................ 23

Адабиёти арабизабони тољик (асрњои VIII ва IX) ..................... 25

Адабиёти тољик ба забони порсии дарї  (асри IX) ................... 29

Адабиёти форсии тољикї дар асри Х ......................................... 34

Абўабдуллоњи Рўдакї ................................................................. 43

Даќиќї  ......................................................................................... 65

Абулќосими Фирдавсї  ............................................................... 77

Абўалї ибни Сино  ...................................................................... 127

Адабиёти форсии тољикї дар нимаи аввали асри XI ................ 144

Боботоњири Урён  ........................................................................ 150

Адабиёти форсии тољикї дар нимаи дувуми 

асри XI ва асри XII ...................................................................... 156

Асадии Тўсї  ................................................................................ 159

Амир Унсурулмаолии Кайковус  ................................................ 168

Носири Хусрав  ............................................................................ 179

Умари Хайём  ............................................................................... 201

Саноии Ѓазнавї  .......................................................................... 212

Абулмаолии Насруллоњ  ............................................................. 220

Фаромуз ибни Худодод ва китоби «Самаки Айёр» .................. 226

Анварии Абевардї  ...................................................................... 234

Фаридуддини Аттори Нишопурї ............................................... 244

Хоќонии Шарвонї ...................................................................... 252

Низомии Ганљавї ........................................................................ 262

Луѓатнома .................................................................................... 298



АБДУНАБЇ САТТОРЗОДА

АДАБИЁТИ ТОЉИК
Китоби дарсї барои синфи 8-уми

муассисањои тањсилоти умумї

Нашри севум

Муњаррир   Дилбар Мирфаёзова
Мусањњењ   Мењрї Саидова
Муњаррири 
техникї   Наљмиддин Зайниддинов  
Тарроњ   Ќосимхўља Назаров

Ба чоп 02.10.2018 иљозат дода шуд. 
Андозаи 60х90 1/

16
. Коѓази офсет. 

Чопи офсет.  Љузъи чопї 20. 
Адади нашр 100 000 нусха. 

Супориши №148/2018

Муассисаи нашриявии «Маориф»-и 
Вазорати маориф ва илми Љумњурии Тољикистон, 

7340243, ш. Душанбе, кўчаи А. Дониш, 50.
Тел.: 222-14-64

E-mail: Najmiddin64@mail.ru

Дар КВД "Комбинати полиграфии шањри Душанбе"  
ш. Душанбе, хиёбони С. Айнї, 126 чоп шудааст.


